
ಕೊಡಗು ಪ್ರಜಾವೇದಿಕೆ, ಮಡಿಕೇರಿ
ಕೊಡಗಿನ ಬಹುಸಂಖ್ಯಾತರ ಹಿತಾಸಕ್ತಿಗೆ ವ್ಯತಿರಿಕ್ತವಾದ ಪರ್ಯಾಯ ಆಡಳಿತ ಯಂತ್ರವೊಂದು ಈ ದಿನಗಳಲ್ಲಿ ಕೊಡಗಿನಾದ್ಯಂತ ಕಾರ್ಯ ನಿರ್ವಹಿಸತೊಡಗಿದೆ. ಮೇಲ್ತೋರಿಕೆಗೆ ಪ್ರತ್ಯೇಕ ರಾಜ್ಯವನ್ನು ಸ್ಥಾಪಿಸುವ ಉದ್ದೇಶದಿಂದ ಕೈ ಜೋಡಿಸಿರುವಂತೆ ಕಾಣಿಸುವ ಕೆಲವು ಹತಾಶ ನಿರುದ್ಯೋಗಿಗಳು ಹುಟ್ಟುಹಾಕಿದ ನ್ಯಾಯ ಸಮ್ಮತವಲ್ಲದ ಸಂಘಟನೆಗಳು ಇಂದು ಇದೇ ಜಿಲ್ಲೆಯ ನಾಗರಿಕರನ್ನು ಸುಲಿಗೆ ಮಾಡುವ ಕೆಲಸವನ್ನು ತಮ್ಮ ಹಕ್ಕು ಎಂಬಂತೆ ಚಲಾಯಿಸುತ್ತಿವೆ. ಜಿಲ್ಲೆಯ ಬೆಳೆಗಾರರನ್ನು, ಸರ್ಕಾರಿ ನೌಕರರನ್ನು, ಆಟೋ ಚಾಲಕರನ್ನು, ವಾಹನ ಮಾಲೀಕರನ್ನು ಹೀಗೆ ಅಸಂಖ್ಯ ಜನರನ್ನು ಬಲಾತ್ಕಾರ ಹಾಗೂ ಬ್ಲಾಕ್ಮೈಲ್ ತಂತ್ರಗಳ ಮೂಲಕ ಬಲಿಪಶುಗಳನ್ನಾಗಿಸಿ ತಮ್ಮ ಸುಲಿಗೆಗೆ ಸುಗಮ ದಾರಿ ಮಾಡಿಕೊಂಡಿವೆ. ಈ ತಂತ್ರಗಳ ಮುಖಾಂತರ ಹಲವಾರು ಬೈಕ್ಗಳು ಮತ್ತು ಜೀಪುಗಳು ಸೇರಿದಂತೆ ಅಂದಾಜು ಎರಡು ಕೋಟಿ ರೂಪಾಯಿಗಳನ್ನು ಸಮಾವೇಶಗಳ ಹೆಸರಿನಲ್ಲಿ ಜಮಾಯಿಸಲಾಗಿದೆ. ಸರ್ಕಾರಿ ಬಸ್ಸು ಮತ್ತು ಕಛೇರಿಗಳ ಗೋಡೆಗೆ ಬಣ್ಣದಲ್ಲಿ ಬರೆದಿರುವ ಘೋಷಣೆಗೆ ಖರ್ಚಾಗಿರುವ ಹಣ ಬಿಟ್ಟರೆ, ಉಳಿದೆಲ್ಲವೂ ಈ ತಂಡಗಳ ನೇತಾರರ ಮನೆ ಸೇರಿರುವುದು ಈಗ ಒಂದು ಇತಿಹಾಸ.
ಕೊಲೆ ಮೊಕದ್ದಮೆ ಹಾಗೂ ಕ್ರಿಮಿನಲ್ ಚಟುವಟಿಕೆಗಳಿಗಾಗಿ ನ್ಯಾಯಾಂಗ ವಿಚಾರಣೆಗಳನ್ನು ಎದುರಿಸುತ್ತಿರುವ ಕೆ.ಆರ್.ಎಂ.ಎಂ. ಎಂಬ ಇಂತಹದೊಂದು ಸಂಸ್ಥೆಯ ಸಂಚಾಲಕರೆನಿಸಿಕೊಂಡ ವ್ಯಕ್ತಿಯ ವಿಷಯದಲ್ಲಿ ಕರ್ನಾಟಕದ ಇಂದಿನ ಸರಕಾರ ತೋರುವ ಮೆದು ಧೋರಣೆ ಆತಂಕಕಾರಿ ಹಾಗೂ ಅಚ್ಚರಿಗೆ ಕಾರಣವಾಗುವ ವಿಷಯವಾಗಿದೆ. ಸರಕಾರಿ ಅದಿಕಾರಿಗಳು ಈ ವ್ಯಕ್ತಿಗೆ ಸಹಕರಿಸುತ್ತಿರುವುದು ಈತ ಆಡಳಿತಶಾಹಿಂುೊಳಕ್ಕೆ ಹೇಗೆ ಸಮರ್ಥವಾಗಿ ನುಗ್ಗಬಲ್ಲನೆಂಬುದಕ್ಕೆ ನಿದರ್ಶನ. ಕರ್ನಾಟಕ ರಸ್ತೆ ಸಾರಿಗೆ ಸಂಸ್ಥೆಯ ನೂರಾರು ಬಸ್ಗಳಲ್ಲಿ ಎನಾಮೆಲ್ ಪೈಂಟ್ ಬಳಸಿ ಈತ ಬರೆಸಿದ ಉದ್ದುದ್ದವಾದ ರಾಜ್ಯವಿರೋದಿ ಮತ್ತು ಅಖಂಡತಾ – ಐಕ್ಯತಾ ವಿರೋದಿ ಘೋಷಣೆಗಳನ್ನು ಈ ಅದಿಕಾರಿಗಳು, ರಾಜಕಾರಣಿಗಳು ಕಣ್ಣುಮುಚ್ಚಿ ಸಹಿಸಿಕೊಂಡಿದ್ದಾರೆ ಅಥವಾ ಪ್ರೋತ್ಸಾಹಿಸಿದ್ದಾರೆ. ಅಲ್ಲದೆ ಪತ್ರ ಚಳುವಳಿಯ ಹೆಸರಿನಲ್ಲಿ ಅಂಚೆ ಇಲಾಖೆಗೆ ಲಕ್ಷಾಂತರ ರೂಪಾಯಿ ವಂಚಿಸಿರುವುದನ್ನು ಸರ್ಕಾರಕ್ಕೆ ಸಂಬಂದಿಸಿದ ಯಾರೂ ಗಮನಿಸಿದಂತಿಲ್ಲ.
ಕೊಡಗನ್ನು ಪ್ರತ್ಯೇಕ ರಾಜ್ಯವನ್ನಾಗಿಸಬೇಕೆನ್ನುವ ಕೆ.ಆರ್.ಎಂ.ಎಂ. ಎಂಬ ಸಂಘಟನೆ ಏಕವ್ಯಕ್ತಿ ಕೇಂದ್ರಿತವಾಗಿದ್ದು ಅಸಾಂವಿಧಾನಿಕವಾಗಿ ರಚನೆಗೊಂಡಿದೆ. ಇದು ಕರ್ನಾಟಕ ರಾಜ್ಯ ವಿರೋದಿ ಘೋಷಣೆಗಳನ್ನು ಕೂಗುತ್ತಾ ದೇಶ ದ್ರೋಹಿ ಹಾಗೂ ಸಮಾಜ ದ್ರೋಹಿ ಚಟುವಟಿಕೆಗಳಲ್ಲಿ ತೊಡಗಿದೆ. ಇಲ್ಲಿಯ ತನಕ ಈ ಸಂಸ್ಥೆ (?) ಯಾವುದೇ ಲೆಕ್ಕಪತ್ರಗಳನ್ನು ತೋರಿಸದೆ, ಆದಾಯ ತೆರಿಗೆ ಸಲ್ಲಿಸದೆ ಇಡೀ ನಾಡಿಗೇ ಮೋಸ ಮಾಡುತ್ತಿದೆ.
ತನ್ನ ಅವಿಭಾಜ್ಯ ಅಂಗವಾದ ಕೊಡಗನ್ನು ಈ ಶೋಷಕರ ಕೈಯಿಂದ ಮುಕ್ತಿಗೊಳಿಸಲು, ಎಲ್ಲಾ ಅಕ್ರಮ ಹಾಗೂ ಹಗರಣಗಳ ಬಗ್ಗೆ ಕರ್ನಾಟಕ ಸರಕಾರ ನ್ಯಾಯಾಂಗ ತನಿಖೆ ನಡೆಸಬೇಕೆಂದು ಆಗ್ರಹ ಪಡಿಸುತ್ತಿದ್ದೇವೆ. ಮುಂಬರುವ ದಿನಗಳಲ್ಲಿ ಸರ್ಕಾರ ಈ ದೇಶದ್ರೋಹಿ ಶಕ್ತಿಗಳನ್ನು ನಿಗ್ರಹಿಸಲು ವಿಫಲವಾದಲ್ಲಿ ಬಹುಸಂಖ್ಯಾತ ಕೊಡಗಿನ ಜನರ ಬೆಂಬಲದಿಂದ ಪ್ರತ್ಯೇಕತಾ ಪರ ಸಂಘಟನೆಗಳ ವಿರುದ್ಧ ಜನಾಂದೋಲನವನ್ನು ರೂಪಿಸಲಿದ್ದೇವೆ. ಈ ದಿಸೆಯಲ್ಲಿ ಕನ್ನಡ ಸಾಹಿತ್ಯ ಪರಿಷತ್ತು, ಕನ್ನಡ ಅಬಿವೃದ್ಧಿ ಪ್ರಾದಿಕಾರ, ವಿವಿಧ ಕನ್ನಡ ಮತ್ತು ಸಾಂಸ್ಕೃತಿಕ ಸಂಘಟನೆಗಳು, ರಾಜಕೀಯ ಪಕ್ಷಗಳು, ನಾಡಿನ ಬುದ್ಧಿಜೀವಿಗಳು, ಪ್ರಗತಿಪರ ಚಿಂತಕರು, ಪತ್ರಕರ್ತರು ಮತ್ತು ಸಮಸ್ತ ಕನ್ನಡಿಗರ ಸಹಕಾರ ಹಾಗೂ ಬೆಂಬಲವನ್ನು ಈ ಮೂಲಕ ಅತ್ಯಂತ ಪ್ರೀತಿಯಿಂದ ನಿರೀಕ್ಷಿಸುತ್ತೇವೆ.
ದೇವಿಪ್ರಸಾದ್,
ವಿದ್ಯಾಧರ,
ಅ.ಸು. ಬೋಪಣ್ಣ,
ಸಂಚಾಲಕರು,
ಬೆಂಗಳೂರು
20-11-1997

KODAGU PRAJAVEDIKE
Camp : New Delhi
Date : 28-12-2000
To,
Justice M. Venkatachalaiah
The Chairman
National Commission to review the working of Constitution
Vijnan Bhawan, Moulanazad Marg,
New Delhi – 11
Sir,
A handful of people are trying to create an opinion about Coorg which is contrary to facts. Prajavedike of Coorg wishes to provide the following clarification.
When the separatists tried to observe Coorg Bundh it was a total failure in Somwarpet Taluk. There was a mixed reaction in Madikeri Taluk. The Taluk panchayat members of Madikeri Taluk took a unanimous resolution in their meeting that Coorg should remain a part of Karnataka and that it shouldn’t go separate. All the representatives of the people also declared their willingness to follow this lead.
The reality of Virajpet Taluk, the so-called stronghold of the separatists, is very different. Even though the bundh appeared to be a success, it was merely because of money-power rather than peoples involvement. This point becomes clear if we examine the details of caste statistics of this Taluk. The schedule caste and tribal people, 27101 in number, aren’t asking for a separate state. Vokkaligas, Lingayats, Christians and Muslims, who are 32029 strong, have opposed separatism. Could the separatists expect the support of Malayalis and Tamilians, 24178 strong, whom they consider outsiders? Of the 33910 who speak the Kodava language, two thirds from the communities like Heggade, Iri and Amma Kodavas are with Prajavedike. 7335 people – Brahmins, Bunts, Billavas aren’t demanding a separate state. Among the Kodavas, the families that supported the Late C M Poonacha or even his admirers are not with the separatists.
Moreover, Coorg is still not a separate cultural unit as present was carved out merely for the conveniences of the British rule during 1834. Under the leadership of Doddaveeraraja a group that supported the British got together. Virajpet was built in the forests which were a grant and a result of the 1792 Mysore pact. The Nalkunadu palace was built in 1795. What is very remarkable is that there are no traces or remains of any palaces supposedly belonging to the so called earlier rulers of Coorg. Amara Sullia and Elu Savira Seeme which were under Tipu’s rule were added to Coorg after Tipu’s death. That these aren’t at all emotionally part of Coorg was only too evident from their responses to the separatists bundh.
The people of Shanivar santhe border areas have expressed their desire to go with the Hassan District while on the other side the people of Sampaje and Peraje border areas have expressed their desire to go with the Dakshina Kannada District. The co-existence of a variety of cultures being the uniqueness of Coorg, the Coorg identity will be lost without a trace if the people of Bayaluseeme and Karavali go their separate ways. Therefore Prajavedike is hoping to retain Coorg as a district that respects the co-existence of these various cultures.
Some people appear to evince a transitory interest in the idea of a separate Coorg state with the expectation that it might then get adequate recognition and preferential treatment since Coorg does not get in return the recognition it deserves in answer to the revenue it offers to the Government. But when the Coorgis living outside Coorg seem to lose their stature as a reaction to this the separatists demand, there was a complete transformation even in these people as evidenced by the total failure of the movement for non payment of Taxes, as also by the defeat continuosly suffered by the politicians who maintain links with the separatists.
In the recent assembly election held in September 1999 the separatists could not field a candidate. Surprisingly, when the candidates of three constituencies of Coorg were interviewed by the press, none of them were in support of a separate state for Coorg except on independent candidate who lost his deposit. We are herewith enclosing photo copies of reports from Kannada newspapers in support of the above.
Both on behalf of Prajavedike as also on behalf of the large majority of Coorg, we wish to urge that Coorg should be retained as a district of Karnataka, i.e. as it is at present, and that the windy arguments of the separatists who represent none but themselves should be overlooked.
Yours Sincerely
N.S. Deviprasad
Hon.President
Kodagu Praja Vedike
28-12-2000
Enclosures :
1.    ಕರ್ನಾಟಕದ ಅಖಂಡತೆಗೆ ಕೊಡಗಿನಲ್ಲಿ ಸಜ್ಜು (Janagere Patrike 2-12-1998)
2.  ಪ್ರಜಾವೇದಿಕೆ ಭಾರಿ ಸಮಾವೇಶ (Andolana 24-11-98)
3.  ಕೊಡಗು ಕರ್ನಾಟಕದ ಅವಿಭಾಜ್ಯ ಅಂಗ (Shakti 24-11-98)
4.  ಕೊಡಗಿನಲ್ಲಿ ಕೆ.ಆರ್.ಎಂ.ಎಂ. ಪ್ರಜಾವೇದಿಕೆ ನೇರ ಸಂಘರ್ಷ (Janagere Patrike 25-11-98)
5.  ಪ್ರತ್ಯೇಕತಾ ಧೋರಣೆ ಮರೆತು ಕರ್ನಾಟಕದೊಂದಿಗೇ ಕೊಡಗಿನ ಸಮಗ್ರತೆಗೆ ಹೋರಾಟ (Shakti 22-05-1999)
6.  ಮತದಾರ ವೇದಿಕೆ ಮುಖಾಮುಖಿ (Shakti 30-08-1999)
7.  ಪ್ರತ್ಯೇಕತೆ : ಪ್ರಬಲ ವಿರೋಧ ವ್ಯಕ್ತಪಡಿಸಿದ ಅಭ್ಯರ್ಥಿಗಳು (Shakti 31-8-99)
8.  ಪ್ರತಿಧ್ವನಿಗೊಂಡ ಪ್ರತ್ಯೇಕತೆಯ ಚರ್ಚೆ (Shakti 01-09-99)
Justice M. Venkatachalaiah 21, Willington, Present Rd. Near 3 Murhti Bhawan ND, Phone 3022006(0) 3018818 (R)
5A, Sir M.N. Krishna Rao Road, Basavanagudi, Bangalore – 4.
Phone : 080 6612626
ಕೊಡಗನ್ನು ಉಳಿಸಿದ ಕಲಾವಿದ ಎನ್.ಎಸ್. ದೇವಿಪ್ರಸಾದ್ ಸಂಪಾಜೆ: 2. ಸಾಂಸ್ಕೃತಿಕ ಸಾಧಕ
ದೇವಿಪ್ರಸಾದರ ಜೀವನದಲ್ಲಿ ಮಹತ್ತರ ಬದಲಾವಣೆಗೆ ಕಾರಣವಾದದ್ದು ಹಾಸ್ಯಬ್ರಹ್ಮ ಬೀಚಿಯವರ ಅದೊಂದು ಮಾತು.
“ನೀವು ಈಗ ಮಾಡ್ತಿರೋದೆಲ್ಲಾ ಥ್ಯಾಂಕ್ಲೆಸ್ಸು ಜಾಬು. ಏನಾದರೂ ಬರೆಯಿರಿ. ಇಷ್ಟು ಅನುಭವವಿರುವ ನಿಮಗೆ ಬರೆಯಲು ಸಾಧ್ಯವಿದೆ. ನೀವು ಬರೆದದ್ದು ಚೆನ್ನಾಗಿದ್ದರೆ ಸತ್ತ ಬಳಿಕವೂ ಜನರ ಮಧ್ಯೆ ಬದುಕಿರುತ್ತೀರಿ. ವಿದ್ಯಾವಂತರು ಸಾಂಸ್ಕೃತಿಕ ರಂಗದಲ್ಲಿ ತಮ್ಮನ್ನು ತೊಡಗಿಸಿಕೊಳ್ಳಬೇಕು. ಹತ್ತು ಜನ ನಾಲ್ಕು ದಿನವಾದರೂ ನೆನಪಿಟ್ಟುಕೊಳ್ಳುವ ಕೃತಿ ರಚಿಸಿ ಬದುಕಿರುವಾಗಲೇ ಜೀವನ ಸಾರ್ಥಕತೆ ಅನುಭವಿಸಬೇಕು. ಸತ್ತ ಮೇಲೆ ನಾವು ಯಾರ ಸ್ಮೃತಿ ಪಟಲದಲ್ಲೂ ಉಳಿದಿರುವುದಿಲ್ಲ.”
ತಮ್ಮ ಸಾಹಿತ್ಯಿಕ ಮತ್ತು ಸಾಂಸ್ಕೃತಿಕ ಸಾಧನೆಗಳನ್ನು ಯಾರಾದರೂ ಶ್ಲಾಘಿಸಿದರೆ ದೇವಿಪ್ರಸಾದರು ವಿನೀತರಾಗುತ್ತಾರೆ : “ಎಲ್ಲಾ ಕ್ರೆಡಿಟ್ಟು ಬೀಚಿಯವರಿಗೆ ಹೋಗಬೇಕು. ಅವರು ನಮ್ಮ ಮನೆಯಲ್ಲಿ ಹಲವಾರು ದಿನಗಳನ್ನು ಕಳೆದರು. ಅದು ಅವರ ಮಗ ನಿಧನ ಹೊಂದಿದ್ದ ಅತಿ ವಿಷಾದದ ಸಂದರ್ಭ. ಪುತ್ರ ಶೋಕಂ ನಿರಂತರಂ. ಆದರೆ ಬೀಚಿ ನಮ್ಮನ್ನು ಹೊಟ್ಟೆ ಹುಣ್ಣಾಗಿಸುವಂತೆ ನಗಿಸುತ್ತಿದ್ದರು. ನೋವು ನುಂಗಿ ನಗುವ ಕಲೆಯನ್ನು ನಾನು ಅವರಿಂದ ಕಲಿತೆ.”
ಯಕ್ಷ ರಂಗಾಸಕ್ತ
ಸಂಪಾಜೆ ಯಕ್ಷ ಕಲಾವಿದರ ಆಡುಂಬೊಲ. ತೆಂಕುತಿಟ್ಟಿನ ಮೇರು ಕಲಾವಿದ ಬಣ್ಣದ ಮಾಲಿಂಗರು ಅಲ್ಲಿ ನೆಲೆಗೊಂಡಿದ್ದರು. ಸಮರ್ಥ ರಾಜವೇಷಧಾರಿ ಶೀನಪ್ಪ ರೈಗಳು ಸಂಪಾಜೆಯ ಸಮೀಪದ ಕಲ್ಲುಗುಂಡಿಯವರು. ಸಾಮಾಜಿಕ ರಂಗದಲ್ಲಿ ಬಲುದೊಡ್ಡ ಹೆಸರು ಪಡೆದಿದ್ದ ಕೀಲಾರು ಗೋಪಾಲಕೃಷ್ಣಯ್ಯ ಅಲ್ಲಿನವರು. ಅವರು ವರ್ಷಕ್ಕೊಮ್ಮೆ ಎಲ್ಲಾ ಮೇಳಗಳ ಪ್ರಸಿದ್ಧ ಕಲಾವಿದರನ್ನು ಕರೆಯಿಸಿ ಯಕ್ಷಗಾನ ಹಬ್ಬ ನಡೆಸುತ್ತಿದ್ದರು. ಅವರ ನಿಧನಾ ನಂತರ ಸರಕಾರೀ ಆಯುಕ್ತ ಶ್ಯಾಂ ಭಟ್ಟರು ಅದನ್ನು ಮುಂದುವರಿಸಿಕೊಂಡು ಬರುತ್ತಿದ್ದಾರೆ. ಶ್ಯಾಂ ಭಟ್ಟರು ಪುಸ್ತಕ ಪ್ರಕಾಶನ, ಸಾಹಿತಿ ಮತ್ತು ಕಲಾವಿದರಿಗೆ ಸನ್ಮಾನ ಮಾಡುವ ಮೂಲಕ ಕೀಲಾರು ಪ್ರತಿಷ್ಠಾನದ ಕಾರ್ಯ ವ್ಯಾಪ್ತಿ ಹೆಚ್ಚಿಸಿದ್ದಾರೆ. ಯಕ್ಷಗಾನ ಅರ್ಥಧಾರಿಯಾಗಿ ಬಹಳ ಪ್ರಸಿದ್ಧಿ ಪಡೆದ ಜಬ್ಬಾರ್ ಸಮೊ, ಭರವಸೆಯ ಯುವ ಕಲಾವಿದ ದಿವಾಕರ, ಮಡಿಕೇರಿ ಆಕಾಶವಾಣಿಯಲ್ಲಿ ತನ್ನ ಕಂಚಿನ ಕಂಠ ಮೊಳಗಿಸುತ್ತಿರುವ ಸುಬ್ರಾಯ ಸಂಪಾಜೆ, ಬಣ್ಣದ ಮಾಲಿಂಗರ ಮಗ ಬಣ್ಣದ ಸುಬ್ರಾಯ, ಹವ್ಯಾಸಿ ಕಲಾವಿದರಾದ ಕೊರಗಪ್ಪ ಮಣಿಯಾಣಿ, ಶಿವಪ್ಪ ಆಚಾರ್ಯ – ಇನ್ನೂ ಹಲವರು ಸಂಪಾಜೆ ಮತ್ತು ಆಸುಪಾಸಿನವರು. ದೇವಿಪ್ರಸಾದರು ಸ್ವತಃ ಯಕ್ಷಗಾನ ಕಲಾವಿದರಲ್ಲ. ಆದರೆ ಅದರ ಸಾಧ್ಯತೆಗಳ ಅರಿವಿರುವವರು. ಕೀಲಾರು ಪ್ರತಿಷ್ಠಾನಕ್ಕೆ ಅವರು ನೈತಿಕ ಬೆಂಬಲ ನೀಡುತ್ತಾ ಬಂದಿದ್ದಾರೆ. ಕಲಾವಿದರ ಸಂಕಷ್ಟಗಳಿಗೆ ಸ್ಪಂದಿಸಿದ್ದಾರೆ. ಬಣ್ಣದ ಮಾಲಿಂಗ, ಕೇದಗಡಿ ಗುಡ್ಡಪ್ಪ ಗೌಡ ಮತ್ತು ಕಲ್ಲುಗುಂಡಿ ಶೀನಪ್ಪ ರೈಯವರು ದೇವಿಪ್ರಸಾದರಿಂದ ಸಾಕಷ್ಟು ಉಪಕೃತರಾಗಿದ್ದಾರೆ.
ಚಂದ್ರಶೇಖರ ದಾಮ್ಲೆಯವರ ನೇತೃತ್ವದಲ್ಲಿ ನಾವು ಯಕ್ಷಗಾನದ ಸಾಂಪ್ರದಾಯಿಕತೆಯ ಉಳಿವಿಗಾಗಿ ತೆಂಕುತಿಟ್ಟು ಯಕ್ಷಗಾನ ಹಿತರಕ್ಷಣಾ ವೇದಿಕೆಯನ್ನು ಸೃಷ್ಟಿಸಿದ್ದೆವು. ಶೇಣಿ ಗೋಪಾಲಕೃಷ ಭಟ್ಟರ ನಿರ್ದೇಶನದಲ್ಲಿ ಸಾಂಪ್ರದಾಯಿಕ ಯಕ್ಷಗಾನ ಹಾಡುಗಾರಿಕೆಯ ಕ್ಯಾಸೆಟ್ಟು ಹೊರತರಲು, ಬಣ್ಣದ ಮಾಲಿಂಗರನ್ನು ಸನ್ಮಾನಿಸಲು, ಯಕ್ಷಗಾನ ಹಾಸ್ಯಗಾರರ ಸಮ್ಮೇಳನ ನಡೆಸಲು ದೇವಿಪ್ರಸಾದರು ದೊಡ್ಡ ಮಟ್ಟಿನಲ್ಲಿ ನೆರವಾಗಿದ್ದಾರೆ. ದೇವಿಪ್ರಸಾದರು ಅದನ್ನು ಒಂದೆಡೆ ಉಲ್ಲೇಖಿಸಿದ್ದಾರೆ : “ತೆಂಕುತಿಟ್ಟು ಹಿತರಕ್ಷಣಾ ವೇದಿಕೆಯ ಮೂಲಕ ನಾಡಿನ ಸುಪ್ರಸಿದ್ಧ ವೇಷಧಾರಿ ಬಣ್ಣದ ಮಾಲಿಂಗ ಸಂಪಾಜೆ, ಶಿಶಿಲರನ್ನು ನನಗೆ ಹತ್ತಿರ ಆಗುವಂತೆ ಮಾಡಿದರು. ಹಾಗೆ ಅವರು ನನಗೆ ಹತ್ತಿರವಾಗದಂತೆ ಮಾಡಲು ಪ್ರಯತ್ನಿಸಿದವರೂ ಇದ್ದಾರೆ. ‘ಶಿಶಿಲರ ಬಗ್ಗೆ ಎಚ್ಚರ ಇರಿ. ಅವರೊಬ್ಬ ಕಮ್ಯುನಿಸ್ಟ್’ ಅಂದಿದ್ದರು ಒಬ್ಬರು. ಸ್ವತಃ ಧನಿಕನಲ್ಲದ ಆ ವ್ಯಕ್ತಿಗೆ ಹೇಳಿದ್ದೆ. ನಾನೊಬ್ಬ ಕ್ಯಾಪಿಟಲ್ ಇರುವ ಲೆಪ್ಟಿಸ್ಟ್. ನೀವು ಮಾತ್ರ ಕ್ಯಾಪಿಟಲ್ ಇಲ್ಲದ ಕ್ಯಾಪಿಟಲಿಸ್ಟ್. ಅನಂತರ ನಮ್ಮ ಅನ್ಯೋನ್ಯತೆಗೆ ಹುಳಿ ಹಿಂಡಲು ಯಾರೂ ಬರಲಿಲ್ಲ.” (ಹೆಜ್ಜೆ 2003, ಪುಟ 65)
ಸುಳ್ಯದ ಬಹುತೇಕ ಗೌಡರ ಆಡುಭಾಷೆ ಅರೆಗನ್ನಡ. ಅದನ್ನು ಅವರು ಜಾನಪದೀಯವಾಗಿ ಅರೆಬಾಸೆ ಎನ್ನುತ್ತಾರೆ. ಹಳಗನ್ನಡದ ಅನೇಕ ಶಬ್ದಗಳು ಅದರಲ್ಲಿವೆ. ಅದು ಯಾವ ಕಾಲದಲ್ಲಿ ಯಾವ ಚಾರಿತ್ರಿಕ ಒತ್ತಡದಿಂದ ಸೃಷ್ಟಿಯಾಯಿತೋ ಗೊತ್ತಿಲ್ಲ. ಸುಳ್ಯದಲ್ಲಿ ತಮಿಳರು ಮತ್ತು ಮಲೆಯಾಳಿಗಳು ದೊಡ್ಡ ಸಂಖ್ಯೆಯಲ್ಲಿದ್ದಾರೆ. 1966ರ ಸಿರಿಮಾವೋ-ಲಾಲ್ ಬಹಾದೂರ್ ಶಾಸ್ತ್ರಿ ಒಪ್ಪಂದದನ್ವಯ ಶ್ರೀ ಲಂಕೆಯ ತಮಿಳರು ಸುಳ್ಯಕ್ಕೆ ಬಂದು ಬೀಡು ಬಿಟ್ಟು ತಮಿಳರು ಇಲ್ಲಿನ ಸಮೃದ್ಧ ರಬ್ಬರ್ ಬೆಳೆಗೆ ಕಾರಣರಾದರು. ಸುಳ್ಯವು ಕೇರಳಕ್ಕೆ ತಾಗಿಕೊಂಡಂತಿದೆ. ಗಡಿ ಪ್ರದೇಶಗಳಲ್ಲಿ ಸಾಕಷ್ಟು ಮಲೆಯಾಳಿಗಳಿದ್ದಾರೆ. ಸುಳ್ಯದ ಬಹುಸಂಖ್ಯಾತ ವ್ಯಾಪಾರಿಗಳು ಮಲೆಯಾಳ ಮಾತಾಡುವ ಮುಸಲ್ಮಾನರು. ಇವರೆಲ್ಲಾ ಲೀಲಾ ಜಾಲವಾಗಿ ಅರೆಬಾಸೆ ಮಾತಾಡುತ್ತಾರೆ. ಅನೇಕರು ಇದುವೇ ನಿಜವಾದ ಕನ್ನಡವೆಂದು ತಿಳಿದುಕೊಂಡದ್ದೂ ಇದೆ! “ನಮ್ಮದು ಹವ್ಯಕ ಕನ್ನಡವಾದರೆ ನಿಮ್ಮದು ಗೌಡ ಕನ್ನಡ”ವೆಂದು ಭಾಷಾತಜ್ಞ ಪ್ರೊ. ಮರಿಯಪ್ಪ ಭಟ್ಟರು ಒಮ್ಮೆ ಹೇಳಿದ್ದರು. ಈ ಭಾಷೆಯ ಸಾಹಿತ್ಯಿಕ ಸಾಂಸ್ಕೃತಿಕ ವಿಸ್ತರಣೆಗಾಗಿ ಕುಂದಾಪುರದ್ದನ್ನು ಕುಂದಗನ್ನಡವೆನ್ನುವಂತೆ ಇದನ್ನು ಸುಳ್ಯಗನ್ನಡವೆಂದು ಕರೆಯುವುದು ಹೆಚ್ಚು ಸೂಕ್ತ ಎಂಬ ನನ್ನ ಮಾತನ್ನು ದೇವಿಪ್ರಸಾದರು ಅನುಮೋದಿಸಿದ್ದರು.
ಅದಕ್ಕೆ ವೇದಿಕೆ ಒದಗಿಸಿದ್ದು ಯಕ್ಷಗಾನ ಕೊಳ್ತಿಗೆ ನಾರಾಯಣ. ಮಳೆಗಾಲದ ಆರು ತಿಂಗಳುಗಳಲ್ಲಿ ಯಕ್ಷಗಾನ ಕಲಾವಿದರಿಗೆ ಯಾವ ಆದಾಯವೂ ಇರುವುದಿಲ್ಲ. ಎಲ್ಲಾದರೂ ಸಹಾಯಾರ್ಥ ಪ್ರದರ್ಶನ ನಡೆಸಿ ಜೀವನೋಪಾಯ ಕಂಡುಕೊಳ್ಳಬೇಕು. ಅದೊಂದು ಮಳೆಗಾಲ ಕೊಳ್ತಿಗೆ ನಾರಾಯಣ ಒಂದು ಪ್ರದರ್ಶನ ಏರ್ಪಡಿಸಿದರು. ಪ್ರಸಂಗ ಕೃಷ್ಣಾರ್ಜುನ ಕಾಳಗ. ಸ್ಥಳ ಪರಿವಾರಕಾನದ ಕುರುಂಜಿ ಅಮರಶ್ರೀ ಭವನ. ಪ್ರದರ್ಶನದ ಪದ್ಯ ಹೊರತಾಗಿ ಸಂಭಾಷಣೆ ಪೂರ್ತಿ ಅರೆಭಾಷೆಯಲ್ಲೇ. ಸುಳ್ಯದ ಮಟ್ಟಿಗೆ ಅದು ಹೊಸ ದಾಖಲೆ. ಭಾಷೆಯ ಮೇಲಿನ ಅಬಿಮಾನದಿಂದ ಅರೆಭಾಷಿಕರು ಹೌಸ್ಫುಲ್ ದಾಖಲೆ ಮಾಡಿ ಬಿಡುತ್ತಾರೆಂದು ನಾರಾಯಣ ಭಾವಿಸಿದ್ದರು. ಅಂದು ಮೈಕು ಪ್ರಚಾರಕ್ಕೆ ಹಣವಿಲ್ಲದೆ ನನ್ನಿಂದಲೇ ತೆಗೆದುಕೊಂಡ ಕೊಳ್ತಿಗೆ – ಗೇಟ್ ಕಲೆಕ್ಷನ್ನಿಂದ ಕೊಟ್ಟು ಬಿಡ್ತೇನೆ ಮೇಸ್ಟ್ರೇ ಎಂದಿದ್ದರು.
ಅರೆಭಾಷೆ ಬಲ್ಲ ಯಕ್ಷಗಾನ ಕಲಾವಿದರು ಸಿಗದೆ ಕೊಳ್ತಿಗೆ ಪರದಾಡಿದರು. ಕೊಳ್ತಿಗೆಯ ಅರ್ಜುನ, ಉಬರಡ್ಕ ಉಮೇಶ ಶೆಟ್ಟರ ಕೃಷ್ಣ, ನನ್ನ ಬಲರಾಮ, ಸುಧಾಕರರ ಬೀಮ, ರೆಂಜಾಳ ರಾಮಕೃಷ್ಣರ ಮಕರಂದ, ತೊಡಿಕಾನ ಬಾಬು ಮತ್ತು ವಿಶ್ವನಾಥರ ಸುಭದ್ರೆ ಮತ್ತು ರುಕ್ಮಿಣಿ. ಪ್ರದರ್ಶನವೇನೋ ಚೆನ್ನಾಗಿಂುೆುೀ ಬಂತು. ಬಂದಿದ್ದ ಕಲಾರಸಿಕರ ಸಂಖ್ಯೆ ಕೇವಲ ಎಪ್ಪತ್ತೈದು! ಯಕ್ಷಗಾನಕ್ಕೆ ಮುನ್ನ ತುದಿಯಡ್ಕ ವಿಷ್ಣಯ್ಯ – ಭಾಷೆ ಯಾವುದಾದರೇನು ರೂಪ ಕೆಡದಿದ್ದರಾಯಿತು ಎಂದರು. ಸಭಾಧ್ಯಕ್ಷ ದೇವಿಪ್ರಸಾದರು ಅರೆಭಾಷೆಯನ್ನು ಸುಳ್ಯಗನ್ನಡವಾಗಿ ವಿಸ್ತರಿಸಿ ಸಾಂಸ್ಕೃತಿಕ ಕ್ಷೇತ್ರದಲ್ಲಿ ಹೆಚ್ಚು ಬಳಸಿ ಭಾಷೆಯನ್ನು ಉಳಿಸಬೇಕು ಅಂದರು. ಅಂದು ದೇವಿಪ್ರಸಾದರ ಸಹಾಯವಲ್ಲದಿರುತ್ತಿದ್ದರೆ ಹಾಲ್ ಬಾಡಿಗೆ ಕೊಡಲಿಕ್ಕೂ ಕೊಳ್ತಿಗೆಯವರಿಗೆ ಸಾಧ್ಯವಿರಲಿಲ್ಲ.
1981ರಲ್ಲಿ ಸುಳ್ಯದಲ್ಲಿ ಅಬಿನಯ ನಾಟಕ ಸಂಘಟನೆ ಹುಟ್ಟಿಕೊಂಡು ಆರ್. ನಾಗೇಶರ ನಿರ್ದೇಶನದಲ್ಲಿ ಶಿವರಾಮ ಕಾರಂತರ ಚೋಮನ ದುಡಿಯನ್ನು ನಾಟಕವಾಗಿಸಿ ಪ್ರಂುೋಗಿಸಿ ಯಶಸ್ಸನ್ನು ಕಂಡಿತು. ಅದಾದ ಬಳಿಕ ಮಾಲತಿ ರಾವ್ ಲಂಕೇಶರ ತೆರೆಗಳು ನಾಟಕವನ್ನು ನಿರ್ದೇಶಿಸದರು. ಅದನ್ನು ಯಕ್ಷ ರೂಪದಲ್ಲಿ ಪ್ರದರ್ಶಿಸುವುದು ಅವರ ಇಚ್ಛೆಯಾಗಿತ್ತು. ಪದ ರಚಿಸುವ ಮತ್ತು ಮಾಲತಿ ರಾವ್, ಬಿಳಿಮಲೆ, ಕೆ.ವಿ. ಶರ್ಮ, ತುಕಾರಾಮ ಏನೆಕಲ್ಲು, ಕುಮಾರಸ್ವಾಮಿ, ಏ.ಕೆ. ಹಿಮಕರ, ದೇವರಾಜ – ಮುಂತಾದ ನಟ ಭಯಂಕರರಿಗೆ ನಾಟ್ಯ ಕಲಿಸುವ ಜವಾಬ್ದಾರಿ ನನ್ನ ಮೇಲೆ ಬಿತ್ತು. ಆಗೆಲ್ಲಾ ದೇವಿಪ್ರಸಾದರು ರಿಹರ್ಸಲ್ ನೋಡಲು ಬರುತ್ತಿದ್ದರು. ಸಲಹೆ ಸೂಚನೆ ನೀಡುತ್ತಿದ್ದರು. ಅದರ ಯಶಸ್ಸು ರಂಗಭೂಮಿಯಲ್ಲಿ ಕೆಲವು ಆವಿಷ್ಕಾರಗಳನ್ನು ಮಾಡಲು ಪ್ರೇರೇಪಿಸಿದ್ದನ್ನು ಅವರು ಪ್ರಾಂಜ್ವಲ ಮನಸ್ಸಿನಿಂದ ಒಪ್ಪಿಕೊಳ್ಳುತ್ತಾರೆ.
ಅದಾಗಿ ಕೆಲವರ್ಷಗಳ ಬಳಿಕ ಕನ್ಯಾಕುಮಾರಿಯಿಂದ ಮುಂಬಯಿಯವರೆಗೆ ಪರಿಸರವಾದಿಗಳು ಪಶ್ಚಿಮಘಟ್ಟ ಉಳಿಸಿ ಚಳವಳಿ ನಡೆಸಿದರು. ಈ ಸಂಬಂಧ ಒಂದು ಪಾದಯಾತ್ರೆ ನಡೆಯಿತು. ಪಾದಯಾತ್ರಾ ತಂಡ ಕೊಡಗಿನಿಂದ ದ.ಕ.ಕ್ಕೆ ಸಂಪಾಜೆ ಮಾರ್ಗವಾಗಿ ಪ್ರವೇಶಿಸಿ ಕಲ್ಲುಗುಂಡಿಯಲ್ಲಿ ಆ ರಾತ್ರಿ ತಂಗಿತು. ಅದನ್ನು ಎದುರುಗೊಂಡವರಲ್ಲಿ ವೀರೇಂದ್ರ ಹೆಗ್ಗಡೆ ಮತ್ತು ದೇವಿಪ್ರಸಾದರು ಪ್ರಮುಖರು. ಅಂದು ಪಂಚವಟಿ ಯಕ್ಷಗಾನ ಪ್ರದರ್ಶನ ಏರ್ಪಡಿಸಲಾಗಿತ್ತು. ಶೂರ್ಪನಖಿಯ ಪಾತ್ರ ವಹಿಸಿ ನಾನು ರಕ್ಕಸರು ಅರಣ್ಯದ ಆದಿವಾಸಿಗಳೆಂದೂ, ಋಷಿಮುನಿಗಳು ಮತ್ತು ರಾಮ ಲಕ್ಷ ್ಮಣರು ದ್ರಾವಿಡ ಸಂಸ್ಕೃತಿಯನ್ನು ಮತ್ತು ಅರಣ್ಯಗಳನ್ನು ನಾಶಮಾಡಲು ಬಂದ ಆರ್ಯರೆಂದೂ ರಂಗದಲ್ಲಿ ಹೇಳಿದೆ. ಶೂರ್ಪನಖಿಯ ಪಾತ್ರಕ್ಕೆ ನಾನು ನೀಡಿದ ಆಯಾಮವನ್ನು ಮೆಚ್ಚಿಕೊಂಡ ದೇವಿಪ್ರಸಾದರು ಈ ಸಾಂಪ್ರದಾಯಿಕ ಕಲೆಯನ್ನು ಜನಪರ ಚಳವಳಿಗಳಲ್ಲಿ ಧಾರಾಳ ಬಳಸಬಹುದು ಎಂದರು. ಸುಳ್ಯ ತಾಲೂಕಲ್ಲಿ ಸಾಕ್ಷರತಾ ಆಂದೋಲನ ಕಾಲದಲ್ಲಿ ದಾಮ್ಲೆಯವರು ಮತ್ತು ನಾನು ಸುಳ್ಯದ ಹಳ್ಳಿ ಹಳ್ಳಿಗಳಲ್ಲಿ ಗೆಜ್ಜೆ ಕಟ್ಟಿ ಕುಣಿದು ಅನಕ್ಷರಸ್ಥರನ್ನು ಅಕ್ಷರದತ್ತ ಆಕರ್ಷಿಸುವ ಕೆಲಸ ಮಾಡಿದಾಗ ಸಂಪೂರ್ಣ ಸಹಕಾರ ನೀಡಿದರು.
ಯಕ್ಷಗಾನ ನೃತ್ಯ ಗುರು ಕರ್ಗಲ್ಲು ವಿಶ್ವೇಶ್ವರ ಭಟ್ಟರು ಅರೆಭಾಷೆಯಲ್ಲಿ ಯಕ್ಷಗಾನ ಕ್ಯಾಸೆಟ್ಟು ಹೊರತರುವ ಸಾಹಸ ಮಾಡಿದರು. ಅದು ಬಿಡುಗಡೆಗೊಂಡದ್ದು ದೇವಿಪ್ರಸಾದರ ನಂಜಯ್ಯನ ಮನೆಯಲ್ಲಿ ಅವರಿಂದಲೇ. ಅಂದು ನಾನು ಮತ್ತು ನಿತ್ಯಾನಂದ ಮುಂಡೋಡಿ ಮುಖ್ಯ ಅತಿಥಿಗಳಾಗಿದ್ದೆವು. ಅರೆಭಾಷೆಯನ್ನು ಸುಳ್ಯಗನ್ನಡವಾಗಿಸುವ ಅಥವಾ ಅದನ್ನು ಅರೆಭಾಷೆಯಾಗಿಂುೆುೀ ಇರಗೊಟ್ಟು ಅದನ್ನಾಡುವ ಮಂದಿಗಳಿಗೆ ಭಾಷಾ ಅಲ್ಪಸಂಖ್ಯಾತರ ಮೀಸಲಾತಿಗೆ ಯತ್ನಿಸುವ ಬಗ್ಗೆ ನಾವು ತುಂಬಾ ಚರ್ಚಿಸಿದೆವು. ಗೌಡ ಯುವ ಸಂಘ ಸ್ಥಾಪಿಸಿ ಯುವಕರಿಗೆ ಶಿಕ್ಷಣ, ಸಾಹಿತ್ಯ, ಕಲೆಗಳಲ್ಲಿ ಆಸಕ್ತಿ ಮೂಡಿಸಲು ಯತ್ನಿಸುತ್ತಿದ್ದ ನಿತ್ಯಾನಂದ ಮುಂಡೋಡಿಗೆ ಈ ಪ್ರಸ್ತಾಪ ತುಂಬಾ ಇಷ್ಟವಾಯಿತು.
ಯಕ್ಷಗಾನ ಗೋಷ್ಠಿಗಳು ಮತ್ತು ಪ್ರದರ್ಶನಗಳು ಎಲ್ಲೇ ನಡೆದರೂ ದೇವಿಪ್ರಸಾದರಿಗೆ ಆಮಂತ್ರಣವಿರುತ್ತಿತ್ತು. ನನ್ನನ್ನು ಅಂತಹ ಸಮಾರಂಭಗಳಿಗೆ ದೂರದ ಊರುಗಳ ಜನರು ಕರೆದಾಗ, ನನಗೂ ದೇವಿಪ್ರಸಾದರಿಗೂ ಒಟ್ಟಿಗೇ ಅವಕಾಶ ನೀಡಿ ಎನ್ನುತ್ತಿದ್ದೆ. ಇದರಿಂದ ನನಗೆ ಎರಡು ಲಾಭಗಳಾಗುತ್ತಿದ್ದವು. ನಾನು ದೇವಿಪ್ರಸಾದರ ವಾಹನದಲ್ಲಿ ನಿರಾಯಾಸವಾಗಿ ಹೋಗಿ ಬರಬಹುದಿತ್ತು ಮತ್ತು ಅವರೊಡನೆ ಮುಕ್ತವಾಗಿ ಅನೇಕ ವಿಷಯಗಳ ಬಗ್ಗೆ ಚರ್ಚಿಸಲು ಸಾಧ್ಯವಾಗುತ್ತಿತ್ತು. ಕಲೆ ಮತ್ತು ಸಾಹಿತ್ಯಿಕ ವ್ಯಸನ ನಮ್ಮನ್ನು ತುಂಬಾ ಹತ್ತಿರ ಮಾಡಿ ಬಿಟ್ಟಿತು.
ಜಗವೆ ನಾಟಕ ರಂಗ
ನಾಟಕ ದೇವಿಪ್ರಸಾದರ ಅಬಿವ್ಯಕ್ತಿಯ ಪ್ರಮುಖ ಮಾಧ್ಯಮ. ರಂಗಭೂಮಿಯಲ್ಲಿ ಅವರು ನಾಟಕಕಾರ, ನಿರ್ದೇಶಕ, ನಟ ಮತ್ತು ಪ್ರೋತ್ಸಾಹಕನಾಗಿ ಕಾಣಿಸಿಕೊಂಡವರು. 1980ರಲ್ಲಿ ನಮ್ಮ ಅಬಿನಯ ತಂಡವು ರಾ. ನಾಗೇಶರ ನಿರ್ದೇಶನದಲ್ಲಿ ಚೋಮ ನಾಟಕವನ್ನು ನಿರ್ದೇಶಿಸುತ್ತಿದ್ದಾಗ ದೇವಿಪ್ರಸಾದರು ಆಗಾಗ ಭೇಟಿ ಕೊಟ್ಟು ಸಲಹೆ ಸೂಚನೆ ನೀಡುತ್ತಿದ್ದರು. ಸಂಪಾಜೆಯಲ್ಲಿ ರಂಗಭೂಮಿ ಚಟುವಟಿಕೆಗಳಿಗೆ ಭದ್ರವಾದ ಅಡಿಪಾಯ ಹಾಕಿ ಕೊಟ್ಟವರು ಅವರು. ಸಂಪಾಜೆ ಪದವಿಪೂರ್ವ ಕಾಲೇಜಿನ ಪ್ರಾಂಗಣದಲ್ಲಿ ನಿರ್ಮಿಸಿದ ನಿಸರ್ಗ ಬಯಲು ರಂಗಮಂದಿರ ಈ ಸೀಮೆಯ ರಂಗಚಟುವಟಿಕೆಗಳ ಅಬಿವೃದ್ಧಿಗೆ ದೇವಿಪ್ರಸಾದರ ಬಹುದೊಡ್ಡ ಕೊಡುಗೆ. ನೆಲವನ್ನು ಸಮತಟ್ಟಾಗಿ ಆಳಕ್ಕೆ ಅಗೆದು ಮೂರು ಹಂತಗಳಲ್ಲಿ ನಿರ್ಮಿಸಿದ ಅರ್ಧಚಂದ್ರಾಕೃತಿಯ ಪ್ರೇಕ್ಷಕಾಂಗಣ, ಯಾವ ಮೂಲೆಯಿಂದ ವೀಕ್ಷಿಸಿದರೂ ದೃಶ್ಯಗಳು ಸ್ಪಷ್ಟವಾಗಿ ಕಾಣಿಸುವ ವೇದಿಕೆ, ರಂಗದ ಮುಂಭಾಗದ ಪ್ರಕೃತಿ ರಮಣೀಯತೆ – ರಂಗಮಂದಿರಕ್ಕೆ ವಿಶೇಷ ಮಹತ್ವ ತಂದುಕೊಟ್ಟಿವೆ.
ಸಂಪಾಜೆಯ ಬಯಲು ರಂಗಮಂದಿರದ ವೈಶಿಷ್ಟದ ಬಗ್ಗೆ ರಂಗತಜ್ಞ ಅಯ್ಕೆಯ ಬೊಳುವಾರು ಮತ್ತು ಮೋಹನ ಸೋನಾ ಹೀಗೆ ಬರೆಯುತ್ತಾರೆ : “ಪ್ರೇಕ್ಷಕರ ದೃಷ್ಟಿ ಪಥ ಮತ್ತು ದೃಷ್ಟಿ ಕಿರಣಗಳ ಸಂಗಮ ಕ್ಷೇತ್ರ ಪೂರ್ಣ ರಂಗವನ್ನು ಒಂದು ಕಣ್ಣಿನ ರೂಪದಲ್ಲಿ ಕೇಂದ್ರೀಕರಿಸುತ್ತದೆ. ಒಂದು ವಸ್ತುವಿನಿಂದ ಹೊರಟು ಬರುವ ಎಲ್ಲಾ ಬೆಳಕಿನ ಕಿರಣಗಳು ದೃಶ್ಯ ಪರದೆಯ ಮೇಲೆ ಮೂಡುತ್ತವೆ. ಪ್ರೇಕ್ಷಕಾಂಗಣದಿಂದ ಹೊರಟ ಎಲ್ಲಾ ಪ್ರೇಕ್ಷಕರ ದೃಷ್ಟಿ ಪಥಗಳು ಏಕ ಕೇಂದ್ರದತ್ತ ಸೆಳೆಯಲ್ಪಡುತ್ತವೆ. ವೇದಿಕೆ ತನ್ನ ಮೇಲಿರುವ ಯಾವತ್ತೂ ನಟರನ್ನು ಕಿಂಚಿತ್ ಚಲನೆಯಿಂದಾಗಿ ಅದ್ಭುತ ದೃಶ್ಯ ಪರಿಣಾಮವನ್ನು ಸೃಷ್ಟಿಸಲು ಸಮರ್ಥವಾಗುತ್ತದೆ. ಪ್ರೇಕ್ಷಕರಿಗೆ ತಾವು ಕುಳಿತಲ್ಲೇ ನಟರ ಚಲನೆಯ ವಿರುದ್ಧ ದಿಸೆಯಲ್ಲಿ ಸಾಗಿದಂತಾಗುತ್ತದೆ. ರಂಗ ಕ್ಷಿತಿಜ ಇನ್ನೊಂದು ಸೆಳೆತ ನೀಡುತ್ತದೆ. ಪ್ರೇಕ್ಷಕರನ್ನು ಮೂರು ವರ್ಗಗಳನ್ನಾಗಿ ನಿರ್ಮಿಸುವ ಈ ಪಾತಳಿ ಮೇಲ್ನೋಟ, ಸಮನೋಟ, ಕೆಳನೋಟಗಳನ್ನು ಅನಾಯಾಸವಾಗಿ ಕಟೆದು ಎಡ-ಬಲ, ಮೇಲೆ-ಕೆಳಗೆ, ಎದುರು ಸಾನಿಧ್ಯ ಘನ ಪರಿಣಾಮಗಳನ್ನು ತೋರಿಸುತ್ತದೆ.” (ಸಮರಸ 2003, ಪು. 138)
1990ರ ಎಪ್ರಿಲ್ 10ರಂದು ಆಗಿನ ಕನ್ನಡ ಸಂಸ್ಕೃತಿ ಇಲಾಖೆಯ ನಿರ್ದೇಶಕ ಐ.ಎಂ. ವಿಠಲಮೂರ್ತಿಯವರು ನಿಸರ್ಗ ಬಯಲು ರಂಗಮಂದಿರವನ್ನು ಉದ್ಘಾಟಿಸಿದರು. ಎಪ್ರಿಲ್ 10ರಿಂದ 27ರ ವರೆಗಿನ ಹಿರಿಯರ ಮತ್ತು ಕಿರಿಯರ ರಂಗ ಶಿಬಿರಗಳನ್ನು ನಾಟಕ ತಜ್ಞ ಬಿ.ವಿ. ಕಾರಂತರು ಉದ್ಘಾಟಿಸಿದರು. ನಾಟಕಕಾರ ಚಂದ್ರಶೇಖರ ಕಂಬಾರ ಅಧ್ಯಕ್ಷತೆ ವಹಿಸಿ ದೇವೀಪ್ರಸಾದರ ರಂಗ ಕೊಡುಗೆಯನ್ನು ಶ್ಲಾಘಿಸಿದರು. ಅಂದು ಕರ್ನಾಟಕ ನೃತ್ಯ ಅಕಾಡೆಮಿ ಅಧ್ಯಕ್ಷೆ ಮಾಯಾರಾವ್ರ ಬಳಗ ಭಾರತೀಯ ನೃತ್ಯಗಳ ಸ್ಥೂಲ ಪರಿಚಯವನ್ನು ರಂಗಾಸಕ್ತರಿಗೆ ನೀಡಿತು. ಸಂಪಾಜೆಯ ರಂಗ ಚಟುವಟಿಕೆಗಳಿಗೆ ಅದೊಂದು ಅದ್ಭುತ ಆರಂಭವಾಗಿತ್ತು.
ಈ ನಿಸರ್ಗ ರಂಗ ಸಂಭ್ರಮ ಕಾರ್ಯಕ್ರಮದ ಫಲಸ್ವರೂಪವಾಗಿ ಅಯ್ಕೆ ಬೊಳುವಾರು, ಮೋಹನ ಸೋನಾ, ಮೂರ್ತಿ ದೇರಾಜೆ, ಗೋಪಾಡ್ಕರ್, ಶಂಕರ ಪ್ರಸಾದ್, ಸುರೇಶ ಶೆಟ್ಟಿಗಾರ್, ಫೋನ್ ಶೀನಪ್ಪ, ಕುಮಾರಸ್ವಾಮಿ – ಮುಂತಾದವರನ್ನು ಒಳಗೊಂಡ ಜಿಲ್ಲಾಮಟ್ಟದ ನಿರತ ನಿರಂತ ಗ್ರಾಮೀಣ ಕಲಾವಿದರ ಸಂಘಟನೆ ಹುಟ್ಟಿಕೊಂಡಿತು. ಜಿಲ್ಲಾ ಮಟ್ಟದಲ್ಲಿ ರಂಗಭೂಮಿಗೆ ಹೊಸ ಆಯಾಮವನ್ನು ತಂದು ಕೊಡುವುದು ಇದರ ಉದ್ದೇಶವಾಗಿತ್ತು. ನಿಸರ್ಗ ರಂಗ ಮಂಚದಲ್ಲಿ ಪುಟ್ಟಿ ಕಾಡಿಗೆ ಹೋದದ್ದು, ಜೂಲಿಯಸ್ ಸೀಸರ್, ಹನ್ನೊಂದು ಹಂಸಗಳು ಮತ್ತು ಕತ್ತಲೆ ದಾರಿ ದೂರ ನಾಟಕಗಳು ಪ್ರದರ್ಶನಗೊಂಡವು. ದೇವಿಪ್ರಸಾದರ ಶ್ರಮದಿಂದಾಗಿ ಸಂಪಾಜೆ, ಸುಳ್ಯ ಸೀಮೆಗಳ ರಂಗಭೂಮಿ ಚಟುವಟಿಕೆಗಳಿಗೆ ಹೊಸ ಉತ್ತೇಜನ ದೊರೆಯಿತು.
ದೇವಿಪ್ರಸಾದರು ನೀನಾಸಂ ತಿರುಗಾಟದ ಎಲ್ಲಾ ಪ್ರದರ್ಶನಗಳಿಗೆ ಸಂಪಾಜೆಯಲ್ಲಿ ವೇದಿಕೆ ಒದಗಿಸಿದ್ದಾರೆ. ಇಕ್ಬಾಲ್ ಅಹಮದ್ ಮತ್ತು ಬಾಸುಮ ನಿರ್ದೇಶನದ ‘ಮೂರು ಕಾಸಿನ ಸಂಗೀತ’ ನಾಟಕ ಪ್ರದರ್ಶನ ಆರ್ಥಿಕವಾಗಿ ಸೋತಾಗ ನಷ್ಟವನ್ನು ತುಂಬಿ ಕಲಾವಿದರನ್ನು ಪ್ರೋತ್ಸಾಹಿಸಿದ್ದಾರೆ. ‘ಚಿಣ್ಣ ಬಣ್ಣ’ ತಂಡದ ಮಕ್ಕಳ ನಾಟಕಕ್ಕೆ ಸುಳ್ಯದಾದ್ಯಂತ ವೇದಿಕೆ ಕಲ್ಪಿಸಿಕೊಟ್ಟಿದ್ದಾರೆ. ಮಣಿಪುರದ ನಾಟಕ ತಂಡದವರನ್ನು ಸಂಪಾಜೆಗೆ ಕರೆಸಿ ‘ಚಕ್ರವ್ಯೆಹ’ ನಾಟಕವನ್ನು ರಂಗಮಂಟಪವೇರಿಸಿ ಕಲೆ, ನಾಟಕ, ಸಂಗೀತಗಳಿಗೆ ಭಾಷೆ ತಡೆಗೋಡೆಯಾಗುವುದಿಲ್ಲ ಎನ್ನುವುದನ್ನು ತೋರಿಸಿಕೊಟ್ಟಿದ್ದಾರೆ.
ದೇವಿಪ್ರಸಾದರು ರಚಿಸಿದ ‘ಶಿರಾಡಿ ಭೂತ’ ನಾಟಕ ರಾಜ್ಯದಾದ್ಯಂತ ಕುತೂಹಲವನ್ನು ಸೃಷ್ಟಿಸಿತ್ತು. ಅದರ ಹಾಡುಗಳ ಧ್ವನಿಮುದ್ರಣಕ್ಕೆ ಈಗಲೂ ಬೇಡಿಕೆಯಿದೆ. ನಾಟಕ ವಿಮರ್ಶಕ ಡಾ. ನಾ.ದಾ. ಶೆಟ್ಟಿ ಈ ನಾಟಕದ ಬಗ್ಗೆ ಹೀಗೆ ಬರೆದಿದ್ದಾರೆ : “ಶಿರಾಡಿ ಭೂತ ಹಾಗೂ ಬಚ್ಚ ನಾಯಕನ ಪಾಡ್ದನಗಳನ್ನು ಬಳಸಿಕೊಂಡು ಅದರ ಮೂಲಕ ಗೌಡ ಜನಾಂಗದಲ್ಲಿ ಬೆಳೆದು ಬಂದ ಭೂತಾರಾಧನಾ ನಂಬಿಕೆಯ ಹಿನ್ನೆಲೆಯನ್ನು ತಿಳಿಯ ಹೇಳುವ ಪ್ರಯತ್ನ ಇಲ್ಲಿದೆ. ಪಾಡ್ದನದ ಒಳಗೆ ಹುದುಗಿರುವ ಅದೆಷ್ಟೋ ಕತೆಗಳು ಮನುಷ್ಯ ಮನಸ್ಸುಗಳಲ್ಲಿ ದೃಶ್ಯರೂಪವಾಗಿ ಅರಳದೆ ನಶಿಸುವಂತಹ ಸಂದರ್ಭಗಳೇ ಹೆಚ್ಚು. ಅಂತಹುದರಲ್ಲಿ ಪಾಡ್ದನದ ಮೂಲಕ ಒಂದು ಜನಾಂಗದ ಪೂರ್ವಕತೆಯನ್ನು ದೃಶ್ಯೀಕರಿಸುವ ಯತ್ನ ಇಂತಹ ಅನೇಕ ಪ್ರದರ್ಶನಗಳು ದೃಶ್ಯರೂಪಕ್ಕೆ ಅಳವಡುವಂತಾಗಲು ನಾಂದಿಯಾಗಬಹುದು. ದೇವಿಪ್ರಸಾದ್ ರಚಿಸಿದ ಈ ನಾಟಕವನ್ನು ಇಕಬಾಲ್ ಅಹಮದ್ ಸಮರ್ಥವಾಗಿ ನಿರ್ದೇಶಿಸಿದ್ದಾರೆ.” (ಸಮರಸ 2003, ಪು. 134). ಶಿರಾಡಿ ಭೂತ ನಾಟಕದಿಂದಾಗಿ ಬಂಟೋಡಿ ವೇಣುಗೋಪಾಲ, ಜಬ್ಬಾರ ಸಮೊ, ಬಾಸುಮ ಕೊಡಗು – ಮುಂತಾದವರು ನಟರಾಗಿ ಹೊಸ ಎತ್ತರಕ್ಕೆ ಏರಿದರು. ಈ ನಾಟಕ ದೂರದರ್ಶನದಲ್ಲೂ ಪ್ರಸಾರವಾಗಿ ದೇವಿಪ್ರಸಾದರಿಗೆ ನಾಟಕಕಾರನ ಪಟ್ಟವನ್ನು ಗಟ್ಟಿಗೊಳಿಸಿತು.
ದೇವಿಪ್ರಸಾದರಿಗೆ ನಾಟಕ ರಚಿಸಿ ರಂಗವೇರಿಸಲು ಮೂಲ ಸ್ಫೂರ್ತಿ ದೊರಕಿದ್ದು ಚಲನಚಿತ್ರದಿಂದ. ಯಶವಂತ ಚಿತ್ತಾಲರ ‘ಮೂರು ದಾರಿಗಳು’ ಕಾದಂಬರಿಯನ್ನು ದೇವಿಪ್ರಸಾದರು ಚಲನಚಿತ್ರವಾಗಿ ಮಾರ್ಪಡಿಸಿದರು. ಗಿರೀಶ್ ಕಾಸರವಳ್ಳಿ ದಿಗ್ದರ್ಶಿಸಿದ ಈ ಸಿನಿಮಾಕ್ಕೆ ರಾಷ್ಟ್ರ ಪ್ರಶಸ್ತಿ ದೊರೆಯಿತು. ರಾಜ್ಯ ಸರಕಾರ ಐದು ಪ್ರಶಸ್ತಿಗಳನ್ನು ನೀಡಿತು. ಪ್ರಶಸ್ತಿ ವಿಜೇತ ಸಿನಿಮಾಗಳು ಟಾಕೀಸುಗಳಲ್ಲಿ ಪ್ರದರ್ಶನಗೊಳ್ಳುವುದು ತೀರಾ ಕಡಿಮೆ. ಪ್ರದರ್ಶನಗೊಂಡರೂ ಜನರನ್ನು ಅವು ಆಕರ್ಷಿಸುವುದಿಲ್ಲ. ಆರ್ಥಿಕವಾಗಿ ಕೈ ಸುಟ್ಟುಕೊಂಡ ದೇವಿ ಪ್ರಸಾದರಿಗೆ ಸಿನಿಮಾ ನಿರ್ಮಾಣದಿಂದ ಆದ ಲಾಭವೆಂದರೆ ಕಾಸರವಳ್ಳಿ ಕುಟುಂಬದ ಸ್ನೇಹ ಮತ್ತು ಒಡನಾಟ ಮಾತ್ರ!
ರಂಗತಜ್ಞ ಸದಾನಂದ ಸುವರ್ಣರ ‘ಗುಡ್ಡದ ಭೂತ’ ಟಿ.ವಿ. ಧಾರಾವಾಹಿಯಲ್ಲಿ ನಟಿಸಿ ಸುಳ್ಯದಲ್ಲೊಂದು ಸಂಚಲನಕ್ಕೆ ಕಾರಣರಾದ ದೇವಿಪ್ರಸಾದರು ‘ಅಪಹರಣ’ ಟೆಲಿಪಿಲಂ ನಿರ್ಮಿಸಿದ್ದು ಇನ್ನೊಂದು ಸಾಹಸ ಗಾಥೆ. ಅದರ ಮೂಲಕತೆ, ನಿರ್ಮಾಣ ಮತ್ತು ನಿರ್ದೇಶನ ದೇವಿಪ್ರಸಾದರದು. ಚಿತ್ರಕತೆ ಮತ್ತು ಸಂಭಾಷಣೆ ನಾನು ರಚಿಸಿದ್ದು. ಛಾಯಾಗ್ರಹಣ ಆರ್.ಕೆ. ಭಟ್. ದ.ಕ.ದ ರಂಗಭೂಮಿಯ ನಟರನ್ನು ಬಳಸಿ, ನಂಜಯ್ಯನ ಮನೆಯಲ್ಲಿ ಒಳಾಂಗಣ, ಸಂಪಾಜೆ ಸುತ್ತಮುತ್ತ ಹೊರಾಂಗಣ ಚಿತ್ರೀಕರಣ ನಡೆಸಿ ಲೋ ಬಜೆಟ್ಟಿನಲ್ಲಿ ನಿರ್ಮಿಸಿದ ಅರ್ಧಗಂಟೆಯ ಈ ಟೆಲಿಚಿತ್ರವನ್ನು ಯಾವ ಟಿ.ವಿ.ಯವರೂ ಬಿತ್ತರಿಸಲಿಲ್ಲ. ಒಂದೇ ವೀಡಿಂುೋ ಕ್ಯಾಮರಾದ ಬಳಕೆಯಿಂದಾಗಿ ಚಿತ್ರದ ಒಟ್ಟು ಪರಿಣಾಮ ಮಿತಿಗೊಳಪಟ್ಟಿತ್ತು. ಇನ್ನೂ 11 ಎಪಿಸೋಡ್ ಸೇರಿಸಿ ಅದನ್ನೊಂದು ಧಾರಾವಾಹಿ ಮಾಡುತ್ತಿದ್ದರೆ ಪ್ರದರ್ಶನಕ್ಕೆ ಅವಕಾಶ ಸಿಗುತ್ತಿತ್ತೇನೋ? ಚಿತ್ರ ಡಬ್ಬದಲ್ಲೇ ಉಳಿದರೂ ದೇವಿಪ್ರಸಾದರು ನನಗೆ ಮತ್ತು ಛಾಯಾಗ್ರಾಹಕರಿಗೆ ಗೌರವ ಧನ ನೀಡಲು ಬಂದರು. ನಾವು ನಯವಾಗಿಯೇ ನಿರಾಕರಿಸಿದೆವು.
ನಾಟಕ-ಸಿನಿಮಾಗಳಲ್ಲಿ ನಷ್ಟ ಅನುಭವಿಸಿದರೂ ದೇವಿಪ್ರಸಾದರದು ತೆಪ್ಪಗಿರುವ ಜೀವವಲ್ಲ. ಅದಕ್ಕಾಗಿ ಲೇಖಕ ಜೋಯಪ್ಪನವರು ಅವರನ್ನು ಸೋಲರಿಯದ ಸಾಧಕ ಎಂದು ಕರೆದು ಅದಕ್ಕೆ ಕಾರಣವನ್ನು ಹೀಗೆ ತೋರಿಸಿದ್ದಾರೆ : “ಎಲ್ಲರೂ ಬದುಕಿನ ಬೇಸಾಯ ಮಾಡಿದವರೇ. ಆದರೆ ಆ ಬೇಸಾಯಕ್ಕಾಗಿ ಗಟ್ಟಿ ಕಾಳನ್ನು ಆಯ್ದುಕೊಂಡವರು ಎಷ್ಟು ಮಂದಿ? ಹುಟ್ಟಿದ್ದಕ್ಕೆ ಹೇಗಾದರೂ ಬದುಕು ಸವೆಸುವ, ಅರ್ಥವಿಲ್ಲದ ಬಾಳನ್ನು ವ್ಯರ್ಥಗೊಳಿಸುವ ಉದ್ದೇಶರಹಿತರ ಸಂಖ್ಯೆಯೇ ಹೆಚ್ಚು. ನಾವು ಯಾಕಾಗಿ ಬದುಕಿದ್ದೇವೆ ಎಂದು ಎಂದಿಗೂ ಸ್ವವಿಮರ್ಶೆ ಮಾಡಿಕೊಳ್ಳದ ಮಂದಿಗಳ ಮಧ್ಯೆ ಬದುಕೆಂದರೆ ಇದು ಎಂದು ತೋರಿಸಿಕೊಟ್ಟ ದೇವಿಪ್ರಸಾದರು ಸಾರ್ಥಕ ಬದುಕು” (ಸಮರಸ 2003, ಪುಟ 152)
ಸಾಹಿತಿಯಾಗಿ, ಜಾನಪದ ತಜ್ಞನಾಗಿ ಕರಾವಳಿ ಕರ್ನಾಟಕದಲ್ಲಿ ಅಗ್ರಸ್ಥಾನ ಪಡೆದಿರುವ ಪ್ರೊ. ಅಮೃತ ಸೋಮೇಶ್ವರರು ದೇವಿಪ್ರಸಾದರ ಬಗ್ಗೆ ಹೀಗಂದಿದ್ದಾರೆ : “ಇತಿಹಾಸ, ಸಂಸ್ಕೃತಿ, ಪರಂಪರೆ, ಸಾಮಾಜಿಕ ಜಾಗೃತಿ ಮೊದಲಾದ ವಿಚಾರಗಳಲ್ಲಿ ಸಕ್ರಿಯವಾಗಿಯೂ, ಆಳವಾದ ಕಾಳಜಿಯಿಂದ ತೊಡಗಿಸಿಕೊಳ್ಳುವವರು ಬಹಳ ವಿರಳ. ಅದಕ್ಕೆ ತೀವ್ರವಾದ ಆಸಕ್ತಿ, ಅಧ್ಯಯನ, ಪರಿಶ್ರಮ, ನಾಡು ನುಡಿಗಳ ಗಾಢ ಪ್ರೇಮ, ಜನಸಂಪರ್ಕ, ಸಂಘಟನಾ ಸಾಮರ್ಥ್ಯ, ಸಂವಹನ ಶಕ್ತಿ ಬೇಕಾಗುತ್ತದೆ. ಅಲ್ಪತೃಪ್ತರಿಗೂ, ಸುಲಭ ಜೀವಿಗಳಿಗೂ, ಐಷಾರಾಮ ಪ್ರಿಯರಿಗೂ ಅದು ದಕ್ಕುವ ದಾರಿಯಲ್ಲ. ಅಂತಹ ದುರ್ಗಮ ಪಥವನ್ನು ಆರಿಸಿಕೊಂಡ ದೇವಿಪ್ರಸಾದರದು ಚೇತೋಹಾರಿ ಪ್ರತಿಭೆಯ, ಬಹುಮುಖ ಕ್ರಿಯಾಶೀಲತೆಯ ವರ್ಣಮಯ ವ್ಯಕ್ತಿತ್ವ. ಅವರ ಆಸಕ್ತಿಯ ಮತ್ತು ವ್ಯವಸಾಯದ ಕ್ಷೇತ್ರಗಳು ಹಲವು. ಸಾಹಿತ್ಯ, ಇತಿಹಾಸ, ಕಲೆ, ಸಂಸ್ಕೃತಿ, ರಾಜಕಾರಣ, ಶಿಕ್ಷಣ, ಸಹಕಾರ, ನಾಟಕ, ಚಲನಚಿತ್ರ, ಪತ್ರಿಕೋದ್ಯಮ, ಸಮಾಜ ಜಾಗೃತಿ, ಸಂಘಟನೆ ಇತ್ಯಾದಿ. ಆದರ್ಶ ಕನಸುಗಳನ್ನು ಹೊತ್ತ ಅವರ ಉತ್ಸಾಹಪೂರ್ಣ ಮನಸ್ಸು ಉನ್ನತ ಮೌಲ್ಯಗಳಿಗಾಗಿ ತುಡಿಯುತ್ತಿರುತ್ತದೆ. ಸದಾ ಸಂಘಜೀವಿಯಾದ ಅವರಿಗೆ ನಮ್ಮ ಸಂಸ್ಕೃತಿ ಪರಂಪರೆಯ ಸತ್ಫಲಗಳನ್ನು ಸಮಾಜಕ್ಕೆ ಒದಗಿಸುವ ಹಂಬಲ. ಅದಕ್ಕಾಗಿ ಎಷ್ಟು ಪಾಡು ಪಡಲಿಕ್ಕೂ, ಎಂಥ ತ್ಯಾಗಕ್ಕೂ ಸಿದ್ಧ. ಕಾಯಕದ ಮುಂದೆ ಶರೀರದ ಆರೋಗ್ಯವೂ ಅವರಿಗೆ ಗೌಣ.” (ಸಮರಸ 2003, ಪು. 144)
ಪ್ರಸಿದ್ಧ ಯಕ್ಷಗಾನ ವಿದ್ವಾಂಸ ಡಾ. ಪ್ರಭಾಕರ ಜೋಷಿಯವರ ಪ್ರಕಾರ “ಮಿತ್ರರಾದ ದೇವಿಪ್ರಸಾದರ ಸಾಂಸ್ಕೃತಿಕ ಸ್ಪಂದನ ಶೀಲತೆ ಅಸಾಧಾರಣವಾದುದು. ಹತ್ತಾರು ಕನಸುಗಳನ್ನು ಹೊತ್ತು, ತನ್ನದೇ ರೀತಿಯಿಂದ ಅವುಗಳ ಸಾಕಾರಕ್ಕೆ ಹೆಣಗಾಡುತ್ತ, ಕೆಲಸ ಮಾಡುತ್ತ, ಮಾಡಿಸುತ್ತಾ ಇರುವ ದೇವಿಪ್ರಸಾದ್ ಓರ್ವ ಪ್ರೇರಕ ವ್ಯಕ್ತಿ. ಬೇರೆಯವರು ಮಾಡುತ್ತಿರುವ ಕೆಲಸಗಳನ್ನು ಪ್ರೀತಿಯಿಂದ ಗಮನಿಸುತ್ತ, ಅದಕ್ಕೆ ತನ್ನಿಂದಾಗುವ ಪ್ರೋತ್ಸಾಹ, ಮೆಚ್ಚುಗೆ, ಭಾಗವಹಿಸುವಿಕೆಗಳನ್ನು ನೀಡುವ ಶ್ಲಾಘ್ಯ ವ್ಯಕ್ತಿತ್ವವುಳ್ಳ ಸಹಜ ಸ್ನೇಹಶೀಲರು.” (ಸಮರಸ 2003, ಪು. 148)
“ಒಂದು ಕಲೆಗೆ ನೆಲೆ ಬೆಲೆ ಕೊಟ್ಟಾಗ ಕಲಾವಿದನಿಗೆ ಗೌರವದ ಜೊತೆಗೆ ಕಲೆಯ ಅಸ್ತಿತ್ವದ ಗಟ್ಟಿತನ ಸ್ಥಿರವಾಗುತ್ತದೆ. ಅಂತಹ ಕಲೆಗಳಾದ ನಾಟಕ, ಯಕ್ಷಗಾನ, ನೃತ್ಯ ಪ್ರಕಾರಗಳನ್ನು ಸಂಪಾಜೆಯಂತಹ ಗ್ರಾಮೀಣ ಪ್ರದೇಶಕ್ಕೆ ಪರಿಚಯಿಸಿದ್ದು ದೇವಿ ಪ್ರಸಾದರ ಹೆಚ್ಚುಗಾರಿಕೆಯಾಗಿದೆ. ಅವರು ಬಹುಶ್ರುತರು ಮತ್ತು ಮಹು ಕೃತರು” ಎಂದು ಎ. ಐತಪ್ಪನವರು ಸರಿಯಾಗಿಂುೆುೀ ಗುರುತಿಸಿದ್ದಾರೆ. (ಸಮರಸ 2003, ಪುಟ 163)
ಕೊಡಗನ್ನು ಉಳಿಸಿದ ಕಲಾವಿದ ಎನ್.ಎಸ್. ದೇವಿಪ್ರಸಾದ್ ಸಂಪಾಜೆ: 3. ಪೊಮ್ಮಾಲೆ ಕೊಡಗಿನ ಉಳಿವಿಗಾಗಿ
ಕೊಡಗಿನಲ್ಲಿ ಪ್ರತ್ಯೇಕತಾವಾದ
1992ರಲ್ಲಿ ಪ್ರತ್ಯೇಕತಾವಾದಿಗಳು ಕೊಡಗಿನಲ್ಲಿ ಲಿಬರೇಷನ್ ಆರ್ಮಿ ಓಫ್ ಕೂರ್ಗ್ ಎಂಬ ಸಂಘಟನೆಯೊಂದನ್ನು ರಚಿಸಿ ‘ಮೂಲ ನಿವಾಸಿಗಳಿಗೆ ಮಾತ್ರ ಕೊಡಗು – ವಲಸೆಗಾರರಿಗಲ್ಲ ’ ಎಂಬ ಘೋಷಣೆಯ ಮೂಲಕ ಬೀತಿಯ ವಾತಾವರಣವನ್ನು ಮೂಡಿಸಿ ಕೊಡಗು ಪ್ರತ್ಯೇಕ ರಾಜ್ಯವಾಗಬೇಕೆಂಬ ಚಳವಳಿ ಆರಂಬಿಸಿದರು. ಈ ಸಂಘಟನೆಯ ಪ್ರಕಾರ ಕನ್ನಡಿಗರು, ಮಲೆಯಾಳಿಗಳು ಮತ್ತು ತುಳುವರು ‘ಹೊರಗಿನವರು’. ಈ ಪ್ರತ್ಯೇಕತಾವಾದಿ ಗುಂಪಿನ ಘೋಷಣೆಯಿಂದಾಗಿ ‘ಹೊರಗಿನವರು’ ಆಗಾಗ ಹಲ್ಲೆಗೊಳಗಾಗಿ ಭಯದ ವಾತಾವರಣದಲ್ಲಿ ಬದುಕಬೇಕಾಯಿತು. 1970ರ ದಶಕದಲ್ಲಿ ಮುಂಬಯಿ ಮಹಾರಾಷ್ಟ್ರಿಗರಿಗೆ ಮಾತ್ರ ಎಂದು ಹೇಳಿ ಬಾಳಾ ಠಾಕ್ರೆ ಭಯೋತ್ಪಾದನೆಗೆ ಕಾರಣನಾಗಿದ್ದ. ಅಲ್ಲಿ ಕನ್ನಡಿಗರು ಮತ್ತು ತುಳುವರು ದುರ್ಭರ ದಿನಗಳನ್ನು ಕಳೆಯಬೇಕಾಗಿತ್ತು. ಅದೇ ಪರಿಸ್ಥಿತಿ ಕೊಡವ ಭಾಷೆಯಾಡದ ಮಂದಿಗಳಿಗೆ ಕೊಡಗಿನಲ್ಲಿ ಎದುರಾಯಿತು. ಲಿಬರೇಶನ್ ಆರ್ಮಿಯ ಭಯೋತ್ಪಾದನೆಗೆ ನೆರೆಯ ರಾಜ್ಯಗಳ ಭಯೋತ್ಪಾದಕ ಸಂಘಟನೆಗಳ ಸಹಾನುಭೂತಿ ದೊರಕಿತು. ಲಿಬರೇಶನ್ ಆರ್ಮಿಯು ಪ್ರತ್ಯೇಕ ಕೊಡಗು ರಾಜ್ಯದ ಬೇಡಿಕೆ ಮುಂದಿಟ್ಟಾಗ ತಮಿಳುನಾಡು ಕಾವೇರಿ ನದಿ ನೀರನ್ನು ಪೂರ್ತಿ ತಾನು ಬಳಸಿಕೊಳ್ಳ ಬಹುದೆಂದು ಲೆಕ್ಕಾಚಾರ ಹಾಕಿ ಪ್ರತ್ಯೇಕತಾವಾದಿಗಳನ್ನು ಬೆಂಬಲಿಸಿತು. ಹೋರಾಟ ನಡೆಸಿ ಪ್ರತ್ಯೇಕ ರಾಜ್ಯ ಗಿಟ್ಟಿಸಿಕೊಂಡಿದ್ದ ಜಾರ್ಖಂಡಿನ ಶಿಬು ಸೊರೇನ್ ಪ್ರತ್ಯೇಕತಾವಾದಿಗಳಿಗೆ ಬೆಂಬಲ ಸಾರಿದ. ರಾಜಕೀಯ ಪಕ್ಷವೊಂದು ತನ್ನ ರಾಷ್ಟ್ರೀಯತಾವಾದವನ್ನು ಬದಿಗೊತ್ತಿ ಪ್ರತ್ಯೇಕತಾವಾದಿಗಳನ್ನು ಬೆಂಬಲಿಸಿ ಬಿಟ್ಟಿತು. ಪ್ರತ್ಯೇಕತಾವಾದಿಗಳ ಬೇಡಿಕೆಯನ್ನು ಕೆಲವು ಪತ್ರಿಕೆಗಳು ಬೆಂಬಲಿಸಿದ್ದು, ಪ್ರಭುತ್ವವು ಪ್ರತ್ಯೇಕತಾವಾದಿಗಳ ಬಗ್ಗೆ ಮೃದು ಧೋರಣೆ ತಾಳಿದ್ದು ಪರಿಸ್ಥಿತಿಯನ್ನು ಬಿಗಡಾಯಿಸುವಂತೆ ಮಾಡಿತು.
ಸ್ವಭಾವತಃ ಶಾಂತಿಪ್ರಿಯರಾದ ಕೊಡಗಿನ ಜನರಿಗೆ ಲಿಬರೇಶನ್ ಆರ್ಮಿಯ ನಿಜವಾದ ಉದ್ದೇಶವೇನು ಎನ್ನುವುದು ಅರ್ಥವಾದಾಗ ತೀರಾ ತಡವಾಗಿತ್ತು. ಅಲ್ಲಲ್ಲಿ ಹಲ್ಲೆ, ದೊಂಬಿ, ಆಸ್ತಿಪಾಸ್ತಿ ಹಾನಿಗಳು ಸಂಭವಿಸಿದವು. ಷಣ್ಮುಖಂ ಎಂಬ ರಾಜಕೀಯ ಕಾರ್ಯಕರ್ತನ ಕೊಲೆಯಾಯಿತು. ಲಿಬರೇಶನ್ ಆರ್ಮಿ ತನ್ನ ಹೆಸರನ್ನು ಕೊಡಗು ರಾಜ್ಯ ಮುಕ್ತಿ ಮೋರ್ಚಾ ಎಂದು ಬದಲಾಯಿಸಿಕೊಂಡಿತು. ಅದರ ಮುಂದಿನ ಬೆಳವಣಿಗೆಯನ್ನು ತಂಬಂಡ ವಿಜಯ ಪೂಣಚ್ಚ ಹೀಗೆ ದಾಖಲಿಸಿದ್ದಾರೆ : “ಕೊಡಗಿನ ಮೂಲನಿವಾಸಿಗಳ ವಕ್ತಾರ ಎಂದು ಕೊಡಗು ರಾಜ್ಯ ಮುಕ್ತಿ ಮೋರ್ಚಾವು ವಲಸೆಗಾರರ ವಿರುದ್ಧ ದಮನಕಾರಿ ಮಾರ್ಗಗಳನ್ನು, ಅವರನ್ನು ಭಯಬೀತರನ್ನಾಗಿಸುವ ಉದ್ದೇಶದಿಂದ ಮಾಡತೊಡಗಿತು. ‘ಕೊಡಗೇತರರು’ ಅವರಲ್ಲಿ ಮುಖ್ಯವಾಗಿ ಮಲೆಯಾಳಿಗಳು, ಅವರಲ್ಲೂ ‘ಮುಸ್ಲಿಮರು’, ಕನ್ನಡಿಗರು, ಕನ್ನಡ ಭಾಷೆ ಮಾತಾಡುವ ಗೌಡ, ಲಿಂಗಾಯಿತ ಮೊದಲಾದವರು ಇವರ ‘ವಲಸೆಗಾರ’ ವ್ಯಾಖ್ಯಾನದ ಕೆಳಗೆ ಬರುತ್ತಿದ್ದರು. 1956ರ ಹಿಂದೆ ಇದ್ದ ರಾಮರಾಜ್ಯವನ್ನು (?) ಮತ್ತೆ ಅನುಷ್ಠಾನಕ್ಕೆ ತರಬೇಕೆಂದು ಫ್ಯಾಸಿಸ್ಟರ ರೀತಿ ದಾದಾಗಿರಿ ಮಾಡುತ್ತಿದ್ದಾಗ ಕೊಡಗೇತರ ಮೂಲನಿವಾಸಿಗಳು ಪ್ರತಿಭಟಿಸಿದರು. ಕೊಡಗಿನ ಚರಿತ್ರೆಯಲ್ಲಿ ಪ್ರಥಮ ಬಾರಿಗೆ ಕೊಡಗು ಭಾಷೆ ಮಾತಾಡುವ ದುರ್ಬಲ ಸಮುದಾಯಗಳು ಪ್ರತ್ಯೇಕ ರಾಜ್ಯದ ಹೋರಾಟದ ವಿರುದ್ಧ ಕೊಡಗು ಮೂಲನಿವಾಸಿಗಳ ಸಂಘ ಎನ್ನುವ ಸಂಘಟನೆಯನ್ನು ರಚಿಸಿದವು. ಕೊಡಗು ಹೆಗ್ಗಡೆ ಸಮಾಜದ ಕೊಕ್ಕೆರ ಸುಬ್ಬಯ್ಯ, ಅಮ್ಮ ಕೊಡವ ಸಮಾಜದ ಎನ್.ಬಿ. ಕೃಷ್ಣ ಮತ್ತು ಐರಿ ಸಮಾಜದ ಕಾಮೆಯಂಡ ಮುತ್ತಣ್ಣ ಈ ಸಂಘಟನೆಯ ವಕ್ತಾರರಾಗಿದ್ದರು. 1996ರಲ್ಲಿ ಗೊಲ್ಲ, ಕೆಂಬಟ್ಟಿ ಮುಂತಾದ ಸಮುದಾಯಗಳು ಈ ಸಂಘವನ್ನು ಸೇರಿಕೊಂಡು – 1956ರ ಹಿಂದೆ ಇದ್ದದ್ದು ಕೊಡಗೇತರರ ಮೇಲಣ ದೌರ್ಜನ್ಯ. ಕೊಡಗಿನ ಬಲಾಢ್ಯ ಕೊಡವರನ್ನು ಬಿಟ್ಟರೆ ಉಳಿದವರಿಗೆ ಅದು ರಾಮರಾಜ್ಯವಾಗಿರಲಿಲ್ಲ. ಆದುದರಿಂದ ಪ್ರತ್ಯೇಕ ರಾಜ್ಯದಂತಹ ದಮನಕಾರಿ ಹೋರಾಟವನ್ನು ಬೆಂಬಲಿಸುವುದಿಲ್ಲ ಎಂದು ಪತ್ರಿಕಾ ಹೇಳಿಕೆ ನೀಡಿದವು.” (ಸಮರಸ 2003, ಪು. 103)
ದೇವಿಪ್ರಸಾದರು ಯಾವತ್ತೂ ಯೋಚಿಸದೆ ಯಾವುದಕ್ಕೂ ಕೈ ಹಾಕುವವರಲ್ಲ. ಅವರ ಅಧ್ಯಯನಗಳ ಪ್ರಕಾರ ಕೊಡಗು ರಾಜ್ಯ ಮುಕ್ತಿ ಮೋರ್ಚಾದ ಪ್ರತ್ಯೇಕತಾವಾದಿಗಳು ಕೊಡವ ಭಾಷೆಯನ್ನಾಡುವ 18 ಸಮುದಾಯಗಳ ಶ್ರೇಣೀಕೃತ ವ್ಯವಸ್ಥೆಯಲ್ಲಿ ಮೇಲ್ತುದಿ ಯಲ್ಲಿದ್ದ ಭೂಮಾಲಿಕ ವರ್ಗಕ್ಕೆ ಸೇರಿದ್ದ ಕೊಡವ ಜಾತಿಯವರಲ್ಲಿ ಕೆಲವರಾಗಿದ್ದರು. ಅವರು ಹಿಂದೆ ಕೊಡಗನ್ನು ಆಳುತ್ತಿದ್ದ ಹಾಲೇರಿ ರಾಜರುಗಳಿಂದ ಎಲ್ಲಾ ರೀತಿಯ ಪ್ರಯೋಜನಗಳನ್ನು ಪಡೆದವರು. 1834ರ ಬಳಿಕ ಕೊಡಗನ್ನು ಬ್ರಿಟಿಷರು ಆಳಿದರು. ಆಗಲೂ ಅತ್ಯಂತ ಹೆಚ್ಚು ಪ್ರಯೋಜನ ಪಡಕೊಂಡವರು ಅವರೇ. ಅವರಲ್ಲಿ ಕೆಲವೇ ಮಂದಿ ಹಿರಿಯರ ಮಾತಿಗೆ ಸೊಪ್ಪು ಹಾಕದೆ ಕೊಡಗನ್ನು ಕರ್ನಾಟಕದಿಂದ ಪ್ರತ್ಯೇಕಿಸಲು ಹೊರಟಿದ್ದರು. ಕೊಡಗು ಪ್ರತ್ಯೇಕ ರಾಜ್ಯವಾದರೆ ಅದರ ಸಂಪೂರ್ಣ ಪ್ರಯೋಜನ ಇದೊಂದೇ ಸಮುದಾಯಕ್ಕೆ ದಕ್ಕಿ ಬಿಡುವ ಅಪಾಯವಿತ್ತು. ಕೊಡವ ಆಡಳಿತ ಭಾಷೆಯಾದರೆ ಕನ್ನಡ, ಅರೆಭಾಷೆ, ತುಳು, ಮಲೆಯಾಳ ಮತ್ತು ಬುಡಕಟ್ಟು ಭಾಷಾ ವೈವಿಧ್ಯ ನಶಿಸಿ ಹೋಗುವ ಬೀತಿಯಿತ್ತು. ಊಳಿಗಮಾನ್ಯ ವ್ಯವಸ್ಥೆ ಜಾರಿಗೆ ಬಂದು ಪ್ರಜಾಸತ್ತಾತ್ಮಕ ಮೌಲ್ಯಗಳಾದ ಸಮಾನತೆ, ಸಹಿಷ್ಣುತೆ ಮತ್ತು ಜಾತ್ಯತೀತತೆ ನಿರ್ನಾಮವಾಗುವ ಭಯಾನಕ ವಾಸ್ತವತೆಗೆ ಕೊಡವೇತರರು ಮೂಕ ಸಾಕ್ಷಿಯಾಗಬೇಕಿತ್ತು. ಎಲ್ಲಕ್ಕಿಂತ ಹೆಚ್ಚಾಗಿ ಕರ್ನಾಟಕಕ್ಕೆ ಕಾವೇರಿಯ ಮೇಲಿನ ಹಕ್ಕೇ ಹೋಗಿ ಬಿಡುತ್ತಿತ್ತು.
ದೇವಿ ಪ್ರಸಾದರು ಎಚ್ಚರಿಕೆಯಿಂದ ಹೆಜ್ಜೆ ಇಡಬೇಕಾಗಿತ್ತು. ಅವರಿಗೆ “ಹುಟ್ಟುವಾಗ ನಮ್ಮ ಜಾತಿಯನ್ನು ಆರಿಸಿಕೊಳ್ಳಲು ಸಾಧ್ಯವಿಲ್ಲ. ನಾನು ಬ್ರಾಹ್ಮಿನ್ ಬೈ ಮಿಸ್ಟೇಕ್” ಎಂದು ಬೀಚಿಯವರು ಹೇಳುತ್ತಿದ್ದುದು ನೆನಪಾಗುತ್ತಿತ್ತು. ದೇವಿಪ್ರಸಾದರು ಕೊಡವ ಜಾತಿಗೆ ಸೇರಿದವರಲ್ಲ. ಅವರು ಹುಟ್ಟಿದ ಸಂಪಾಜೆಯಲ್ಲಿ ದ.ಕ.ದ ಸಂಸ್ಕೃತಿಯಿದ್ದರೂ ಅದು ಕೊಡಗಿನ ಭಾಗವಾಗಿ ಹೋಗಿತ್ತು. ಪ್ರತ್ಯೇಕತಾವಾದಿಗಳ ಪ್ರಕಾರ ದೇವಿಪ್ರಸಾದರು ಹೊರಗಿನವರು. ಕೊಡಗು ಪ್ರತ್ಯೇಕ ರಾಜ್ಯವಾದರೆ ವಲಸೆಗಾರ ದೇವಿಪ್ರಸಾದರು ಬೇರೆಲ್ಲಿಗಾದರೂ ತನ್ನ ಸಂಸಾರ ಸಮೇತ ವಲಸೆ ಹೋಗಬೇಕಾಗುತ್ತದೆ!
ಪ್ರಜಾವೇದಿಕೆಯ ಉದಯ
ಪ್ರತ್ಯೇಕತಾವಾದಿಗಳ ವಿರುದ್ಧ ಮೊದಲ ಪ್ರಬಲ ಪ್ರತಿಭಟನೆ ಆರಂಭವಾದದ್ದು ದೇವಿಪ್ರಸಾದರ ಸಂಪಾಜೆಯ ಕೊಡಗು ಕನ್ನಡಿಗರು ಸಂಘಟನೆಯ ನೇತೃತ್ವದಲ್ಲಿ. ಕೊಡಗು ಮೂಲನಿವಾಸಿಗಳ ಸಂಘಟನೆ, ಕೊಕ್ಕರ ಸುಬ್ಬಯ್ಯ, ಕಾಮೆಯಂಡ ಮುತ್ತಣ್ಣ, ಎನ್.ಬಿ. ಕೃಷ್ಣ, ಕೆ.ಟಿ. ಸುಬ್ಬಯ್ಯ, ಅ.ಸು. ಬೋಪಣ್ಣ ಮುಂತಾದ ಮುಖಂಡರು ತಮ್ಮ ಸಮುದಾಯಗಳನ್ನು ಜತೆಗೂಡಿಸಿ ಪ್ರತ್ಯೇಕತಾವಾದಿಗಳ ವಿರುದ್ಧ ಪ್ರಬಲವಾದ ಜನಾಬಿಪ್ರಾಯವನ್ನು ರೂಪಿಸುವಲ್ಲಿ ಸಫಲರಾದರು. ಅದರ ಪರಿಣಾಮವಾಗಿ ಕೊಡಗು ಪ್ರಜಾವೇದಿಕೆ ರೂಪುಗೊಂಡಿತು. ಅದರ ಮುಂಚೂಣಿಯಲ್ಲಿ ದೇವಿಪ್ರಸಾದ್, ವಿಜಯೇಂದ್ರ ವಿದ್ಯಾಧರ, ತಂಬಂಡ ವಿಜಯ, ಈಶ್ವರ ಚಂದ್ರ, ಕೆ.ಟಿ. ಪೂವಯ್ಯ, ಎ.ಆರ್. ಫಾಲಾಕ್ಷ, ಬಾಲಕೃಷ್ಣ ಕಾಜೂರು, ಡಿ.ಸಿ. ಜಯರಾಮ, ಗೋಪಾಲ ಚೌಡ್ಲು, ವಿ.ಪಿ. ಶಶಿಧರ್, ವಿ.ಎಸ್. ರಾಮಕೃಷ್ಣ, ಬಿ.ಇ. ಶೇಷಾದ್ರಿ, ಜಿ.ಎಚ್. ಹನೀಫ್ ಮುಂತಾದವರಿದ್ದರು.
ಕೊಡಗು ಪ್ರಜಾವೇದಿಕೆಯು ಎಲ್ಲಾ ಜಾತಿಧರ್ಮಗಳ ಜನರ ಪ್ರಾತಿನಿದಿಕ ಸಂಘಟನೆಯಾದರೂ ಪ್ರತ್ಯೇಕತಾವಾದಿಗಳು ಅದನ್ನು ಗೌಡರ ಸಂಘಟನೆಯೆಂಂದು ಅಪಪ್ರಚಾರ ಮಾಡಿದರು. 1837ರ ಅಮರ ಸುಳ್ಯದ ಸ್ವಾತಂತ್ರ  ಸಮರವನ್ನು ಕೂಡಾ ಬ್ರಿಟಿಷರು ಗೌಡರ ಮೇಲ್ಬೀಳುವಿಕೆ ಎಂದು ಕರೆದಿದ್ದರು! ಪ್ರತ್ಯೇಕತಾವಾದಿಗಳ ಒಡೆದು ಆಳುವ ಸಾಮೋಪಾಯಕ್ಕೆ ಉತ್ತರವಾಗಿ ಬ್ರಿಟಿಷರು ಕೊಡಗು ಬಿಟ್ಟು ಹೋಗುವಾಗ ಕಣ್ಣೀರು ಸುರಿಸಿದ ಜನರು ಈಗ ಪ್ರತ್ಯೇಕ ರಾಜ್ಯ ಕೇಳುತ್ತಿದ್ದಾರೆ ಎಂದು 1999ರ ಮಡಿಕೇರಿ ರ್ಯಾಲಿಯಲ್ಲಿ ಹೇಳಿದರು. ಅವರು ಸಂಪಾಜೆಯಲ್ಲಿ ಪ್ರತ್ಯೇಕತಾವಾದಿಗಳ ವಿರುದ್ಧ ಹೋರಾಟ ಸಂಘಟಿಸಿದಾಗ ಪ್ರತ್ಯೇಕತಾ ಪರ ಶಕ್ತಿಗಳು ಅವರ ವಿರುದ್ಧ ಅನಗತ್ಯ ಕೇಸು ದಾಖಲಿಸಿ ಅವರಿಗೆ ಮಾನಸಿಕ ಹಿಂಸೆ ನೀಡಿದ್ದರು. ಆ ದಿನಗಳಲ್ಲಿ ದೇವಿಪ್ರಸಾದರ ಜೀವಕ್ಕೆ ಅಪಾಯವಿತ್ತು. ಅಂತಹ ದಿನಗಳಲ್ಲಿ ಕನ್ನಡಪರ ಶಕ್ತಿಗಳಾದ ಎಂ. ಚಿದಾನಂದ ಮೂರ್ತಿ, ಎಲ್.ಎಸ್. ಶೇಷಗಿರಿ ರಾವ್, ಗೊ.ರು. ಚೆನ್ನಬಸಪ್ಪ – ಮುಂತಾದವರು ಕೊಡಗು ಪ್ರಜಾವೇದಿಕೆಯ ಪರ ನಿಂತರು. ಅಖಂಡ ಕರ್ನಾಟಕವನ್ನು ತಮ್ಮ ವೈಯಕ್ತಿಕ ಹಿತಕ್ಕಾಗಿ ಒಡೆಯ ಹೊರಟ ಪ್ರತ್ಯೇಕತಾವಾದಿಗಳನ್ನು ಎಲ್ಲಾ ವೇದಿಕೆಗಳಿಂದ ವಿರೋದಿಸಿದರು.
ದೇವಿಪ್ರಸಾದರು ವಿರೋಧಕ್ಕಾಗಿ ವಿರೋಧ ಮಾಡುವ ಸ್ವಭಾವದವರಲ್ಲ. ಅವರು ಪ್ರತ್ಯೇಕತಾವಾದಿಗಳ ಎಲ್ಲಾ ಆಪಾದನೆಗಳನ್ನು ಸಾಕ್ಷ್ಯ್ಯಧಾರ ಸಹಿತ ತಳ್ಳಿ ಹಾಕಿದರು. ಕೊಡಗು ಎಲ್ಲರಿಗೂ ಸೇರಿದ್ದು ಎಂಬ ವಾದಕ್ಕೆ ಸಮರ್ಥನೆಯಾಗಿ ಅವರು ರಿಕ್ತರನ ಗಜೆಟಿಯರಿನಲ್ಲಿದ್ದ ಉಲ್ಲೇಖಗಳನ್ನು ಕನ್ನಡಕ್ಕೆ ಅನುವಾದಿಸಿ ಪ್ರಕಟಗೊಳಿಸಿದರು. ಅದರ ಕೆಲವು ಸಾಲುಗಳು ಹೀಗಿವೆ : “ಕೊಡಗಿನ ರಾಜರು ಲಿಂಗಾಯಿತರಾಗಿದ್ದುದರಿಂದ ಅವರು ದೇಶದ ಸಂಬಂಧ ವನ್ನು ಹೊಂದಿದವರಾಗಿದ್ದರು. ಕೊಡಗರು ಅವರದ್ದೇ ಆದ ವರಟು ಸ್ವರೂಪದ ದೈವಗಳನ್ನೂ, ಪೂರ್ವಜರನ್ನೂ ಪೂಜಿಸುತ್ತಿದ್ದು ಅವರು ಶಿವಾಚಾರಿಗಳೊಂದಿಗೆ ಬೆರೆಯುತ್ತಿರಲಿಲ್ಲ. ಕೊಡಗಿನ ಈಶಾನ್ಯ ಭಾಗದಲ್ಲಿರುವ ಜನರು ಮೈಸೂರಿನವರೊಡನೆ ಹೋಲಿಕೆಯಲ್ಲಿ ಒಂದಾಗಿ ಕಾಣುತ್ತಾರೆ ಮತ್ತು ರಾಜನ ಪ್ರಭಾವ ಸಹಜವಾಗಿ ಅವರಲ್ಲಿ ಅತ್ಯದಿಕವಾಗಿದೆ. ಅಲ್ಲದೆ ಪಾಡಿನಾಲ್ಕು ನಾಡಿನಲ್ಲಿ ಮಲೆಯಾಳಿ ಮೂಲವು ವಿಶೇಷವಾಗಿ ಕಾಣಿಸುತ್ತದೆ. ಹಾಗೆ ತಾವು ನಾಡು, ಬೇಂಗು ನಾಡು ಹಾಗೂ ಸೂರ್ಲಬಿ ಮುತ್ತು ನಾಡುಗಳಲ್ಲಿ ತುಳುಗೌಡರ ಮತ್ತು ಬಂಟರ ಪ್ರಭಾವ ಅನುಭವಕ್ಕೆ ಬರುತ್ತದೆ. ಕೊಡಗರು ಮಿಶ್ರ ಜನಾಂಗ ಎನ್ನುವುದಕ್ಕೆ ಇನ್ನೂ ಹೆಚ್ಚಿನ ಆಧಾರ ಬೇಕೆನ್ನುವುದಾದರೆ, ಅವರ ಮುಖ ಲಕ್ಷಣದ ವ್ಯತ್ಯಾಸ ಕಾಕೇಸಿಯನ್ ಮತ್ತು ಮಂಗೋಲಿಯನರ ನಡುವೆ ಇರುವಷ್ಟು ಹಾಗೂ ಮೈಬಣ್ಣದ ವ್ಯತ್ಯಾಸ ಬೆಳ್ಳಗೆ ಅಥವಾ ಕಪ್ಪಗೆ. ಕೊಡಗರ ಮನೆತನದ ಹೆಸರುಗಳು ಮೈಸೂರು ತಮಿಳು, ಮಲೆಯಾಳಿ ಅಥವಾ ತುಳು ಮೂಲಗಳನ್ನು ಸ್ಪಷ್ಟವಾಗಿ ಸೂಚಿಸುತ್ತವೆ. ಕೊಡಗು ಜನಾಂಗಕ್ಕೆ ಅಪರಿಚಿತರನ್ನು ಆಹ್ವಾನಿಸಿ ಸೇರಿಸಿಕೊಳ್ಳುವುದನ್ನು ಈಗಿನ ತಲೆಮಾರಿನ ಜನರು ನೆನಪಿಸಿಕೊಳ್ಳುತ್ತಾರೆ.” (ಕೊಡಗಿನಲ್ಲಿ ಭಾಷಾ ಸಾಂಸ್ಕೃತಿಕ ಸಾಮರಸ್ಯ 2003, ಪುಟ 21.)
ಕೊಡಗಿನಲ್ಲಿ ಕೊಡವರು ಎಂದಿಗೂ ಬಹುಸಂಖ್ಯಾತರಾಗಿರಲಿಲ್ಲವೆನ್ನುವುದನ್ನು ಅಂಕಿಅಂಶಗಳ ಮೂಲಕ ದೇವಿಪ್ರಸಾದ್ ತೋರಿಸಿಕೊಟ್ಟರು. ಡಬ್ಲುಡಬ್ಲು. ಹಂಟರ್ನ ಇಂಪಿರಿಯಲ್ ಗಜೆಟಿಯರ್ ಓಫ್ ಇಂಡಿಯಾದ ಪ್ರಕಾರ 1881ರ ಜನಗಣತಿಯಲ್ಲಿ ಕೊಡಗಿನ ಒಟ್ಟು ಜನಸಂಖ್ಯೆಯಲ್ಲಿ ಕೊಡವರ ಪ್ರಮಾಣ ಶೇ. 15.2 ಮಾತ್ರ. 1981ರ ಜನಗಣಿಯಲ್ಲಿ ಕೊಡವರ ಪ್ರಮಾಣ ಶೇ. 7.7. ಮಲೆಯಾಳಿಗಳ ಪ್ರಮಾಣ, ಶೇ. 22.6 ಮತ್ತು ಕನ್ನಡಿಗರ ಪ್ರಮಾಣ ಶೇ. 35.8. ಉಳಿದವರು ತುಳು, ತಮಿಳು, ಉರ್ದು, ತೆಲುಗು, ಕೊಂಕಣಿ ಮಾತಾಡುವವರು. 1991ರ ಜನಗಣತಿಯ ಪ್ರಕಾರ ಕನ್ನಡಿಗರ ಪ್ರಮಾಣ ಶೇ. 37.8, ಮಲೆಯಾಳಿಗಳಿದ್ದು ಶೇ. 23.3 ಮತ್ತು ಕೊಡವರದು ಶೇ. 16.3. ಕನ್ನಡದೊಂದಿಗೆ ಅರೆಭಾಷೆ, ಹವ್ಯಕ ಮತ್ತು ಕುರುಬ ಕನ್ನಡದ ಸೇರ್ಪಡೆಯಾಗಿದೆ. ಕೊಡವ ಭಾಷೆ ಆಡುವವರಲ್ಲಿ ಭೂ ಮಾಲಿಕ ಕೊಡವರಲ್ಲದೆ ಇತರ 17 ಸಮುದಾಯಗಳಿಗೆ ಸೇರಿದವರಿದ್ದಾರೆ. ಈ ಅಂಕಿ-ಅಂಶಗಳನ್ನು 1995ರಲ್ಲಿ ಪ್ರಕಟವಾದ ‘ಕೊಡಗಿನಲ್ಲಿ ಜಾತೀಯತೆ’ ಕೃತಿಯಲ್ಲಿ ಪ್ರಕಟಿಸಿ ಕೊಡಗು ಕೊಡವರದ್ದು ಎಂಬ ಭ್ರಮೆಯನ್ನು ಕಳಚುವಲ್ಲಿ ದೇವಿಪ್ರಸಾದರು ಸಫಲರಾದರು (ನೋಡಿ : ಅನುಬಂಧ 1 ಮತ್ತು 2).
ಕೊಡಗಿನಲ್ಲಿ ಕೊಡವರ ಪ್ರಮಾಣ ಕೇವಲ ಶೇ. 16 ರಷ್ಟಿದ್ದು ಉಳಿದ ಶೇ. 84ರಷ್ಟು ಜನರು ಅನ್ಯ ಭಾಷಿಕರು. ಇದಕ್ಕೆ ದೇವಿಪ್ರಸಾದರು ಕಾರಣ ಕೊಡುತ್ತಾರೆ. “ಕೊಡಗರು ದಟ್ಟವಾಗಿರುವ ದಕ್ಷಿಣ ಕೊಡಗಿನಲ್ಲಿ ನಾಗರಿಕತೆಯ ಪ್ರವೇಶವಾದದ್ದು ಹೆಚ್ಚೆಂದರೆ 250 ವರ್ಷಗಳ ಹಿಂದೆ. ಇಂದಿನ ಕೊಡವ ಭಾಷೆ ಹುಟ್ಟಿಕೊಂಡದ್ದು ಮಲೆಯಾಳದ ಪ್ರಭಾವದಿಂದ. ಕೊಡವರ ಬಹುತೇಕ ದೈವಗಳು ವೈನಾಡು ಪ್ರದೇಶದಿಂದ ಬಂದವು. ಆಗಿನ್ನೂ ಕೊಡಗು ಒಂದೇ ಆಡಳಿತ ಘಟಕವಾಗಿ ರೂಪುಗೊಂಡಿರಲಿಲ್ಲ. ಗಡಿಗಳೇ ಇರದಿದ್ದ ಕಾಲದಲ್ಲಿ ನಡೆದ ಸಹಜ ವಲಸೆ ಪ್ರಕ್ರಿಯೆಯಲ್ಲಿ ಕೊಡಗಿನಲ್ಲಿ ಬಂದು ನೆಲಸಿದವರು ಹೊರಗಿನವರು ಆಗುವುದು ಹೇಗೆ? ಇಂದಿನ ಭಾಗಮಂಡಲ ಪ್ರದೇಶ ಕೂಡಾ ಮಲೆಯಾಳಿ ಅರಸರ ಕೈಯಲ್ಲಿತ್ತು. ಅಲ್ಲಿ ಸುಮಾರು ಹದಿಮೂರನೆ ಶತಮಾನದಲ್ಲೇ ಗೌಡರು ಬಂದು ನೆಲೆಸಿದ್ದರು. ಅವರನ್ನು ವಲಸಿಗರೆನ್ನುವುದು ಸರಿಯೇ? ಇನ್ನು ಸೋಮವಾರ ಪೇಟೆ – ಶನಿವಾರ ಸಂತೆಗಳಲ್ಲಿ ಕ್ರಿ.ಪೂ. ಯುಗದ ಪಳೆಯುಳಿಕೆಗಳಿವೆ. ಅಲ್ಲಿರುವ ಲಿಂಗಾಯತ – ಗೌಡ ಸಮುದಾಯ ದವರು ಹೇಗೆ ಹೊರಗಿನವರಾಗುತ್ತಾರೆ? ಹಿಂದೆ ಟಿಪ್ಪುವಿನ ಕಾಲದಲ್ಲಿ ಮುಸ್ಲಿಮರಾದ ಕೊಡವರು 1892ರಲ್ಲಿ ಶ್ರೀ ರಂಗ ಪಟ್ಟಣದಿಂದ ವಾಪಾಸು ಬಂದಾಗ ಅವರನ್ನು ಕೊಡವ ಜಾತಿಗೆ ಸೇರಿಸುವ ಮಾನವೀಯತೆಯನ್ನು ತೋರುತ್ತಿದ್ದರೆ ಕೊಡಗಿನಲ್ಲಿ ಹಿಂದೂ-ಮುಸ್ಲಿಂ ಕೋಮು ಗಲಭೆಗಳು ಸಂಭವಿಸುತ್ತಿರಲಿಲ್ಲ. ಹೀಗಿದ್ದೂ ಕೊಡವ ಭಾಷೆಯನ್ನಾಡದ ಕೊಡಗಿನವರನ್ನು ವಲಸೆಗಾರರು ಎಂದು ಕರೆಯುವುದಾದರೆ ತಮ್ಮ ಆಸ್ತಿ ಪಾಸ್ತಿಗಳನ್ನು ಮಾರಾಟ ಮಾಡಿ ಮೈಸೂರು, ಬೆಂಗಳೂರುಗಳಲ್ಲಿ ನೆಲೆಸಿದ ಕೊಡವರನ್ನು ಏನೆಂದು ಕರೆಯಬೇಕು?” ಕೊಡಗು ಪ್ರಜಾವೇದಿಕೆಯ ಈ ಪ್ರಶ್ನೆಗಳಿಗೆ ಪ್ರತ್ಯೇಕತಾವಾದಿಗಳಲ್ಲಿ ಉತ್ತರವೇ ಇರಲಿಲ್ಲ.
ಕೊಡಗು ಹಿಂದೆ ಜಾತ್ಯತೀತವಾಗಿತ್ತು. ಮುಂದೆಯೂ ಹಾಗಿರಬೇಕು ಎನ್ನುವುದನ್ನು ದೇವಿಪ್ರಸಾದರ ಈ ಮಾತುಗಳು ಬಿಂಬಿಸುತ್ತವೆ : “1773ರ ಹಿಂದಿನ ಕೊಡಗು ಮಲೆನಾಡಿಗೆ ಹೊಂದಿಕೊಂಡಿದ್ದು ಕನ್ನಡ ಪ್ರದೇಶಕ್ಕೆ ಸೇರಿದ್ದಾಗಿತ್ತು. ಅನಂತರ ಕೋಟೆಯಂಗಡಿ ಅರಸನಿಂದ ಪಡೆದದ್ದು ಮಲೆಯಾಳಿ ಪ್ರದೇಶ. ಉತ್ತರದ ಕಡೆಯಿಂದ ಕನ್ನಡ ಸಂಸ್ಕೃತಿ, ದಕ್ಷಿಣದ ಕಡೆಯಿಂದ ಮಲೆಯಾಳ ಸಂಸ್ಕೃತಿ, ಪೂರ್ವದಿಂದ ಬಯಲು ಸೀಮೆ, ಪಶ್ಚಿಮದಿಂದ ಕರಾವಳಿ. ಮೂರು ಮೂಲ ಬಣ್ಣಗಳು ಸರಿಸಮ ಸೇರಿ ಕಿತ್ತಳೆ, ಹಸಿರು, ನೇರಳೆ, ಗುಲಾಬಿಗಳಂತಹ ಆಕರ್ಷಕ ಮಿಶ್ರ ಬಣ್ಣಗಳು ಹೇಗೆ ಹುಟ್ಟಿಕೊಳ್ಳುತ್ತವೆಂುೋ ಹಾಗೆ ಕೊಡಗಿನಲ್ಲಿ ಹಲವು ಸಂಸ್ಕೃತಿಗಳು ಸಮ್ಮಿಲನವಾಗಿವೆ. ಮೂಲನಿವಾಸಿ ದ್ರಾವಿಡರ ಕಪ್ಪು, ಆರ್ಯರ ಬಿಳಿ, ಬ್ರಿಟಿಷರ ಕೆಂಪು-ಹೀಗೆ ಎಲ್ಲಾ ರೀತಿಯಿಂದ ಕೊಡಗು ವರ್ಣರಂಜಿತ ವಾಗಿದೆ.” (ಕೊಡಗಿನಲ್ಲಿ ಭಾಷಾ ಸಾಮರಸ್ಯ 2003, ಪು. 4)
ಪ್ರತ್ಯೇಕತಾವಾದಿಗಳಿಗೆ ಸರಕಾರದ ಆಯಕಟ್ಟಿನಲ್ಲಿರುವ ಕೆಲವು ರಾಜಕಾರಣಿಗಳು ಮತ್ತು ಅದಿಕಾರಿಗಳು ಗುಪ್ತವಾಗಿ ಸಹಾಯ ಮಾಡದಿರುತ್ತಿದ್ದರೆ ಅವರು ಕೊಡಗಿನ ಶಾಂತಿ ಕದಡಲು ಸಾಧ್ಯವಿರಲಿಲ್ಲ. ಕೊಡಗಿನಲ್ಲಿ ಕೊಡವ ಭಾಷೆಯನ್ನಾಡುವ 18 ಸಮುದಾಯ ಗಳಿವೆ. ಕೊಡಗಿನ ಬಹುತೇಕ ಅರೆಭಾಷಿಕರು, ತುಳುವರು ಮತ್ತು ಮಲೆಯಾಳಿಗಳು ಕೊಡವ ಭಾಷೆಯನ್ನು ಚೆನ್ನಾಗಿ ಆಡಬಲ್ಲವರು. ಆದರೆ ಸರಕಾರ ದೂರದರ್ಶಿತ್ವದ ಕೊರತೆಯಿಂದ ಕೇವಲ ಭೂಮಾಲಿಕ ಕೊಡವ ಜಾತಿಯವರನ್ನು ಮಾತ್ರ ಕೊಡಗು ಸಾಹಿತ್ಯ ಅಕಾಡೆಮಿಯ ಸದಸ್ಯರನ್ನಾಗಿ ನೇಮಿಸಿತು. ಎರಡನೆ ಬಾರಿಗೂ ಅದೇ ತಪ್ಪನ್ನು ಸರಕಾರ ಕಾಣದ ಕೈಗಳ ಹಿತ ಕಾಪಾಡಲು ಮಾಡಿಬಿಟ್ಟಿತ್ತು. ಸಮಸ್ತ ಕೊಡಗರ ಸಾಂಸ್ಕೃತಿಕ ಪ್ರತಿನಿಧಿಯಾಗಬೇಕಿದ್ದ ಸಂಘಟನೆಯೊಂದು ಒಂದೇ ಜಾತಿಯ ಜನರ ಸೊತ್ತಾಯಿತು. ಕೆಲವು ಹೆಗ್ಗಣಗಳು ಬಿಲ ತೋಡಿದವು. ಸರಕಾರದ ಅನುದಾನದಲ್ಲಿ ಕಲೆ ಸಂಸ್ಕೃತಿ ಉಳಿಸುವ ಸಾಹಿತ್ಯ ಬೆಳೆಸುವ ಕೆಲಸಗಳಾಗಲಿಲ್ಲ. ಕೊಡಗು ಪ್ರಜಾವೇದಿಕೆ ಈ ವಿಷಯವನ್ನು ಸರಕಾರದ ಗಮನಕ್ಕೆ ತಂದ ಮೇಲೆ ಪರಿಸ್ಥಿತಿ ಬದಲಾಯಿತು. ಕೊಡವ ಜಾತಿಗೆ ಸೇರದ ಕೊಡಗರೂ ಕೊಡವ ಸಾಹಿತ್ಯ ಅಕಾಡೆಮಿಯ ಸದಸ್ಯರಾಗಲು ಸಾಧ್ಯವಾಯಿತು.
ಕೊಡಗು ಇಂದು ಕರ್ನಾಟಕದ ಭಾಗವಾಗಿ ಉಳಿದಿದ್ದರೆ ಅದಕ್ಕೆ ಪ್ರಜಾವೇದಿಕೆ ಕಾರಣವಾಗಿದೆ. ತಂಬಂಡ ವಿಜಯ ಇದನ್ನು ಸಮರ್ಥಿಸಿಕೊಳ್ಳುವುದು ಹೀಗೆ : “ಕೊಡಗು ಪ್ರಜಾವೇದಿಕೆಗೆ ದೇವಿಪ್ರಸಾದ್ ಅವರಂಥ ನಾಯಕರು 1997ರ ಸಂಕ್ರಮಣ ಕಾಲದಲ್ಲಿ ದೊರಕದಿರುತ್ತಿದ್ದರೆ ವೇದಿಕೆ ಕೂಡಾ ಕೊಡಗು ರಾಜ್ಯ ಮುಕ್ತಿ ಮೋರ್ಚಾದ ಇನ್ನೊಂದು ಮುಖವಾಗುತ್ತಿತ್ತು. ಜೀವನದ ಅನುಭವ, ದೂರದರ್ಶಿತ್ವ, ಜಾತ್ಯತೀತ ಮನೋಭಾವ ಮತ್ತು ಅವೆಲ್ಲವುಗಳಿಗಿಂತ ಹೆಚ್ಚಾಗಿ ಸಂಘಟನೆಯಲ್ಲಿ ಪ್ರಜಾಸತ್ತಾತ್ಮಕ ಅಂಶಗಳನ್ನು ಅಳವಡಿಸಿಕೊಂಡ ಗುಣಗಳು ಪ್ರಜಾವೇದಿಕೆಯನ್ನು ಉಳಿಸಿದವು. ಹಾಗಲ್ಲದಿದ್ದರೆ ಕೊಡಗು ರಾಜ್ಯ ಮುಕ್ತಿ ಮೋರ್ಚಾದ ರೀತಿಯಲ್ಲಿ ಏಕವ್ಯಕ್ತಿ ಕೇಂದ್ರಿತವಾಗಿ ಕುಸಿದು ಬೀಳುತ್ತಿತ್ತು.” (ಸಮರಸ 2003, ಪು. 108)
ಪ್ರಜಾವೇದಿಕೆಯ ಅಧ್ಯಕ್ಷರಾಗಿ ಕೊಡಗಿನ ಉಳಿವಿಗಾಗಿ ದೇವಿಪ್ರಸಾದರು ಹೋರಾಟ ನಡೆಸುವಾಗ ಅವರಿಗೆ ಜೀವ ಬೆದರಿಕೆ ಒಡ್ಡಿದ್ದಲ್ಲದೆ ಅವರ ವಿರುದ್ಧ ಕಾರಣಗಳೇ ಇಲ್ಲದೆ ಪೊಲೀಸು ಕೇಸು ದಾಖಲಿಸಲಾಯಿತು. ಜಾತ್ಯತೀತವಾಗಿದ್ದ ಪ್ರಜಾವೇದಿಕೆಯನ್ನು ಗೌಡರುಗಳ ಸಂಘಟನೆ ಎಂದು ಅಪಪ್ರಚಾರ ಮಾಡಲಾಯಿತು. 1837ರ ರೈತ ಕ್ರಾಂತಿಯನ್ನು ರಿಕ್ತರ್ ಗೌಡರ ಮೇಲ್ಬೀಳುವಿಕೆ ಎಂದು ಕರೆದಿದ್ದ! ಕೊನೆಯ ಪ್ರಯತ್ನವಾಗಿ ಪ್ರತ್ಯೇಕತಾವಾದಿಗಳು ದೇವಿಪ್ರಸಾದರನ್ನು ಭೇಟಿಯಾಗಿ – ಕೊಡಗಿನ ಬಹುಸಂಖ್ಯಾತರು ಗೌಡರು. ಕೊಡಗು ರಾಜ್ಯವಾದರೆ ನಿಮ್ಮನ್ನೇ ಮೊದಲ ಮುಖ್ಯಮಂತ್ರಿಯನ್ನಾಗಿ ಮಾಡುತ್ತೇವೆ ಎಂದರು. ಯಾವ ಆಮಿಷಕ್ಕೂ ದೇವಿಪ್ರಸಾದರು ಜಗ್ಗಲಿಲ್ಲ.
ದೇವಿಪ್ರಸಾದರ ಬಗ್ಗೆ ತಂಬಂಡ ವಿಜಯರ ಅಬಿಪ್ರಾಯ ಹೀಗಿದೆ : “ಸಾಹಿತಿಯಾಗಿ, ಕಲಾವಿದರಾಗಿ, ನಾಟಕಕಾರರಾಗಿ ಹಾಗೂ ಜನಪರ ಸಂಘಟನೆಗಳಲ್ಲಿ ತೊಡಗಿಕೊಂಡ ಕಾರ್ಯಕರ್ತರಾಗಿ ತಮ್ಮ ವ್ಯಕ್ತಿತ್ವವನ್ನು ರೂಪಿಸಿಕೊಂಡ ದೇವಿಪ್ರಸಾದ್ ಅವರನ್ನು ಸೀಮಿತ ದೃಷ್ಟಿಯಲ್ಲಿ, ಸೀಮಿತ ಅವದಿಯಲ್ಲಿ ಅರ್ಥ ಮಾಡಿಕೊಳ್ಳಲು ಸಾಧ್ಯವಾಗುವುದಿಲ್ಲ. ಆದರೆ ಒಂದು ವಿಚಾರವಂತೂ ಸ್ಪಷ್ಟ. ಶತಮಾನಗಳಿಂದ ಕೊಡಗಿನಲ್ಲಿ ಕಂಡುಬಂದ ಬಲಾಢ್ಯ ಜಾತಿಗಳ ಅಟ್ಟಹಾಸಕ್ಕೆ, ದೌರ್ಜನ್ಯಕ್ಕೆ ಒಂದು ವಿರಾಮವೇನಾದರೂ ಈಗ ಬಂದಿದ್ದರೆ ಅದಕ್ಕೆ ದೇವಿಪ್ರಸಾದರಂತಹ ಮಾನವೀಯ ಕಾಳಜಿಯ ವ್ಯಕ್ತಿಗಳ ಪ್ರತಿಭಟನೆ ಮುಖ್ಯ ಕಾರಣ ಎಂದು ಹೇಳಲು ನನಗೆ ಸಂಕೋಚವಿಲ್ಲ. ಅವರು ಮನಸ್ಸು ಮಾಡಿದ್ದರೆ, ಅಂತಹ ಶಕ್ತಿಗಳ ಜೊತೆಗೆ ರಾಜಿ ಮಾಡಿಕೊಂಡು ರಾಜಕೀಯವಾಗಿ ಬಹಳ ಪ್ರಭಾವಿಯಾದ ಸ್ಥಾನಗಳನ್ನು ಪಡೆಯಬಹುದಿತ್ತು. ಅಂತಹ ರಾಜಿ ರಹಿತವಾದ ಸಾರ್ವಜನಿಕ ಜೀವನವನ್ನು ಮಾಡಲು ಎಲ್ಲರಿಗೂ ಸಾಧ್ಯವಾಗುವುದಿಲ್ಲ. ಅದಕ್ಕೆ ಕೆಚ್ಚೆದೆ ಬೇಕು; ಹಟ ಬೇಕು. ತಾತ್ಕಾಲಿಕ ಆಸೆ ಆಮಿಷಗಳಿಗೆ ಬಲಿಯಾಗದೆ ತಾನು ಹೇಳಿದ ರೀತಿ ಬದುಕುವಂತಿರಬೇಕು. ಈ ಕಾರಣಕ್ಕಾಗಿಯೇ ದೇವಿಪ್ರಸಾದ್ ಅವರು ನನಗೆ ಇಷ್ಟವಾದ ಹಿರಿಯ ಗೆಳೆಯರಾಗಿರುವುದು, ಸಂಶೋಧಕ ಮಿತ್ರರಾಗಿರುವುದು ಹಾಗೆಂುೆುೀ ಸಂಘಟನೆಯ ವಿಚಾರದಲ್ಲಿ ಸಮಾನ ಮನಸ್ಕರಾಗಿರುವುದು”. (ಸಮರಸ 2003, ಪುಟ 109).
ಕರ್ನಾಟಕ ಅಖಂಡತೆಗೆ ಹೋರಾಟ
· 1974ರ ನವೆಂಬರ್ ರಾಜ್ಯೋತ್ಸವಕ್ಕೆ ಬೀಚಿ ಬಂದಿದ್ದಾಗ ಕೊಡವರಿಗೆ ಇದು ಬ್ಲಾಕ್ ಡೇ. ಜನರಲ್ ಕಾರ್ಯಪ್ಪ ಇದರ ಪ್ರಮುಖ ರೂವಾರಿ ಎಂದು ಗೊತ್ತಾಯಿತು.
· 1991ರಲ್ಲಿ ಮಾತಾಂಡ ಮೊಣ್ಣಪ್ಪ ಕೊಡಗು ಏಕೀಕರಣ ರಂಗ ಸ್ಥಾಪಿಸಿ ಸಂಪಾಜೆಗೆ ಬಂದು ನನ್ನ ಸಹಕಾರ ಕೇಳಿದಾಗ ಪ್ರತ್ಯೇಕ ರಾಜ್ಯದ ಬೇಡಿಕೆ ಪ್ರಥಮ ಕೇಳಿ ಬಂತು. ಏಕೀಕರಣದ ಹೆಸರಿನ ಸಂಸ್ಥೆ ಕರ್ನಾಟಕದ ವಿಕೇಂದ್ರಿಕರಣಕ್ಕೆ ಹೊರಟದ್ದು ಸರಿಯಲ್ಲವೆಂದು ಹೇಳಿದೆ.
· 1993ರಲ್ಲಿ Liberation warriers of Kodagu ಲಿವಾಕ್ ಎಂಬ ಹೆಸರಲ್ಲಿ ಎಲ್.ಟಿ.ಟಿ.ಇ. ಮಾದರಿಯ ಬದಲಾವಣೆ ಮಾಡಿಕೊಂಡಿತು.
· 1994ರಲ್ಲಿ ಕೊಡಗು ರಾಜ್ಯ ಮುಕ್ತಿ ಮೋರ್ಚಾ ಎಂಬುದಾಗಿ ಮತ್ತೆ ಹೆಸರು ಬದಲಿಸಿಕೊಂಡು K.R.M.M. ಪ್ರಸಿದ್ಧಿ ಪಡೆಯಲು ಆಗ ಮಂತ್ರಿಯಾಗಿದ್ದ ಎಂ.ಸಿ. ನಾಣಯ್ಯ ಪ್ರೋತ್ಸಾಹ ಕಾರಣ.
· 1995ರಲ್ಲಿ ಕೊಡಗು ಕನ್ನಡಿಗ ಎಂಬ ಸಂಘಟನೆ ಮೂಲಕ ವಿರೋಧ ಪ್ರಕಟ ಮಾಡಿದೆ. ಸಮಾನ ಮನಸ್ಕರ ಬೆಂಬಲ ಸಿಕ್ಕಿತು.
· 1977ರ ನವೆಂಬರ 22ರಂದು ಕೊಡಗಿನಲ್ಲಿ ಇದುವರೆಗೆ ಎಂದೂ ಕಾಣದ ಜನಸಮೂಹದೆದುರು ನನ್ನನ್ನು ಬೆಂಗಳೂರಲ್ಲಿ ಪತ್ರಿಕಾಗೋಷ್ಠಿ ಕರೆದ ಹೇಡಿ ಎಂದು ಬಯ್ಯಲಾಯಿತು. ಬೆಂಗಳೂರು Press Clubನಲ್ಲೂ ಪತ್ರಕರ್ತರು ನಮ್ಮನ್ನು ಜನಬೆಂಬಲ ಇಲ್ಲದವರೆಂದು ಹೀಯಾಳಿಸಿದ್ದರು.
· 1998ರ ನವೆಂಬರ 23ರಂದು ಸೋಮವಾರ ಪೇಟೆ ಸಮಾವೇಶದಲ್ಲಿ ನಮ್ಮ ಬಲ ಪ್ರದರ್ಶನ ಅಚ್ಚರಿ ತಂದಿತು. ಮಡಿಕೇರಿ ಸಮಾವೇಶದ ಬಳಿಕ ಪ್ರಜಾವೇದಿಕೆ ಮುನ್ನಡೆ ಸಾದಿಸಿತು.
· 2000ದ ನವೆಂಬರಲ್ಲಿ ಸಾವಿರಾರು ಜನರು ಬಾಡಿಗೆ ರೈಲು ಮೂಲಕ ದೆಹಲಿ ಚಲೋ ಮಾಡಿದಾಗ ದಾರಿಯಲ್ಲಿ ತೊಂದರೆಯಾಗದಿರಲು ನನ್ನಲ್ಲಿ ಸಂಧಾನಕ್ಕೆ ನಾಚಪ್ಪ ಗೆಳೆಯರೊಂದಿಗೆ ಸಂಪಾಜೆಗೆ ಬರಬೇಕಾಯಿತು.
· 28.12.2000ದಂದು ಜಸ್ಟೀಸ್ ಎಂ. ವೆಂಕಟಾಚಲಯ್ಯರ ಕಮಿಶನ್ಗೆ ಹೋಗಿ ಮನವಿಯೊಂದಿಗೆ ಸಮರ್ಪಕ ಆಧಾರಗಳನ್ನು ಕೊಟ್ಟು ಮನವರಿಕೆ ಮಾಡಿದರ ಪ್ರತಿಫಲವಾಗಿ 2002ರಲ್ಲಿ ನಮ್ಮ ಪರವಾದ ತೀರ್ಪು ಸಿಕ್ಕಿತು. ಇದು ಪ್ರಚಾರವಾಗದಂತೆ ಗೌಪ್ಯವಾಗಿರಿಸುವಲ್ಲಿ ಕೂರ್ಗ್ ನ್ಯಾಶನಲ್ ಕೌನ್ಸಿಲ್ ಯಶಸ್ವಿಯಾಗಿದೆ.
– ಎನ್.ಎಸ್. ದೇವಿಪ್ರಸಾದ್ ಸಂಪಾಜೆ
ಸಾಮರಸ್ಯದ ಕನಸು
ಕೊಡಗಿನಲ್ಲಿ ಕೊಡವರು ಮತ್ತು ಗೌಡರು ಎಂಬ ಸ್ಪಷ್ಟ ವಿಭಜನೆ ಬ್ರಿಟಿಷರ ಕಾಲದಿಂದ ಬಂದದ್ದು ಈಗಲೂ ಉಳಕೊಂಡಿದೆ. ಅದನ್ನು ದೇವಿಪ್ರಸಾದರು ಇಷ್ಟಪಡುವುದಿಲ್ಲ. ಅವರದು ಸಮನ್ವಯ ದೃಷ್ಟಿಕೋನ. 2001ರ ಸೆಪ್ಟೆಂಬರ 15ರಂದು ಕೊಡವ ಸಾಹಿತ್ಯ ಅಕಾಡೆಮಿ ಮತ್ತು ಅಮರಕ್ರಾಂತಿ ಉತ್ಸವ ಸಮಿತಿಯ ಜಂಟಿ ಆಶ್ರಯದಲ್ಲಿ ಸಂಪಾಜೆಯಲ್ಲಿ ಕೊಡಗಿನಲ್ಲಿ ಭಾಷಾ ಸಾಂಸ್ಕೃತಿಕ ಸಾಮರಸ್ಯವೆಂಬ ವಿಚಾರಗೋಷ್ಠಿ ನಡೆಯಿತು. ಕನ್ನಡ, ತುಳು, ಮಲೆಯಾಳ, ಹವೀಕ, ಅರೆ ಭಾಷೆಗಳಿಂದ ಕೊಡವ ಭಾಷೆ ಪಡಕೊಂಡದ್ದೇನು ಎಂಬ ಬಗ್ಗೆ ಕೋಡೀರ ಲೋಕೇಶ, ಪ್ರಭಾಕರ ಶಿಶಿಲ, ಪೂವಪ್ಪ ಕಣಿಯೂರು, ವಿದ್ಯಾಧರ ಬಡ್ಡಡ್ಕ, ಬಾಲಸುಬ್ರಹ್ಮಣ್ಯ ಕಂಜರ್ಪಣೆ, ಶ್ರೀಧರ ಆರಾಧ್ಯ, ದೇವಿಪ್ರಸಾದ್, ಕೊಡವ ಸಾಹಿತ್ಯ ಅಕಾಡೆಮಿಯ ಅಧ್ಯಕ್ಷ ಬಾಚರಣಿಯಂಡ ಅಪ್ಪಣ್ಣ ಸಂಶೋಧನಾತ್ಮಕ ಪ್ರಬಂಧ ಮಂಡಿಸಿದರು.
ತಮ್ಮ ಪ್ರಬಂಧದಲ್ಲಿ ಬಾಚರಣಿಯಂಡ ಅಪ್ಪಣ್ಣನವರು ಕೊಡಗಿನಲ್ಲಿ ಸಾಮರಸ್ಯದ ಅನಿವಾರ್ಯತೆಯನ್ನು ವಿವರಿಸಿದ್ದು ಹೀಗೆ : “ಕೊಡವ ಭಾಷೆ, ಸಾಹಿತ್ಯ, ಕಲೆ, ಸಂಸ್ಕೃತಿ ಮತ್ತು ಜಾನಪದಗಳು ಹೊರಗಿನ ಸಂಪರ್ಕ ಮತ್ತು ಪ್ರಭಾವಕ್ಕೆ ಒಳಗಾಗದೆ ಪರಿಪಕ್ವತೆ ಪಡೆಯಲು ಸಾಧ್ಯವಿಲ್ಲ. ಕೊಡವ ಭಾಷೆ ದ್ರಾವಿಡ ಭಾಷಾ ಗುಂಪಿಗೆ ಸೇರಿದ ಸ್ವತಂತ್ರ ಭಾಷೆಯಾದರೂ ಇದರಲ್ಲಿ ಶೇಕಡಾ ಎಪ್ಪತ್ತರಷ್ಟು ಕನ್ನಡ, ಮಲಯಾಳ, ತುಳು, ತಮಿಳು ಪದಗಳಿವೆ. ಭಾಷೆಗೆ ಅಷ್ಟೊಂದು ಪದಗಳು ಸೇರಿರುವಾಗ ಕಲೆ, ಸಾಹಿತ್ಯ, ಸಂಸ್ಕೃತಿ ಮತ್ತು ಜಾನಪದಗಳಲ್ಲೂ ಒಂದೊಂದು ಸಂಬಂಧ ಇರಲೇಬೇಕು. ಕೊಡಗಿನ ಮೂರು ತಾಲೂಕುಗಳ ಪೈಕಿ ಮಡಿಕೇರಿ ತಾಲೂಕಿಗೂ ದಕ್ಷಿಣ ಕನ್ನಡದ ಸುಳ್ಯ ತಾಲೂಕಿಗೂ ಪುರಾಣ ಕಾಲದಿಂದಲೂ ನೆಂಟಸ್ತಿಕೆ ಇದೆ. ಆಡಳಿತದ ಸೌಕರ್ಯಕ್ಕಾಗಿ ಭೌಗೋಳಿಕ ಎಲ್ಲೆ ನಿರ್ಮಿಸಿಕೊಂಡ ಮಾತ್ರಕ್ಕೇ ಸಾಂಸ್ಕೃತಿಕವಾಗಿ ಮತ್ತು ಭಾವನಾತ್ಮಕವಾಗಿ ಬೇರೆಯಾಗಲು ಸಾಧ್ಯವೇ ಇಲ್ಲ. ಅದು ಹಾಲಿನಲ್ಲಿ ನೀರು ಬೆರೆತಂತೆ ಬೆರೆತು ಹೋಗಿದೆ.” (ಕೊಡಗಿನಲ್ಲಿ ಭಾಷಾ ಸಾಂಸ್ಕೃತಿಕ ಸಾಮರಸ್ಯ 2003, ಪುಟ 57)
ತಮ್ಮ ಸಮನ್ವಯ ದೃಷ್ಟಿಯನ್ನು ಈ ಮಾತುಗಳಲ್ಲಿ ದೇವಿಪ್ರಸಾದರು ಅಬಿವ್ಯಕ್ತಿಸಿದ್ದಾರೆ : “ಕೊಡವ ಭಾಷೆಯನ್ನು ಹದಿನೆಂಟು ಜಾತಿಯವರು ಮಾತಾಡುತ್ತಾರೆ. ಈ ಜಾತಿಗಳು ಕುಲ ಕಸುಬನ್ನು ಅವಲಂಬಿಸಿರುವ ಕಾರಣ ಇವರೊಳಗೆ ಮೇಲು ಕೀಳು ಭಾವನೆ ಅತಿಯಾಗಿ ಕಂಡುಬರುತ್ತದೆ. ಇವರೊಳಗೆ ಅಂತರ್ಜಾತಿ ವಿವಾಹದ ಸಾಧ್ಯತೆಗಳೇ ಇಲ್ಲ. ಬ್ರಿಟಿಷರ ಆಳ್ವಿಕೆಯ ದಿನಗಳಲ್ಲಿ ಕೊಡವರು ಅನೇಕ ವಕ್ಕಲಿಗರ ಕುಟುಂಬಗಳನ್ನು ಸೇರಿಸಿ ಕೊಂಡಿರುವುದು ತಿಳಿದು ಬರುತ್ತದೆ. ಕೊಡವ ಸಂಸ್ಕೃತಿಯನ್ನು ವಿಸ್ತರಿಸಲು ಇಂದಿನ ಕಾಲದಲ್ಲಿ ಈ ವಿಧಾನ ಅಸಂಭವವೆನ್ನಿಸುತ್ತದೆ. ಕೊಡಗಿನ ಚಾವು ಪಾಟಿನಲ್ಲಿ ಹಿರಿಯರು ಕಿರಿಯರಿಗೆ ಹೇಳುವ ಬುದ್ಧಿ ಮಾತಿನ ಕನ್ನಡಾನುವಾದ ಹೀಗಿದೆ :
“ಚೆನ್ನಾಗಿ ಬದುಕಿರಿ ಮಕ್ಕಳೆ | ಅನ್ಯಾಯ ಮಾಡಬೇಡಿ ಮಕ್ಕಳೆ
ಆಗದ್ದು ಮಾಡಬೇಡಿ ಮಕ್ಕಳೆ | ಬೇಡದ್ದು ಮಾಡಬೇಡಿ ಮಕ್ಕಳೆ
ನಿಮ್ಮೆದುರಾಳಿನ ಮಕ್ಕಳೆ | ಹಗ್ಗ ವಿಲ್ದೆ ಕಟ್ಟಿರಿ ಮಕ್ಕಳೆ
ಕೋಲಿಲ್ದೆ ಹೊಡೆಯುತ ಮಕ್ಕಳೆ | ನಯವಾಗಿ ತಡೆಯಿರಿ ಮಕ್ಕಳೆ”
ಇದನ್ನು ಪಾಲಿಸುವ ಮೂಲಕ ಪ್ರೀತಿಯಿಂದ ತಮ್ಮ ಸುತ್ತಮುತ್ತಲಿನವರನ್ನು ಕೊಡಗಿನಾದ್ಯಂತ ಕೊಡವ ಸಂಸ್ಕೃತಿಗೆ ಆಕರ್ಷಿಸಲು ಸಾಧ್ಯವಿಲ್ಲವೆ?” (ಕೊಡಗಿನಲ್ಲಿ ಭಾಷಾ ಸಾಂಸ್ಕೃತಿಕ ಸಾಮರಸ್ಯ 2003, ಪುಟ 11)
ದೇವಿಪ್ರಸಾದರು ಕೊಡಗನ್ನು ಕರ್ನಾಟಕದಲ್ಲಿ ಉಳಿಸಿದ ದೀರ. ಅದಕ್ಕಾಗಿ ಅವರು ತಮ್ಮ ಪ್ರಾಣವನ್ನೇ ಪಣವಾಗಿಟ್ಟಿದ್ದರು. 2003ರಲ್ಲಿ ದೇವಿಪ್ರಸಾದರಿಗೆ 60 ತುಂಬಿದ ಪ್ರಯುಕ್ತ ಅಬಿಮಾನಿಗಳು ಷಷ್ವಬ್ದ ಸಮಾರಂಭ ಏರ್ಪಡಿಸಿದರು. ಅಂದು ಆದಿ ಚುಂಚನಗಿರಿಯ ಶ್ರೀಗಳು “ಅಖಂಡ ಕರ್ನಾಟಕಕ್ಕಾಗಿ ಈಗಲೂ ಹೋರಾಡುವವರಿದ್ದಾರೆ ಎನ್ನುವುದೇ ಆಶ್ಚರ್ಯದ ಸಂಗತಿ. ದೇವಿಪ್ರಸಾದರಿಗೆ ರಾಜ್ಯಪ್ರಶಸ್ತಿ ಸಿಗಲೇಬೇಕು” ಎಂದರು.
ಅದು ನಿಜ. ಆದರೆ ದೇವಿಪ್ರಸಾದರಿಗೆ ರಾಜ್ಯಪ್ರಶಸ್ತಿ ಮಾತ್ರ ಇನ್ನೂ ಸಿಕ್ಕಿಲ್ಲ!
ಪುಸ್ತಕಗಳಿಂದ: ಕೊಡಗನ್ನು ಉಳಿಸಿದ ಕಲಾವಿದ ಎನ್.ಎಸ್. ದೇವಿಪ್ರಸಾದ್ ಸಂಪಾಜೆ: ಅನುಬಂಧ 3
“Kodagu Gowda” Google searchನಲ್ಲಿ ಸಿಕ್ಕುವ ವಿವರ.
15th Meeting held on 5th to 8th January 2002 Coorg Organisations (S.No XI to XII)
30. The commission considered memoranda submitted by Shri N.U. Nachappa on behalf of Coorg National Council and Shri N.S. Deviprasad on behalf of Kodagu Prajavedike and the commission did not favour the demand for a separate state or to the  tranting of Union Territory States for the area.
ಕೊಡಗನ್ನು ಉಳಿಸಿದ ಕಲಾವಿದ ಎನ್.ಎಸ್. ದೇವಿಪ್ರಸಾದ್ ಸಂಪಾಜೆ: ಅನುಬಂಧ 4
ಅಮರಕ್ರಾಂತಿಯ ಹರಿಕಾರ ರೈತ ಸಂಗ್ರಾಮದ ನೆನಪಿಗೆ
ಸುಳ್ಯವನ್ನು ಪ್ರತಿಭಟನೆಯ ನೆಲವೆಂದು ಕರೆಯುವುದುಂಟು. ಹದಿನೇಳನೆಯ ಶತಮಾನದಲ್ಲಿ ಕೋಟಿ-ಚೆನ್ನಯ್ಯರೆಂಬ ಯಮಳ ವೀರರು ಊಳಿಗಮಾನ್ಯ ವ್ಯವಸ್ಥೆಯ ವಿರುದ್ಧ ಬಂಡೆದದ್ದು ಮತ್ತು 1837ರಲ್ಲಿ ಅಮರಸುಳ್ಯ ಸೀಮೆ ರೈತರು ಕಲ್ಯಾಣ ಸ್ವಾಮಿಯನ್ನು ಮುಂದಿಟ್ಟುಕೊಂಡು ಕೆದಂಬಾಡಿ ರಾಮಗೌಡನ ನೇತೃತ್ವದಲ್ಲಿ ಮತ್ತು ಹುಲಿ ಕಡಿದ ನಂಜಯ್ಯನ ನಿರ್ದೇಶನದಲ್ಲಿ ಬ್ರಿಟಿಷರನ್ನು ಮಂಗಳೂರಿನಿಂದ ಓಡಿಸಿ ಎರಡು ವಾರ ಪರ್ಯಂತ ದಕ್ಷಿಣ ಕನ್ನಡ ಜಿಲ್ಲೆಯನ್ನು ಆಳಿದ್ದು ಇದಕ್ಕೆ ಕಾರಣ. 1857ರ ಸ್ವಾತಂತ್ರ ಸಂಗ್ರಾಮಕ್ಕಿಂತ ಇಪ್ಪತ್ತು ವರ್ಷಗಳಿಗೆ ಮೊದಲೇ ನಡೆದ ಈ ರೈತ ಸಂಗ್ರಾಮ ಕೊಡಗು, ದ.ಕ. ಮತ್ತು ಉತ್ತರ ಕನ್ನಡ ಜಿಲ್ಲೆಗಳನ್ನು ವ್ಯಾಪಿಸಿ ಅನೇಕ ದೂರಗಾಮಿ ಪರಿಣಾಮಗಳನ್ನು ಉಂಟು ಮಾಡಿತ್ತು.
ರೈತರ ಸಂಗ್ರಾಮವನ್ನು ಕೊಡಗಿನಲ್ಲಿ ಬೋಪು ದಿವಾನ ಮತ್ತು ಪೊನ್ನಪ್ಪ ದಿವಾನ ಹತ್ತಿಕ್ಕಿ ಬ್ರಿಟಿಷರ ಕೃಪಾಶ್ರಯ ಗಳಿಸಿಕೊಂಡರು. ದಾಖಲೆಗಳ ಪ್ರಕಾರ ಬಹುತೇಕ ಕೊಡಗರು ಬ್ರಿಟಿಷರ ಪರವಿದ್ದುದರಿಂದ ರೈತ ಸಂಗ್ರಾಮ ಹತ್ತಿಕ್ಕಲ್ಪಟ್ಟಿತು. ರೈತ ಸಂಗ್ರಾಮದ ನೇತೃತ್ವ ವಹಿಸಿದ ಕಲ್ಯಾಣಸ್ವಾಮಿ, ಲಕ್ಷ ್ಮಪ್ಪ ಬಂಗರಸ ಮತ್ತು ಗುಡ್ಡೆಮನೆ ಅಪ್ಪಯ್ಯರನ್ನು ಸಾರ್ವಜನಿಕವಾಗಿ ತೂಗುಹಾಕಿ ಕೊಂದರು. ಕೆದಂಬಾಡಿ ರಾಮಗೌಡ ಮತ್ತು ಹುಲಿಕಡಿದ ನಂಜಯ್ಯರಿಗೆ ಜೀವಾವದಿ ಶಿಕ್ಷೆಯಾಯಿತು. ಆದರೆ ದಂಗೆಯನ್ನು ಅಡಗಿಸಲು ನೆರವಾದ ಕೊಡಗ ಕುಟುಂಬಗಳಿಗೆ ಹಣ, ಚಿನ್ನದ ಬಳೆ, ಯಥೇಚ್ಛ ಭೂಮಿ ದೊರೆಯಿತು. ಸ್ವಾತಂತ್ರಕ್ಕಾಗಿ ಬಲಿದಾನ ಗೈದವರು ಅಪರಾದಿಗಳಾಗಿ ಬಿಟ್ಟರು!
ಸಂಗ್ರಾಮದ ಪ್ರಮುಖ ನಾಯಕರಾದ ಗುಡ್ಡೆಮನೆ ಅಪ್ಪಯ್ಯ ಮತ್ತು ಕೆದಂಬಾಡಿ ರಾಮಗೌಡ ಒಕ್ಕಲಿಗ ಸಮುದಾಯದವರು. ಸಂಗ್ರಾಮವನ್ನು ಹತ್ತಿಕ್ಕಲು ನೆರವಾದ ಅಪ್ಪಾರಂಡ ಬೋಪು ಮತ್ತು ಚೆಪ್ಪುಡೀರ ಪೊನ್ನಪ್ಪ ಕೊಡವ ಸಮುದಾಯಕ್ಕೆ ಸೇರಿದವರು. ಎರಡೂ ಸಮುದಾಯ ಅಂದೇ ಕೈ ಜೋಡಿಸುತ್ತಿದ್ದರೆ ಇಂಗ್ಲಿಷರು ಕೊಡಗಿಗೆ ಕಾಲಿಡಲು ಸಾಧ್ಯವಿರಲಿಲ್ಲ. ಬ್ರಿಟಿಷರ ಸಾಮೋಪಾಯಕ್ಕೆ ಬಲಿಯಾದ ಕೊಡವರು ಒಂದು ಐತಿಹಾಸಿಕ ಅವಕಾಶವನ್ನು ಕಳಕೊಂಡು ಬ್ರಿಟಿಷರ ದಾಸ್ಯವನ್ನು ಒಪ್ಪಿಕೊಳ್ಳುವಂತಾಯಿತು. ಸ್ವಾತಂತ್ರ ್ಯ ಸಿಕ್ಕಿದ ಬಳಿಕವೂ ಗೌಡ-ಕೊಡವ ಸಮುದಾಯಗಳು ಒಂದಾಗಬಹುದಿತ್ತು. ದುರಂತಕ್ಕೆ ಅವು ಒಂದಾಗಲಿಲ್ಲ. ಜನರಲ್ ಕಾರ್ಯಪ್ಪ ಮತ್ತು ಜನರಲ್ ತಿಮ್ಮಯ್ಯರಿಗೆ ಸಿಕ್ಕಷ್ಟಾದರೂ ಗೌರವ ಗುಡ್ಡೆಮನೆ ಅಪ್ಪಯ್ಯ ಮತ್ತು ಕೆದಂಬಾಡಿ ರಾಮಗೌಡರಿಗೆ ಸಿಗಬೇಕಿತ್ತು. ಆದರೆ ಸಿಗಲಿಲ್ಲ. ಮಡಿಕೇರಿ ಪುರಸಭೆ ಒಂದು ಬೀದಿಗೆ ಗುಡ್ಡೆಮನೆ ಅಪ್ಪಯ್ಯನ ಹೆಸರಿರಿಸಿತು. ಕೆದಂಬಾಡಿ ರಾಮಗೌಡನಿಗೆ, ಕಲ್ಯಾಣಸ್ವಾಮಿಗೆ, ಲಕ್ಷ ್ಮಪ್ಪ ಬಂಗರಸನಿಗೆ ಆ ಭಾಗ್ಯವೂ ಇರಲಿಲ್ಲ. ಇವರ ವಂಶೀಯರೂ ತಮ್ಮ ಹಿರಿಯರ ಬಲಿ ದಾನದ ನೆನಪಿಗೆ ಸ್ಮಾರಕ ನಿರ್ಮಿಸಲು ಸರಕಾರವನ್ನು ಕೇಳಿಕೊಳ್ಳಲಿಲ್ಲ. ಕರ್ನಾಟಕದ ಇತಿಹಾಸದ ಒಂದು ಉಜ್ವಲ ಅಧ್ಯಾಯ ಸತ್ಯದ ಬೆಳಕಿಗೆ ತೆರೆದುಕೊಳ್ಳಲಿಲ್ಲ. ಬಂಟವಾಳ ಕಡೆಯ ವರ್ತಕರು ಮತ್ತು ಭೂಮಾಲಿಕರು ಪ್ರಚಾರ ಪಡಿಸುತ್ತಿದ್ದ ದರೋಡೆಯ ಕಟ್ಟುಕತೆಯನ್ನು ಇತಿಹಾಸವೆಂದು ನಂಬಿ ಇತಿಹಾಸಕಾರರೂ ಸತ್ಯಶೋಧನೆಗೆ ಹೊರಡಲಿಲ್ಲ.
ಕೊಡಗನ್ನು ಕರ್ನಾಟಕದಲ್ಲಿ ಉಳಿಸಬೇಕೆಂಬ ಹೋರಾಟದ ನೇತೃತ್ವ ವಹಿಸಿದ್ದ ದೇವಿಪ್ರಸಾದರು ಕೊಡಗಿನ ಇತಿಹಾಸದ ಆಳ ಅಧ್ಯಯನ ನಡೆಸಿದರು. 1837ರ ರೈತ ಸಂಗ್ರಾಮದ ದಾಖಲೆಗಳನ್ನು ಮದರಾಸು ಪತ್ರಗಾರದಿಂದ ತರಿಸಿಕೊಂಡರು. ನಡಿಕೇರಿಯಂಡ ಚಿಣ್ಣಪ್ಪನವರ ಪಟ್ಟೋಳೆ ಪಳಮೆ ಕೃತಿಯಲ್ಲಿ ಬ್ರಿಟಿಷರ ಪರ ನಿಂತು ರೈತ ಸಂಗ್ರಾಮವನ್ನು ಬಗ್ಗುಬಡಿದು ಬ್ರಿಟಿಷರಿಂದ ಪ್ರಶಸ್ತಿ ಪುರಸ್ಕಾರ ಪಡೆದವರ ವಿವರಗಳಿದ್ದವು. ರೈತ ಸಂಗ್ರಾಮದ ನಾಯಕರನ್ನು ದರೋಡೆಕೋರರೆಂದು ಕಳಂಕಿತರನ್ನಾಗಿ ಮಾಡಿದ ಬ್ರಿಟಿಷ್ ವಸಾಹತುಶಾಹಿಯ ಹುನ್ನಾರ ಸ್ಪಷ್ಟವಾಗಿ ಅರ್ಥವಾಗಲು ಮದರಾಸು ಪತ್ರಗಾರದ ದಾಖಲೆಗಳು ನೆರವಾದವು.
1998 ಭಾರತದ ಸುವರ್ಣ ಸ್ವಾತಂತ್ರೊತ್ಸವ ವರ್ಷ. ಇದು 1837ರ ಬಲಿದಾನಿಗಳ ಬಗ್ಗೆ ಜಾಗೃತಿ ಮೂಡಿಸಲು ಸಕಾಲವೆಂದು ಮನಗಂಡ ದೇವಿಪ್ರಸಾದರ ಪ್ರಯತ್ನದ ಫಲವಾಗಿ ಅಮರಕ್ರಾಂತಿ ಉತ್ಸವ ಸಮಿತಿಯ ಜನನವಾಯಿತು. ದೇವಿಪ್ರಸಾದ್, ಕುಕ್ಕೇಟಿ ಮಾಧವ, ಪ್ರಭಾಕರ ಶಿಶಿಲ, ಎಂ.ಬಿ. ಸದಾಶಿವ, ಜನಾರ್ದನ ಕಣಕ್ಕೂರು, ಜೀವನರಾಂ, ಜವರೇಗೌಡ, ಶಿವಣ್ಣ ನೆಲಮನೆ, ಶೈಲಿ ಪ್ರಭಾಕರ್, ಹರಿಣಿ ಸದಾಶಿವ – ಮುಂತಾದವರು ವಿವಿಧ ಉಪಸಮಿತಿಗಳಲ್ಲಿ ದುಡಿದು ಕಾರ್ಯ ಯೋಜನೆಯೊಂದನ್ನು ರೂಪಿಸಿದರು. ಕೋಡಿ ಕುಶಾಲಪ್ಪ ಗೌಡ, ಟಿ.ಜಿ. ಮುಡೂರು, ತುದಿಯಡ್ಕ ವಿಷ್ಣವಯ್ಯ ಮೊದಲಾದವರು ಹಿರಿಯ ಸಲಹಾಗಾರರಾಗಿದ್ದರು. ಆದರೆ ಕೇವಲ ಗೋಷ್ಠಿ ಮತ್ತು ವಿಚಾರ ಸಂಕಿರಣಗಳಿಂದ 1837ರ ಸಂಗ್ರಾಮದ ನೈಜತೆ  ಜನರನ್ನು ಮುಟ್ಟಲು ಸಾಧ್ಯವಿರಲಿಲ್ಲ. ಅದಕ್ಕಾಗಿ ಪಾದಯಾತ್ರೆ, ಬೀದಿನಾಟಕ ಹಮ್ಮಿಕೊಳ್ಳಬೇಕಿತ್ತು. 1837ರ ರೈತ ಸಂಗ್ರಾಮದ ಧುರೀಣರು ಮಾರ್ಚ್ 30ರಂದು ಬೆಳ್ಳಾರೆಯನ್ನು ವಶಪಡಿಸಿ, ಪುತ್ತೂರು, ನಂದಾವರ, ಅರ್ಕುಳಕ್ಕಾಗಿ ಎಪ್ರಿಲ್ 5ರಂದು ಮಂಗಳೂರಿಗೆ ತಲುಪಿ ಬಾವುಟ ಗುಡ್ಡೆಯಲ್ಲಿ ಕೊಡಗಿನ ಅರಸರ ಧ್ವಜ ಹಾರಿಸಿದ್ದರು. ನಾವೂ ಹಾಗೆ ಮಾಡಬೇಕಿತ್ತು. ಪ್ರದರ್ಶನಕ್ಕಾಗಿ ಅಮರಕ್ರಾಂತಿ ವೀರರು ಎಂಬ ಬೀದಿ ನಾಟಕವನ್ನು ಮತ್ತು ಒಂದು ಲಾವಣಿಯನ್ನು ರಚಿಸಬೇಕಾಯಿತು. ಜೀವನರಾಂ ಅದನ್ನು ಒಂದು ಕಲಾಕೃತಿಯಾಗಿ ಪ್ರದರ್ಶನಕ್ಕೆ ಒಂದೇ ದಿನದಲ್ಲಿ ಸಿದ್ಧಗೊಳಿಸಿ ಬಿಟ್ಟರು. ಅದರೊಂದಿಗೆ ಜೀವನರಾಂ, ಗೀತಾ ಮುಳ್ಯ, ಪದ್ಮಾ ಕೊಡಗು, ಕಣಕ್ಕೂರು, ಅಜಯ, ಆರತಿ, ಸಂಜೀವ ಕುದ್ಪಾಜೆ ಮುಂತಾದವರು ದೊಡ್ಡ ಬೀದಿ ಕಲಾವಿದರಾಗಿ ಬಿಟ್ಟರು.
ಆದರೆ ಸುಳ್ಯದಿಂದ ಮಂಗಳೂರಿಗೆ ನಡಕೊಂಡು ಹೋಗಲು ತಂಡವೊಂದನ್ನು ಸಿದ್ಧಪಡಿಸುವುದು ಸುಲಭದ ಮಾತಾಗಿರಲಿಲ್ಲ. ಅದರ ಬಗ್ಗೆ ದೇವಿಪ್ರಸಾದ್ ಹೀಗೆ ಬರೆದಿದ್ದರು : “ಸುಳ್ಯದಿಂದ ಮಂಗಳೂರಿಗೆ ಕಾಲ್ನಡಿಗೆ ಜಾಥಾ ಅಂದ ತಕ್ಷಣ ಬಹಳಷ್ಟು ಜನ ನಮ್ಮಿಂದ ದೂರ ಹೋದರು. ಡಾ. ಶಿಶಿಲರ ಈ ಸಲಹೆಯನ್ನು ಕಾರ್ಯಗತಗೊಳಿಸುವುದು ಅಷ್ಟು ಸುಲಭ ಇರಲಿಲ್ಲ. ಎಪ್ರಿಲ್ ತಿಂಗಳಲ್ಲಿ ಸುಡುಬಿಸಿಲು. ಶಾಲಾ ಮಕ್ಕಳಿಗೆ ರಜೆ. ಅಧ್ಯಾಪಕರಿಗೆ ಮೌಲ್ಯಮಾಪನ. ಏನೇನೋ ತೊಡಕು ತೊಂದರೆಗಳು. ಒಟ್ಟಿನಲ್ಲಿ ಮುಂದಿನ ಭವಿಷ್ಯ ಕರಾಳವಾಗಿ ನಮ್ಮ ಮುಂದೆ ನಿಂತಿತ್ತು…. ಕಾಲ್ನಡಿಗೆ ಜಾಥಾ ಸೋತು ನೆಲಕಚ್ಚುವ ಸ್ಥಿತಿಯಲ್ಲಿದ್ದಾಗ ಶಿಶಿಲರು ಅದನ್ನೊಂದು ಪಂಥಾಹ್ವಾನವನ್ನಾಗಿ ಸ್ವೀಕರಿಸಿದರು. ಕೊನೆ ಹಂತದಲ್ಲಿ ದೊರೆತ ಅವರ ಅರ್ಧಾಂಗಿ ಶ್ರೀಮತಿ ಶೈಲಿ ಪ್ರಭಾಕರರ ನೆರವು ಮರೆಯುವಂತದ್ದಲ್ಲ. ಅವರು ರೋಟರಿ ಅಧ್ಯಾಪಕಿಯಾಗಿದ್ದು ಜಾಥದಲ್ಲಿ ನಮ್ಮೊಂದಿಗೆ ಸ್ಕೌಟು ಮತ್ತು ಗೈಡ್ಸ್ ಸದಸ್ಯರು ನಡೆಯಲು ಪ್ರೇರಣೆ ನೀಡಿದರು. ಶಿಶಿಲರ ಇಡೀ ಸಂಸಾರ ಅಂದರೆ ಶಿಶಿಲರು, ಅವರ ಪತ್ನಿ ಶೈಲಿ, ಮಗ ಪೃಥ್ವಿಸಾಗರ್ ಮತ್ತು ಮಗಳು ಪ್ರತೀಕ್ಷಾ ಏಳು ದಿನ ಕಾಲ್ನಡಿಗೆ ಜಾಥಾದಲ್ಲಿ ಸುಳ್ಯದಿಂದ ಮಂಗಳೂರುವರೆಗೂ ನಡೆದರು.” (ಹೆಜ್ಜೆ 2003, ಪುಟ 68)
ಕಾಲ್ನಡಿಗೆ ಜಾಥಾ ಒಂದು ಅಭೂತಪೂರ್ವ ಐತಿಹಾಸಿಕ ಘಟನೆಯಾಯಿತು. ಬೆಳ್ಳಾರೆಯಲ್ಲಿ ಜಯಸೂರ್ಯ ರೈ, ರಾಜೀವಿ ರೈ, ವಸಂತ ಕುಮಾರ್ ಮತ್ತು ಜೇಸೀ ಬಳಗ, ಪುರಂದರ ರೈ ನೇತೃತ್ವದ ಕುಂಬ್ರ ಜೇಸೀ ಬಳಗ, ಪುತ್ತೂರಲ್ಲಿ ಬೋಳಂತಕೋಡಿ ಈಶ್ವರ ಭಟ್ ಮತ್ತು ಜೇಸಿ ಬಳಗ, ಮಾಣಿಯಲ್ಲಿ ಲೋಕೇಶ ಪೆರ್ಗಡೆಯವರ ನೇತೃತ್ವದ ಜೇಸಿ ಬಳಗ, ನಂದಾವರದಲ್ಲಿ ಎ.ಸಿ. ಪೂಂಜ, ಬಿ.ಸಿ. ರೋಡಲ್ಲಿ ಪದ್ಮರಾಜ ಕರ್ಕೇರ, ಫರಂಗಿ ಪೇಟೆಯಲ್ಲಿ ಕೃಷ್ಣಕುಮಾರ್ ಪೂಂಜ ಮತ್ತು ಮಂಜು, ಮಂಗಳೂರಲ್ಲಿ ಒಕ್ಕಲಿಗರ ಸಂಘದ ಪದಾದಿಕಾರಿಗಳು, ಪ್ರಾಚಾರ್ಯ ಪ್ರಶಾಂತ್ ಮಾಡ್ತಾ, ನಾದಾ ಶೆಟ್ಟಿ – ಮುಂತಾದವರು ನೀಡಿದ ಸಹಕಾರದಿಂದ ಜಾಥಾ ಯಶಸ್ವಿಯಾಯಿತು. ಎಪ್ರಿಲ್ 5ರಂದು ಸಂತ ಎಲೋಶಿಯಸ್ ಕಾಲೇಜು ಆವರಣದಲ್ಲಿ ದೇವಿಪ್ರಸಾದರು ಕೊಡಗು ರಾಜನ ಧ್ವಜಾರೋಹಣ ಮಾಡಿದರು. ಅಂದಿನ ಸಮಾರಂಭದಲ್ಲಿ ವೀರಪ್ಪ ಮೊಯ್ಲಿ, ಬ್ಲೇಸಿಯಸ್ ಡಿಸೋಜಾ, ಬಿ.ಎ. ಮೊಯ್ದಿನ್, ಅಮ್ಮೆಂಬಳ ಬಾಳಪ್ಪ, ಸಂಜೀವನಾಥ ಐಕಳ, ಅಭಯಚಂದ್ರ, ಕುಂಬಳೆ ಸುಂದರರಾವ್, ಯೋಗೀಶ ಭಟ್ – ಮುಂತಾದವರು ಪಾಲ್ಗೊಂಡಿದ್ದರು. 1837ರ ಹೋರಾಟಗಾರರಿಗೆ ಸ್ಮಾರಕ ನಿರ್ಮಾಣ, ಒಂದು ಅಧ್ಯಯನ ಪೀಠ ರಚನೆ ಮತ್ತು ಪ್ರತಿವರ್ಷ ಅಬ್ಬಕ್ಕ ರಾಣಿ ಉತ್ಸವದ ಮಾದರಿಯಲ್ಲಿ ಅಮರಕ್ರಾಂತಿ ಉತ್ಸವ ನಡೆಸುವ ಭರವಸೆಗಳು ಧಾರಾಳವಾಗಿ ದೊರೆತವು. ಆದರೇನು ಮಾಡುವುದು? ನಮ್ಮನ್ನು ಆಳುವವರು ವರ್ತಮಾನದ ಬಗ್ಗೆ ಮಾತ್ರ ಯೋಚಿಸುವವರು. ನಮ್ಮ ಎಲ್ಲಾ ಪ್ರಯತ್ನಗಳು ವ್ಯರ್ಥವಾಗಿ ಹೋದವು.
ಒಂದು ಹನಿ ಮಸಿ ಕೋಟಿ ಜನಕ್ಕೆ ಬಿಸಿ
ಕಾಲ್ನಡಿಗೆ ಜಾಥಾ ಪುತ್ತೂರು ತಲುಪಿದಂದು ಕನ್ನಡ ಸಂಘದ ಅಧ್ಯಕ್ಷ ಬೋಳಂತ ಕೋಡಿ ಈಶ್ವರ ಭಟ್ಟರು “1837ರ ಹೋರಾಟದ ವಿವರಗಳನ್ನು ಗ್ರಂಥ ರೂಪದಲ್ಲಿ ಪ್ರಕಟಿಸಬೇಕು. ಆಗ ಮಾತ್ರ ಸತ್ಯ ಜನರಿಗೆ ತಿಳಿಯಲು ಸಾಧ್ಯ” ಎಂದಿದ್ದರು. ಈಗಾಗಲೇ ಮದರಾಸು ಪತ್ರಾಗಾರದಿಂದ ತರಿಸಿದ್ದ ಮಾಹಿತಿಗಳನ್ನು ಮತ್ತು ವರದಿಗಳನ್ನು ಹಾಗೂ ತಾವು ಕಲೆಹಾಕಿದ್ದ ಮಾಹಿತಿಗಳನ್ನು ಸೇರಿಸಿ ದೇವಿಪ್ರಸಾದರು ಅಮರ ಸುಳ್ಯದ ಸ್ವಾತಂತ್ರ ಸಮರ ಎಂಬ ಕೃತಿಂಯೊಂದನ್ನು ರಚಿಸಿದರು. ಅದನ್ನು ಬೋಳಂತಕೋಡಿಯವರ ನೇತೃತ್ವದ ಪುತ್ತೂರು ಕರ್ನಾಟಕ ಸಂಘ ಪ್ರಕಟಿಸಿತು. 1999ರ ಜೂನ್ 15ರಂದು ಪುತ್ತೂರಲ್ಲಿ ಜರಗಿದ ನಿರಂಜನರ ಎಪ್ಪತ್ತೈದನೇ ವರ್ಷದ ಜಯಂತಿ ಕಾರ್ಯಕ್ರಮದಲ್ಲಿ ಈ ಕೃತಿಯನ್ನು ಬಿಡುಗಡೆಗೊಳಿಸಲಾಯಿತು. ಸ್ವಾಮಿ ಅಪರಂಪರ ಮತ್ತು ಕಲ್ಯಾಣ ಸ್ವಾಮಿ ಕಾದಂಬರಿಗಳ ಮೂಲಕ 1834ರಿಂದ 1837ರ ವರೆಗಿನ ಬ್ರಿಟಿಷ್ ವಸಾಹತುಶಾಹಿ ವಿರುದ್ಧದ ಪ್ರತಿಭಟನೆಗಳನ್ನು ಸಾಹಿತ್ಯಿಕವಾಗಿ ಚಿತ್ರಿಸಿದ ನಿರಂಜನರಿಗೆ ಅದು ಯುಕ್ತವಾದ ಶ್ರದ್ಧಾಂಜಲಿಯಾಗಿತ್ತು. ಆ ಕೃತಿಯಲ್ಲಿ ‘ಅಮರಕ್ರಾಂತಿ ವೀರರು’ ಬೀದಿ ನಾಟಕದೊಡನೆ ಲಾವಣಿಯನ್ನೂ ಸೇರಿಸಲಾಗಿತ್ತು. ನಾಟಕ ಮತ್ತು ಲಾವಣಿ ಕೆಲವು ಸ್ಪರ್ಧೆಗಳಲ್ಲಿ ಬಳಕೆಯಾಗಿ ವಿದ್ಯಾರ್ಥಿ ವಲಯಗಳಲ್ಲಿ ಜನಪ್ರಿಯವಾಗಿ ಬಿಟ್ಟಿತು.
ದೇವಿಪ್ರಸಾದರ ಅಮರಸುಳ್ಯದ ಸ್ವಾತಂತ್ರ ್ಯ ಸಮರ ಕೃತಿಗೆ ತುಂಬಾ ಮೆಚ್ಚುಗೆ ವ್ಯಕ್ತವಾಯಿತು. “ಈ ಐತಿಹಾಸಿಕ ಮಹತ್ವವುಳ್ಳ ಸ್ವಾತಂತ್ರ ್ಯ ಸಮರೇತಿಹಾಸ, ವಿವಿಧ ಸಂಶೋಧನಾ ಲೇಖನಗಳಿಂದ, ಹಿಂದಿನ ದಾಖಲೆಗಳಿಂದ ಸಾರಾಂಶ ರೂಪದಲ್ಲಿ ಹೀಗೆ ಪ್ರಕಟವಾಗುತ್ತಿರುವುದು ಇದೇ ಪ್ರಥಮ. ಇಂತಹ ಸಾಹಸ ಕಾರ್ಯಕ್ಕೆ ಆಸಕ್ತಿ ವಹಿಸಿದ ಶ್ರೀ ದೇವಿಪ್ರಸಾದರೇ ಮೊದಲಾದ ದೇಶಾಬಿಮಾನಿಗಳ ಈ ಸತ್ಕಾರ್ಯ ಪ್ರಶಂಸನೀಯ” ಎಂದು ಸ್ವಾತಂತ್ರಯೋಧ ಕವಿ ಕಿಂಞಣ್ಣ ರೈ ಯವರು ಪ್ರತಿಕ್ರಿಯಿಸಿದರು.
“ಸಂಪಾಜೆಯ ಗಣ್ಯ ಜನಪ್ರಿಯ ನಾಯಕರೂ, ಸ್ವತಃ ಕಲಾವಿದರೂ, ದೂರ ದೃಷ್ಟಿಕೋನದ ವಿಚಾರಶೀಲರೂ ಆದ ದೇವಿಪ್ರಸಾದರು ಬ್ರಿಟಿಷ್ ಚರಿತ್ರಕಾರರು ಭಾರತದ ಚರಿತ್ರೆಯನ್ನು ಹೇಗೆ ತಮಗೆ ಅನುಕೂಲವಾಗುವಂತೆ ಬರೆದು ಭಾರತೀಯರಿಗೆ ಅನ್ಯಾಯವುಂಟು ಮಾಡಿದರು ಎಂಬಂಶವನ್ನು ಚಿತ್ತ ಬಿತ್ತಿಯಲ್ಲಿ ಬಿಂಬಿಸುವಂತೆ ಕೆತ್ತಿದ್ದಾರೆ. ರೋಮಾಂಚಕ ಸ್ವಾತಂತ್ಯ್ರ ಹೋರಾಟದ ಇತಿಹಾಸವನ್ನು ತಮ್ಮ ಪುಸ್ತಕದಲ್ಲಿ ದೇವಿಪ್ರಸಾದರು ದಾಖಲೆಗಳು, ಬ್ರಿಟಿಷ್ ಅದಿಕಾರಿಗಳ ವರದಿಗಳು, ದಂಗೆಯ ಹಿನ್ನೆಲೆಯ ದೃಡೀಕೃತ ಅಂಕಿ ಅಂಶಗಳು, ವಿವಿಧ ಪರಿಶಿಷ್ಟಗಳು ಮುಂತಾದ ವಾಸ್ತವ ವೈಶಿಷ್ಟ ್ಯಗಳೊಂದಿಗೆ ವಿವರಿಸಿರುವುದು ನಿಜಕ್ಕೂ ಆಕರ್ಷಣೀಯವಾಗಿದೆ” ಎಂದು ಪ್ರೊ. ವಿ.ಎಸ್. ರಾಮಕೃಷ್ಣರು ಕೊಡಗು ಸಮಾಚಾರದಲ್ಲಿ ವಿಮರ್ಶಿಸಿದರು.
ಕೃತಿಯ ಉದ್ದೇಶವನ್ನು ಪೂಜಾರಿ ಮೊಣ್ಣಪ್ಪನವರು ಹೀಗೆ ಪ್ರಸ್ತುತ ಪಡಿಸಿದ್ದಾರೆ : “ದೇವಿಪ್ರಸಾದರು ಈ ಕೃತಿ ರಚನೆಗೆ ಹೊರಟದ್ದೇಕೆ? ಈ ಪ್ರಶ್ನೆಗೆ ಅವರ ಕೃತಿಯಲ್ಲೇ ಸಮಾಧಾನವಿದೆ. ಬ್ರಿಟಿಷರು ಅಮರಸುಳ್ಯದ ಸ್ವಾತಂತ್ಯ್ರ ಹೋರಾಟಗಾರರನ್ನು ದರೋಡೆ ಕೋರರೆಂಬಂತೆ ಚಿತ್ರಿಸಿ ಹುತಾತ್ಮರನ್ನು ಅವಹೇಳನ ಮಾಡಿದ್ದು ಅವರಿಗೆ ಸಹಿಸಲಸಾಧ್ಯವಾದ ನೋವಾಗಿತ್ತು. ಈಗಿನ ಕೆಲವು ಅರೆಬರೆ ಶಿಕ್ಷಿತರೂ ಕೂಡಾ ಕಲ್ಯಾಣಪ್ಪ ಮತ್ತವನ ಕಡೆಯವರನ್ನು ದರೋಡೆಕೋರರೆಂದೇ ಚಿತ್ರಿಸುತ್ತಿರುವ ಐತಿಹಾಸಿಕ ಅಪಚಾರವನ್ನು ಸರಿಪಡಿಸಲೆಂದೇ ಇತಿಹಾಸದಲ್ಲಿ ಎಲ್ಲೋ ಕಳೆದುಹೋಗಿದ್ದ ಸುಳ್ಯ ದಂಗೆಯ ಬಗ್ಗೆ ಬ್ರಿಟಿಷರಿಂದಲೇ ರಚಿತವಾದ ಕಡತ ಮತ್ತು ವರದಿಗಳನ್ನು ಹೊರಗೆಳೆದು, ಅಮರಸುಳ್ಯ ದಂಗೆಯ ಹುತಾತ್ಮರಿಗೆ ಅಷ್ಟರ ಮಟ್ಟಿನ ನ್ಯಾಯ ಒದಗಿಸಿದರು. ಇನ್ನದನ್ನು ಮುಂದುವರಿಸಿ ಮಡಿಕೇರಿ, ಬೆಳ್ಳಾರೆ, ಮಂಗಳೂರುಗಳಲ್ಲಿ ಸ್ಮಾರಕ ನಿರ್ಮಿಸುವುದು ನಾಡಿನ ಎಲ್ಲಾ ಜನರ ಕರ್ತವ್ಯವಾಗಿದೆ.’’
ಆದರೆ ಕೊಡಗಿನಲ್ಲಿ ಆ ಕೃತಿ ತೀವ್ರ ಸಂಚಲನವನ್ನುಂಟು ಮಾಡಿತು. ಪಟ್ಟೋಳೆ ಪಳಮೆಯಲ್ಲಿದ್ದ, ಬ್ರಿಟಿಷ್ ಪರ ನಿಂತು ರೈತ ಬಂಡಾಯವನ್ನು ಬಗ್ಗುಬಡಿದ ಕೊಡವರ ಹೆಸರುಗಳನ್ನು ಯಥಾವತ್ತಾಗಿ ದೇವಿಪ್ರಸಾದರು ತಮ್ಮ ಕೃತಿಯಲ್ಲಿ ಪ್ರಕಟಿಸಿದ್ದರು! ಅದು ಉಂಟುಮಾಡಿದ ಸಂಚಲನದ ಬಗ್ಗೆ ಟಿ.ಕೆ. ತ್ಯಾಗರಾಜ್ ಲಂಕೇಶ್ ಪತ್ರಿಕೆಯಲ್ಲಿ ಒಂದು ವರದಿ ಪ್ರಕಟಿಸಿದರು : “ಮೂರು ದಾರಿಗಳು ಚಿತ್ರದ ನಿರ್ಮಾಪಕರಾದ ದೇವಿಪ್ರಸಾದ್ ಸದಬಿರುಚಿಯ ವ್ಯಕ್ತಿ. ರಂಗಭೂಮಿ ಮತ್ತು ಸಾಹಿತ್ಯಿಕ ಚಟುವಟಿಕೆಗಳಲ್ಲಿ ತೊಡಗಿಸಿ ಕೊಂಡವರು. ಕೊಡಗಿನ ಸಂಪಾಜೆಯಲ್ಲಿ ನೆಲೆಸಿರುವ ಅವರು ರಚಿಸಿರುವ ಅಮರಸುಳ್ಯದ ಸ್ವಾತಂತ್ಯ್ರ  ಸಮರ ಎಂಬ ಕೃತಿಯು ಕೊಡವರ ಕೋಪವನ್ನು ಎದುರಿಸುತ್ತಿದೆ. ಸ್ವಾತಂತ್ಯ್ರ ಸಂಗ್ರಾಮದಲ್ಲಿ ಭಾಗವಹಿಸಿದ್ದ ಅಪ್ಪಯ್ಯ ಗೌಡರನ್ನು 1837ರಲ್ಲಿ ಗಲ್ಲಿಗೆ ಏರಿಸಿದ್ದರೂ ಈವರೆಗೆ ಅವರ ಪ್ರತಿಮೆಯನ್ನು ಪ್ರತಿಷ್ಠಾಪಿಸಲಿಲ್ಲ ಎಂದು ದೇವಿಪ್ರಸಾದ್ ಬರೆದಿರುವುದು, ದಾಖಲೆಯೊಂದನ್ನು ಆಧರಿಸಿ ಬ್ರಿಟಿಷರಿಗೆ ಸಹಾಯ ಮಾಡಿದ ಮೂವತ್ತನಾಲ್ಕು ಮಂದಿಯ ಹೆಸರನ್ನು (ಮೂವತ್ತೆರಡು ಮಂದಿ ಕೊಡವರೇ) ಉಲ್ಲೇಖಿಸಿರುವುದು ಕೆಲವರ ಒದ್ದಾಟಕ್ಕೆ ಕಾರಣವಾಗಿದೆ. ಮೂವತ್ತೆರಡು ಮಂದಿ ಕೊಡವರ ಮನೆ ಹೆಸರನ್ನೂ ಕೊಟ್ಟಿರುವುದು ಕೊಡವರ ಕೋಪಕ್ಕೆ ಮುಖ್ಯ ಕಾರಣ. ಬ್ರಿಟಿಷರಿಗೆ ಸಹಾಯ ಮಾಡಿದವರ ಹೆಸರನ್ನು ದಾಖಲೆ ಸಹಿತ ಬರೆದಾಗ ಕೋಪಿಸಿಕೊಳ್ಳುವ ಅಗತ್ಯವಾದರೂ ಏನು?’’ ಕೊಡವರ ಬೈಬಲ್ಲು ಎಂದು ಪರಿಗಣಿತವಾಗಿದ್ದ ಪಟ್ಟೋಳೆ ಪಳಮೆಯಲ್ಲೇ ಈ ಹೆಸರಿರುವುದನ್ನು ನೋಡಿದ ಬಳಿಕ ದೇವಿಪ್ರಸಾದರ ಕೃತಿಯನ್ನು ಬಹಿಷ್ಕರಿಸಬೇಕು ಎಂಬ ಕೂಗು ಅಡಗಿತು. ಏಕೆಂದರೆ ಪ್ರತಿಭಟನಾಕಾರರು ಅದಕ್ಕೂ ಮುನ್ನ ಪಟ್ಟೋಳೆ ಪಳಮೆಯನ್ನು ಬಹಿಷ್ಕರಿಸಬೇಕಾಗುತ್ತಿತ್ತು! ಬ್ರಿಟಿಷರ ಪರವಾಗಿ ನಿಂತದ್ದು ತಾವಲ್ಲ; ತಮ್ಮ ಹಿರಿಯರು. ಅದಕ್ಕೆ ಆಗಿನ ಸಮಯ ಸಂದರ್ಭಗಳು ಕಾರಣವಾಗಿರಬಹುದು ಎಂಬ ಸರಳ ಸತ್ಯದ ಅರಿವಾಗಿ ಆ ಕುಟುಂಬ ಗಳು ಪ್ರತಿಭಟನೆ ನಿಲ್ಲಿಸಿದವು. ದೇವಿಪ್ರಸಾದರ ಕೃತಿ ದ್ವಿತೀಯ ಮುದ್ರಣವನ್ನು ಕಂಡಿತು!
ಬೆಳ್ಳಾರೆಯಲ್ಲೊಂದು ಸ್ಮಾರಕಕ್ಕಾಗಿ
1837ರ ರೈತ ಹೋರಾಟಗಾರರನ್ನು ಸರಕಾರ ಗೌರವಿಸುವುದಿಲ್ಲ ಎನ್ನುವುದು ಸ್ಪಷ್ಟವಾದ ಮೇಲೆ ಅಮರಕ್ರಾಂತಿ ಉತ್ಸವ ಸಮಿತಿ 2004ರಲ್ಲಿ ಬೆಳ್ಳಾರೆಯಲ್ಲೊಂದು ಕಾರ್ಯಕ್ರಮ ನಡೆಸಿತು. ಬೆಳ್ಳಾರೆಯು 1834ರ ವರೆಗೆ ಅಮರ, ಸುಳ್ಯ, ಬೆಳ್ಳಾರೆ, ಪಂಜ ಮಾಗಣೆಗಳ ರಾಜಧಾನಿಯಾಗಿತ್ತು. ಬ್ರಿಟಿಷರು ಅಲ್ಲೊಂದು ತಾಲೂಕು ಕಛೇರಿಯನ್ನು ಸ್ಥಾಪಿಸಿದ್ದರು. 1608ರಲ್ಲಿ ಇಕ್ಕೇರಿ ವೆಂಕಟಪ್ಪ ನಾಯಕ ಬೆಳ್ಳಾರೆ ಗುಡೆಯಲ್ಲಿ ಕಟ್ಟಿಸಿದ ಮಣ್ಣಿನ ಕೋಟೆಯ ಅವಶೇಷಗಳು ಈಗಲೂ ಇವೆ. 1837ರ ರೈತ ಕ್ರಾಂತಿ ಆರಂಭವಾದದ್ದು ಬೆಳ್ಳಾರೆ ಕಛೇರಿಯನ್ನು ವಶಪಡಿಸಿಕೊಳ್ಳುವುದರ ಮೂಲಕ. ಸುಳ್ಯದ ರಾಜಧಾನಿಯಾಗಿದ್ದ ಬೆಳ್ಳಾರೆಯಲ್ಲಿ ಐತಿಹಾಸಿಕ ಸ್ಮಾರಕವೊಂದು ರಚನೆಯಾಗಬೇಕೆಂಬ ಉದ್ದೇಶದಿಂದ ಕೋಟೆ ವಸಂತಕುಮಾರ್, ರಾಜೀವಿ ರೈ, ದಯಾಕರ ಆಳ್ವ, ಸುನಿಲ್ ರೈ, ಶ್ರೀರಾಮ ಪಾಟಾಜೆ, ಪನ್ನೆ ಪ್ರದೀಪ್, ಮಾಧವ ಗೌಡ, ಆರ್.ಕೆ. ಬೆಳ್ಳಾರೆ, ವಿಶ್ವನಾಥ ರೈ, ಗಂಗಾಧರ ರೈ, ಚಂದ್ರಹಾಸ ರೈ – ಮುಂತಾದವರನ್ನು ಒಳಗೊಳಿಸಿ ಬೆಳ್ಳಾರೆ ಕೋಟೆ ಸ್ಮಾರಕ ಸಮಿತಿಯನ್ನು ರೂಪಿಸಲಾಯಿತು. ಆಗ ಜಿಲ್ಲಾ ಉಸ್ತುವಾರಿ ಸಚಿವರಾಗಿದ್ದ ರಮಾನಾಥ ರೈಯವರನ್ನು ಕರೆಸಿ ಸುಳ್ಯಕ್ಕೆ ಕೇಂದ್ರವಾಗಿದ್ದ ಬೆಳ್ಳಾರೆಯ ಇತಿಹಾಸವನ್ನು ತಿಳಿಸಿ ಅಲ್ಲೊಂದು ಸ್ಮಾರಕ ನಿರ್ಮಿಸಿ 1837ರ ಹುತಾತ್ಮರಿಗೆ ಗೌರವ ಸಲ್ಲಿಸಲು ಸರಕಾರ ನೆರವಾಗಬೇಕೆಂದು ವಿನಂತಿಸಲಾಯಿತು.
ಈ ನಡುವೆ ಅಮರಕ್ರಾಂತಿ ಮತ್ತು ಕೊಡಗಿನ ಪ್ರತ್ಯೇಕತಾವಾದದ ನಡುವಣ ಸಂಬಂಧವನ್ನು ಸರಕಾರಕ್ಕೆ ತಿಳಿಸಲು ಕೊಡಗು ಪ್ರಜಾವೇದಿಕೆ ನಿರ್ಣಯಿಸಿತು. ದೇವಿಪ್ರಸಾದರು ಕೊಡಗಿನ ಮುಖಂಡರುಗಳೊಡನೆ ನನ್ನನ್ನೂ ಸೇರಿಸಿ ಮುಖ್ಯಮಂತ್ರಿ ಜೆ.ಎಚ್. ಪಟೇಲರಲ್ಲಿಗೆ ಕರೆದೊಯ್ದರು. ಕನ್ನಡ ಶಕ್ತಿ ಕೇಂದ್ರದ ಡಾ. ಎಂ. ಚಿದಾನಂದ ಮೂರ್ತಿಯವರು ಮುಖ್ಯಮಂತ್ರಿಯವರನ್ನು ಕಂಡು ನಮ್ಮ ಭೇಟಿಯ ಸಮಯವನ್ನು ನಿಗದಿ ಮಾಡಿದ್ದರು. ಪಟೇಲರು ನಮಗಿತ್ತ ಅವದಿ ಹತ್ತು ನಿಮಿಷ ಮಾತ್ರ. ನಮ್ಮ ಅಹವಾಲನ್ನು ಮನ್ನಿಸಿದ ಬಳಿಕ ಅವರು 19ನೆ ಶತಮಾನದ ಆದಿಯಲ್ಲಿ ಕರ್ನಾಟಕದಲ್ಲಿ ನಡೆದ ವಿವಿಧ ಬಂಡಾಯಗಳ ಬಗ್ಗೆ ನಮಗೆ ವಿವರಿಸತೊಡಗಿದರು. ಅರ್ಧಗಂಟೆ ಉರುಳಿತು! ಕೊನೆಯಲ್ಲಿ ಅವರು – “ಕೊಡಗು ಕರ್ನಾಟಕದ ಅವಿಭಾಜ್ಯ ಅಂಗ. ಅದನ್ನು ಎಂದಿಗೂ ಪ್ರತ್ಯೇಕವಾಗಲು ಬಿಡುವುದಿಲ್ಲ. ಬೆಳ್ಳಾರೆ ಮತ್ತು ಮಡಿಕೇರಿಗಳಲ್ಲಿ ಬಂಡಾಯಗಾರರ ಸ್ಮಾರಕ ನಿರ್ಮಿಸ ಬೇಕಾದದ್ದು ಸರಿ. ಅದನ್ನು ಬೇಗನೆ ಮಾಡೋಣ. ಮಂಗಳೂರು ವಿ.ವಿ.ಯಲ್ಲಿ ಪೀಠ ಸ್ಥಾಪನೆಗೆ ಯಾರಾದರೂ ದಾನಿಗಳು ಸಿಕ್ಕರೆ ನೋಡಿ. ಅದು ವಿ.ವಿ.ಯ ಸಿಂಡಿಕೇಟ್, ಸೆನೆಟ್ಟಿಗೆ ಸಂಬಂದಿಸಿದ ವಿಷಯ” ಎಂದರು.
ಅದು ಯಾವುದೂ ಕಾರ್ಯರೂಪ ತಾಳಲಿಲ್ಲ. ಆದರೆ ಕಾಲ ಎಲ್ಲಿ ನಿಲ್ಲುತ್ತದೆ? ದೇವಿಪ್ರಸಾದರಿಗೆ ಅರುವತ್ತು ತುಂಬಿತು. ಬಿ.ಎ. ಗಣಪತಿ, ತಿರುಮಲ, ಡಿ.ಎಸ್. ಬಾಲಕೃಷ್ಣ, ಮಹಮ್ಮದ್ ಕುಂಞಿ, ಮೋಹನ್, ಕೇಶವ ಚೌಟಾಜೆ, ಉಮೇಶ ಎಂ.ಪಿ., ಕೆ.ಆರ್. ಗಂಗಾಧರ್, ಗೂನಡ್ಕ ಮಹಮ್ಮದ್ ಕುಂಞಿ, ಮೊದಿನ್ ಕುಂಞಿ, ಜಬ್ಬಾರ ಸಮೋ, ಗೀತಾ ಮೋಹನ್ ಮುಂತಾದವರ ನೇತೃತ್ವದಲ್ಲಿ ದೇವಿಪ್ರಸಾದ ಅಬಿನಂದನ ಸಮಿತಿಂುೊಂದು ರೂಪುಗೊಂಡಿತು. ದೇವಿಪ್ರಸಾದರ ಜೀವನ ಮತ್ತು ಸಾಧನೆಗಳ ಬಗ್ಗೆ ಸಮರಸವೆಂಬ ಅಬಿನಂದನಾ ಕೃತಿಂುೊಂದು ಹೊರಗೆ ಬಂತು. ಅಂದು ದೇವಿಪ್ರಸಾದರನ್ನು ಅಬಿನಂದಿಸಿ ದವರೆಲ್ಲ ಕರ್ನಾಟಕದ ಅಖಂಡತೆಯ ಹರಿಕಾರ ಎಂದು ಶ್ಲಾಘಿಸಿದರು.
ಆ ಬಳಿಕ ಅಬಿನಂದನ ಸಮಿತಿ ಮತ್ತು ಸಂಪಾಜೆ ಗ್ರಾಮ ಪಂಚಾಯತ್ ಪ್ರತಿವರ್ಷ ದೇವಿಪ್ರಸಾದರ ಹೆಸರನ್ನು ರಾಜ್ಯೋತ್ಸವ ಪ್ರಶಸ್ತಿಗೆ ಶಿಫಾರಸ್ಸು ಮಾಡುತ್ತಿವೆ. ಇನ್ನೂ ನ್ಯಾಯ ಸಂದಿಲ್ಲ! “ನಾನು ಪ್ರಶಸ್ತಿಗಾಗಿ ಕೆಲಸ ಮಾಡಿದ್ದಲ್ಲ. ಆದರೆ ರಾಜ್ಯದ ಅಖಂಡತೆಗಾಗಿ ದುಡಿಯುವವರನ್ನು ರಾಜ್ಯೋತ್ಸವದಂದೂ ಗೌರವಿಸದಿದ್ದರೆ ವಿಚ್ಛಿದ್ರಕಾರಿ ಶಕ್ತಿಗಳಿಗೆ ಬೆಳೆತು ಬೇರು ಬಿಡಲು ಅವಕಾಶವಾಗುತ್ತದೆ” ಎಂದು ದೇವಿಪ್ರಸಾದ್ ಹೇಳುವಾಗ ಅದರಲ್ಲಿ ತಪ್ಪಿಲ್ಲ ಎನಿಸುತ್ತದೆ.
ಆದರೆ ದೇವಿಪ್ರಸಾದರಲ್ಲೊಂದು ನೋವಿದೆ. ಸುಳ್ಯದ ಜನರು 1837ರ ಅಮರಕ್ರಾಂತಿಯ ನೆನಪನ್ನು ಶಾಶ್ವತವಾಗಿ ಉಳಿಸಿಕೊಳ್ಳುವ ಸ್ವಾತಂತ್ಯ್ರ  ಸ್ಮಾರಕಗಳನ್ನು ನಿರ್ಮಿಸುತ್ತಾರೆ; ಅಮರಕ್ರಾಂತಿ ಉತ್ಸವವನ್ನು ಪ್ರತಿವರ್ಷ ಒಂದೊಂದು ಊರ ಜನರು ಅರ್ಥಪೂರ್ಣವಾಗಿ ಆಚರಿಸುತ್ತಾರೆ ಮತ್ತು ಅಮರಕ್ರಾಂತಿಯು ಸ್ಥಳೀಯ ಇತಿಹಾಸದ ರೂಪದಲ್ಲಿ ಮಂಗಳೂರು ವಿ.ವಿ.ಯ ಬಿ.ಎ. ತರಗತಿಯ ವಿದ್ಯಾರ್ಥಿಗಳ ಸಿಲೆಬಸ್ಸಲ್ಲಿ ಸೇರ್ಪಡೆಯಾಗುತ್ತದೆಂದು ಅವರು ಭಾವಿಸಿದ್ದರು. ಅಮರಕ್ರಾಂತಿ ಉತ್ಸವ ಸಮಿತಿ ದೇವಿಪ್ರಸಾದರದ್ದು ಮಾತ್ರ ಎಂದು ಜನರು ಅಂದುಕೊಂಡಿದ್ದಾರೆ. ದೇವರು, ಜಾತಿ, ಆರ್ಕೆಸ್ಟ್ರಾ, ಧರ್ಮ, ಮದುವೆಗಳಿಗೆ ಮುಗಿ ಬೀಳುವ ಜನರು ನಮ್ಮ ಇತಿಹಾಸದ ಬಗ್ಗೆ ಯಾಕಿಷ್ಟು ಅಸಡ್ಡೆ ತೋರುತ್ತಾರೆಂದು ನನಗೆ ತಿಳಿಯುತ್ತಿಲ್ಲ ಎಂದು ಸ್ಥಾಯಿಯಾದ ವಿಷಾದ ಭಾವದಲ್ಲಿ ಅವರು ಹೇಳುತ್ತಿರುತ್ತಾರೆ. ಅಮರ ಸುಳ್ಯದ 1837ರ ಸಂಗ್ರಾಮದಲ್ಲಿ ಪಾಲ್ಗೊಂಡ ಕುಟುಂಬಗಳ ಈಗಿನ ಕಿರಿಯರು ತಮ್ಮ ಹಿರಿಯರ ನೆನಪನ್ನು ಉಳಿಸಲು ಏನನ್ನೂ ಮಾಡದಿರುವುದು ಅವರನ್ನು ದಿಗ್ಭ್ರಾಂತಿಗೊಳಿಸಿದೆ.
ಅಮರಕ್ರಾಂತಿ ಜಂಗಲ್ ಪಾರ್ಕ್
70ರ ಗಡಿಗೆ ಹತ್ತಿರವಾಗುತ್ತಿದ್ದರೂ ದೇವಿಪ್ರಸಾದರ ಆವಿಷ್ಕಾರಿಕ ಮನಸ್ಸು ಸುಮ್ಮನಿರುವುದಿಲ್ಲ. ಅವರ ಮನೆಗೆ ಹೋಗುವ ಹಾದಿಯ ಇಕ್ಕೆಲಗಳಲ್ಲಿ ಸಮೃದ್ಧ ಅಡಿಕೆ ಬೆಳೆಯುವ ವಿಶಾಲ ತೋಟವಿತ್ತು. ಹಳದಿ ರೋಗ ಬಂದು ತೋಟ ಸಂಪೂರ್ಣವಾಗಿ ನಿರ್ನಾಮವಾಗಿದೆ. ಆದರೂ ಅಮರಕ್ರಾಂತಿಯನ್ನು ಇಂದಿನ ಪೀಳಿಗೆಗೆ ನೆನಪಿಸುವ ಉದ್ದೇಶದಿಂದ ಅವರು ಅಮರಕ್ರಾಂತಿ ಜಂಗಲ್ಪಾರ್ಕ್ ಅನ್ನು ನಿರ್ಮಿಸಿದ್ದಾರೆ. ಇದಕ್ಕೆ ಮಾರ್ಗದರ್ಶನ ಸುಳ್ಯದ ಪ್ರವಾಸೋದ್ಯಮಿ ಆರ್.ಕೆ. ಭಟ್ಟರದ್ದು. ಅಲ್ಲೊಂದು ಈಜು ಕೊಳವಿದೆ. ನಂಜಯ್ಯರ ಮನೆಯೆಂಬ ಮ್ಯೂಸಿಯಂ ತಲೆ ಎತ್ತಿದೆ. ನೆಟ್ವಾಕ್, ರಿವರ್ ಕ್ರಾಸಿಂಗ್, ಟಾರ್ಜನ್ ಸ್ವಿಂಗ್, ಬರ್ಮಾ ಬ್ರಿಜ್, ಜಂಗಲ್ ವಾಕ್ನಂತಹ ಸಾಹಸ ಕ್ರೀಡೆಗಳಿಗೆ ಅವಕಾಶ ಕಲ್ಪಿಸಲಾಗಿದೆ. ಮಕ್ಕಳ ಮನರಂಜನೆಗಾಗಿ ವಿಶೇಷ ವ್ಯವಸ್ಥೆಗಳಿವೆ. ಮಕ್ಕಳಿಗೆ ಮನರಂಜನೆ, ಯುವಕ-ಯುವತಿಯರಿಗೆ ಸಾಹಸ ಕ್ರೀಡೆಗಳು, ವಯಸ್ಕರಿಗೆ ಆರೋಗ್ಯ ಸುಧಾರಣೆಯ ತಂತ್ರಗಳು ಮತ್ತು ಜಿಜ್ಞಾಸುಗಳಿಗೆ ಸಮೃದ್ಧ ಗ್ರಂಥಾಲಯ – ಜಂಗಲ್ ಪಾರ್ಕಿನ ಪ್ರಮುಖ ಆಕರ್ಷಣೆಗಳು. 1837ರ ಅಮರಕ್ರಾಂತಿಯನ್ನು ನೆನಪಿಸಲೆಂದು ಇಲ್ಲಿನ ಎಲ್ಲಾ ರಸ್ತೆಗಳಿಗೆ ಹೋರಾಟಗಾರರ ಹೆಸರು ಇರಿಸಲಾಗಿದೆ. ಕಲ್ಯಾಣಸ್ವಾಮಿಯ ಹೆಸರಲ್ಲಿ ಒಂದು ಜಲಪಾತವನ್ನು ಸೃಷ್ಟಿಸಲಾಗಿದೆ. ಅಮರಕ್ರಾಂತಿ ಗ್ರಂಥಾಲಯದಲ್ಲಿನ ಕೊಡಗು – ದ.ಕ. ಇತಿಹಾಸ ಮತ್ತು ಸಂಸ್ಕೃತಿಗೆ ಸಂಬಂದಿಸಿದ ಕೃತಿಗಳು, 1837ರ ಹೋರಾಟಕ್ಕೆ ಸಂಬಂದಿಸಿದ ಸಂಶೋಧನಾ ಕೃತಿಗಳು, ನಾಟಕ, ಕತೆ, ಕಾದಂಬರಿಗಳು, ದ.ಕ. ಮತ್ತು ಕೊಡಗಿನ ಲೇಖಕರ ಉತ್ಕೃಷ್ಟ ಕೃತಿಗಳು, ಮಕ್ಕಳ ಸಾಹಿತ್ಯ ಮೂಲಿಕೆಗಳು, ವಿಶ್ವಕೋಶ ಮತ್ತು ಜ್ಞಾನಕೋಶಗಳು – ಜಿಜ್ಞಾಸುಗಳ ಜ್ಞಾನದಾಹವನ್ನು ಹಿಂಗಿಸುವ ಪ್ರಯತ್ನ ಮಾಡುತ್ತಿವೆ.
ದೇವಿಪ್ರಸಾದರದು ಸಂತೃಪ್ತ ಎನ್ನಲಾಗದಿದ್ದರೂ ಸಾರ್ಥಕ ಬದುಕು. ಅವರ ಸಹಧರ್ಮಿಣಿ ಇಂದಿರಾ ಪತಿಯ ಮಹತ್ವಾಕಾಂಕ್ಷೆಗೆ ಅಡ್ಡ ಬಂದವರಲ್ಲ. ಮಗ ದೇವಿಚರಣ್ ಮತ್ತು ಸೊಸೆ ಟೀನಾ ದೇವಿಪ್ರಸಾದರ ಎರಡು ಹಸ್ತಗಳಾಗಿ ಅವರ ಉದ್ದೇಶಗಳನ್ನು ಈಡೇರಿಸುವಲ್ಲಿ ಸಹಕಾರಿಗಳಾಗಿದ್ದಾರೆ. ತುಂಬು ಚಟುವಟಿಕೆಯ ಮೊಮ್ಮಗ ಮೌರ್ಯ ಅಮರಕ್ರಾಂತಿ ಜಂಗಲ್ ಪಾರ್ಕಿನಲ್ಲಿರುವ ಮಕ್ಕಳ ಮನರಂಜನಾ ಸೌಲಭ್ಯಗಳಿಗೆ ತನ್ನಿಂದಾದ ನ್ಯಾಯ ಒದಗಿಸುತ್ತಿದ್ದಾನೆ.
ದೇವಿಪ್ರಸಾದರ ಹಾಗೆ ಕಲೆ, ಇತಿಹಾಸ ಮತ್ತು ಸಂಸ್ಕೃತಿ ಉಳಿಸಲು ಪ್ರಾಮಾಣಿಕ ಪ್ರಯತ್ನ ಪಡುವ ಮಂದಿಗಳು ಪ್ರತಿ ಊರಲ್ಲೂ ಇದ್ದರೆ ಭಾರತ ನಿಜಕ್ಕೂ ವಿಶ್ವದ ‘ಸೂಪರ್ ಪವರ್’ ಆಗಲಿದೆ.
ಲೇಖಕರು : ಆನಂದತೀರ್ಥ ಪ್ಯಾಟಿ :ಶತಶೃಂಗದ ಸಾಲಿನಲ್ಲಿ… ಕೃಷಿ ಬರಹಗಳ ಸಂಕಲನ : 1. ಹೊಲದಂಚಿನ ಹೊಸ ‘ಬೀಜ’ಗಣಿ
ಒಂದೆಡೆ ಸರ್ಕಾರಿ ಬಿತ್ತನೆ ಬೀಜಕ್ಕಾಗಿ ಕೋಲಾಹಲ. ಇನ್ನೊಂದೆಡೆ ರೈತ ಮಹಿಳೆಯರೇ ಸಂಘಟಿಸುವ ಬೀಜ ವಿನಿಮಯ ಮೇಳ. ತಳಿ ಮಾರುಕಟ್ಟೆಯಲ್ಲಿ ಅಪಾರ ಬೆಲೆಯುಳ್ಳ ಅಮೂಲ್ಯ ನಾಟಿಬೀಜಗಳನ್ನು ಮಣ್ಣಿನ ಮಕ್ಕಳು ಜತನದಿಂದ ಸಂಗ್ರಹಿಸಿದ್ದಾರೆ. ಏನುಂಟು… ಏನಿಲ್ಲ! ಬನ್ನಿ ದೇಶದ ಮೊದಲ ಬೀಜ ಕ್ರಾಂತಿಯನ್ನು ಕಣ್ಣಾರೆ ವೀಕ್ಷಿಸಿ
ಈ ಬಾರಿ ಯಾವ ಬೆಳೆ ಬೆಳೆದರೆ ಲಾಭವಾದೀತು ಎಂದು ಯೋಚಿಸುತ್ತ ಉಳುಮೆ ಮುಗಿಸಿದ ರೈತ ಬಿತ್ತನೆ ಬೀಜ ಖರೀದಿಗೆ ಬರುತ್ತಾನೆ.
ಆ ಕಡೆ…
· ಬಿತ್ತನೆ ಬೀಜ ಕೊಳ್ಳಲು ರೈತರ ನೂಕುನುಗ್ಗಲು; ಬೀಜ ವಿತರಣೆ ಕೇಂದ್ರಕ್ಕೆ ಪೊಲೀಸರ ರಕ್ಷಣೆ.
· ರಿಯಾಯಿತಿ ಬೀಜವನ್ನು ಪೊಲೀಸ್ ಅಧಿಕಾರಿಯೊಬ್ಬರು ಸರ್ಕಾರದ ಜೀಪಿನಲ್ಲೇ ಸ್ವಂತಕ್ಕೆ ಸಾಗಿಸಿದರು… ಎಲಾ!
· ಸಬ್ಸಿಡಿ ಬೀಜಗಳನ್ನು ಲಾಭಕ್ಕೆ ಮಾರುತ್ತಿದ್ದ ವ್ಯಾಪಾರಿಯ ಬಂಧನ
· ರೈತರಿಗೆ ಬೀಜ ವಿತರಣೆಯಲ್ಲಿ ತಾರತಮ್ಯವಾಗಿದೆ ಎಂಬ ದೂರಿನ ಕುರಿತು ತಾಲ್ಲೂಕು ಪಂಚಾಯಿತಿಯಲ್ಲಿ ಬಿಸಿಬಿಸಿ ಚರ್ಚೆ
ಶೇಂಗಾ ಬಿತ್ತನೆ ಬೀಜದ ಕೊರತೆ ಕಂಡುಬಂದಿದ್ದು, ಶಾಸಕರಿಂದ ವಿಧಾನಪರಿಷತ್ತಿನಲ್ಲಿ ಗಲಾಟೆ…
ಈ ಕಡೆ…
ಹಾವೇರಿಯ ಚಿನ್ನಿಕಟ್ಟೆ ಗ್ರಾಮದಲ್ಲಿ ಮಿಂಚು ಸಮುದಾಯ ಬೀಜ ಬ್ಯಾಂಕ್ ಇದೆ. ಕೇವಲ ಸಹಿ ಮಾಡುವಷ್ಟು ‘ವಿದ್ಯಾವಂತ’ಳಾದ ಗಂಗಮ್ಮ ಇದರ ವ್ಯವಸ್ಥಾಪಕಿ. ಹತ್ತು ರೂಪಾಯಿ ಕೊಟ್ಟು ಹೆಸರು- ವಿಳಾಸ ನಮೂದಿಸಿ ತಮಗೆ ಬೇಕೆನಿಸಿದ ಬೀಜಗಳನ್ನು ಇಲ್ಲಿಂದ ರೈತರು ತೆಗೆದುಕೊಂಡು ಹೋಗುತ್ತಾರೆ. ಹಾಂ.. ಇದಕ್ಕೆ ಹಣ ಕೊಡಬೇಕಿಲ್ಲ. ಈ ಬಾರಿ ಒಯ್ದ ಬೀಜಗಳ ಎರಡು ಪಟ್ಟು ಬೀಜವನ್ನು (ಕೊಯ್ಲಿನ) ನಂತರ ನೀಡಿದರಾಯ್ತು.
· ಕೃಷಿ ಇಲಾಖೆ ಬಹುತೇಕ ಒಂದೇ ತಳಿಯ (ಹೈಬ್ರಿಡ್) ಬೀಜಗಳನ್ನು ನೀಡಿದರೆ, ಸಮುದಾಯ ಬೀಜ ಬ್ಯಾಂಕ್‌ಗಳಲ್ಲಿ ವೈವಿಧ್ಯಮಯ ತಳಿಗಳು.
ಉದಾಹರಣೆಗೆ: ರಾಗಿಯ ಮಳೆಯಾಶ್ರಿತ 63 ತಳಿಗಳು ಈ ಬ್ಯಾಂಕುಗಳಲ್ಲಿವೆ. ನೀರಾವರಿ ಸೌಲಭ್ಯದಲ್ಲಿ ಬೆಳೆಯುವ ತಳಿಗಳು 12. ಅದೇ ರೀತಿ ಭತ್ತದಲ್ಲಿ ಪರಿಮಳ ಬೀರುವ 12, ಮಳೆಯಾಶ್ರಿತ 35 ಹಾಗೂ ನೀರಾವರಿ ಸೌಲಭ್ಯದ 40 ತಳಿಗಳಿವೆ. ತರಕಾರಿಯಲ್ಲಿ 32 ರೀತಿಯ ಬೀನ್ಸ್, ಡಜನ್ ವಿಧದ ಬೆಂಡೆ, 16 ತರಹದ ಟೊಮ್ಯಾಟೊ… ಪಟ್ಟಿ ಬೆಳೆಯುತ್ತಲೇ ಹೋಗುತ್ತದೆ. ಹೈಬ್ರಿಡ್ ಭರಾಟೆಯಲ್ಲಿ ಕಣ್ಮರೆಯೇ ಆಗಿ ಹೋಗಿದ್ದ ಈ ಸ್ಥಳೀಯ ತಳಿಗಳು ಬೇಕೆಂದರೆ, ಇವತ್ತು ಸಮುದಾಯ ಬೀಜ ಬ್ಯಾಂಕುಗಳ ಹೊರತು ಬೇರೆ ದಾರಿಯೇ ಇಲ್ಲ.
70ರ ದಶಕದಲ್ಲಿ ಇಥಿಯೋಪಿಯಾ ದೇಶವು ಹೈಬ್ರಿಡ್ ದಾಳಿಯಿಂದ ಕಂಗೆಟ್ಟು, ಸ್ಥಳೀಯ ತಳಿಗಳನ್ನು ಉಳಿಸುವ ಅಗತ್ಯ ಕಂಡುಕೊಂಡಿತು. ಅಲ್ಲಿಂದ ಶುರುವಾದ ಸಮುದಾಯ ಬೀಜ ಬ್ಯಾಂಕ್ ಪರಿಕಲ್ಪನೆಯು ಫಿಲಿಪೈನ್ಸ್, ಲ್ಯಾಟಿನ್ ಅಮೆರಿಕ, ಪೆರು ಇತ್ಯಾದಿ ದೇಶಗಳಿಗೆ ಹರಡಿತು. ಭಾರತದಲ್ಲಿ ಮೊದಲ ಬಾರಿಗೆ ಕರ್ನಾಟಕದಲ್ಲಿ ಇಂಥದೊಂದು ಜಾಲ ದಶಕದ ಹಿಂದೆಯೇ ಆರಂಭವಾಗಿದೆ.
ಏನಿದು ಬೀಜ ಬ್ಯಾಂಕ್?
ರೈತರ ಸಾಂಪ್ರದಾಯಿಕ ಜ್ಞಾನವನ್ನೇ ಮೂಲ ಆಧಾರವಾಗಿಟ್ಟುಕೊಂಡು, ಕೃಷಿ ವೈವಿಧ್ಯವನ್ನು ನಿರಂತರವಾಗಿ ಕಾಪಾಡುವ ಪ್ರಯತ್ನವೇ ಸಮುದಾಯ ಬೀಜ ಬ್ಯಾಂಕ್. ಕಣ್ಮರೆಯಾಗುತ್ತಿರುವ ಸ್ಥಳೀಯ ಸಸ್ಯ ತಳಿಗಳನ್ನು ಹುಡುಕಿ, ಸಂರಕ್ಷಿಸಿ, ಅವನ್ನು ವಿನಿಮಯದ ಮೂಲಕ ಮತ್ತೆ ಜನಪ್ರಿಯ ಮಾಡುವುದು ಇದರ ಗುರಿ. ಬರ ನಿರೋಧಕ ಶಕ್ತಿ, ರೋಗ ಹಾಗೂ ಕೀಟಗಳಿಗೆ ಪ್ರತಿರೋಧ ತೋರುವ ಮತ್ತು ಮುಖ್ಯವಾಗಿ ಪ್ರಾಕೃತಿಕ ಏರುಪೇರುಗಳಿಗೆ ಹೊಂದಿಕೊಂಡು ಬೆಳೆಯುವ ನಾಡುತಳಿಗಳ ಸಂರಕ್ಷಣೆ ಕಾರ್ಯವನ್ನು ಬೀಜ ಬ್ಯಾಂಕುಗಳು ಮಾಡುತ್ತಿವೆ.
ಆಧುನಿಕ ಕೃಷಿಯ ಹೆಸರಿನಲ್ಲಿ ಚಾಲ್ತಿಗೆ ಬಂದ ವಿಧಾನಗಳಿಂದ ರೈತರು ಕಂಗೆಟ್ಟಿದ್ದೇ ಜಾಸ್ತಿ. ಇದೇ ಹೆಸರಿನಲ್ಲಿ ಕುಲಾಂತರಿ, ಹೈಬ್ರಿಡ್, ಸೂಪರ್ ಹೈಬ್ರಿಡ್ ತಳಿಗಳು ಹೊಲಗಳಿಗೆ ದಾಳಿ ಇಟ್ಟಿವೆ. ನೂರಾರು ವರ್ಷಗಳಿಂದ ಜತನವಾಗಿ ಕಾಯ್ದುಕೊಂಡು ಬಂದ ತಳಿ ವೈವಿಧ್ಯ ಈಗ ಅವಸಾನದ ಅಂಚಿನಲ್ಲಿದೆ. ಇದನ್ನು ತಪ್ಪಿಸಲು ರೂಪುಗೊಂಡಿದ್ದೇ ಬೀಜ ಬ್ಯಾಂಕ್.
ಕರ್ನಾಟಕದಲ್ಲಿ ಕಳೆದ ಒಂದು ದಶಕದಿಂದ ಬೀಜ ಬ್ಯಾಂಕುಗಳ ಸ್ಥಾಪನೆಯು ಮೌನ ಆಂದೋಲನದ ರೂಪದಲ್ಲಿ ನಡೆಯುತ್ತಿದೆ. ಕರ್ನಾಟಕ- ತಮಿಳುನಾಡು ಗಡಿಭಾಗದ ಥಳಿ ಗ್ರಾಮದಲ್ಲಿ ‘ಗ್ರೀನ್ ಪ್ರತಿಷ್ಠಾನ’ 1992ರಲ್ಲಿ ಈ ಕಾರ್ಯಕ್ಕೆ ಚಾಲನೆ ನೀಡಿತು. ಕೇವಲ ಹತ್ತು ರೈತರಿಂದ ಆರಂಭವಾಗಿ, ನಂತರ ಕನಕಪುರ- ಡೆಂಕನಕೋಟೆ ತಾಲ್ಲೂಕುಗಳ ನೂರು ಹಳ್ಳಿಗಳಿಗೆ ಹರಡಿತು. ಬೀಜ ಬ್ಯಾಂಕುಗಳ ಮಹತ್ವ ಅರಿತ ರೈತರು, ಹಲವಾರು ಗ್ರಾಮಗಳಲ್ಲಿ ತಾವೇ ಮುಂದೆ ಬಂದು ಇವುಗಳ ಸ್ಥಾಪನೆಗೆ ಉತ್ಸಾಹ ತೋರಿದರು.
ಇದರ ಪರಿಣಾಮವಾಗಿ ಇಂದು ಕರ್ನಾಟಕದ ಉದ್ದಕ್ಕೂ 14 ಜಿಲ್ಲೆಗಳಲ್ಲಿ 122 ಸಂಸ್ಥೆಗಳೊಂದಿಗೆ 34 ಸಮುದಾಯ ಬೀಜ ಬ್ಯಾಂಕುಗಳು ಸ್ಥಾಪನೆಯಾಗಿವೆ. 128 ಗ್ರಾಮಗಳಿಗೆ ಬೀಜ ಸಂರಕ್ಷಣೆ ಆಂದೋಲನ ಹಬ್ಬಿದೆ.
‘ಬೀಜ ಬ್ಯಾಂಕ್ ಉದ್ದೇಶವು ಕೇವಲ ಬೀಜ ಬಚ್ಚಿಡುವ, ಉಷ್ಣಾಂಶ ಹಾಗೂ ತೇವಾಂಶ ಕಾಪಾಡುವ, ವಿತರಣೆ ಮತ್ತು ಮಾರಾಟಕ್ಕೆ ಬೀಜಗಳನ್ನು ದಾಸ್ತಾನು ಮಾಡುವ ಉಗ್ರಾಣವಲ್ಲ’ ಎನ್ನುತ್ತಾರೆ, ಪ್ರತಿಷ್ಠಾನದ ನಿರ್ದೇಶಕಿ ಡಾ. ವನಜಾ ರಾಮಪ್ರಸಾದ. ಕೃಷಿಕರ ಸಾಂಪ್ರದಾಯಿಕ ಜ್ಞಾನದ ಸಂರಕ್ಷಣೆ ಇದರ ಮೂಲಗುರಿ ಎಂದು ಅವರು ಹೇಳುತ್ತಾರೆ. ಕೃಷಿ ವೈವಿಧ್ಯವನ್ನು ಸೃಷ್ಟಿಸುವ, ನಿರ್ವಹಿಸುವ ಮತ್ತು ಅಭಿವೃದ್ಧಿಪಡಿಸುವಲ್ಲಿ ರೈತರೇ ಪ್ರಮುಖ ಪಾತ್ರ ವಹಿಸುತ್ತಾರೆ. ಇದಕ್ಕೆ ಪೂರಕವಾಗಿ ಹಲವು ಕಾರ್ಯಕ್ರಮ ರೂಪಿಸಲಾಗಿದೆ.
ಆಯಾ ಪ್ರದೇಶಕ್ಕೆ ಹೊಂದಿಕೊಳ್ಳುವ ತಳಿಗಳನ್ನೇ ಆಯ್ಕೆ ಮಾಡುವುದು, ರೈತರು ಬಯಸಿದ ತಳಿಗಳ ಗುಣಲಕ್ಷಣ ಪಟ್ಟಿಮಾಡಿ, ಅವುಗಳನ್ನು ಹುಡುಕಿ ಸಂರಕ್ಷಿಸುವುದು, ತಳಿ ಶುದ್ಧೀಕರಣ ಮತ್ತು ಅಭಿವೃದ್ಧಿಯ ಬಳಿಕ ಅವುಗಳನ್ನು ಸುರಕ್ಷಿತವಾಗಿ ಸಂಗ್ರಹಿಸುವ ಸಾಂಪ್ರದಾಯಿಕ ವಿಧಾನಗಳನ್ನು ಅಳವಡಿಸುವುದು. ಉಳಿದಂತೆ ಸ್ಥಳೀಯ ತಳಿಗಳ ಬಗ್ಗೆ ಜಾಗೃತಿ ಮೂಡಿಸಲು ‘ಬೀಜಮೇಳ’ ಮತ್ತು ಯಾತ್ರೆ ಸಂಘಟಿಸುವುದು ಬೀಜ ಬ್ಯಾಂಕ್‌ನ ಕಾರ್ಯಕ್ರಮಗಳಲ್ಲಿ ಕೆಲವು.
ಹೊಸ ಪ್ರಯೋಗಗಳಿಗೂ ಇಲ್ಲಿ ಪ್ರಾಶಸ್ತ್ಯ. ಆದರೆ ಅದು ರೈತನ ಬದುಕನ್ನು ಇನ್ನಷ್ಟು ಹಸನು ಮಾಡುವಂತಿರಬೇಕು. ಕೃಷಿಗೆ ಪೂರಕವಾಗಿ ಗೊಬ್ಬರ ತಯಾರಿಕೆ, ಸಸ್ಯಜನ್ಯ ಕೀಟನಾಶಕಗಳ ತಯಾರಿ ಮತ್ತು ಬಳಕೆ ಬಗ್ಗೆ ಮಾಹಿತಿ ನೀಡುವ ಅನುಭವಸ್ಥರ ಪಡೆಯೇ ಇಲ್ಲಿದೆ. ತೀರ್ಥಹಳ್ಳಿ ತಾಲ್ಲೂಕಿನ ಚಕ್ಕೋಡಬೈಲು ಗ್ರಾಮದ ರೈತರು ಎರೆಗೊಬ್ಬರ ತಯಾರಿಕೆಯಲ್ಲಿ ಎಷ್ಟು ಪಳಗಿದ್ದಾರೆಂದರೆ, ‘ಸ್ಪೈಸ್ ಮಂಡಳಿ’ಯು ಈ ಗ್ರಾಮವನ್ನು ‘ಎರೆಗ್ರಾಮ’ ಎಂದು ಘೋಷಿಸಲು ನಿರ್ಧರಿಸಿದೆ. ಎರೆಗೊಬ್ಬರ ಮಾಹಿತಿ ನೀಡುವಲ್ಲಿ ಇಡೀ ಊರ ಜನರು ನಿಪುಣರು! ಇದೇ ಮಾದರಿಯಲ್ಲಿ ಕೈತೋಟ ಮಾಡುವ ವಿಷಯದ ಬಗ್ಗೆ ಅಧಿಕಾರಯುತವಾಗಿ ಮಾತಾಡಬಲ್ಲವರು ಹಿರೇಕೆರೂರು ಬಳಿಯ ನಿಡೇನೇಗಿಲು ಗ್ರಾಮಸ್ಥರು. ಇಲ್ಲಿ ಎಲ್ಲರ ಮನೆಯ ಬಳಿ ಕೈತೋಟವಿದೆ.
ಬೀಜ ಬ್ಯಾಂಕುಗಳ ವೈಶಿಷ್ಟ್ಯವೆಂದರೆ, ಮಹಿಳೆಯೇ ಇಲ್ಲಿ ಪ್ರಧಾನಿ! ‘ನಾಡತಳಿಗಳನ್ನು ಉಳಿಸಿ ಬೆಳೆಸುವುದು ನಮ್ಮ ಕರ್ತವ್ಯವಷ್ಟೇ ಅಲ್ಲ, ಅದು ನಮ್ಮ ಹಕ್ಕು ಸಹ’ ಎನ್ನುವ ಮಹಿಳೆಯರು ಪೇಟೆಂಟ್ ಹಾವಳಿಗೆ ಸೂಕ್ತ ಉತ್ತರ ನೀಡುತ್ತಾರೆ. ಬೀಜ ವಿತರಣೆ, ಹೆಸರು, ವಿವರ ದಾಖಲೆ, ಮರುಸಂಗ್ರಹದಂಥ ಕಾರ್ಯಗಳಲ್ಲಿ ಇವರ ಉತ್ಸಾಹ ಹೆಮ್ಮೆ ತರುವಂಥದು.
‘ಗ್ರೀನ್ ಪ್ರತಿಷ್ಠಾನ’ದ ಸಂಚಾಲಕ ಜಿ.ಕೃಷ್ಣಪ್ರಸಾದ ಅವರ ಪ್ರಕಾರ ‘ಜಾಗತೀಕರಣಕ್ಕೆ ಸವಾಲಾಗಿ, ಬೀಜ ಕಂಪೆನಿಗಳ ಹುನ್ನಾರಕ್ಕೆ ಉತ್ತರವಾಗಿ ಹೈಬ್ರಿಡ್ ತಳಿಗೆ ಪರ್ಯಾಯವಾಗಿ ರೈತರೇ ನಮ್ಮ ರಾಜ್ಯದಲ್ಲಿ ಆರಂಭಿಸಿದ ಬೀಜಬ್ಯಾಂಕ್ ಇತರ ರಾಜ್ಯಗಳಿಗೂ ಮಾದರಿಯಾಗುವಷ್ಟು ವಿಸ್ತರಿಸುತ್ತಿದೆ.’
ದಶಕದ ಹಿಂದೆ ಚಿಕ್ಕ ಗ್ರಾಮದಲ್ಲಿ ಆರಂಭವಾದ ಸಮುದಾಯ ಬೀಜ ಬ್ಯಾಂಕ್ ಕಲ್ಪನೆ, ಇಂದು ಬೀದರನಿಂದ ಚಾಮರಾಜನಗರದವರೆಗೆ, ಉಡುಪಿಯಿಂದ ಕೋಲಾರದವರೆಗೆ ಹಬ್ಬಿದೆ. ಪ್ರತಿವರ್ಷ ನಡೆಯುವ ‘ಬೀಜ ಸಂರಕ್ಷಕರ ಸಮ್ಮೇಳನ’ದಲ್ಲಿ ಕೃಷಿಕರು, ವಿಜ್ಞಾನಿಗಳು, ಅಧಿಕಾರಿಗಳು ಒಂದೇ ವೇದಿಕೆಯಡಿ ಬರುತ್ತಾರೆ. ಅಪರೂಪದ ತಳಿ ಸಂರಕ್ಷಕರು ಇದರಲ್ಲಿ ಭಾಗವಹಿಸಿ ಅನುಭವ ಮತ್ತು ಬೀಜಗಳನ್ನು ಹಂಚಿಕೊಳ್ಳುತ್ತಾರೆ. ಕಳೆದೇ ಹೋಗಿದ್ದ ಹಲವಾರು ನಾಡುತಳಿಗಳಿಗೆ ಮರುಜನ್ಮ ನೀಡಿದ ಶ್ರೇಯಸ್ಸು ಇವರದು.
ಮಾಹಿತಿ ತಂತ್ರಜ್ಞಾನದ ಬಗ್ಗೆಯಷ್ಟೇ ತಲೆಕೆಡಿಸಿಕೊಳ್ಳುವ ಅಧಿಕಾರಸ್ಥರಿಗೆ ಈ ಮೌನ ಬೀಜ ಕ್ರಾಂತಿಯ ಬಗ್ಗೆ ಇಷ್ಟು ಮಾಹಿತಿ ಸಾಕಲ್ಲವೇ?
(ಕರ್ನಾಟಕ ದರ್ಶನ- ಜುಲೈ 8, 2004)
ಭತ್ತದ ತಳಿ ಸಂರಕ್ಷಕ ದೇವರಾವ್
ಬಹಳಷ್ಟು ರೈತರು ಹೆಚ್ಚೆಂದರೆ ನಾಲ್ಕಾರು ಭತ್ತದ ವಿಧ ನೋಡಿರಬಹುದು. ಆದರೆ ಬೆಳ್ತಂಗಡಿ ತಾಲ್ಲೂಕಿನ ಮಿತ್ತಬಾಗಿಲುವಿನ ಬಿ.ಕೆ.ದೇವರಾವ ಭತ್ತದ ತಳಿಗಳಲ್ಲಿ ಎಂಥ ಶ್ರೀಮಂತರೆಂದರೆ, ಅವರು ಇಡೀ ಒಂದೂವರೆ ತಿಂಗಳು ದಿನಕ್ಕೊಂದು ವಿಧದ ಅನ್ನ ಊಟ ಮಾಡಬಹುದು. ಅವರ ಬಳಿ 45 ವಿಧದ ಭತ್ತದ ತಳಿಗಳಿವೆ!
ವಿಮಾನ ಇಲಾಖೆಯಲ್ಲಿ ದೊರೆತ ಕೆಲಸ ತಿರಸ್ಕರಿಸಿದ್ದು- ಕೇವಲ ಕೃಷಿ ಮಾಡುವ ಉದ್ದೇಶಕ್ಕಾಗಿಯೇ. ಕೃಷಿ ಆರಂಭಿಸಿದಾಗ ಎರಡೇ ಸ್ಥಳೀಯ ತಳಿ ಉಳಿದಿದ್ದವು. ’ಊರಿಂದೂರಿಗೆ ಹೋಗಿ ಹುಡುಕಿ, ಸಾಂಪ್ರದಾಯಿಕ ಭತ್ತದ ತಳಿ ಗುರ್ತಿಸಿದೆ. ಒಂದು ಹಿಡಿ ಸಿಕ್ಕರೂ ತಂದು ಬೆಳೆಸಿದೆ. ದೊರೆತ 50 ತಳಿಗಳಲ್ಲಿ ಹವಾಮಾನ ವೈಪರೀತ್ಯದ ಪರಿಣಾಮವಾಗಿ ಕೆಲವು ತಳಿ ಕೈಬಿಟ್ಟು ಹೋದವು. 45 ವಿಧಗಳು ನನ್ನಲ್ಲಿವೆ’ ಎನ್ನುವ ದೇವರಾಯರು, ಆ ಬೀಜಗಳನ್ನು ಮಾರುವುದಿಲ್ಲ; ಬದಲಾಗಿ ವಿನಿಮಯ ರೂಪದಲ್ಲಿ ನೀಡುತ್ತಾರೆ.
ಇವರಲ್ಲಿರುವ ಭತ್ತದ ತಳಿಗಳು:
ಅಲ್ಯಂಡೆ, ಅಜಿಪಸಾಲೆ, ಅದೇನ್‌ಕೇಳ್ತೆ, ಅತಿಕಾಯ, ಅನ್ನಪೂರ್ಣ, ಅತಿಕರಯ, ಅಜ್ಜಿಗ, ಉಬರಮುಂಡ, ಎಂಒ-4, ಐ‌ಆರ್-8, ಕಯಮೆ, ಕೊಳಕೆದೊಡ್ರ, ಕವಳಕಣ್ಣು, ಕಳಮೆ, ಕುಂದಪುಲ್ಲನ್, ಕರಿದಡಿ, ಕೆಕೆಪಿ-ಮಹಾವೀರ, ಕುಟ್ಟಿಕಯಮೆ, ಕರಿಯಜೇಬಿ, ಕಣ್ವ, ಕಾಮಧಾರಿ, ಕುಮೇರು, ಗುಲ್ವಾಡಿ ಸಣ್ಣ, ಗಿಡ್ಡಭತ್ತ, ಗಂಧಸಾಲೆ, ಚಾರೆ, ಜೀರಿಗೆಸಣ್ಣ, ಜಯಾ, ತೊನ್ನೂರು, ನಾಗಭತ್ತ, ಪೀಟ್‌ಸಾಲೆ, ಮಸ್ಕತಿ, ಮೀಸೆಭತ್ತ, ಮೈಸೂರುಮಲ್ಲಿಗೆ, ಮೊರಡ್ಡ, ಮಸ್ಸೂರಿ, ಬಾಸ್ಮತಿ ಗಿಡ್ಡ, ಬಾಸ್ಮತಿ ಉದ್ದ, ಬಿಳಿನೆಲ್ಲು, ರಾಜಕಯಮೆ, ರತ್ನಚೂಡಿ, ರಸ್ಕದಂ, ಶಕ್ತಿ, ಸುಗ್ಗಿಕಯಮೆ, ಹಲ್ಲಿಂಗ.
ಕೊನೆಗೂ ಸಿಕ್ಕ ಭೋಗಾಪುರ ಜೋಳ
ಕೊಪ್ಪಳ ಜಿಲ್ಲೆ ಕುಷ್ಟಗಿ ತಾಲ್ಲೂಕಿನ ಸುತ್ತಲಿನ ಗ್ರಾಮಗಳಲ್ಲಿ ಬಹುಹಿಂದೆ ಭೋಗಾಪುರ ಜೋಳ ಬಹು ಪ್ರಸಿದ್ಧಿಯಾಗಿತ್ತು. ಕನಿಷ್ಠ ಆರೆಂಟು ಅಡಿ ಎತ್ತರಕ್ಕೆ ಬೆಳೆಯುವ ಇದು ಹೆಚ್ಚಿನ ಇಳುವರಿ ಮತ್ತು ಪಶುಗಳಿಗೆ ಉತ್ತಮ ಮೇವು ನೀಡುತ್ತಿತ್ತು.
ಕಣ್ಮರೆಯೇ ಆಗಿ ಹೋಗಿದ್ದ ಈ ತಳಿಯನ್ನು ಹುಡುಕಲು ಜೂಲಕುಂಟಿ ಬೀಜ ಬ್ಯಾಂಕ್‌ನ ಸದಸ್ಯರು ಶೋಧನೆ ಆರಂಭಿಸಿದರು. ಅಲ್ಲಿ ಸಿಗಬಹುದು… ಇಲ್ಲಿ ಸಿಗಬಹುದು… ಎಂಬ ಮಾತು ಕೇಳಿ ಎಲ್ಲೆಲ್ಲೂ ಹುಡುಕಾಟ ನಡೆಸಿದರು. ಗಾಣದಾಳ, ತಾಳಕೇರಿ, ವಂಕಲಕುಂಟಿ, ಗುನ್ನಾಳ ಹೀಗೆ ಹನ್ನೆರಡು ಗ್ರಾಮ ಸುತ್ತಿದಾಗ ಕೊನೆಗೆ ಮ್ಯಾದನೇರಿ ಎಂಬ ಕುಗ್ರಾಮದಲ್ಲಿ ಭೋಗಾಪುರ ಜೋಳ ಸಿಕ್ಕೇಬಿಟ್ಟಿತು. ‘ಕಳೆದುಹೋಗಿದ್ದ ಮಗ ಮನೆಗೆ ಬಂಧಂಗಾತು’ ಎನ್ನುವ ಬೀಜಬ್ಯಾಂಕಿನ ಸದಸ್ಯರ ಮಾತುಗಳು, ಆ ಜೋಳದ ಬಗೆಗಿನ ನಂಟಿನ ಪ್ರತೀಕ.
‘ಬೀಜ ಬ್ಯಾಂಕುಗಳಲ್ಲಿ ಈಗ ಸುಮಾರು 24ಕ್ಕೂ ಹೆಚ್ಚು ಬಗೆಯ ಜೋಳದ ತಳಿಗಳಿವೆ. ಇವುಗಳನ್ನು ಅಭಿವೃದ್ಧಿಪಡಿಸಿದ್ದು ಪ್ರಯೋಗಾಲಯದಲ್ಲಿ ಅಲ್ಲ; ರೈತನ ಹೊಲದಲ್ಲೇ’ ಎಂದು ಹೇಳುವ ಸಂಚಾಲಕ ಬಿ.ಎಲ್.ಶಂಕರನಾಯಕ, ತಾವು ಆಯೋಜಿಸುವ ತಳಿ ಅಭಿವೃದ್ಧಿ ಕಾರ್ಯಕ್ರಮದಲ್ಲಿ ಭಾಗವಹಿಸುವ ರೈತರೆಡಲ್ಲ ಒಂದು ರೀತಿಯ ವಿಜ್ಞಾನಿಗಳೇ ಎಂದು ಬಣ್ಣಿಸುತ್ತಾರೆ.
ಲೇಖಕರು : ಆನಂದತೀರ್ಥ ಪ್ಯಾಟಿ :ಶತಶೃಂಗದ ಸಾಲಿನಲ್ಲಿ… ಕೃಷಿ ಬರಹಗಳ ಸಂಕಲನ : 2. ಹಳ್ಳಿಯ ರೈತರು ಕೃಷಿ ವಿಜ್ಞಾನಿಗಳಾಗಿದ್ದು
ಕಳೆದೇ ಹೋಗಿದ್ದ ಸಾಂಪ್ರದಾಯಿಕ
ತಳಿ ಉಳಿಸಿ, ಮುಂದಿನ ಪೀಳಿಗೆಗೆ ನೀಡುವ ಹೆಮ್ಮೆ ಈ ರೈತರದ್ದು.
ಕೊಪ್ಪಳ ಜಿಲ್ಲೆ ಕುಷ್ಟಗಿ ತಾಲ್ಲೂಕಿನ ವ್ಯಾಕರನಾಳ ಗ್ರಾಮದಲ್ಲಿ ಒಂದು ವಿಶಿಷ್ಟ ಕಾರ್ಯ ಏರ್ಪಾಡಾಗಿತ್ತು. ಕಾಣೆಯಾಗಲಿದ್ದ ವೈವಿಧ್ಯಮಯ ಜೋಳದ ತಳಿಗಳನ್ನು ಒಂದೆಡೆ ಬೆಳೆಸಿ, ಅವುಗಳಲ್ಲಿ ಉತ್ತಮ ಜಾತಿ ಯಾವುದು ಎಂಬುದನ್ನು ರೈತರೇ ನಿರ್ಧರಿಸಬೇಕಿತ್ತು.
ಹೈಬ್ರಿಡ್, ಕುಲಾಂತರಿ ಬೀಜದ ಹಾವಳಿಗಳ ನಡುವೆ ನಾಟಿ ಬೀಜಗಳು ತೆರೆಮರೆಗೆ ಸರಿದಿವೆ. ಅಧಿಕ ಹಾಗೂ ಶೀಘ್ರ ಇಳುವರಿ ಹೆಸರಿನಲ್ಲಿ ಚಾಲ್ತಿಗೆ ಬಂದ ತಳಿಗಳ ಮಧ್ಯೆ ಎಷ್ಟೋ ಸ್ಥಳೀಯ ಜಾತಿಗಳು ಕಣ್ಮರೆಯಾಗಿ ಹೋಗಿವೆ. ಮಣ್ಣು, ಹವಾಗುಣ, ನೀರಿನ ಲಭ್ಯತೆಗೆ ತಕ್ಕಂತೆ ಆಯಾ ಪರಿಸರಕ್ಕೆ ಹೊಂದಿಕೊಳ್ಳುವ ಮತ್ತು ರೈತರಿಗೆ ಲಾಭ ತಂದುಕೊಡುವ ತಳಿಗಳನ್ನು ಹುಡುಕಿ, ಸಂರಕ್ಷಿಸಿ ಮುಂದಿನ ಪೀಳಿಗೆಗೂ ನೀಡುವ ಕಾರ್ಯವನ್ನು ಬೆಂಗಳೂರಿನ ‘ಗ್ರೀನ್ ಪ್ರತಿಷ್ಠಾನ’ ಕಳೆದ ಏಳೆಂಟು ವರ್ಷಗಳಿಂದ ನಡೆಸಿಕೊಂಡು ಬರುತ್ತಿದೆ. ‘ಸಹಭಾಗಿತ್ವ ತಳಿ ಅಭಿವೃದ್ಧಿ ಕಾರ್ಯಕ್ರಮ’ದ ಅಡಿಯಲ್ಲಿ ಭತ್ತ ಮತ್ತು ರಾಗಿಯ ವಿವಿಧ ತಳಿಗಳನ್ನು ಸಂರಕ್ಷಿಸಿದ ಬಳಿಕ, ಈಗ ಜೋಳದ ಮೇಲೆ ಅದರ ಗಮನ.
ಉತ್ತರ ಕರ್ನಾಟಕದಲ್ಲಿ ಪ್ರಧಾನ ಬೆಳೆಯೇ ಜೋಳ. ಇದರ ವಿವಿಧ ಜಾತಿಗಳನ್ನು ಹುಡುಕಹೊರಟಾಗ, ರೈತರ ಕಡೆಯಿಂದ ಸಿಕ್ಕ್ದಿದು ಕೇವಲ 11. ಆದರೆ ಒಟ್ಟು 42 ತಳಿ ಇರುವ ಮಾಹಿತಿ ದೊರೆತಾಗ ಅದಕ್ಕೂ ಶೋಧನೆ. ಹಳೆಯ ತಳಿಗಳನ್ನು ಉಳಿಸಿ ಬೆಳೆಸುತ್ತಿರುವ ವಿಜಾಪುರ ಪ್ರಾದೇಶಿಕ ಕೃಷಿ ಸಂಶೋಧನಾ ಕೇಂದ್ರದ ವಿಜ್ಞಾನಿ ಡಾ† ಬಿ.ಡಿ.ಬಿರಾದಾರ ಈ ಕಾರ್ಯಕ್ಕೆ ನೆರವಿನ ಭರವಸೆ ನೀಡಿದಾಗ ಯೋಜನೆ ವ್ಯವಸ್ಥಿತ ರೂಪ ತಳೆಯಿತು. ಅವರ ಸಂಗ್ರಹದಲ್ದ್‌ದ 23 ತಳಿಯ ಬೀಜಗಳನ್ನು ತಂದು ವ್ಯಾಕರನಾಳ ಗ್ರಾಮದ ದೇವೇಂದ್ರಪ್ಪ ಗೌಡರ ಅವರ ಹೊಲದಲ್ಲಿ ಬಿತ್ತಿದಾಗ, ಒಂದೇ ಕಡೆ ವೈವಿಧ್ಯಮಯ ಜೋಳ ಆಗಸದತ್ತ ಮುಖ ಮಾಡಿ ಬೆಳೆದವು.
ಜೋಳ ಕಾಳು ಬಿಡುವ ಹಂತದಲ್ಲಿ ‘ಯಾವ ಜಾತಿ ಉತ್ತಮ?’ ಎಂದು    ನಿರ್ಧರಿಸುವವರು ಯಾರು?
‘ರೈತರೇ ಇದರ ಫಲಾನುಭವಿಗಳು. ಅದನ್ನು ಸಂರಕ್ಷಿಸಿ, ಅಭಿವೃದ್ಧಿಪಡಿಸುವವರೂ ಅವರೇ. ಹೀಗಾಗಿ ರೈತರೇ ಉತ್ತಮ ತಳಿ ನಿರ್ಧರಿಸಬೇಕು’ ಎಂದರು ಯೋಜನೆಯ ರೂವಾರಿ ಬಿ.ಎಲ್.ಶಂಕರನಾಯಕ್.
ಈ ಕೆಲಸಕ್ಕೆ ವಿವಿಧ ಜಿಲ್ಲೆಗಳ ರೈತರನ್ನು ಗ್ರಾಮಕ್ಕೆ ಆಹ್ವಾನಿಸಲಾಗಿತ್ತು. ತಲಾ ಹತ್ತು ರೈತರ ಆರು ತಂಡ ರಚಿಸಿ, ಪ್ರತಿ ಗುಂಪಿಗೂ ಬೇರೆ ಬೇರೆ ಬಣ್ಣದ ದಾರ ನೀಡಲಾಗಿತ್ತು. ಎಲ್ಲ ತಳಿಗಳನ್ನು ಕೂಲಂಕಷವಾಗಿ ನೋಡಿ, ತಮ್ಮೊಳಗೆ ಚರ್ಚಿಸಿ, ಉತ್ತಮವೆನಿಸಿದ ಹತ್ತು ತೆನೆಗಳಿಗೆ ದಾರ ಕಟ್ಟಬೇಕು. ಗಿಡದ ಎಲೆ, ಕಾಂಡ, ಸುಂಕದ ಬಗ್ಗೆ ಮಾತ್ರವಲ್ಲ ಕಾಳಿನ ಆಕಾರ, ರಚನೆ, ತೆನೆಯ ಬಿಗುವು ಸಹ ಇಲ್ಲಿ ಪ್ರಧಾನ ಪಾತ್ರ ವಹಿಸುತ್ತದೆ. ಹಾಗಾಗಿ ರೈತ ಮಹಿಳೆಯರ ಅಭಿಪ್ರಾಯವೂ ಇಲ್ಲಿ ಮುಖ್ಯ. ಕೊನೆಗೆ 23 ತಳಿಗಳಲ್ಲಿ ಅತ್ಯುತ್ತಮ ಎನಿಸಿದ ನಾಲ್ಕು ಜಾತಿಗಳನ್ನು ಪ್ರತಿ ಗುಂಪು ಆಯ್ಕೆ ಮಾಡಬೇಕು. ಇದು ರೈತರೇ ನೀಡುವ ಫಲಿತಾಂಶ.
‘ವಿಶ್ವವಿದ್ಯಾಲಯಗಳು ಮತ್ತು ಕೃಷಿ ಸಂಶೋಧನಾಲಯಗಳಲ್ಲಿ ರೂಪಿಸಿದ ಬೀಜಗಳನ್ನು ನಮ್ಮ ರೈತರು ಬೆಳೆಯುತ್ತಾರೆ. ಆದರೆ ಅಲ್ಲಿನ ವಾತಾವರಣಕ್ಕೂ, ರೈತರ ಹೊಲದ ವಾಸ್ತವ ಸ್ಥಿತಿಗೂ ಅಜಗಜಾಂತರ. ಹೀಗಾಗಿ ನಾವು ರೈತರ ಹೊಲವನ್ನೇ ಆಯ್ಕೆ ಮಾಡಿ, ಇಲ್ಲೇ ಬೆಳೆದೆವು. ಎಲ್ಲಕ್ಕಿಂತ ಹೆಚ್ಚಾಗಿ ಪರೀಕ್ಷೆಯಲ್ಲಿ ರೈತರು ವಿಜ್ಞಾನಿಗಳಿಗಿಂತ ಒಂದು ಹೆಜ್ಜೆ ಮುಂದು. ಬಹುತೇಕ ಬಾರಿ ಅವರು ಆಯ್ಕೆ ಮಾಡಿದ ತಳಿಗಳೇ ನಂತರದ ನಮ್ಮ ವೈಜ್ಞಾನಿಕ ಪರೀಕ್ಷೆಯಲ್ಲೂ ರ್ಯಾಂಕ್ ಪಡೆಯುತ್ತವೆ’ ಎನ್ನುವುದು ನಾಯಕ್ ಅವರ ಅಭಿಪ್ರಾಯ.
ಎಲ್ಲೋ ದೂರದ ಪ್ರಯೋಗಾಲಯಗಳಲ್ಲಿ ವ್ಯವಸ್ಥಿತ ಆರೈಕೆ, ಜೋಪಾನದೊಂದಿಗೆ ಬೆಳೆದ ಬೀಜ, ರೈತನ ಜಮೀನಿಗೆ ಬಂದ ಕೂಡಲೇ ವಾತಾವರಣ ಒಮ್ಮೆಲೇ ಬದಲಾಗಿ ಕಂಗಾಲಾಗುತ್ತದೆ! ಅನೇಕ ಸಲ ಈ ಸ್ಥಿತಿಗೆ ಹೊಂದಿಕೊಳ್ಳಲು ಸಾಧ್ಯವಾಗದೇ ಸೋಲುತ್ತದೆ. ಆದರೆ ರೋಗ- ಬರ ನಿರೋಧಕತೆಯ ಅಪೂರ್ವ ಶಕ್ತಿಯನ್ನು ತಮ್ಮೊಳಗೆ ಹುದುಗಿಸಿಕೊಂಡ ನಾಟಿ ತಳಿಗಳು ಕೃಷಿಕನ ನಿರೀಕ್ಷೆ ಹುಸಿ ಮಾಡಲಾರವು.
ಅಂದ ಹಾಗೆ, ಎರಡು ಡಜನ್ ತಳಿಗಳಲ್ಲಿ ಅಂದು ರೈತರ ಪರೀಕ್ಷೆಯಲ್ಲಿ ಮೊದಲನೇ ರ್ಯಾಂಕ್ ಗಳಿಸಿದ್ದು ‘ಗಿಡ್‌ಮದ್ನಡಿ’ ಎಂಬ ಜಾತಿ. ‘ನೀಲಗಲ್’, ‘ಜೋಳ ಜೇವರಗಿ’ ಮತ್ತು ‘ಬಿದರಕುಂದಿ ಚಂಡಿಕಾ’ಗೆ ನಂತರದ ಪಟ್ಟ. ಹಳ್ಳಿಗರೇ ಸ್ಥಾಪಿಸಿಕೊಂಡ ಸಮುದಾಯ ಬೀಜಬ್ಯಾಂಕ್‌ನಲ್ಲಿ ಇವುಗಳಿಗೆ ಈಗ ಭದ್ರಸ್ಥಾನ. ಹೆಚ್ಚೂಕಮ್ಮಿ ಕಳೆದೇ ಹೋಗಿದ್ದ ಅಪರೂಪದ ಸಾಂಪ್ರದಾಯಿಕ ತಳಿ ಉಳಿಸಿ, ಮುಂದಿನ ಜನಾಂಗಕ್ಕೆ ನೀಡುವ ಹೆಮ್ಮೆ ಈ ರೈತರದ್ದು.
‘ನಾನು ಚಿಕ್ಕವಳ್ದಿದಾಗ ಈ ಗಿಡ್‌ಮದ್ನಡಿ ಜೋಳದ ರೊಟ್ಟಿ ತಿಂದಿದ್ದೆ. ಮತ್ತೆ ಕಂಡಿರ್ಲೇ ಇಲ್ಲ. ಈಗ ಅದನ್ನ ನೋಡೋ ಭಾಗ್ಯ ಬಂತು. ಭಾಳ ಖುಷಿ ಆತು. ಇದನ್ನ ನಮ್ಮ ಮೊಮ್ಮಕ್ಕಳಿಗೂ ಉಳಿಸಿ ಕೊಡಬೇಕು’ ಎನ್ನುವ ಹಾವೇರಿಯ ಗಂಗಮ್ಮನ ಮಾತುಗಳಲ್ಲೇ ಅದು ವ್ಯಕ್ತವಾಗುತ್ತದೆ.
(ಕೃಷಿರಂಗ – ಫೆಬ್ರವರಿ 25, 2004)
ನಮ್ಮ ನಾಡಿನ ಜೋಳದ ವೈವಿಧ್ಯಮಯ ತಳಿಗಳು
ಕೆಂಪು, ಕಲ್ಮರಿ, ಒಗರು, ಬೆತ್ತಿ, ಪಲ್ಲಕ್ಕಿ, ಬಿಳಿ, ಬಿಜಾಪುರ, ಕಾಶೀ, ರಗಡು ಜೊನ್ನಲು, ಚಿಂಗಾರಿ, ಕಗ್ಗ, ಕೆಂಪು ಕಣಕ, ಮ್ದುದೆ, ಭೋಗಾಪುರ, ಕಾಗಿಮಾರಿ, ಗುಗ್ಗರಿ, ಮೂಗುತಿ, ಬೀದರ ಸ್ಥಳೀಯ, ಜೋಡಮೊಗರ, ಹರಿಣಿ ದಗಡಿ, ನೀಲಗಲ್, ಗಿಡ್‌ಮದ್ನಡಿ, ಮಭವಿ ಸ್ಥಳೀಯ, ಹಗರಿ, ಹನ್ನಟಗಿ, ಗಿಡಗೆಂಪು, ಎಣೆಗಾರ, ಭಗವಂತಗಿ, ದೊಡ್ಡ, ಕಡಬು, ತಡಕೋಡ, ಬೆಳಸಿ(ಸೀತನಿ), ಬಾರ್ಸಿ, ಗುಂಡು ಶಡಗಾರ, ಮುಂಗಾರಿ, ಹೊಂಬಾಳೆ, ಬಿಳಿ ಮ್ದುದುಗ, ಕೆಂಪು ಮಕರ, ಮಕರ, ಮಾಲ್ದಂಡಿ, ಶಾವಿಗೆ, ಮುತ್ಯಾಲ ಜೊನ್ನಲು, ಖಾಕಿ, ಇಬ್ಬನಿ, ಪುಲಿಯಂಗಡಿ, ರಂಗು, ಹಸಿರುಕಂಬಿ, ದೋಸೆ, ಕಿಡಕಿ, ಪುಲೆಯಶೋಧ, ಮಹಗುಲಿ, ಕವರಗಿ, ಯಮನಗಿರಿ, ಕನ್ನತಿ ಹುಲಿಗಹ, ಜೇವರಗಿ ಸ್ಥಳೀಯ, ಜೋಳ ಜೇವರ, ಮುಸಬಿನಾಳ, ಬಿದರಕುಂದಿ ಚಂಡಿಕ, ಚಿತ್ತಾಪುರ ಸ್ಥಳೀಯ, ಗಿಡ್ಡ, ಸಜ್ಜರಗಿ, ನಂದ್ಯಾಲ, ಬಸವನಪಾದ, ಅಣ್ಣಿಗೇರಿ, ಗೋವಿನಕೊಪ್ಪ, ಗೌರಿ, ಶಡಗರ, ಅರಬಾರಿ.
ಲೇಖಕರು : ಆನಂದತೀರ್ಥ ಪ್ಯಾಟಿ :ಶತಶೃಂಗದ ಸಾಲಿನಲ್ಲಿ… ಕೃಷಿ ಬರಹಗಳ ಸಂಕಲನ : 3. ಕೆರೆನೀರು ಸರ್ವರಿಗೂ ಸಮಪಾಲು
ದಾಮಾಷಾ :
ಕೋಲಾರ ಜಿಲ್ಲೆಯ ಈ ಊರಿನಲ್ಲಿ ಕೆರೆಯ ನೀರಿನ ಮಟ್ಟ ಕೆಳಕ್ಕೆ ಇಳಿದಾಗ ಊರವರೆಲ್ಲ ಸಭೆ ಸೇರುತ್ತಾರೆ. ಭತ್ತದ ಜಮೀನಿನ ಮರುಹಂಚಿಕೆ ನಡೆಯುತ್ತದೆ. ಕೆರೆಯಿಂದ ದೂರದಲ್ಲಿ ಇರುವ ರೈತನಿಗೆ ಕೆರೆಯ ಬಳಿಯೇ ಫಸಲು ತೆಗೆಯಲು ಅವಕಾಶ ಮಾಡಿಕೊಡಲಾಗುತ್ತದೆ. ಅಲ್ಲಿ ಮೇಲು ಕೀಳು, ಜಾತಿಭೇದ ಎಂಥದೂ ಇಲ್ಲ. ಕಷ್ಟದ ದಿನಗಳಲ್ಲಿ ಎಲ್ಲರಿಗೂ ಸಮಬಾಳು-ಸಮಪಾಲು! ಇಂಥ ಉದಾತ್ತ ಉದಾಹರಣೆ ನಿಮಗೆ ಬೇರೆಲ್ಲೂ ಸಿಗಲಿಕ್ಕಿಲ್ಲ.
ಇದು ‘ದಾಮಾಷಾ’
ಗ್ರಾಮೀಣ ಭಾಗದ ಜೀವನರೇಖೆಗಳಾಗಿರುವ ಕೆರೆಗಳು ತುಂಬಿಕೊಂಡರೆ, ಅದರ ಅಚ್ಚುಕಟ್ಟು ಪ್ರದೇಶದ ರೈತರಿಗೆ ಖುಷಿ. ಒಂದು ವೇಳೆ ಮಳೆ ಪ್ರಮಾಣ ಕಡಿಮೆಯಾಗಿ ಕೆರೆಯ ಅರ್ಧವೋ, ಕಾಲುಭಾಗವೋ ಮಾತ್ರ ನೀರಿದ್ದರೆ ಯಾರಿಗೆ ಲಾಭ? ಅಂಥ ಪರಿಸ್ಥಿತಿಯಲ್ಲಿ ಕೆರೆಯ ಹತ್ತಿರ ಜಮೀನಿರುವ ರೈತರಿಗೆ ಅದೃಷ್ಟ.
ಆದರೆ ‘ದಾಮಾಷಾ’ ಎಂಬ ವಿಧಾನ ಅಳವಡಿಸುವ ಹಳ್ಳಿಗಳಲ್ಲಿ ಎಲ್ಲರಿಗೂ ಲಾಭ…!
ಏನಿದು ‘ದಾಮಾಷಾ’?
ಸರಳವಾಗಿ ಹೇಳಬೇಕೆಂದರೆ ‘ಹಂಚಿಕೊಂಡು ಬಾಳುವುದು’. ಸಹಕಾರ, ಸೌಹಾರ್ದ, ಪ್ರಾಮಾಣಿಕತೆ, ಸಮಾನ ಹಂಚಿಕೆಗೆ ಇನ್ನೊಂದು ಹೆಸರೇ ‘ದಾಮಾಷಾ’. ಇದು ಮೂಲತಃ ಪರ್ಷಿಯನ್ ಶಬ್ದ. ದಾಮಾಸಿ, ದಾಮಸಿ ಎನ್ನುವುದೂ ಉಂಟು. ಕೋಲಾರ ಜಿಲ್ಲೆಯ ಕನಿಷ್ಠ ನಾಲ್ಕರಿಂದ ಐದು ಹಳ್ಳಿಗಳಲ್ಲಿ ಈಗಲೂ ಈ ಪದ್ಧತಿ ಅನುಸರಿಸುತ್ತಾರೆ.
ಏನಂದಿರಿ? ಈಗಿನ ಕಾಲದಲ್ಲಿ ಎಲ್ಲಾದರೂ ಇದು ಸಾಧ್ಯ ಇದೆಯೆ? ಪ್ರಾಮಾಣಿಕತೆ, ಸರ್ವರಲ್ಲೂ ಸಮಭಾವ, ಜಾತ್ಯತೀತ ಮನೋಭಾವ ಇವೆಲ್ಲ ವೇದಿಕೆಯ ಮೇಲಿನ ಭಾಷಣಗಳಲ್ಲಿ ಮಾತ್ರ ಕಾಣುತ್ತೇವೆ. ನಿಜಕ್ಕೂ ಕೋಲಾರ ಜಿಲ್ಲೆಯಲ್ಲಿ ಇಂದಿಗೂ ಇದು ಕಾಣಬರುತ್ತಿದೆಯೆ?
ಹೌದು, ಬೋಡಂಪಲ್ಲಿಗೆ ಬನ್ನಿ.
ಚಿಂತಾಮಣಿ ತಾಲ್ಲೂಕಿನ ಚಿಕ್ಕ ಗ್ರಾಮ ಬೋಡಂಪಲ್ಲಿ. ಇದರ ಪಕ್ಕದಲ್ಲಿದೆ ‘ದೊಡ್ಡಕೆರೆ’.  55 ಎಕರೆ ವಿಸ್ತೀರ್ಣವ್ದಿದು ಸುಮಾರು 80 ಎಕರೆಗೆ ನೀರಾವರಿ ಸೌಲಭ್ಯ ಒದಗಿಸುತ್ತದೆ. 30 ಎಕರೆಯಿರುವ ಪಕ್ಕದ ಚಿಕ್ಕಕೆರೆ 50 ಎಕರೆಗೆ ನೀರು ನೀಡುತ್ತದೆ. ಬೋಡಂಪಲ್ಲಿಯಲ್ಲಿ 225 ಹಾಗೂ ಚನ್ನರಾಯನಹಳ್ಳಿಯಲ್ಲಿ 120 ಕುಟುಂಬಗಳಿದ್ದು ಎರಡೂ ಗ್ರಾಮದ ಶೇ 75ರಷ್ಟು ಜನರಿಗೆ ಜಮೀನು ಇದೆ.
ಕೆರೆಯಲ್ಲಿ ನೀರಿನ ಪ್ರಮಾಣ ಕಡಿಮೆಯಿದ್ದ ಸಂದರ್ಭದಲ್ಲಿ ‘ದಾಮಾಷಾ’ ನಡೆಯುತ್ತದೆ. ಅಚ್ಚುಕಟ್ಟು ವ್ಯಾಪ್ತಿಯ ಎಲ್ಲರೂ ಬೆಳೆ ಪಡೆಯಬೇಕು ಎಂಬುದು ಇದರ ಉದ್ದೇಶ. ಅದರ ಹಂತಗಳು ಹೀಗಿವೆ.
ಮಳೆಗಾಲ ಮುಗಿದು ‘ಇನ್ನು ನೀರು ಸಿಗುವುದು ಇಷ್ಟು’ ಎಂದು ಖಚಿತವಾದ ಮೇಲೆ ಊರಿನಲ್ಲಿ ಡಂಗುರ ಸಾರಲಾಗುತ್ತದೆ. ಪ್ರಮುಖರು, ರೈತರು ಒಂದೆಡೆ ಸಭೆ ಸೇರಿ ಕೆರೆಯ ನೀರನ್ನು ಎಷ್ಟು ಜಮೀನಿಗೆ ಬಳಸಬಹುದು ಎಂಬ ಬಗ್ಗೆ ನಿರ್ಧಾರ ತೆಗೆದುಕೊಳ್ಳುತ್ತಾರೆ. ನಂತರ ಆ ಜಮೀನನ್ನು ಹಂಚುವ ಕೆಲಸ. ಊರಿನ ಮುಖ್ಯಸ್ಥನೊಬ್ಬನಿಗೆ ಇದರ ಜವಾಬ್ದಾರಿ ವಹಿಸಲಾಗುತ್ತದೆ. ಅಚ್ಚುಕಟ್ಟು ವ್ಯಾಪ್ತಿಯ ಎಲ್ಲ ರೈತರ ಜಮೀನಿನ ಪಹಣಿ ಪತ್ರ ಗಮನಿಸುವ ಮುಖ್ಯಸ್ಥ, ಅವರಿಗೆ ಪಾಲು ನೀಡುತ್ತಾನೆ.
ಉದಾಹರಣೆಗೆ ಬೋಡಂಪಲ್ಲಿ ಕೆರೆಯ 80 ಎಕರೆಯಲ್ಲಿ ಕೇವಲ 40 ಎಕರೆಗೆ (ಅಂದರೆ ಅರ್ಧ ಭಾಗಕ್ಕೆ) ಮಾತ್ರ ಈ ಬಾರಿ ನೀರು ಸಿಗಬಹುದು ಎಂದರೆ, ಸಹಜವಾಗಿ ಆ ನೀರು ಕೆರೆಯ ಬಳಿ ಇದ್ದ ಜಮೀನಿಗೇ ಸಿಗುತ್ತದೆ. ಆ ಭೂಮಿಯನ್ನೇ ಊರಿನ ಎಲ್ಲ ರೈತರಿಗೆ ಅಲ್ಲಿ ವಿತರಿಸಲಾಗುತ್ತದೆ. ಆ ಬೆಳೆ ತೆಗೆಯುವ ಮಟ್ಟಿಗೆ ಆ ಜಮೀನಿಗೆ ಎಲ್ಲರೂ ಮಾಲಿಕರು. ಅದು ಊರಿನ ಸಾಮೂಹಿಕ ಆಸ್ತಿ ಆಗುತ್ತದೆ! ‘ಅದು ನನ್ನ ಜಮೀನು. ನಾನೇಕೆ ಅದನ್ನು ಬೇರೆಯವರಿಗೆ ಬಿಟ್ಟು ಕೊಡಬೇಕು?’ ಎಂಬ ಮಾತು ಬರುವುದೇ ಇಲ್ಲ. ಆತನ ಜಮೀನಿನಲ್ಲೇ ಇಲ್ಲಿ ಈತನಿಗೂ ಪಾಲು ನೀಡಲಾಗುತ್ತದೆ.
ಕೆರೆಯಿಂದ ದೂರವಿರುವ ರೈತನಿಗೆ ‘ನನಗೆ ನೀರು ಸಿಗುವುದಿಲ್ಲ’ ಎಂಬ ಕೊರತೆ ಕಾಡದು. ಏಕೆಂದರೆ ಆತನಿಗೆ ಸಹ ಇಲ್ಲೇ ಸ್ಥಳ ಕೊಡಲಾಗುತ್ತದೆ.
ಇನ್ನೊಂದು ಕುತೂಹಲದ ಸಂಗತಿ ಎಂದರೆ, ಎಷ್ಟೇ ಕಡಿಮೆ ಜಮೀನಿದ್ದರೂ ಹಂಚಿಕೆಯ ಅನುಪಾತಕ್ಕೆ ತಕ್ಕಂತೆ ಪ್ರತಿ ರೈತನಿಗೂ ಇಲ್ಲಿ ಜಾಗ ಒದಗಿಸಲಾಗುತ್ತದೆ. ಹೀಗಾಗಿಯೇ ನಾಲ್ಕು ಗುಂಟೆ (0.1 ಎಕರೆ)ಯ ಕೃಷಿಕನಿಗೂ ಎರಡು ಗುಂಟೆಯಲ್ಲಿ ಬೆಳೆ ತೆಗೆಯುವ ಅವಕಾಶ.
ಎಲ್ಲ ರೈತರಿಗೆ ಜಮೀನು ವಿತರಿಸಿದ ಬಳಿಕ, ‘ನೀರುಗಂಟಿ’ಯ ಕೆಲಸ ಆರಂಭವಾಗುತ್ತದೆ. ಭತ್ತವನ್ನೇ ಬೆಳೆಯುವ ಕಾರಣ, ನಿಗದಿತವಾಗಿ ಎಲ್ಲರ ಜಮೀನಿಗೂ ನೀರು ಹರಿಸುತ್ತ ಬೆಳೆ ರಕ್ಷಿಸುವುದು ಆತನ ಕೆಲಸ. ಬೆಳೆ ಕೊಯ್ಲು ಆದ ಬಳಿಕ ನೀರುಗಂಟಿಯ ಕೆಲಸಕ್ಕೆ ಪ್ರತಿ ರೈತನೂ ಒಂದು ಭಾಗ ಭತ್ತ ನೀಡುತ್ತಾನೆ.
ಅನಾದಿಕಾಲದ ಅನುಪಮ ಪದ್ಧತಿ
ಸಿಗುವ ಅಲ್ಪ ನೀರಿನಲ್ಲೇ ಒಗ್ಗಟ್ಟಿನೊಂದಿಗೆ ಸಾಂಪ್ರದಾಯಿಕ ವಿಧಾನದಿಂದ ಎಲ್ಲರೂ ಬೆಳೆ ತೆಗೆಯುವ ಅದ್ವಿತೀಯ ಪದ್ಧತಿಯಿದು. ಸಹಕಾರ-ಹಂಚಿಕೆಗೆ ಉತ್ಕೃಷ್ಟ ನಿದರ್ಶನವಾಗಿರುವ ‘ದಾಮಾಷಾ’ ಯಾವತ್ತು ಆರಂಭವಾಯಿತು ಎಂಬ ಬಗ್ಗೆ ಸ್ಪಷ್ಟವಾದ ದಾಖಲೆಗಳು ಇಲ್ಲ. ಬೋಡಂಪಲ್ಲಿಯಲ್ಲಿ ‘ದಾಮಾಷಾ’ದ ಜವಾಬ್ದಾರಿ ಹೊತ್ತ ಬಿ.ವಿ. ಆಂಜನಪ್ಪ 1965ರಿಂದ ಈಚೆಗೆ ಈ ಕೆಲಸ ನಿರ್ವಹಿಸುತ್ತಿದ್ದಾರೆ. ನಲವತ್ತು ವರ್ಷಗಳ ಸಮಯದಲ್ಲಿ ಅನೇಕ ಬಾರಿ ‘ದಾಮಾಷಾ’ವನ್ನು ನಿರ್ದೇಶಿಸಿದ ಅನುಭವ ಅವರದು.
ನೀರಿನ ಅಭಾವವೇ ಇಂಥ ಪದ್ಧತಿ ಉಳಿದುಕೊಂಡು ಬರಲು ಕಾರಣ ಎಂದು ಆಂಜನಪ್ಪ ಹೇಳುತ್ತಾರೆ. ‘‘ಇದು ಕಾನೂನು ಬದ್ಧವೇನಲ್ಲ; ಇಲ್ಲಿ ಜಾತಿ-ಭೇದ ಇಲ್ಲ. ‘ದಾಮಾಷಾ’ ಹಾಕಿದ ಮೇಲೆ ಬೆಳೆ ಕೈಗೆ ಬಂದೇ ಬರುತ್ತದೆ. ಹೀಗಾಗಿ ಕೆರೆಯಲ್ಲಿ ಎಷ್ಟೇ ನೀರಿದ್ದರೂ ಎಲ್ಲರಿಗೂ ಭತ್ತ ಸಿಗುತ್ತದೆ. ಒಮ್ಮೊಮ್ಮೆ ಶೇಕಡ 10ರಷ್ಟು ಕೆರೆ ತುಂಬಿದ್ದರೂ ಅಷ್ಟನ್ನೇ ಹಂಚಿಕೊಂಡು ಬೆಳೆ ತೆಗೆದ್ದಿದೇವೆ’ ಎಂದು ಹಲವು ಅಚ್ಚರಿಯ ಮಾಹಿತಿಯನ್ನು ಅವರು ಮುಂದಿಡುತ್ತಾರೆ.
ನೀರುಗಂಟಿಯ ನಿರಂತರ ಕೆಲಸ
ದೊಡ್ಡಕೆರೆಯಿಂದ ನಿಗದಿತವಾಗಿ ನೀರು ಹಾಯಿಸುವ ‘ನೀರುಗಂಟಿ’ ಬಿ.ಎನ್. ವೆಂಕಟರಾಯಪ್ಪ ಅವರಿಗೆ ತಮ್ಮ ಕೆಲಸದ ಬಗ್ಗೆ ಹೆಮ್ಮೆ: ‘‘ಸಸಿ ನಾಟಿಯಿಂದ ಹಿಡಿದು ಕೊಯ್ಲಿನವರೆಗೆ ಎಲ್ಲರಿಗೂ ನಾನೇ ಅಲ್ವಾ ನೀರು ಕೊಡೋದು? ಹಾಗಾಗಿ ಮೂರೂವರೆ ತಿಂಗಳು ಇಲ್ಲೇ ಇ್ದದುಬಿಡ್ತೇನೆ. ‘ನನ್ನ ಬೆಳೆಗ್ಯಾಕೆ ನೀರು ಹಾಯ್ಸಿಲ್ಲ?’ ಅಂತ ಕೆಲವರು ಕೋಪ ಮಾಡ್ತಾರೆ. ನಾನು ಅವರ್ನೆಲ್ಲ ಸಮಾಧಾನ ಮಾಡ್ಬೇಕು’’.
‘ದಾಮಾಷಾ’ ಒಮ್ಮೆಯೂ ವಿಫಲವಾಗಿಲ್ಲವೇ?
‘ಒಮ್ಮೆ ಮಾತ್ರ’ ಎಂದು ಆಂಜನಪ್ಪ ನೆನಪಿಸಿಕೊಳ್ಳುತ್ತಾರೆ. ‘‘20 ವರ್ಷಗಳ ಹಿಂದೆ ಮಳೆ ತೀರ ಕಡಿಮೆಯಾಗಿತ್ತು. ಕೆರೆಯಲ್ಲಿ ನೀರೂ ಕಡಿಮೆ. ಆದರೆ ಒಬ್ಬ ರೈತ ಮಾತ್ರ ‘ನನ್ನ ಜಮೀನು ದಾಮಾಷಾಕ್ಕೆ ಕೊಡೋಲ್ಲ’ ಅಂತ ಹೇಳಿ ತಾನೇ ನೀರು ಹರಿಸಿಕೊಂಡ. ವಿಧಿಯಿಲ್ಲದೇ ಉಳಿದವರು ಬಿತ್ತನೆ ಮಾಡಿದರು. ಆದರೆ ಅವರಿಗೆಲ್ಲ ಸರಿಯಾಗಿ ನೀರು ದೊರಕದೇ ಬೆಳೆ ಒಣಗಿಹೋಯಿತು. ಇದನ್ನು ನೋಡಿ ಆ ರೈತನ ಮನಸ್ಸು ಬದಲಾಯಿತು. ಮತ್ತೆಂದೂ ಆ ರೀತಿ ನಡೆಯಲಿಲ್ಲ’’.
ಇದರಲ್ಲಿ ಯಾರದೂ ಒತ್ತಾಯವಿಲ್ಲ. ಜನರೇ ಒಂದಾಗಿ ನಿರ್ಧರಿಸುತ್ತಾರೆ. ನನ್ನಂತೆ ಅವನು, ಅವನಂತೆ ನಾನು ಎಂಬ ಮಾತನ್ನು ನೀವು ಇಲ್ಲಿ ಕಾಣಬಹುದು ಎಂದು ಗ್ರಾಮದ ನಿವೃತ್ತ ಶಿಕ್ಷಕ ಶ್ರೀರಂಗಾಚಾರ್ಯ ಹೆಮ್ಮೆಯಿಂದ ನುಡಿಯುತ್ತಾರೆ.
‘ದಾಮಾಷಾ’ಗೆ ಭೂಮಿ ಹಂಚುವಾಗ ಗ್ರಾಮದ ಎಲ್ಲರೂ ಬರಬೇಕೆಂದು ಸಾರುತ್ತಾರೆ. ಆದರೆ ಸಾಕಷ್ಟು ಜನ ಬರುವುದಿಲ್ಲ. ಅದು ಅಸಮಾಧಾನವಾಗಲಿ, ನಿರಾಸಕ್ತಿಯಾಗಲಿ ಅಲ್ಲ; ಪ್ರಮುಖರ ತೀರ್ಮಾನದ ಮೇಲೆ ಅವರು ಇಟ್ಟಿರುವ ನಂಬಿಕೆ.
ಕೋಲಾರದ ಜಲ ಸಂವರ್ಧನೆ ಯೋಜನೆ ಸಂಘದ ಜಿಲ್ಲಾ ಸಾಮಾಜಿಕ ತಜ್ಞ ಎ.ಎಂ. ವೀರೇಶ್ ಅವರು, ಜಿಲ್ಲೆಯಲ್ಲಿ ಈ ಪದ್ಧತಿ ಅನುಸರಿಸುವ ಅನೇಕ ಹಳ್ಳಿಗಳನ್ನು ಪತ್ತೆಹಚ್ಚಿದ್ದಾರೆ. ‘ಮುಳಬಾಗಿಲು ತಾಲ್ಲೂಕಿನ ಬಾಳಸಂದ್ರದಲ್ಲಿ ಸಹ ಈ ವಿಧಾನ ಇದೆ. ಆದರೆ ಅದಕ್ಕೆ ‘ದಾಮಾಷಾ’ ಎಂಬ ಹೆಸರಿದೆ  ಎಂಬುದು ಮಾತ್ರ ಅಲ್ಲಿನ ಜನಕ್ಕೆ ಗೊತ್ತಿಲ್ಲ. ಇನ್ನೊಂದು ವಿಶೇಷವೆಂದರೆ ಹೊರಗಿನಿಂದ ಬಂದು ಇಲ್ಲಿ ನೆಲೆಸುವವರಿಗೂ ಭೂಮಿ ನೀಡಲಾಗುತ್ತದೆ’ ಎಂದು ಅವರು ಹೇಳುತ್ತಾರೆ. ಅಂದರೆ ಶಾಲಾ ಶಿಕ್ಷಕನೊಬ್ಬ ಇಲ್ಲಿಗೆ ವರ್ಗವಾಗಿ ಬಂದರೆ ಆತನಿಗೂ ದಾಮಾಷಾದಲ್ಲಿ ಪಾಲು ಸಿಗುತ್ತದೆ!
ಜಗತ್ತೇ ಒಂದು ಹಳ್ಳಿಯಾಗುತ್ತಿರುವಾಗ. ಕೋಲಾರದ ಸಣ್ಣ ಹಳ್ಳಿಗಳ ಇಂಥ ಸಾಂಪ್ರದಾಯಿಕ ಪದ್ಧತಿ ಎಷ್ಟು ದಿನ ಉಳಿದೀತು? ಗ್ರಾಮಕ್ಕೆ ಟಿವಿ, ಫೋನ್, ಬಸ್ ಸಂಚಾರ ಬಂದ ತಕ್ಷಣವೇ ರಾಜಕೀಯ ಕೂಡ ಅದರೊಂದಿಗೆ ಬರುತ್ತದೆ. ಈ ಅಪಾಯವನ್ನು ಈಗಲೇ ಗ್ರಹಿಸಿಕೊಂಡರೆ, ಅದನ್ನು ನಿವಾರಿಸಿಕೊಂಡರೆ, ಸಹಕಾರ ಚಳವಳಿ ತತ್ವಗಳಿಗೆ ಬೋಡಂಪಲ್ಲಿ ಎಂದೆಂದೂ ಮಾದರಿಯಾದೀತು.
‘ವಸುಧೈವ ಕುಟುಂಬಕಂ’ ತತ್ವಕ್ಕೊಂದು ಜೀವಂತ ಸಾಕ್ಷಿ ಮುಂದಿನ ಪೀಳಿಗೆಗೂ ದಕ್ಕೀತು.
(ಕರ್ನಾಟಕ ದರ್ಶನ- ಮಾರ್ಚ್ 17, 2005)
ಲೇಖಕರು : ಆನಂದತೀರ್ಥ ಪ್ಯಾಟಿ :ಶತಶೃಂಗದ ಸಾಲಿನಲ್ಲಿ… ಕೃಷಿ ಬರಹಗಳ ಸಂಕಲನ : 4. ಬರಕ್ಕೇ ತಡೆ ಒಡ್ಡಿದ ಒಡ್ಡುಗಳು!
‘ಮಳೆ ಇಲ್ಲದೆ ಬೆಳೆ ಹಾನಿಯಾಗಿದೆ. ಪರಿಹಾರ ಕೊಡಿ’ ಎಂದೇ ಬಹುತೇಕ ರೈತರು ಬೊಗಸೆಯೊಡ್ಡುವಾಗ ‘ನನಗೇಕೆ? ಬೆಳೆ ಬಂದಿದೆಯಲ್ಲಾ?!’ ಎಂದು ಪರಿಹಾರದ ಪಟ್ಟಿಯಿಂದ ಹಿಂದೆ ಸರಿದವರು ಇಲ್ಲಿದ್ದಾರೆ.
ಹುನಗುಂದ ಸುತ್ತಲಿನ ಹಳ್ಳಿಗಳ ಜನರು ಅನುಸರಿಸುವ ಸಾಂಪ್ರದಾಯಿಕ ವಿಧಾನ ಅವರ ಬುತ್ತಿಚೀಲವನ್ನು ಭದ್ರವಾಗಿಸಿದೆ.
 
‘ಹೋದ ವರ್ಷ ಕೂಡ ಮಳೆ ಕಡಿಮೇನೆ. ಆದರೆ 70-80 ಚೀಲ ಜೋಳ ಸಿಕ್ಕಿವೆ. ಈ ವರ್ಷ ಸಹ 120 ಚೀಲ ಜೋಳ, 80 ಚೀಲ ಸೂರ್ಯಕಾಂತಿ ಹಾಗೂ ಕಡಲೆ 15 ಚೀಲ ಬಂದಿವೆ. ಹಾಗ್ದಿದಲ್ಲಿ ನನಗೇಕೆ ಪರಿಹಾರ? ..ಬೇಡ.. ಬೇಡ’
ಮೂರು ವರ್ಷದಿಂದ ಬರ ಬ್ದಿದು ಬೆಳೆ ಹಾನಿಯಾಗಿದೆ ಎಂದು ಉತ್ತರ ಕರ್ನಾಟಕದ ರೈತರು ಅಂಗಲಾಚುತ್ತಿರುವಾಗ, ಬಾಗಲಕೋಟೆ ಜಿಲ್ಲೆ ಹುನಗುಂದದ ರೈತ ಹನುಮಂತಪ್ಪ ಮುಕ್ಕಣ್ಣವರ ಅವರ ಈ ಮಾತು ಪ್ರತಿಧ್ವನಿಸುವುದಾದರು ಏನನ್ನು? ಖಂಡಿತವಾಗಿ ಅವರೊಬ್ಬ ಪ್ರಾಮಾಣಿಕ. ಆದರೆ ಕೊಳವೆಬಾವಿ ಕೊರೆಸಿ, ಪಂಪ್‌ನಿಂದ ನೀರುಣಿಸಬಲ್ಲಷ್ಟು ಶಕ್ತಿ ಇಲ್ಲ. ಮಳೆಯನ್ನೇ ಆಶ್ರಯಿಸಿದ ಬದುಕು. ಆದರೂ ಸಂತೃಪ್ತ ಜೀವನ.
‘ಮಳೇನೇ ಬರ್ತಾ ಇಲ್ವಲ್ರೀ’ ಅನ್ನುವ ಸಾವಿರಾರು ರೈತರಿಗಿಂತ ಹನುಮಂತಪ್ಪ ಹೇಗೆ ಭಿನ್ನ? ಈ ಪ್ರಶ್ನೆಯಿಟ್ಟುಕೊಂಡು ಹೊರಟಾಗ ಕಂಡ್ದಿದೇ ಇಲ್ಲಿನ ನಾಗರಾಳ ಕುಟುಂಬದ ಸಾರ್ಥಕ ಸೇವೆ. ಮಣ್ಣು ಮತ್ತು ನೀರಿನ ಸಂರಕ್ಷಣೆಗಾಗಿ ಮೂರು ತಲೆಮಾರುಗಳು ತೋರಿದ ಅನನ್ಯ ಕಾಳಜಿ. ಈ ಹಿನ್ನೆಲೆಯಲ್ಲಿ ದಿ† ನಾಗರಾಳ ಸಂಗನಬಸಪ್ಪ, ಅವರ ಪುತ್ರ ದಿ† ಶಂಕರಣ್ಣ ಹಾಗೂ ಅವರ ಪುತ್ರ ಮಲ್ಲಣ್ಣ ಕೃಷಿ ಸಂಸ್ಕೃತಿಯ ಹರಿಕಾರರು ಎಂದರೂ ತಪ್ಪಿಲ್ಲ.
ಸಂಗನಬಸಪ್ಪನವರಿಗೆ ಮಣ್ಣು, ನೀರಿನ ಬಗ್ಗೆ ಕಾಳಜಿ ಮೂಡಿಸಿದ್ದು ಘನಮಠ ನಾಗಭೂಷಣ ಶಿವಯೋಗಿಗಳು ಬರೆದ ‘ಕೃಷಿಜ್ಞಾನ ಪ್ರದೀಪಿಕೆ’ (ಇದು ರಚಿತಗೊಂಡು 170 ವರ್ಷವಾಗಿದ್ದರೂ ಇಂದಿಗೂ ನೆಲದ ಅನುಭವಗಳಿಗೆ ತೀರಾ ಪ್ರಸ್ತುತ ಎನ್ನುವಂತಿದೆ). ಪುತ್ರ ಶಂಕರಣ್ಣ ಈ ಕೃತಿಯನ್ನೇ ಆಧರಿಸಿ, ಕೃಷಿ ಮಾಡಿ ಖ್ಯಾತಿ ಪಡೆದರು. ‘ನೀರು ಮತ್ತು ಮಣ್ಣಿನ ಬಗ್ಗೆ ಇನ್ನಷ್ಟು ಕಲಿಯಲು ಪುಣೆಗೆ ಹೋಗಿದ್ದರು’ ಎಂದು ನೆನಪಿಸಿಕೊಳ್ಳುತ್ತಾರೆ, ಶಂಕರಣ್ಣನವರ ತಮ್ಮ ಸಂಗನಬಸಪ್ಪ.
ಶಂಕರಣ್ಣನವರ ಪುತ್ರ ಮಲ್ಲಣ್ಣ ಈಗ ಅನುಸರಿಸುತ್ತಿರುವುದು ಅವೇ ವಿಧಾನಗಳನ್ನು. ಹಾಗೆ ನೋಡಿದರೆ ಇವತ್ತು ನೆಲಜಲ ಸಂರಕ್ಷಣೆಗೆಂದು ಕೋಟ್ಯಂತರ ರೂಪಾಯಿ ವೆಚ್ಚದಲ್ಲಿ ರೂಪಿಸುವ ಯೋಜನೆಗಳನ್ನು ಹೊಲದಲ್ಲೇ ಅಲ್ಪ ಪ್ರಮಾಣದಲ್ಲಿ ಹೇಗೆ ಮಾಡಬಹುದು ಎಂಬುದನ್ನು ನಾಗರಾಳ ಕುಟುಂಬ ಎಂದೋ ಸಾಧಿಸಿ ತೋರಿಸಿದೆ. ‘ಬೀಳುವ ಮಳೆನೀರು ತನ್ನೊಂದಿಗೆ ಮೇಲ್ಮಣ್ಣನ್ನು ಕೊಚ್ಚಿಕೊಂಡು ಹೋಗುತ್ತದೆ. ಇದನ್ನು ತಡೆದರೆ ಸಾಕು,   ಉಳಿದದ್ದೇನೂ ಬೇಡ’ ಎನ್ನುತ್ತಾರೆ ಮಲ್ಲಣ್ಣ.
 
ಅಂಗೈಯಂತೆ ಹೊಲ
ಹೊಲವನ್ನು ಅರ್ಧ ಅಥವಾ ಒಂದು ಎಕರೆಯಂತೆ ವಿವಿಧ ಪ್ಲಾಟ್‌ಗಳಾಗಿ ವಿಂಗಡಿಸಿ ಸಮಪಾತಳಿ ಮಾಡಿಕೊಂಡರೆ, ನೀರು ಅಲ್ಲೇ ಇಂಗಲು ಸಾಧ್ಯ. ಇದಕ್ಕಾಗಿ ಸುತ್ತ ಒಡ್ಡು ಹಾಕಿ, ಅಂಗೈಯಂತೆ ಮಾಡಿಕೊಳ್ಳಬೇಕು. ಇಲ್ಲಿ ನಿಲ್ಲುವ ನೀರು ನಿಧಾನವಾಗಿ ಇಂಗಿ, ಹೆಚ್ಚಿನದು ‘ಹೊಲಗಟ್ಟಿ’ ಮೂಲಕ ಮುಂದಿನ ಪ್ಲಾಟ್‌ಗೆ ಹೋಗುತ್ತದೆ. ಆ ಭಾಗವೂ ಇದೇ ರೀತಿಯಿದ್ದರೆ ಅಲ್ಲೂ ನಿಂತು-ಇಂಗಿ ಮತ್ತೆ ಮುಂದಕ್ಕೆ. ಹೀಗೆ ಸಣ್ಣ ಮಳೆಗೂ ಲಕ್ಷಾಂತರ ಲೀಟರ್ ನೀರು ನೆಲಕ್ಕೆ ಇಳಿಯುತ್ತದೆ.
ಒಂದು ವೇಳೆ ಹೆಚ್ಚಿನ ಮಳೆಯಾದರೆ?
ಅದಕ್ಕೆಂದೇ ಜಾಣ್ಮೆಯಿಂದ ರೂಪಿಸಲಾದ ‘ಗುಂಡಾವರ್ತಿ’ ಇದೆ. ನೀರು ಸಾಗುವ ಎರಡು ಪ್ಲಾಟ್‌ಗಳ ಮಧ್ಯೆ ಎತ್ತರ ಕಡಿಮೆ ಇದ್ದಾಗ ‘ಹೊಲಗಟ್ಟಿ’ ರಚಿಸಿದರೆ, ಎತ್ತರ ಜಾಸ್ತಿಯಿದ್ದರೆ ‘ಗುಂಡಾವರ್ತಿ’ ನಿರ್ಮಿಸುತ್ತಾರೆ. ಚಿಕ್ಕ ಬಾವಿಯಂತೆ ಕಾಣುವ ಗುಂಡಾವರ್ತಿಯು ತಳದಲ್ಲಿ ಭೂಗತ ಕೊಳವೆ ಮಾಡಿ, ಮುಂದಿನ ಪ್ಲಾಟ್‌ಗೆ ಸಂಪರ್ಕ ಕಲ್ಪಿಸಲಾಗಿರುತ್ತದೆ. ಹೊಲದಲ್ಲಿ ನಿಂತು ಹೆಚ್ಚಾದ ನೀರು ಇದರ ಮೂಲಕ ಕೆಳಗೆ ಬಿದ್ದು ಮುಂದೆ ಸಾಗುತ್ತದೆ. ‘ಇವೆರಡೂ ವಿಧಾನದಿಂದ ಮಣ್ಣು ಇಲ್ಲೇ ಉಳಿದು ಕೇವಲ ನೀರು ಮುಂದಕ್ಕೆ ಸಾಗುತ್ತದೆ. ನಮ್ಮಲ್ಲಿ ನಿರ್ಮಿಸಿದ ಗುಂಡಾವರ್ತಿ ನೂರು ವರ್ಷಕ್ಕೂ ಹಳೆಯದು’ ಎಂದು ಮಲ್ಲಣ್ಣ ಹೆಮ್ಮೆಯಿಂದ ಹೇಳುತ್ತಾರೆ.
ಶಂಕರಣ್ಣ ಅವರ ಕಾಳಜಿಯಿಂದಾಗಿಯೇ ಹುನಗುಂದ ಸುತ್ತಲಿನ ಅನೇಕ ರೈತರು ಹೊಲಗಳಿಗೆ ಒಡ್ಡು ಹಾಕಿಕೊಳ್ಳುವಂತಾಯಿತು. ಅಚ್ಚರಿಯ ವಿಷಯವೆಂದರೆ, ಈ ಕೆಲಸ ಇವತ್ತಿಗೂ ಮುಂದುವರಿದೇ ಇದೆ. ಏರು ತಗ್ಗಿನ ಹೊಲವನ್ನು ಸಮಪಾತಳಿ (ಇದಕ್ಕೆ ‘ತಿದ್ದುವುದು’ ಎನ್ನುತ್ತಾರೆ) ಮಾಡಿಕೊಳ್ಳುವ ಕೆಲಸ ಇಂದಿಗೂ ಅನೇಕ ಕಡೆ ನಡೆದಿದೆ. ಇದಕ್ಕಾಗಿ ಅನುಭವಿಗಳ ಮಾರ್ಗದರ್ಶನ ಬೇಕೇ ಬೇಕು. ಶಂಕರಣ್ಣನವರ ಗರಡಿಯಲ್ಲಿ ರೂಪುಗೊಂಡ ಹನುಮಂತಪ್ಪ, ಮುರ್ತುಸಾಬ್ ಲೈನ್, ಶಿವನಾಗಪ್ಪ ದರ್ಗಾದ್, ಮರಿಯಪ್ಪ ಹಂಡಿ, ಫಕೀರಪ್ಪ ಕುರಿ ಅವರಂಥ ‘ತಜ್ಞ’ರು ಯಾವಾಗಲೂ ಬಿಜಿ! ‘ನಾಲ್ಕೈದು ಜನರಿಂದ ಹಿಡಿದು ನೂರೈವತ್ತು ಆಳು ಬಳಸಿ ಕೆಲಸ ಮಾಡುತ್ತೇವೆ. ಸ್ವಲ್ಪ ಜಾಸ್ತಿ ವೆಚ್ಚವೇ. ಆದರೆ ಅದರಿಂದ ಏನು ಲಾಭ ಎಂಬುದು ರೈತರಿಗೆ ಈ ಮೂರ್ನಾಲ್ಕು ವರ್ಷದಲ್ಲಿ ಗೊತ್ತಾಗಿದೆ. ಅದಕ್ಕಾಗಿ ಎಲ್ಲರೂ ಮುಂದಾಗುತ್ತಿದ್ದಾರೆ’ ಎಂದು 70 ವರ್ಷದ ಫಕೀರಪ್ಪ ಹೇಳುತ್ತಾರೆ.
ಹೌದು, ಇದಕ್ಕೆ ಸಾಕಷ್ಟು ನಿದರ್ಶನ ಹುನಗುಂದದಲ್ಲೇ ಇವೆ. ಒಂದೆರಡು ಬಾರಿ ಸಾಧಾರಣ ಮಳೆಯಾದರೂ ಒಡ್ಡು ಹಾಕಿಸಿಕೊಂಡವರಿಗೆ ವರ್ಷಕ್ಕೆ ಸಾಕಾಗುವಷ್ಟು ಜೋಳ ಸಿಕ್ಕಿದೆ. ಈ ವಿಧಾನದಲ್ಲಿ ಪರಿಣಿತರಾದ ಮಲ್ಲಣ್ಣ ಅವರಂತೂ ಯಾವತ್ತೂ ‘ಫೇಲ್’ ಆಗಿಲ್ಲ. ನಾಲ್ಕೈದು ಎಕರೆಯಲ್ಲಿ 10 ಚೀಲ ಜೋಳ, 30 ಚೀಲ ಕಡಲೆ, 10 ಚೀಲ ಸೂರ್ಯಕಾಂತಿ ಹೀಗೆ ಪ್ರತಿವರ್ಷ 50ರಿಂದ 60 ಚೀಲ ಇಳುವರಿ ಪಡೆದಿದ್ದಾರೆ. ಭತ್ತ ಬೆಳೆಯಲು ಸಹ ಮುಂದಾಗಿರುವುದು ಒಡ್ಡುಗಳು ನೀಡಿರುವ ಭರವಸೆಯ ಸಂಕೇತ. ಇದರೊಂದಿಗೆ ನೆಲದ ಫಲವತ್ತತೆ ಹೆಚ್ಚಿಸಲು ಬೆಳೆಯ ಉಳಿಕೆಯಿಂದ ತಯಾರಾದ ಗೊಬ್ಬರ ಸಹ ಹಾಕುತ್ತಾರೆ. ‘ಬಂದ ಹಣದಲ್ಲಿ ನಾಲ್ಕಾಣೆಯಷ್ಟು ಲಾಭವನ್ನು ಮರಳಿ ಮಣ್ಣಿಗೆ ನೀಡು’ ಎಂಬ ಅಜ್ಜನ ಮಾತನ್ನು ಈವರೆಗೂ ಪಾಲಿಸಿಕೊಂಡು ಬಂದಿದ್ದಾರೆ.
‘ಎಲ್ಲೆಲ್ಲೋ ದುಡ್ಡು ಹಾಕೋದಕ್ಕಿಂತ ಒಡ್ಡಿಗೆ, ನೆಲಕ್ಕೆ ಹಾಕಿ. ಇದೇ ರೈತನ ಬ್ಯಾಂಕ್’ ಎಂದು ಶಂಕರಣ್ಣ ಹೇಳುತ್ತಿದ್ದರಂತೆ. ಈ ಪಾರಂಪರಿಕ ವಿಧಾನಕ್ಕೆ ಈಗ ಆಧುನಿಕತೆಯ ಸ್ಪರ್ಶ ಬಂದಿದೆ. ದಿನಗಟ್ಟಲೇ ಹತ್ತಾರು ಆಳು ಸೇರಿ ಮಾಡುತ್ತಿದ್ದ ಕೆಲಸವನ್ನು ಈಗ ಜೆಸಿಬಿ ಯಂತ್ರಗಳು ಕೆಲ ತಾಸುಗಳಲ್ಲಿ ಮಾಡುತ್ತವೆ. ಒಡ್ಡು ಹಾಕಿಸುವುದನ್ನೇ ನಂಬಿ ಜೀವನ ಸಾಗಿಸುವ ಆರೆಂಟು ಅನುಭವಿಗಳು, ನೂರಾರು ಕಾರ್ಮಿಕರು ಇಲ್ಲಿದ್ದಾರೆ. ಈ ವಿಶಿಷ್ಟ ಪದ್ಧತಿ ಹುನಗುಂದದ ಸುತ್ತಲಿನ ಹಳ್ಳಿಗಳಿಗೂ ಹರಡಿದೆ.
ನೂರಾರು ಕೋಟಿ ರೂಪಾಯಿ ವೆಚ್ಚದಲ್ಲಿ ವಿಶ್ವವಿದ್ಯಾಲಯಗಳು, ಕೃಷಿ, ಜಲಾನಯನಗಳು ಮಾಡುತ್ತಿರುವ ಕೆಲಸವನ್ನು ನಾಗರಾಳ ಕುಟುಂಬ ಉಚಿತವಾಗಿ ಮಾಡುತ್ತ ಬಂದಿದೆ. ಇವತ್ತಿಗೂ ‘ಹೊಲ ತಿದ್ದಲು ಬನ್ನಿ’ ಎಂಬ ಮನವಿ ಬರುತ್ತವೆ. ವಿಶ್ವಬ್ಯಾಂಕ್‌ನ ತಜ್ಞರಿಂದ ಕೃಷಿತಜ್ಞ ಎಂದು ಕರೆಸಿಕೊಂಡ ಶಂಕರಣ್ಣ ನೆಲಜಲ ಸಂರಕ್ಷಣೆ, ಗೊಬ್ಬರ ತಯಾರಿಕೆ, ಬಿತ್ತನೆ ಮಾಹಿತಿ ಬಗ್ಗೆ ಸಾಕಷ್ಟು ವಚನ ಬರೆದ್ದಿದಾರೆ. ಪುತ್ರ ಮಲ್ಲಣ್ಣ ಅದರಲ್ಲೂ ಹಿಂದೆ ಬ್ದಿದಿಲ್ಲ. ‘ಅರಗಾಲದಲ್ಲಿ ಎಂಟಾಣೆ, ಬರಗಾಲದಲ್ಲಿ ನಾಲ್ಕಾಣೆ ಬೆಳೆ’ ತೆಗೆಯುವುದು ಹೇಗೆ ಎಂಬುದನ್ನು ವಚನಗಳ ಮೂಲಕವೇ ಮನದಟ್ಟು ಮಾಡಿಸುತ್ತಾರೆ.(ಅರಗಾಲ ಅಂದರೆ- ಸರಾಸರಿಗಿಂತ ಅರ್ಧ ಮಳೆ; ಬರಗಾಲ ಅಂದರೆ ತೀರಾ ಕಡಿಮೆ).
‘ಹೇಗಿದ್ರೂ ಮಳೆ  ಬರ್ತದೆ. ಎಷ್ಟಾದರೂ ಬರ್ಲಿ. ಅದನ್ನು ನಮ್ಮಲ್ಲೇ ಉಳ್ಸಿಕೊಳ್ಬೇಕು. ಒಡ್ಡು ಇಲ್ದ ಹೊಲ ಗೊಡ್ಡೆಮ್ಮೆ ಇದ್ಹಾಂಗ’ ಎನ್ನುವ ಮಲ್ಲಣ್ಣನ ಮಾತು ಕೇಳಿ ಬದುಕು ಹಸನು ಮಾಡಿಕೊಂಡವರು ಸಾಕಷ್ಟು ಮಂದಿ.
ಹಾಗಾಗೇ ಅವರೆಲ್ಲ ಪರಿಹಾರಕ್ಕಾಗಿ ಅಂಗಲಾಚಲಾರರು. ಬೊಗಸೆಯೊಡ್ಡುವುದು ಮಳೆ ನೀರಿಗೆ ಮಾತ್ರ. ಹೆಚ್ಚಿನ ಮಾಹಿತಿಗೆ: ಮಲ್ಲಣ್ಣ ನಾಗರಾಳ- 08351- 260343
ಲೇಖಕರು : ಆನಂದತೀರ್ಥ ಪ್ಯಾಟಿ :ಶತಶೃಂಗದ ಸಾಲಿನಲ್ಲಿ… ಕೃಷಿ ಬರಹಗಳ ಸಂಕಲನ : 5. ಶತಶೃಂಗದಲ್ಲಿ ಸತತ ನೀರು…
ಬರಪೀಡಿತ ಕೋಲಾರದ ‘ಶತಶೃಂಗ ಪರ್ವತ’ದ ಮೇಲಿರುವ ಆರು ಹಳ್ಳಿಗಳಲ್ಲಿ ಸದಾಕಾಲ ಸಮೃದ್ಧ ನೀರಿರುತ್ತದೆ.  ಅದೂ ತುಸು ಬಾಗಿದರೆ ಕೈಗೆಟಕುವ ಮಟ್ಟದಲ್ಲಿ! ಅಲ್ಲಿನ ರೈತರು ವಿದ್ಯುತ್ ಪಂಪ್ ಬಳಸದೆ ಈಗಲೂ ರಾಟೆಯಿಂದಲೇ ನೀರೆತ್ತುತ್ತಾರೆ. ನೀರಿನ ಬಳಕೆಯ ಸುಸ್ಥಿರ ವಿಧಾನದ ಅಪರೂಪದ ಪಾಠ ಇಲ್ಲಿ ಸಿಗುತ್ತದೆ.
ಕೋಲಾರದ ಅಂತರಗಂಗೆಯಲ್ಲಿ ಬಸವನ ಮೂರ್ತಿಯ ಬಾಯಿಂದ ಸದಾ ನೀರು ಹರಿಯುತ್ತದೆ. ‘ಇದು ಯಾವತ್ತೂ ಬತ್ತಿದ್ದೇ ಇಲ್ಲ’ ಎಂದು ಅವರಿವರು ಹೇಳುತ್ತಿದ್ದರು.
‘ಇದರಲ್ಲಿ ವಿಶೇಷವೇನೂ ಇಲ್ಲ ಬಿಡಿ. ಬೆಟ್ಟದ ಮೇಲ್ಭಾಗದಲ್ಲಿ ವಿಶಾಲ- ಸಮತಟ್ಟಾದ ಪ್ರದೇಶ ಇದೆ. ಹೊಲ, ಮನೆ, ಊರುಗಳು ಇವೆ. ಮಳೆ ನೀರು ಇಂಗಿ ಇಲ್ಲಿ ಬರುತ್ತದಷ್ಟೇ’ ಎಂದು ಈಚೆಗೆ ಅಲ್ಲಿಗೆ ಹೋಗಿದ್ದಾಗ ಜತೆಗಿದ್ದ ಪತ್ರಕರ್ತ ಪುರುಷೋತ್ತಮ್ ಹೇಳ್ದಿದರು.
ಬೆಟ್ಟದ ಮೇಲೆ ಹೊಲ ಮನೆ ಇವೆಯೆ? ಅಲ್ಲೇನು ನಡೆಯುತ್ತಿದೆ? ಇತ್ಯಾದಿ ಪ್ರಶ್ನೆ ಮೂಡಿದವು. ‘ಬನ್ನಿ ನೋಡಿ ಬರೋಣ’ ಎಂದು ಒರಿಗಾಮಿ ತಜ್ಞ ವಿ.ಎಸ್.ಎಸ್. ಶಾಸ್ತ್ರಿಯವರು ನಮ್ಮನ್ನು ಹೊರಡಿಸಿದರು. ನಮ್ಮ ಜತೆಗೆ ಜಲತಜ್ಞ ‘ಶ್ರೀ’ ಪಡ್ರೆ ಮತ್ತು ಬೆಮೆಲ್ ಕಂಪನಿಯ ಚಂದ್ರಪ್ರಕಾಶ್ ಕೂಡ ಬರಲು ಆಸಕ್ತಿ ತೋರಿದರು.
ಕೋಲಾರದಿಂದ ಐದು ಕಿ.ಮೀ. ದೂರದಲ್ಲೇ ಈ ಬೆಟ್ಟ ಸಾಲು ಇದೆ. ಅದಕ್ಕೆ ‘ಶತಶೃಂಗ’ ಎನ್ನುತ್ತಾರೆ. ಅಂತರಗಂಗೆಯಿಂದ ಬೆಟ್ಟ ಏರುತ್ತ ಹೋದಂತೆ ಬೆಂಗಳೂರಿನ ನಂದಿಧಾಮ ಅಥವಾ ಮೈಸೂರಿನ ಚಾಮುಂಡಿ ಬೆಟ್ಟದ ನಾಗಮುರಿ ರಸ್ತೆಗಳ ನೆನಪು ಬಂತು. ಗಾಳಿ ತಂಪಾಗತೊಡಗಿತು. ತುದಿ ತಲುಪಿದಾಗ ‘ಇದು ಕೋಲಾರವೋ ಅಥವಾ ಮಲೆನಾಡಿನ ತುಣುಕೋ?’ ಎಂಬ ಗೊಂದಲ ನಮ್ಮದು. ಎಲ್ಲೆಡೆ ಹಸಿರು, ಕೊರೆಯುವ ಚಳಿ, ತೆಂಗಿನ ಮರ, ಆಗಷ್ಟೇ ಕೊಯ್ಲು ಮಾಡಿದ ಭತ್ತ, ಅವರೆಕಾಯಿ ತುಂಬಿದ ಬಳ್ಳಿ, ಮಲ್ಬೆರಿ ಬೆಳೆ…!
ಜನವರಿ ಅಂತ್ಯದಲ್ಲಿ ಇಂಥ ಚಿತ್ರಣವನ್ನು ನಂಬುವುದೇ ಅಸಾಧ್ಯ. ಸತತ ಮೂರು-ನಾಲ್ಕು ವರ್ಷಗಳ ಬರದ ಬಳಿಕ ಕೋಲಾರ ಜಿಲ್ಲೆಯ ಬಹುತೇಕ ಪ್ರದೇಶ ಭಣಗುಡುತ್ತಿದ್ದರೆ, ಈ ಬೆಟ್ಟ ಇಷ್ಟೆಲ್ಲ ಹಸಿರು ಹೇಗೆ? ಎಲ್ಲರಿಗೂ ಬಿಸಿ ಮುಟ್ಟಿಸಿದ ಬರ ಇಲ್ಲಿ ಕಾಲಿಟ್ಟಿಲ್ಲವೇಕೆ?
‘ಶತಶೃಂಗ’ ಎಂಬ ಹೆಸರಿನ ಈ ಪರ್ವತ ಶ್ರೇಣಿಯಲ್ಲಿ ಆರು ಹಳ್ಳಿಗಳಿವೆ. ತೇರಹಳ್ಳಿಯಲ್ಲಿ 70 ಕುಟುಂಬಗಳಿದ್ದರೆ, ಪಾಪರಾಜನಹಳ್ಳಿಯಲ್ಲಿ 42, ಹೊಸಹಳ್ಳಿ-6, ಕೆಂಚೇಗೌಡನಹಳ್ಳಿ-22, ಶಿವಗಂಗೆ-6 ಮತ್ತು ಕುಪ್ಪಳ್ಳಿಯಲ್ಲಿ 20 ಕುಟುಂಬಗಳಿವೆ.
ಈ ಹಳ್ಳಿಗಳ ಪೈಕಿ ಯಾವ ರೈತರಿಗೂ ಬರದ ಬಾಧೆ ತಟ್ಟಿಲ್ಲ  ಎಂಬುದೇ ವಿಶೇಷ. ಉದಾಹರಣೆಗೆ ಪಾಪರಾಜನಹಳ್ಳಿಯಲ್ಲಿ 12 ತೆರೆದ ಬಾವಿಗಳಿವೆ. ಯಾವುದೂ ಬತ್ತಿಲ್ಲ. ಬೆಳಿಗ್ಗೆ ಎದ್ದರೆ ಕೈಯಿಂದಲೇ ಮೊಗೆದುಕೊಳ್ಳುವಷ್ಟು ನೀರು. ಎಲ್ಲಿದೆ ಸ್ವಾಮಿ ಈ ಅದೃಷ್ಟ?
ಸಮುದ್ರ ಮಟ್ಟದಿಂದ 3,700 ಅಡಿ (ಕೋಲಾರದ ಸಮತಟ್ಟು ನೆಲದಿಂದ ಸುಮಾರು ಸಾವಿರ ಅಡಿ) ಮೇಲಿರುವ ಸಾವಿರಾರು ಎಕರೆಯ ಈ ಪ್ರದೇಶದಲ್ಲಿ ಯಾವಾಗಲೂ ಕೃಷಿ ನಡೆಯುತ್ತದೆ. ಈ ಗ್ರಾಮಗಳ ಹೆಚ್ಚಿನ ಜನರಿಗೆ ಜಮೀನಿದೆ. ಕೆಲವರಿಗೆ ಮೂರ್ನಾಲ್ಕು ಎಕರೆ ಇದ್ದರೆ, ಅರ್ಧ ಎಕರೆ ಇರುವ ರೈತರೂ ಇಲ್ಲಿದ್ದಾರೆ. ವ್ಯವಸಾಯಕ್ಕೆ ಇವರಿಗೆ ಯಾವತ್ತೂ ನೀರಿನ ಕೊರತೆ ಕಂಡುಬಂದಿಲ್ಲ; ಬೆಳೆ ಎಂದೂ ಒಣಗಿಹೋಗಿಲ್ಲ.
ಮುಖ್ಯ ಬೆಳೆ ಭತ್ತ. ವರ್ಷಕ್ಕೆ ಒಂದು ಬಾರಿ ಭತ್ತ ತೆಗೆದು ಉಳಿದಂತೆ ರೇಷ್ಮೆ, ಅವರೆ, ಟೊಮ್ಯಾಟೊ ಬೆಳೆಯುತ್ತಾರೆ. ಬೆಟ್ಟದಲ್ಲಿ ಸಹಜವಾಗಿ ಸಾಕಷ್ಟು ಬೆಳೆದಿರುವ ಸೀತಾಫಲಗಳನ್ನು ತಂದು ಕೋಲಾರದಲ್ಲಿ ಮಾರುತ್ತಾರೆ. ಆಹಾರ-ನೀರಿಗೆ ಕೊರತೆಯಾಗದಿದ್ದರೆ ನೆಮ್ಮದಿ ನೆಲೆಸದೆ ಇನ್ನೇನು?
ಕೊಳವೆಬಾವಿಗಳು ಬೆಟ್ಟ ಏರಲಿಲ್ಲ
ಆದರೆ ಇದರ ಹಿಂದೆ ಎಲ್ಲರೂ ಕಲಿಯಬೇಕಾದ ಪಾಠವಿದೆ. ಅದು ಜಲ ಸಂರಕ್ಷಣೆ. ಇಲ್ಲಿನ ಬಾವಿಗಳಿಗೆ ವಿದ್ಯುತ್ ಪಂಪ್ ಜೋಡಿಸಿಲ್ಲ (ಕುಡಿವ ನೀರಿನ ಸೌಲಭ್ಯಕ್ಕೆ ಎರಡು ಕಡೆ ಮಾತ್ರ ಹಾಗೆ ಪಂಪ್ ಹಾಕಿದ್ದಾರೆ). ಎಲ್ಲೂ ಕೊಳವೆ ಬಾವಿ ಕೊರೆಸಿಲ್ಲ. ಇತರೆಡೆಯಂತೆ ಹೆಚ್ಚಿನ ನೀರಿನ ಆಸೆಗೆ ಬಲಿಯಾಗಿದ್ದರೆ, ಇದೂ ಮರುಭೂಮಿಯಾಗುತ್ತಿತ್ತೇನೋ? ಅದೇ ಒಂದು ಕಾಳಜಿ ಇಲ್ಲಿನ ರೈತರ ಸುಸ್ಥಿರ ಜೀವನ ವಿಧಾನಕ್ಕೆ ಬಹುಮುಖ್ಯ ಕಾರಣವಾಗಿದೆ.
ಗಾಣದ ಸುತ್ತ ಸುತ್ತುವಂತೆ ಎತ್ತುಗಳನ್ನು ಸುತ್ತಿಸಿ ‘ಪರ್ಶಿಯನ್ ವ್ಹೀಲ್’ನಿಂದಲೇ ಬೆಳೆಗೆ ನೀರು ಹರಿಸುತ್ತಾರೆ. ಎಲ್ಲ ಬಾವಿಗಳಲ್ಲಿ ಸಿಹಿ ನೀರಿದೆ. ಇದೇ ಅವರಿಗೆ ಆಸರೆ.
‘ತಾತನ್ ಕಾಲದಿಂದ್ಲೂ ಇಲ್ಲಿದೀವಿ. ಬಾವಿ ನೀರು ಯಾವಾಗ್ಲೂ ಇರ್ತದೆ. ಒಮ್ಮೆ ಬೋರ್ ಹಾಕ್ಸಿದ್ರೆ ಮುಗೀತು. ಈ ನೀರು ತಳ ಕಾಣ್ತದೆ’ ಎನ್ನುತ್ತಾರೆ ಪಾಪರಾಜನಹಳ್ಳಿಯ ರೈತ ನಾಗರಾಜ.
ವ್ಯವಸಾಯದ ಜತೆಗೆ ಪಶುಪಾಲನೆಯನ್ನು ಮಾಡುತ್ತಾರೆ. ಅದರಲ್ಲೂ ಮೇಕೆ, ಕುರಿ ಹೆಚ್ಚು ಹೆಚ್ಚು ಸಾಕುವುದರಿಂದ ಹಾಲು, ಉತ್ಕೃಷ್ಟ ಗೊಬ್ಬರ ಸಿಗುತ್ತದೆ. ಬೆಟ್ಟದಲ್ಲಿ ಯಥೇಚ್ಛ ಮೇವು ದೊರಕುವುದರಿಂದ ಈ ಉಪಕಸುಬು ಖರ್ಚಿಲ್ಲದೆ ಅಧಿಕ ಲಾಭ ನೀಡುತ್ತದೆ. ಈಚಿನವರೆಗೂ ರಸ್ತೆ ಇಲ್ಲದ ಕಾರಣ ಕೋಲಾರದಿಂದ ಗೊಬ್ಬರ ತರುವುದು ಕಷ್ಟವಾಗಿತ್ತು. ಅದಕ್ಕೆ ಮೇಕೆ ಗೊಬ್ಬರ ಬಳಸುವುದು ಅನಿವಾರ್ಯ ಎಂಬುದು ಗೋಚರವಾಗುತ್ತದೆ.
ಬೇಸಾಯದ ಸಮಯದಲ್ಲಿ ಎತ್ತು ಇಲ್ಲದವರು ಇನ್ನೊಬ್ಬರಿಂದ ಪಡೆಯುತ್ತಾರೆ. ಆದರೆ ಅದಕ್ಕೆ ಪ್ರತಿಫಲ ನೀಡುವ ಪದ್ಧತಿ ಇಲ್ಲಿಲ್ಲ. ಮುಂದೆ ಈತ ಎಂದಾದರೂ ಆತನಿಗೆ ಸಹಾಯ ಮಾಡಬೇಕು ಅಷ್ಟೇ. ಎಲ್ಲ ಸಹಕಾರ-ನೆರವಿನ ಅಡಿಯಲ್ಲಿ ನಡೆಯುತ್ತದೆ.
ಬೆಟ್ಟದಲ್ಲಿರುವ ಜೇನುಗೂಡು ಹುಡುಕಿ, ಜೇನುತುಪ್ಪ ಸಂಗ್ರಹಿಸಿ ಮಾರಾಟ ಮಾಡುವ ಕೆಲಸ ಕೂಡ ನಡೆಯುತ್ತದೆ. ಪ್ರತಿವರ್ಷ ಇಲ್ಲಿ ಮಾರಾಟವಾಗುವ ಪ್ರಮಾಣ ಎಷ್ಟು ಗೊತ್ತೇ? ಜೇನುತುಪ್ಪ- ಐದು ಟನ್ ಹಾಗೂ ಮೇಣ ಎರಡು ಟನ್! ಈಚಲು ಮರಗಳ ಗರಿಯಿಂದ ವರ್ಷವಿಡೀ ಪೊರಕೆ ಮಾಡಿ ಜೀವನ ಸಾಗಿಸುವ ಎರಡು ಕುಟುಂಬಗಳು ಇಲ್ಲಿವೆ. ಕರ್ನಾಟಕದ ಯಾವ ಬೆಟ್ಟದ ಮೇಲೂ ಇಷ್ಟು ಹಳ್ಳಿಗಳು, ಇಷ್ಟೊಂದು ವಿಶಾಲ ಪ್ರಮಾಣದ ಕೃಷಿ ಭೂಮಿ ಇಲ್ಲ.
ಈ ಬೆಟ್ಟಗಳಲ್ಲಿ ಮಾತ್ರ ಜೀವಿಸುವ ವಿಶಿಷ್ಟ ಪ್ರಭೇದದ ಪಕ್ಷಿ-ಪ್ರಾಣಿಗಳನ್ನು ಇವತ್ತಿಗೂ ಕಾಣಬಹುದು. ಕಲ್ಲುಗುಡ್ಡಗಳ ಮಧ್ಯೆಯೇ ಅಮೂಲ್ಯವಾದ  ಗಿಡಮೂಲಿಕೆಗಳಿವೆ. ಇಲ್ಲಿರುವಷ್ಟು ವಿವಿಧ ಬಗೆಯ ವಿಶಿಷ್ಟ ಮೂಲಿಕೆಗಳು ದಕ್ಷಿಣ ಭಾರತದಲ್ಲಿ ಮತ್ತೆಲ್ಲೂ ಇಲ್ಲ ಎಂದು ಆಯುರ್ವೇದ ಪ್ರತಿಷ್ಠಾನ ಗುರುತಿಸಿದೆ.
ಈ ಪ್ರದೇಶವನ್ನೊಮ್ಮೆ ನೋಡಿದರೆ ಸಾಕು. ಇಲ್ಲಿ ಜಮೀನು ಖರೀದಿಸಿ ಫಾರ್ಮ್ ಹೌಸ್, ರೆಸಾರ್ಟ್ ಇನ್ನೊಂದು ಮತ್ತೊಂದು ಮಾಡುವ ಆಸೆ ಮೂಡುವುದು ಸಹಜ. ಹಾಗೇನಾದ್ರೂ ಆದರೆ ಗ್ರಾಮ ಸಮುದಾಯದ ಮೇಲೆ ಮಾರಕ ಪರಿಣಾಮ ಬೀರುತ್ತದೆ ಎಂದು ಆತಂಕ ವ್ಯಕ್ತಪಡಿಸುತ್ತಾರೆ, ವಿ.ಎಸ್.ಎಸ್.ಶಾಸ್ತ್ರಿ. ಕೋಲಾರವನ್ನು ದಶಕಗಳಿಂದ ಬಲ್ಲ ಇವರು, ‘ಶತಶೃಂಗ’ದ ಜೀವವೈವಿಧ್ಯವನ್ನು ಅಧ್ಯಯನ ಮಾಡಿದವರು. ‘ಇಲ್ಲಿರುವ ವೈಶಿಷ್ಟ್ಯಗಳನ್ನು ಸಮೀಕ್ಷೆ ಮಾಡಬೇಕು. ಇದನ್ನೊಂದು ಪರಂಪರಾ ತಾಣವನ್ನಾಗಿ ರೂಪಿಸಬೇಕು. ಹುಡುಕಾಡಿದರೂ ಮತ್ತೊಂದು ಇಂಥ ಸ್ಥಳ ಸಿಗುವುದು ಅಸಾಧ್ಯ’ ಎನ್ನುತ್ತಾರವರು.
‘ಮಲೆನಾಡಿನವನಾದ ನನಗೆ ಇಲ್ಲಿನ ನೀರು ನೋಡಿದಾಗ ಅಸೂಯೆಯಾಗಿದೆ!’ ಎನ್ನುತ್ತಾರೆ, ಜಲತಜ್ಞ ‘ಶ್ರೀ’ಪಡ್ರೆ. ‘ಇದು ಸುಸ್ಥಿರ ಕೃಷಿಗೆ ಒಳ್ಳೆಯ ನಿದರ್ಶನ. ಆದರೆ ಜಲಮಟ್ಟ ಇಲ್ಲಿ ಕೂಡ ಹಿಂದೆ ಇದ್ದಷ್ಟು ಇಲ್ಲ. ತುಸು ಇಳಿಕೆ ಕಾಣುತ್ತಿದೆ. ಈಗ ಅಲ್ಲಿನ ಜನರು ಮಾಡಬೇಕಾದ ಕೆಲಸವೆಂದರೆ, ಜಲಮಟ್ಟ ಸುಸ್ಥಿತಿಯಲ್ಲಿಡಬೇಕು. ಹೆಚ್ಚು ಬೆಳೆ ಬೆಳೆಸುವ ಆಸೆಯಿಂದ ಬೋರ್‌ವೆಲ್ ಹಾಕಿ, ಹೈಬ್ರಿಡ್ ತಳಿಗಳನ್ನು ಬಿತ್ತನೆ ಮಾಡಿ, ಹಗಲೂ ರಾತ್ರಿ ನೀರಾವರಿ ಮಾಡಲು ಹೋದರೆ, ರಾಜ್ಯದ ವಿವಿಧೆಡೆ ಕಂಡಂಥ ಬರ ಪರಿಸ್ಥಿತಿಯೇ ಇಲ್ಲೂ ಬಂದೀತು. ಸಹಜ ಸಾಂಪ್ರದಾಯಿಕ ಪದ್ಧತಿಯಲ್ಲಿ ಇವರಿಂದ ಜಲಮೂಲದ ರಕ್ಷಣೆ ಆಗಿದೆ ನಿಜ. ಮಳೆ ನೀರನ್ನು ಇನ್ನಷ್ಟು ದಕ್ಷತೆಯಿಂದ ಹಿಡಿದಿಟ್ಟುಕೊಳ್ಳುವುದನ್ನು ಇವರೂ ಕಲಿಯಬೇಕು. ಅದಕ್ಕಾಗಿ ಮಳೆಕೊಯ್ಲಿನ ತಜ್ಞರ ನೆರವು ಇವರಿಗೆ ಅಗತ್ಯ ಇದೆ’ ಎಂದು ಅವರು ಹೇಳುತ್ತಾರೆ.
ಅಷ್ಟೇ ಅಲ್ಲ, ಕುರಿ ಮೇಕೆಗಳನ್ನು ಕಟ್ಟಿ ಮೇಯಿಸುವ ವ್ಯವಸ್ಥೆ ಇದ್ದಿದ್ದರೆ ಈಗಿನ ಕುರುಚಲು ಗಿಡಗಳ ಬದಲಿಗೆ ಇಡೀ ಗಿರಿಶ್ರೇಣಿಯೇ ಹಸಿರು ವನಗಳಿಂದ ಆವೃತ ಆಗಬಹುದಿತ್ತು. ಅಂಥ ಪಾಠ ಹೇಳಬಲ್ಲ ಕೃಷಿ ವಿಜ್ಞಾನಿಗಳ ನೆರವೂ ಇವರಿಗೆ ಅಗತ್ಯವಿದೆ.
ಆದರೂ ಇವರೇ ಪುಣ್ಯವಂತರು. ಮಳೆ ನೀರಿನ ಬಳಕೆಯ ದೃಷ್ಟಿಯಲ್ಲಿ ಕೋಲಾರ ಜಿಲ್ಲೆ ಅತ್ಯಂತ ಕುಖ್ಯಾತವಾಗಿದೆ. ಕೊಳವೆ ಬಾವಿಯಿಂದ ಅತಿ ನೀರನ್ನೆತ್ತಿ ಅಂತರ್ಜಲವನ್ನು ಪಾತಾಳಕ್ಕೆ ಕಳುಹಿಸಿದ ‘ಕಪ್ಪು ವಲಯ’ದ ಜಿಲ್ಲೆಗಳಲ್ಲಿ ಕೋಲಾರಕ್ಕೆ ಪ್ರಥಮ ಸ್ಥಾನ ಇದೆ. ಅದೇ ಜಿಲ್ಲೆಯಲ್ಲಿ ಈ ಶತಶೃಂಗ ಶ್ರೇಣಿ ಮರುಭೂಮಿಯ ಓಂುಸಿಸ್‌ನಂತಿದೆ. ರಸ್ತೆ ಇಲ್ಲದ ಕಾರಣ ಈವರೆಗೆ ಹೊಲಕ್ಕೆ ಸೀಮೆಗೊಬ್ಬರ ಹಾಗೂ ಕೊಳವೆಬಾವಿ ಲಾರಿ ‘ದಾಳಿ’ ಮಾಡಿರಲಿಲ್ಲ. ಆದರೆ ಎರಡು ವರ್ಷಗಳ ಹಿಂದಷ್ಟೇ ಬೆಟ್ಟದ ತುದಿವರೆಗೆ ಟಾರು ರಸ್ತೆ ಬಂದಿದೆ. ಬಸ್ ಸಂಚಾರವೂ ಆರಂಭವಾಗಿದೆ (ಇದರ ಕುರುಹು ಎಂಬಂತೆ ಅಲ್ಲಲ್ಲಿ ಕೆಲವರು ಯೂರಿಯಾ ಸುರಿಯತೊಡಗಿದ್ದಾರೆ).
ಇಲ್ಲಿನ ಸುಸ್ಥಿರತೆ-ಸೊಗಡನ್ನು ಅಧ್ಯಯನ ಮಾಡುವವರು ಬರಬೇಕಿತ್ತು. ಆದರೆ ಮೋಜು ಮಾಡುವವರು, ಎಸ್ಟೇಟ್ ಕೊಳ್ಳಬಯಸುವವರು  ಭೇಟಿ ನೀಡುತ್ತ್ದಿದಾರೆ. ಈವರೆಗೆ ಅಗತ್ಯ ವಸ್ತು ಖರೀದಿಸಲು ‘ಮೇಲಿನವರು’ ಕೆಳಗೆ ಬರುತ್ತಿದ್ದರು. ಇನ್ನು ಮೇಲೆ ‘ಸರಕು ಸಂಸ್ಕೃತಿ’ ಅವರ ಬಾಗಿಲ ಬಳಿ ಬರುತ್ತದೆ. ಅದು ಪ್ಲಾಸ್ಟಿಕ್ ಆಗಿರಬಹುದು, ಐಸ್‌ಕ್ರೀಮ್, ಪ್ಯಾಕ್ ಮಾಡಿದ ಕಿರಾಣಿ, ಗುಟ್ಕಾ, ಶಾಂಪೂ.. ಟಾರ್ ರಸ್ತೆಯೊಂದಿಗೆ ಬರುತ್ತಿರುವ ಈ ‘ಹೊಸ ಸಂಸ್ಕೃತಿ’ಯ ಪ್ರವಾಹ ಎದುರಿಸಿ ಶತಶೃಂಗ ಪರ್ವತದ ಗ್ರಾಮಗಳು ಉಳಿದಾವೇ? ಬೆಟ್ಟವಿಳಿದರೂ ಹೆಗಲೇರಿದ್ದ ಪ್ರಶ್ನೆ ಮಾತ್ರ ಹಾಗೇ ಕೂತಿತ್ತು.
ಲೇಖಕರು : ಆನಂದತೀರ್ಥ ಪ್ಯಾಟಿ : ಶತಶೃಂಗದ ಸಾಲಿನಲ್ಲಿ… ಕೃಷಿ ಬರಹಗಳ ಸಂಕಲನ : 6.ಧುಮ್ಮಿಕ್ಕಿ ಚಿಮ್ಮಿತು ಉನ್ಮತ್ತ ಬಾವಿ…
ಇಂಥದೊಂದು ಚಮತ್ಕಾರ ಮತ್ತೆ ಮತ್ತೆ ನೋಡಲು ಸಿಗಲಿಕ್ಕಿಲ್ಲ.
ಮಳೆನೀರನ್ನು ಹೇರಳವಾಗಿ ಕುಡಿದ ಭೂಮಿ ಡರ್ರೆಂದು ತೇಗಿತು. ಸಂತಸದಿಂದ ಆಕಾಶಕ್ಕೆ ತುಸು ನೀರನ್ನು ಪುರ್ರೆಂದು ಉಗ್ಗಿ ನಲಿಯಿತು. ಬತ್ತಿದ ಕೊಳವೆ ಬಾವಿಗೆ ಮಳೆನೀರಿನ ಮರುಪೂರಣ ಮಾಡಿ, ಭೂಮಿಯ ಬಾಯಾರಿಕೆಯನ್ನು ಇಂಗಿಸಿದ ಪ್ರತ್ಯಕ್ಷ ದೃಶ್ಯ ಇದು.
ನೆಲ ಬುಸು ಬುಸು ಅನ್ತಿದೆ….! ಬೋರ್‌ವೆಲ್‌ನಿಂದ ಜ್ವಾಲಾಮುಖಿ ಥರಾ ಗ್ಯಾಸು, ನೀರು ಚಿಮ್ತಾ ಇದೆ….. ’ ಎಂದು ಅತ್ತಿಂದ ಫೋನ್ ಬಂತು.
ಬೆಂಗಳೂರಿನಿಂದ ಅರವತ್ತು ಕಿಲೊಮೀಟರ್ ಆಚೆ ಕುಂಟನಹಳ್ಳಿಯ ಹೊಲದಿಂದ ಕಳೆದ ವಾರ ತೀರಾ ನಸುಕಿನಲ್ಲಿ ಬಂದ ಕರೆ ಅದಾಗಿತ್ತು.
ಅದೇನು ನೋಡೇ ಬಿಡೋಣವೆಂದು  ಬೈಕ್ ಹತ್ತಿ ಹೊರಟೆವು. ದೊಡ್ಡಬಳ್ಳಾಪುರ ತಾಲ್ಲೂಕಿನ ಕುಂಟನಹಳ್ಳಿಯನ್ನು ಹುಡುಕುತ್ತ ಹೋಗಿದ್ದೇ ಒಂದು ಸಾಹಸದ ಕೆಲಸವಾಗಿತ್ತು. ನಮ್ಮ ಪುಣ್ಯಕ್ಕೆ ಆ ಹೊಲದ ಮಾಲಿಕ ಎನ್.ಕೆ. ರಾಮಕೃಷ್ಣ ತಮ್ಮ  ಹೊಲದಿಂದಲೇ ಮೊಬೈಲ್ ಮೂಲಕ ನಮಗೆ ಮಾರ್ಗದರ್ಶನ ಮಾಡುತ್ತಿದ್ದರು. ಎರಡು ಗಂಟೆಗಳ ಪಯಣದ ನಂತರ ನಾವು ಎದ್ದೂ ಬಿದ್ದೂ ಹೊಲಕ್ಕೆ ಬಂದೆವು.
ಕೊಳವೆ ಬಾವಿ ಶಾಂತ ಸ್ಥಿತಿಯಲ್ಲಿ ನಿಂತಿತ್ತು. ಸುತ್ತ ಎಂಟೂ ದಿಕ್ಕಿಗೆ ಅದು ಸಿಡಿಸಿದ್ದ ರಾಡಿ ಚೆಲ್ಲಾಪಿಲ್ಲಿ ಬಿದ್ದಿತ್ತು.
ಆಗಿದ್ದಿಷ್ಟೆ: ಮುಂಚಿನ ದಿನ ಚೆನ್ನಾಗಿ ಮಳೆ ಬ್ದಿದು, ಆ ಬೋರ್‌ವೆಲ್ ಸಮೀಪ ನೀರು ದೊಡ್ಡ ಕೆರೆಯಂತೆ ಮಡುಗಟ್ಟಿ ನಿಂತಿತ್ತು. ಬತ್ತಿದ ಕೊಳವೆ ಬಾವಿಗೆ ಆ ನೀರನ್ನೇ ಮರುಭರ್ತಿ ಮಾಡೋಣ ಎಂದು ರಾತ್ರಿಯ ವೇಳೆಯಲ್ಲಿ ಒಂದು ಪುಟ್ಟ ಕಾಲುವೆ ತೋಡಿ ನೀರನ್ನು ಬಾವಿಯ ಬಳಿಯ ಇಂಗುಗುಂಡಿಗೆ ಬಿಟ್ಟಿದ್ದರು.
ಬೆಳಿಗ್ಗೆ ಎದ್ದು ಬೋರ್‌ವೆಲ್‌ಗೆ ನೀರು ತುಂಬಿತೇ ನೋಡೋಣ ಎಂದು ತೋಟದ ಮ್ಯಾನೇಜರ್ ರವಿಕುಮಾರ್ ಬಂದರು. ನೀರು ಇಂಗುಗುಂಡಿಗೆ ಈಗಲೂ ಹೋಗುತ್ತಲೇ ಇತ್ತು. ‘ಈ ಹರಿವನ್ನು ಸ್ವಲ್ಪ ಸ್ಟಾಪ್ ಮಾಡಿದ್ರೆ ಹೇಗೆ?’ ಎಂದುಕೊಂಡ ರವಿ, ಆ ನೀರಿಗೆ ತಡೆಯೊಡ್ಡಿದರು. ಕೂಡಲೇ ಭಯಾನಕ ಸದ್ದು. ಕೆಲ ಕ್ಷಣಗಳಲ್ಲೇ ಕೊಳವೆ ಬಾವಿಯಿಂದ ಮೇಲಕ್ಕೆ ನೀರು ಚಿಮ್ಮಿತು. ಹತ್ತಿಪ್ಪತ್ತಲ್ಲ… ಕಣ್ಣು ಹರಿಯುವಷ್ಟೂ ಎತ್ತರಕ್ಕೆ ಅದು ನಾಲ್ವತ್ತೊ ಐವತ್ತೊ ಅಥವಾ ನೂರು ಅಡಿಯವರೆಗೋ.. ಅಂತೂ ಆಕಾಶಕ್ಕೆ.
ರವಿಕುಮಾರ್‌ಗೆ ಅಚ್ಚರಿ… ಭಯ. ಮಾಲಿಕ ಎನ್.ಕೆ. ರಾಮಕೃಷ್ಣಗೆ ಸುದ್ದಿ ತಿಳಿಸಿದರು. ಅವರು ಬಂದು ನೋಡಿ ನಮಗೆ ತಿಳಿಸಿದ್ದರು.
ನಾವು  ನೋಡಿದಾಗ ಕೊಳವೆ ಬಾವಿಯ ನೀರು ಸಿಡಿದ ಗುರುತು ಎಲ್ಲೆಡೆ ಇತ್ತು. ಆದರೂ ಅದು ಐವತ್ತೊ ನೂರೊ ಅಡಿ ಎತ್ತರಕ್ಕೆ ನೀರನ್ನು ಫೂತ್ಕರಿಸಿದ ಬಗ್ಗೆ ನಮಗೆ ಸಂಶಯ ಇತ್ತು. ಬೋರ್ ಕೊಳವೆಯ ಒಳಕ್ಕೆ ತಲೆ ಇಕ್ಕಿ ನೋಡಿದೆವು. ಸೊರ್ ಸೊರ್ ಜೊರ್‌ಜೊರ್ ಸದ್ದು ಬರುತ್ತಿತ್ತೇ ವಿನಾ ಒಳಗೆ ಬರೀ ಕತ್ತಲು.
‘ನೋಡ್ತೀರಾ ಮತ್ತೊಮ್ಮೆ?’ ಎಂದು ಕೇಳುತ್ತ ರಾಮಕೃಷ್ಣ ತಮ್ಮ ಸಿಬ್ಬಂದಿಗೆ ಸಿಗ್ನಲ್ ಕೊಟ್ಟರು. ಅಲ್ಲೇ ನಿಂತಿದ್ದ ರವಿಕುಮಾರ್ ಒಂದು ಗುದ್ದಲಿ ಮಣ್ಣನ್ನು ಎಳೆದು ಒಳಹರಿವಿನ ಕಾಲುವೆಗೆ ಕಟ್ಟೆ ಹಾಕಿದರು. ಬಾವಿಯತ್ತ ಬರುತ್ತಿದ್ದ ನೀರು ಹಠಾತ್ ನಿಂತಿದ್ದೇ ತಡ…..
ನೆಲದೊಳಕ್ಕೆ ಸಿಡಿಲು ಬಡಿದ ಸದ್ದು. ನೆಲ ಅದುರಿದ ಅನುಭವ. ಗುಡುಗುಡು ರೇಲ್ವೆ ಎಂಜಿನ್ ಚಲಿಸಿ ಬಂದಂತೆ ಒಳಗಿನಿಂದ ಢಳ್ಳೆಂದು ನೀರು, ಗಾಳಿಗುಳ್ಳೆ ಮೇಲಕ್ಕೆ ಚಿಮ್ಮಿದವು. ಚಿಮ್ಮುತ್ತಲೇ ಇದ್ದವು. ಅವಸರದಲ್ಲಿ ಮೇಲಕ್ಕೆ ನೋಡಿದ ನಮ್ಮ ಮುಖಕ್ಕೆಲ್ಲ ಸಿಂಚನ. ನಮ್ಮ ಕ್ಯಾಮರಾ ಎಲ್ಲ ಒದ್ದೆೆ ಮುದ್ದೆ. ಎರಡು ಮಹಡಿ ಎತ್ತರಕ್ಕೆ ಚಿಮ್ಮುತ್ತಲೇ ಇತ್ತು.
‘ನೀರಿನ ಒಳಹರಿವು ಈಗ ಕಮ್ಮಿ ಆಗಿದೆ ಸರ್, ಆಗಲೇ ಬರಬೇಕಿತ್ತು, ಇನ್ನೂ ಜೋರಾಗಿ, ಇನ್ನೂ ಎತ್ತರಕ್ಕೆ ಚಿಮ್ತಾ ಇತ್ತು’ ಎಂದರು ರಾಮಕೃಷ್ಣ.
ನಾವು ನೋಡಿದ್ದೇ ಕೊನೇ ದೃಶ್ಯ. ಆ ಕೊಳವೆ ಬಾವಿಗೆ ಮತ್ತೆ ಪಂಪ್ ಅಳವಡಿಸಲಾಗಿದೆ. ಈಗ ಕಲಕು ಹೊಂಡದಲ್ಲಿ ಮತ್ತೆ ನೀರು ತುಂಬಿಸಿ ಬಾವಿಯತ್ತ ತಿರುಗಿಸಿ ನಿಲ್ಲಿಸಿದರೂ, ಅದು ಇನ್ನೊಮ್ಮೆ ಚಿಮ್ಮಲಾರದು.
ರಾಮಕೃಷ್ಣ 2004ರಲ್ಲಿ ಕುಂಟನಹಳ್ಳಿ ಗ್ರಾಮದ ಬಳಿ ಇರುವ ತಮ್ಮ 54 ಎಕರೆ ತೋಟಕ್ಕೆ ನೀರುಣಿಸಲು ಕೊಳವೆ ಬಾವಿ ಕೊರೆಸಿದ್ದರು. ಆರಂಭದಲ್ಲಿ  ಗಂಟೆಗೆ ನಾಲ್ಕೂವರೆ ಸಾವಿರ ಗ್ಯಾಲನ್ ನೀರು ಕೊಡುತ್ತಿದ್ದ ಕೊಳವೆ ಬಾವಿ, ನಂತರ ಪ್ರಮಾಣ ಕಡಿಮೆ ಮಾಡುತ್ತ ಕೊನೆಗೆ ಬಿಕ್ಕಳಿಸತೊಡಗಿತು. ‘ಪರಿಹಾರ ಏನು?’ ಎಂದು ಹುಡುಕುತ್ತಲೇ ಇದ್ದ ಅವರಿಗೆ ಕಂಡಿದ್ದು ಜಲತಜ್ಞ ಅಯ್ಯಪ್ಪ ಮಸಗಿ ಎಂಬುವರ ‘ನೆಲ-ಜಲ-ಜನ’ ಎಂಬ ಕೃತಿ. ಮಳೆನೀರು ಇಂಗಿಸಿ ಪುನರ್ಜನ್ಮ ಪಡೆದುಕೊಂಡ ಸಾಕಷ್ಟು ಯಶಸ್ವಿ ಉದಾಹರಣೆಗಳು ಅದರಲ್ಲಿದ್ದವು.  ಮಸಗಿ ಅವರನ್ನೇ ಸಂಪರ್ಕಿಸಿದ ರಾಮಕೃಷ್ಣ, ತಮ್ಮ ಕೊಳವೆಬಾವಿಯ ದುಸ್ಥಿತಿಯನ್ನು ವಿವರಿಸಿದರು.
ಮಳೆನೀರು ಮರುಪೂರಣಕ್ಕೆ ಅಯ್ಯಪ್ಪ ಮಸಗಿ ಅನುಸರಿಸುವುದು ‘ತೆರೆದ ಬಾವಿ’ ವಿಧಾನ. ಕೊಳವೆ ಬಾವಿಯ ಕೇಸಿಂಗ್ ಪೈಪ್‌ನ ಸುತ್ತ ಹೊಸ ಬಾವಿ ತೋಡಿ, ಮಳೆ ನೀರು ಅಲ್ಲಿಗೆ ಹರಿದುಬರುವಂತೆ ಮಾಡುತ್ತಾರೆ. ನಂತರ ಕೇಸಿಂಗ್ ಪೈಪ್‌ಗೆ ರಂಧ್ರಗಳನ್ನು ಕೊರೆದು ಅದಕ್ಕೆ ಹೊರಗಿನಿಂದ ನೈಲಾನ್ ಬಲೆ (ಅಕ್ವಾಮೆಶ್) ಸುತ್ತುತ್ತಾರೆ. ‘ಇದರಿಂದ ನೀರು ಸುಲಭ ಹಾಗೂ ಶೀಘ್ರವಾಗಿ ನೆಲದೊಳಗೆ ಹೋಗುತ್ತದೆ’ ಎಂಬ ವಾದ ಅವರದು.
ಮಸಗಿಯವರ ನಿರ್ದೇಶನದಲ್ಲಿ ರಾಮಕೃಷ್ಣ ಮೊದಲಿಗೆ ಕೊಳವೆ ಬಾವಿ ಸುತ್ತ 10 ಅಡಿ ವ್ಯಾಸ, 20 ಅಡಿ ಆಳದ ಬಾವಿ ತೆಗೆಸಿದರು. ಸುತ್ತಲೂ ಸಿಮೆಂಟ್ ರಿಂಗ್ ಹಾಕಿಸಿದರು. ಪಕ್ಕದ ಒಣ ಹೊಂಡದಲ್ಲಿ ಮಳೆ ಬಿದ್ದಾಗ ಸಂಗ್ರಹವಾಗುವ ನೀರು ನೇರ ಕೊಳವೆ ಬಾವಿಯತ್ತ ಬರುವಂತೆ  ಕಾಲುವೆ ತೋಡಿಸಿದರು. ಈ  ಕೆಲಸ ಮುಗಿದು ಕೇವಲ ಒಂದು ತಿಂಗಳಾಗಿತ್ತಷ್ಟೇ. ಮೊದಲ ಮಳೆ ಬಿತ್ತು. ಪಕ್ಕದಲ್ಲಿ ಒಣಗಿದ್ದ ಹೊಂಡ ತುಂಬಿತು. ನೀರು ಬಾವಿಯ ಕಡೆ ನುಗ್ಗಿತು. ಜಲ ಮರುಪೂರಣದ ಫಲಿತಾಂಶ ಸ್ಪಷ್ಟವಾಗಿ ಗೋಚರಿಸಿತ್ತು.
ನಾವು ಹೋದಾಗ ಹೊಂಡದಲ್ಲಿ ನೀರು ಆಗಲೇ ತೀರಾ ಖಾಲಿಯಾಗುತ್ತ ಬಂದಿತ್ತು. ಆದರೆ ಭೂಮಿಯಲ್ಲಿ ಇಂಗಿದ ನೀರು ರಭಸದಿಂದ ಭೀಕರ ಶಬ್ದದೊಂದಿಗೆ ಕೇಸಿಂಗ್ ಪೈಪ್ ಮೂಲಕ ಒಳನುಗ್ಗುವ ಸದ್ದು ಕೇಳುತ್ತಿತ್ತು. ಮಳೆ ನಿಂತು, ಬಿಸಿಲು ಬಿದ್ದು ನೆಲದ ಮೇಲ್ಪದರ ಒಣಗಿದ್ದರೂ,  ನೀರು ಸದ್ದು ಮಾಡುತ್ತ ಅಂತರ್ಜಲ ಖಜಾನೆಯನ್ನು ಭರ್ತಿ ಮಾಡುತ್ತಲೇ ಇತ್ತು.
‘ಇಲ್ಲಿ ನೀರು ಹೀಗೆ ಒಳಗೆ ಹೋಗೋದು ನೋಡಿದ್ರೆ, ಕೊರತೆ ಎಂಬ ಶಬ್ದವೇ ಇನ್ನು ಸುಳಿಯಲಿಕ್ಕಿಲ್ಲ. ರಾತ್ರಿಯಿಂದ ಬೆಳಿಗ್ಗೆವರೆಗೆ ಎಷ್ಟು ಲಕ್ಷ  ಲೀಟರ್ ನೀರು ಸಂಗ್ರಹವಾಗಿದೆಯೋ?’ ಎಂದು ಸಂತಸಪಟ್ಟರು ರಾಮಕೃಷ್ಣ.
ಆದರೆ ನೀರು ಚಿಮ್ಮಿದ್ದು ಏಕೆ?
ಭೂವಿಜ್ಞಾನಿ ಹಾಗೂ ಅಂತರ್ಜಲತಜ್ಞ ದೇವರಾಜ ರೆಡ್ಡಿಯವರು ಹೇಳುವ ಪ್ರಕಾರ ‘ಹೊಂಡದಿಂದ ಕೊಳವೆಬಾವಿಗೆ ನೀರು ಅಧಿಕ ಒತ್ತಡದಲ್ಲಿ ನುಗ್ಗುತ್ತ ಭೂಮಿಯ ಪದರುಗಳಲ್ಲಿ ಇಳಿದು ಸಾಗುತ್ತದೆ. ಮೇಲಿನ ಹರಿವನ್ನು ನಿಲ್ಲಿಸಿದರೆ, ಪದರುಗಳಲ್ಲಿನ ಗಾಳಿಯ  ಒತ್ತಡ ಹೆಚ್ಚಾಗಿ, ತುಸು ನೀರಿನ ಜತೆ ಮೇಲಕ್ಕೆ ಚಿಮ್ಮಿ ಕಾರಂಜಿಯನ್ನು ಸೃಷ್ಟಿಸುತ್ತದೆ.’ ಆದರೆ ನೀರಿನ ಹರಿವನ್ನು ನಿಲ್ಲಿಸಿದಾಗ ಮಾತ್ರ ನೀರು ಮೇಲಕ್ಕೆ ಚಿಮ್ಮುತ್ತಿದ್ದುದು ಪ್ರಕೃತಿಯ ಗುಟ್ಟು.
ಈವರೆಗೆ ಬಿಕ್ಕಳಿಸುತ್ತಿದ್ದ ಬೋರ್‌ವೆಲ್‌ನಿಂದ ಈಗ ಧಾರಾಕಾರವಾಗಿ ತಿಳಿಯಾದ ನೀರು ಹರಿದು ಬರತೊಡಗಿದೆ. ‘ಪ್ರತಿ ಎಕರೆಗೆ ಹತ್ತು ಗುಂಟೆ ಹೊಂಡ ಮಾಡಿದರೆ ಸಾಕು; ಯಾರಿಗೂ ನೀರಿನ ಕೊರತೆ ಕಾಡುವುದಿಲ್ಲ’ ಎಂದು ರಾಮಕೃಷ್ಣ ಹುಮ್ಮಸ್ಸಿನಿಂದ ಹೇಳುತ್ತಾರೆ. ಓಡುವ ಮಳೆನೀರನ್ನು ನಡೆಯುವಂತೆ, ನಡೆಯುವ ನೀರನ್ನು ನಿಲ್ಲುವಂತೆ ಮಾಡಲು ಅವರು ಜಮೀನಿನ ತುಂಬ ಒಡ್ಡು, ಬದುಗಳನ್ನು ನಿರ್ಮಿಸಿದ್ದಾರೆ. ಹೀಗೆ ನಿಲ್ಲುವ ನೀರು ಇಂಗುವಂತೆ ಮಾಡಿ ಅಂತರ್ಜಲ ಮಟ್ಟ ಹೆಚ್ಚಿಸಿಕೊಂಡ ರಾಮಕೃಷ್ಣರ ಮುಖದಲ್ಲೂ ಈಗ ಉತ್ಸಾಹ ಚಿಮ್ಮುತ್ತಿದೆ.  ತಮ್ಮ ಕಣ್ಣೆದುರೇ ಕಂಡ ಫಲಿತಾಂಶ ಅವರನ್ನು ನೀರಿನ ಬಗ್ಗೆ ಇನ್ನಷ್ಟು ಕಾಳಜಿ ವಹಿಸುವಂತೆ ಮಾಡಿದೆ.
ಲೇಖಕರು : ಆನಂದತೀರ್ಥ ಪ್ಯಾಟಿ : ಶತಶೃಂಗದ ಸಾಲಿನಲ್ಲಿ… ಕೃಷಿ ಬರಹಗಳ ಸಂಕಲನ : 7. ಕಾರಾಗೃಹದಲ್ಲಿ ಕೃಷಿ ಪಾಠಶಾಲೆ!
‘ಸಮಗ್ರ ಕೀಟ ನಿರ್ವಹಣೆ’ ಎಂಬ ನಿಸರ್ಗಸ್ನೇಹಿ ವಿಧಾನದಿಂದ ಬೆಳೆಗಳ ಕೀಟಬಾಧೆ ನಿಯಂತ್ರಿಸುವ ಬಗ್ಗೆ ಕಾರಾಗೃಹದ ಬಂದಿಗಳಿಗೆ ತರಬೇತಿ ನೀಡಿದ ಗುಲ್ಬರ್ಗ ಕೃಷಿ ಇಲಾಖೆ, ಅದರಲ್ಲಿ ಗಮನಾರ್ಹ ಯಶಸ್ಸು ಸಾಧಿಸಿದೆ. ಏನೇನೂ ಗೊತ್ತಿಲ್ಲದವರು ತರಬೇತಿ ಬಳಿಕ ಕೃಷಿ ಪಂಡಿತರಾಗಿದ್ದಾರೆ! ರಾಜ್ಯದಲ್ಲೇ ಮೊದಲ ಬಾರಿಗೆ ನಡೆದ ಈ ಕಾರ್ಯಕ್ರಮ ದೆಹಲಿ ದೊರೆಗಳನ್ನೂ ಆಕರ್ಷಿಸಿದೆ.
ಇವರು ಜೈಲಿನ ಕೈದಿಗಳಾ? ಅಲ್ಲ ಕೃಷಿ ಪಂಡಿತರು!’ ಎಂದು ಕೃಷಿ ಆಯುಕ್ತ ಎಚ್. ಶಶಿಧರ ಬಣ್ಣಿಸಿದಾಗ ಗುಲ್ಬರ್ಗ ಕೇಂದ್ರ ಕಾರಾಗೃಹ ಚಪ್ಪಾಳೆ ಸದ್ದಿನಿಂದ ತುಂಬಿತು. ‘ನಮ್ಮ ಇಲಾಖೆ ಸಿಬ್ಬಂದಿಗಿಂತಲೂ ಹೆಚ್ಚಿನ ಜ್ಞಾನ, ಮಾಹಿತಿ ಇವರಲ್ಲಿದೆ’ ಎಂದು ಹೇಳಿದಾಗ ಮತ್ತಷ್ಟು ಚಪ್ಪಾಳೆ…
ಬಂದಿಗಳ ಜ್ಞಾನದ ಹರವನ್ನು ಗಮನಿಸಿದವರಿಗೆ ಈ ಮಾತಿನಲ್ಲಿ ಎಳ್ಳಷ್ಟೂ ಉತ್ಪ್ರೇಕ್ಷೆ ಕಾಣುತ್ತಿರಲಿಲ್ಲ. ಏನೇನೋ ಅಪರಾಧಕ್ಕಾಗಿ ಶಿಕ್ಷೆ ಅನುಭವಿಸುತ್ತಾ ಇರುವ 25 ಕೈದಿಗಳ ಮುಖದಲ್ಲಿ ಮೂಡಿದ ಮುಗುಳ್ನಗೆ ನೋಡಬೇಕಿತ್ತು!
ಕೈದಿಗಳು- ಅದರಲ್ಲೂ ಕೇಂದ್ರ ಕಾರಾಗೃಹದಲ್ಲಿ ಶಿಕ್ಷೆ ಅನುಭವಿಸುತ್ತಿರುವವರು ಎಂದರೇನೇ ಅಳುಕು. ಅಂಥವರ ಪೈಕಿ ಆಸಕ್ತರಿಗೆ ತೊಗರಿ ಬೆಳೆಯಲ್ಲಿ ನಿಸರ್ಗಸ್ನೇಹಿ, ಸಮಗ್ರ ಪೀಡೆ ನಿರ್ವಹಣೆ (ಇಂಟಿಗ್ರೇಟೆಡ್ ಪೆಸ್ಟ್ ಮ್ಯಾನೇಜ್‌ಮೆಂಟ್- ಐಪಿ‌ಎಂ) ಕುರಿತು ತರಬೇತಿ ನೀಡಿ ಗಮನಾರ್ಹ ಯಶಸ್ಸು ಸಾಧಿಸಿದ್ದು ಗುಲ್ಬರ್ಗದ ಕೃಷಿ ಇಲಾಖೆ.
ರೈತರಿಗೆ ತರಬೇತಿ ನೀಡುವುದೇನೋ ಸರಿ; ಆದರೆ ಬಂದಿಗಳಿಗೆ..? ಎಂದು ಪ್ರಶ್ನಿಸುವವರೇ ಹೆಚ್ಚು. ‘ಯಾಕೆ? ಅವರೂ ಮನುಷ್ಯರಲ್ಲವೇ? ಯಾವುದೇ ಕ್ಷಣದಲ್ಲಿ ಮಾಡಿದ ತಪ್ಪಿಗೆ ಜೈಲಿಗೆ ಬಂದಿರುತ್ತಾರೆ. ಇಲ್ಲಿ ಹೆಚ್ಚಿನ ಕೆಲಸವಿಲ್ಲದೇ ಖಾಲಿ ಕುಳಿತಾಗ ಪ್ರಾಯಶ್ಚಿತ್ತ ಪಡುತ್ತಲೇ ಕೀಳರಿಮೆ ಬೆಳೆಸಿಕೊಳ್ಳುತ್ತಾರೆ. ಅದನ್ನು ಕಡಿಮೆ ಮಾಡುವ ಹಲವು ಯತ್ನಗಳ ಪೈಕಿ ಇದೂ ಒಂದು’ ಎಂದು ಸಮರ್ಥಿಸಿಕೊಳ್ಳುತ್ತಾರೆ, ಕಾರಾಗೃಹದ ಅಧೀಕ್ಷಕ ಟಿ.ಎಚ್.ಲಕ್ಷ್ಮೀನಾರಾಯಣ.
ರೈತರಿಗಾಗಿ ಏರ್ಪಡಿಸುವ ತರಬೇತಿಗಳಲ್ಲಿ ರೈತರೇ ಭಾಗವಹಿಸುವುದಿಲ್ಲ. ಇಂಥ ಸಂದರ್ಭದಲ್ಲಿ ಸರ್ಕಾರದ ಯೋಜನೆಗಳನ್ನು ಅನುಷ್ಠಾನ ಮಾಡುವ ರೈತಪರ ಅಧಿಕಾರಿಗಳಿಗೆ ಒಳಗೊಳಗೇ ಸಂಕಟ. ಕೋಟ್ನೂರಿನಲ್ಲಿರುವ ಜಿಲ್ಲಾ ಕೃಷಿ ತರಬೇತಿ ಕೇಂದ್ರಕ್ಕೆ 10 ಗ್ರಾಮಗಳ ರೈತರಿಗೆ ಪರಿಸರ ಸ್ನೇಹಿ ‘ಐಪಿ‌ಎಂ’ ವಿಧಾನದ ತರಬೇತಿ ನೀಡುವ ಜವಾಬ್ದಾರಿ ಇತ್ತು. ಅದರಲ್ಲಿ ಇನ್ನೊಂದು ಗ್ರಾಮ ಉಳಿದಿತ್ತು. ಈ ಕುರಿತೇ ಯೋಚಿಸುತ್ತ ಕೇಂದ್ರದ ತರಬೇತಿ ಸಂಯೋಜಕ ಡಾ† ಮಹಮದ ಇಸಾಕ್ ನಾಗೂರ ಅವರು ಜೇವರ್ಗಿ ರಸ್ತೆಯಲ್ಲಿ ಬರುತ್ತಿದ್ದಾಗ ಕಾರಾಗೃಹ ಕಂಡಿತು. ಸಿಕ್ಕೇ ಬಿಟ್ಟಿತಲ್ಲ ಹೊಸ ಐಡಿಯಾ..!
‘ಈ ಜೈಲಿನಲ್ಲಿ ಹೆಚ್ಚಿಗೆ ಇರೋರು ಗ್ರಾಮೀಣ ಪ್ರದೇಶದ ಬಂದಿಗಳು. ಅಂದರೆ ರೈತ ಸಮುದಾಯಕ್ಕೆ ಸೇರಿದವರು. ಇವರಿಗೇ ಐಪಿ‌ಎಂ ತರಬೇತಿ ನೀಡಿದರೆ, ಬಿಡುಗಡೆಯಾದಾಗ ಜೀವನಕ್ಕೆ ಹೊಸ ದಾರಿ ಸಿಗಬಹುದಲ್ಲವೇ?’ ಎಂದು ನಾಗೂರ ಅವರು ಜಂಟಿ ಕೃಷಿ ನಿರ್ದೇಶಕ ಎನ್.ಗಂಗಪ್ಪ ಅವರ ಮುಂದೆ ಐಡಿಯಾ ಬಿಡಿಸಿಟ್ಟರು.
ಹಾಗೆ ನೋಡಿದರೆ ಇದೊಂದು ದೊಡ್ಡ ರಿಸ್ಕ್… ಆದರೆ ಇದನ್ನೇ ಸವಾಲಾಗಿ ತೆಗೆದುಕೊಂಡ ಗಂಗಪ್ಪ, ಕಾರಾಗೃಹದಲ್ಲಿ ‘ರೈತ ಪಾಠಶಾಲೆ’ ಆರಂಭಿಸುವ ಬಗ್ಗೆ ಅಧೀಕ್ಷಕ ಲಕ್ಷ್ಮೀನಾರಾಯಣ ಜತೆ ಪ್ರಸ್ತಾಪಿಸಿದರು. ‘ಬಂದಿಗಳಿಗೆ ಈಗಾಗಲೇ ಅಕ್ಷರಾಭ್ಯಾಸ, ಡೈರಿ, ಕೋಳಿ ಸಾಕಣೆ ಬಗ್ಗೆ ತರಬೇತಿ ನಡೆಯುತ್ತಿವೆ. ಅದರ ಜತೆ ಈ ಹೊಸ ವಿಧಾನ ಕಲಿಸಿದರೆ ಇನ್ನಷ್ಟು ಪ್ರಯೋಜನವಾದೀತು’ ಎಂದು ಅವರೂ ಸಂತಸದಿಂದ ಒಪ್ಪಿದರು. ‘ಐಪಿ‌ಎಂ’ ವಿಧಾನದ ತರಬೇತಿ ಪಡೆಯಲು 25 ಬಂದಿಗಳು ಸ್ವ‌ಇಚ್ಛೆಯಿಂದ ಮುಂದೆ ಬಂದರು. ನವದೆಹಲಿಯ ಕೃಷಿ ಸಚಿವಾಲಯದ ಸಮ್ಮತಿಯೊಂದಿಗೆ ಕಾರಾಗೃಹದಲ್ಲಿ ಆರಂಭವಾಗಿದ್ದೇ ‘ರೈತ ಪಾಠಶಾಲೆ’.
* * *
ತೊಗರಿಯನ್ನು ಅತ್ಯಧಿಕ ಪ್ರಮಾಣದಲ್ಲಿ ಬೆಳೆಯುವ ಜಿಲ್ಲೆ ಗುಲ್ಬರ್ಗ. ಇದಕ್ಕೆ ದಾಳಿಯಿಡುವ ರೋಗ-ಕೀಟ ಹತ್ತಾರು ಬಗೆಯವು. ಕೀಟ ನಿಯಂತ್ರಣಕ್ಕೆಂದು ರೈತರು ಪ್ರತಿ ಎಕರೆಗೆ ಸಾವಿರಾರು ರೂಪಾಯಿ ಕ್ರಿಮಿನಾಶಕ ಸಿಂಪಡಿಸುತ್ತಾರೆ. ಹಾಗಿದ್ದರೂ ಕೀಟಬಾಧೆ ಪ್ರತಿವರ್ಷ ವೃದ್ಧಿಯಾಗುತ್ತ್ದಿದರೆ, ಇತ್ತ ಕೀಟಗಳು ನಿರೋಧಕ ಶಕ್ತಿ ಬೆಳೆಸಿಕೊಳ್ಳುತ್ತಲೇ ಇವೆ. ರಾಸಾಯನಿಕಗಳಿಂದ ಪರಿಸರಕ್ಕೆ ಆಗುವ ಹಾನಿಯಂತೂ ಅಪಾರ.
ಪ್ರಕೃತಿಗೇ ಹಾನಿ ಮಾಡದೇ, ಅಲ್ಪ ವೆಚ್ಚದಲ್ಲಿ ಬೆಳೆ ಸಂರಕ್ಷಿಸಿಕೊಳ್ಳಲು ರೂಪಿಸಿದ ವಿಧಾನ- ‘ಐಪಿ‌ಎಂ’. ಕಾರಾಗೃಹದಲ್ಲಿ ಒಂದೆಡೆ ರೈತರು ಅನುಸರಿಸುವ ಸಾಮಾನ್ಯ ಪದ್ಧತಿ; ಇನ್ನೊಂದೆಡೆ ‘ಐಪಿ‌ಎಂ’ ವಿಧಾನದಲ್ಲಿ ತೊಗರಿ ಬೆಳೆ ಬೆಳೆಯಲು ಕೃಷಿ ಇಲಾಖೆ ನಿರ್ಧರಿಸಿತು. ಬೇಸಾಯ ಕ್ರಮ, ತಾಂತ್ರಿಕ ಮಾಹಿತಿ ಮತ್ತು ಕೀಟಗಳ ಜೈವಿಕ ನಿಯಂತ್ರಣದ ಮೂಲಕ ತೊಗರಿ ಬೇಸಾಯ ನಡೆಯಿತು. ಡಾ† ನಾಗೂರ ತಮ್ಮ ಐವರು ಸಿಬ್ಬಂದಿ ಜತೆ ಇಲ್ಲಿಗೆ ಪ್ರತಿ ವಾರ ಬಂದು ಸಲಹೆ ನೀಡಿದರು.
ಇದರ ಜತೆ ಬಂದಿಗಳಿಗೂ ಮಹತ್ವದ ಕೆಲಸ. ಬೆಳೆಯ ಅಧ್ಯಯನ ಮಾಡಿ, ಸಸಿಯ ಎತ್ತರ, ಅಗಲ, ಟೊಂಗೆ, ಎಲೆ, ಮೊಗ್ಗು, ಹೂ-ಕಾಯಿ, ಮಣ್ಣಿನ ತೇವಾಂಶ, ರೋಗ-ಕೀಟ ಬಾಧೆ ಎಲ್ಲ ಪರಿಶೀಲಿಸಬೇಕು. ವಾರಕ್ಕೊಮ್ಮೆ ಚರ್ಚೆ.
ಸತತ 20 ವಾರಗಳ ಬಳಿಕ ಕಾರಾಗೃಹದ ಆವರಣದಲ್ಲಿ ‘ತೊಗರಿ ಬೆಳೆ ಕ್ಷೇತ್ರೋತ್ಸವ’ದ ಸಂಭ್ರಮ. ಕೃಷಿ ಆಯುಕ್ತ ಶಶಿಧರ ಅವರೇ ಖುದ್ದಾಗಿ ಬಂದರು. ‘ಐಪಿ‌ಎಂ’ನಿಂದ ಆದ ಲಾಭಗಳನ್ನು ಬಂದಿಗಳು ಅವರಿಗೆ ಉತ್ಸಾಹದಿಂದ ವಿವರಿಸಿದರು. ಬೆಳೆಗೆ ಬರುವ ಶತ್ರುಕೀಟ; ಈ ಕೀಟವನ್ನು ಭಕ್ಷಿಸುವ ಮಿತ್ರಕೀಟಗಳ ಚಿತ್ರ ಬರೆದು ತೋರಿಸಿದರು. ಮೋಹಕ ಬಲೆ, ಮಿಶ್ರ ಬೆಳೆ, ಬೇವು-ಬೆಳ್ಳುಳ್ಳಿ ಕಷಾಯ ಬಳಸಿ ಜೈವಿಕ ವಿಧಾನದಲ್ಲಿ ಅತ್ಯಂತ ಸುಲಭವಾಗಿ ಕೀಟ ನಿಯಂತ್ರಿಸಿದ ಬಗೆಯನ್ನು ವಿವರಿಸಿದರು. ‘ಅರೆ, ನಮ್ಮ ಸಿಬ್ಬಂದಿಗಿಂತ ಹೆಚ್ಚಿನ ಜ್ಞಾನ ಇವರಲ್ಲಿ ಇದೆಯಲ್ಲ!’ ಎಂದು ಆಯುಕ್ತರು ಅಚ್ಚರಿಯಿಂದ ನುಡಿದರು. ಕಾರಾಗೃಹದ ಅಧೀನದಲ್ಲಿರುವ 25 ಎಕರೆ ಜಮೀನಿನಲ್ಲಿ ಪ್ರಾತ್ಯಕ್ಷಿತೆ ಏರ್ಪಡಿಸಲು ಬೇಕಾದ ಎಲ್ಲ ನೆರವು ನೀಡುವುದಾಗಿ ಶಶಿಧರ ಭರವಸೆ ನೀಡಿದರು.
‘ಬಂದೀಖಾನೆಯಲ್ಲಿ ಇಂಥದೊಂದು ಕಾರ್ಯಕ್ರಮ ಹಮ್ಮಿಕೊಂಡಾಗ ಸಹಜವಾಗಿಯೇ ಭೀತಿ-ಅಳುಕು ಇತ್ತು. ಆದರೆ ನಮ್ಮ ನಿರೀಕ್ಷೆಗೂ ಮೀರಿ ಅದು ಯಶಸ್ವಿಯಾಗಿದೆ’ ಎಂದು ಗಂಗಪ್ಪ ಹೆಮ್ಮೆಯಿಂದ ನುಡಿಯುತ್ತಾರೆ. ‘ಕೈದಿಗಳೆಂದರೆ ನಿಷ್ಪ್ರಯೋಜಕರೇನಲ್ಲ. ಅವಕಾಶ ಮಾಡಿಕೊಟ್ಟರೆ ಏನೆಲ್ಲಾ ಸಾಧಿಸುತ್ತಾರೆ ಎನ್ನುವುದು ನಮ್ಮಲ್ಲಿ ಸಾಬೀತಾಗಿದೆ’ ಎಂಬುದು ಅಧೀಕ್ಷಕ ಲಕ್ಷ್ಮೀನಾರಾಯಣ ಅವರ ಅಭಿಮಾನದ ನುಡಿ. ಮುಂದಿನ ಹಂತದಲ್ಲಿ ಇನ್ನಷ್ಟು ಕೃಷಿ ಚಟುವಟಿಕೆ ಹಮ್ಮಿಕೊಳ್ಳಲು ಅವರಿಗೆ ಈಗ ಸಾಕಷ್ಟು ಉತ್ಸಾಹ ಬಂದಿದೆ.
ತರಬೇತಿಯ ಫಲಾನುಭವಿಗಳಲ್ಲಿ ಕೂಡ ‘ಐಪಿ‌ಎಂ’ ವಿಧಾನದ ಬಗ್ಗೆ ವಿಶ್ವಾಸ ಮೂಡಿದೆ. ಸೇಡಂ ತಾಲ್ಲೂಕಿನ ಬೆನಕನಹಳ್ಳಿಯ ನಾಗಣ್ಣನಿಗೆ ಒಟ್ಟು 7 ವರ್ಷ ಸಜೆ. ಈಗಾಗಲೇ 3 ವರ್ಷ ಕಳೆದಿದೆ. ‘ಒಂದು ಲೀಟರ್ ಕೆಮಿಕಲ್ ಔಷಧೀಗೆ ಹತ್ತ ಸಾವಿರ ರೂಪಾಯಿ ಕೊಟ್ಟೋವ್ರ ನಾವು. ಎಂಟ್ಹತ್ತು ಥರಾ ಔಷಧೀ ಹೊಡೀತಿದ್ವಿ. ಸಾಕಾಗಿ ಹೋಗಿತ್ತು. ಇಲ್ಲಿಂದ ಬಿಡುಗಡೆಯಾದ ಮೇಲೆ ಐಪಿ‌ಎಂ ಥರಾನೇ ಬೇಸಾಯ ಮಾಡ್ತೀನಿ’ ಎಂದು ಖಚಿತವಾಗಿ ಹೇಳುತ್ತಾನೆ. ಚಿಂಚೋಳಿ ತಾಲ್ಲೂಕಿನ ಬೂತಪುರದ ವಿಜಯಕುಮಾರ ಇನ್ನೂ ಯುವಕ. ಹಿಂದಿನ ಘಟನೆ ನೆನಪಿಸಿಕೊಳ್ಳಲು ಬಯಸುವುದಿಲ್ಲ. ‘ಇನ್ನು ಮೂರು ವರ್ಷಕ್ಕೆ ಹೊರಗೆ ಹೋಗ್ತೀನಿ. ಒಳ್ಳೇ ರೈತ ಆಗ್ತೀನಿ’ ಎನ್ನತ್ತಾನೆ. ‘ಒಳ್ಳೆಯ ರೈತ ಅಂದ್ರೆ..?’ ಎಂದು ಪ್ರಶ್ನಿಸಿದಾಗ, ‘ರಾಸಾಯನಿಕ ಬಳಸದೇ ಮಿತ್ರ ಕೀಟ ಉಳಿಸೋದು; ಜತೆಗೆ ದುಡ್ಡೂ ಉಳಿಸೋದು’ ಎಂದು ನಗುತ್ತ ಉತ್ತರಿಸುತ್ತಾನೆ. ಆಳಂದ ತಾಲ್ಲೂಕಿನ ಶಿಮಪುತ್ರಪ್ಪ ಮಠ, ದಸ್ತಗೀರ, ಕಾಂತಪ್ಪ, ಸಂಜೀವ… ಹೀಗೆ ಪರಿಣಿತ ಕೃಷಿಕರ ತಂಡವನ್ನು ರೂಪಿಸಿದೆ ಕೃಷಿ ಇಲಾಖೆ.
ಕಾರಾಗೃಹದಲ್ಲಿ ನಡೆದ ಈ ಕೃಷಿ ಕ್ರಾಂತಿ ಸುದ್ದಿಯು ದೆಹಲಿ ದೊರೆಗಳನ್ನು ತಲುಪಿದೆ. ಎಲ್ಲವನ್ನೂ ಚಿತ್ರೀಕರಿಸಿ, ವಿಸ್ತತ ಮಾಹಿತಿ ಸಮೇತ ಕಳಿಸುವಂತೆ ಕೃಷಿ ಇಲಾಖೆ ಪ್ರಧಾನ ಕಾರ್ಯಾಲಯದ ಹಿರಿಯ ಅಧಿಕಾರಿಗಳು ಗುಲ್ಬರ್ಗ ಕೃಷಿ ಇಲಾಖೆಗೆ ಮನವಿ ಮಾಡ್ದಿದಾರೆ.
ಬೆಳೆಗೆ ಯಾವುದೇ ಬಾಧೆ ಕಂಡರೂ ಸುಲಭವಾಗಿ ವಿಷಕಾರಿ ರಾಸಾಯನಿಕ ಸಿಂಪಡಿಸಿ ಎಂದು ‘ರೈತರಿಗೆ  ಸಲಹೆ’ ನೀಡುವುದು ಅಧಿಕಾರಿಗಳು, ತಜ್ಞರಿಗೆ ರೂಢಿಯಾಗಿದೆ. ಎಂಡೋಸಲ್ಫಾನ್, ವೊನೊಕ್ರೊಟೋಫಾಸ್ ಇನ್ನಿತರ ರಕ್ಕಸ ದ್ರವಗಳ ನಿಜರೂಪ ಬಯಲಾಗ್ದಿದರೂ, ಕೃಷಿ ಇಲಾಖೆ ಸಂಪೂರ್ಣವಾಗಿ ಅದರ ಗುಂಗಿನಿಂದ ಹೊರಬರುತ್ತಿಲ್ಲ. ಈ ವಿಷಾದದ ಸಂಗತಿಗಳ ಮಧ್ಯೆಯೇ, ರಾಜ್ಯದಲ್ಲಿ ಮೊದಲ ಬಾರಿಗೆ ಇಂಥ ಪರಿಸರಪ್ರಿಯ, ರೈತಪರ ಯೋಜನೆಯೊಂದನ್ನು ಕೈಗೊಂಡ ಗುಲ್ಬರ್ಗ ಕೃಷಿ ಇಲಾಖೆಯು ರಾಷ್ಟ್ರಮಟ್ಟದಲ್ಲಿ ಗಮನ ಸೆಳೆದಿದೆ.
ರೈತರನ್ನು ಸೋತು ಸುಣ್ಣವಾಗಿಸುವ ರಾಸಾಯನಿಕ ಮಂತ್ರದ ಪಠಿಣವನ್ನು ಬಿಟ್ಟು ಕೃಷಿ ಅಧಿಕಾರಿಗಳು ಇದರತ್ತ ಗಮನ ಹರಿಸಬೇಕಿದೆ.
(ಕೃಷಿರಂಗ- ಡಿಸೆಂಬರ್ 14, 2005)
ಲೇಖಕರು : ಆನಂದತೀರ್ಥ ಪ್ಯಾಟಿ : ಶತಶೃಂಗದ ಸಾಲಿನಲ್ಲಿ… ಕೃಷಿ ಬರಹಗಳ ಸಂಕಲನ : 8.ಬರಿದಾಗಲಿದೆ ಭತ್ತದ ಕಣಜ
ಅತಿಯಾದ ರಾಸಾಯನಿಕ ಬಳಸಿ ಸಾವಿರಾರು ಹೆಕ್ಟೇರ್ ಪ್ರದೇಶ ಬಂಜರಾಗಿದೆ. ಇಲ್ಲಿ ಈಗ ಏನೂ ಬೆಳೆಯದು. ಈಗಲೇ ಇದಕ್ಕೆ ತಡೆ ಹಾಕದಿದ್ದರೆ ಭತ್ತದ ಕಣಜ ಬರಿದಾಗುವ ಅಪಾಯ ದೂರವಿಲ್ಲ!
ತುಂಗಭದ್ರ ಅಣೆಕಟ್ಟು ನೋಡಿಕೊಂಡು ಸ್ವಲ್ಪ ಮುಂದೆ ಬಂದರೆ, ಎಡದಂಡೆ ಕಾಲುವೆಯ ಅಕ್ಕಪಕ್ಕ ಸಾಕಷ್ಟು ದೂರದವರೆಗೂ ಹಸಿರೇ ಹಸಿರು! ’ಓಹ್! ತುಂಗಭದ್ರೆಯಿಂದ ಇಲ್ಲಿ ರೈತರ ಜೀವನ ಹಸಿರಾಗಿದೆ’ ಎಂದು ಉದ್ಘರಿಸಿದರೆ, ನೀವು ಭ್ರಮೆಯ ಬಲೆಯಲ್ಲಿ ಬಿದ್ದಿರೆಂದೇ ಅರ್ಥ! ನಿಜ, ಇಲ್ಲಿ ಸಾಕಷ್ಟು ಹಸಿರಿದೆ. ಆದರೆ ಅದು ರಾಸಾಯನಿಕಗಳ ಆಗರವಾಗಿದೆ; ಮಾನವನಿಗೆ ಚೈತನ್ಯ ನೀಡುವ ಆಹಾರವಾಗುವ ಬದಲು ವಿಷವಾಗುತ್ತ ಹೊರಟಿದೆ. ರೈತ ಮಾತ್ರ ಎಲ್ಲ ಗೊತ್ತಿದ್ದೂ ಗೊತ್ತಿಲ್ಲದಂತೆ ಬೆಳೆಗೆ ವಿಷ ಸುರಿಯುತ್ತಲೇ ಇದ್ದಾನೆ…
‘ಭತ್ತದ ಕಣಜ’ ಎಂದು ಪ್ರಸಿದ್ಧಿ ಪಡೆದಿರುವ ಕೊಪ್ಪಳ, ಗಂಗಾವತಿ, ಮಾನ್ವಿ, ಸಿಂಧನೂರು ಹಾಗೂ ರಾಯಚೂರು ಪ್ರದೇಶದ ದುರಂತದ ಕಥೆಯಿದು.
ತುಂಗಭದ್ರಾ ನದಿಗೆ 1952ರಲ್ಲಿ ಅಣೆಕಟ್ಟು ನಿರ್ಮಾಣವಾದಾಗ ಬೆಂಗಾಡಿನ ಈ ಭಾಗಕ್ಕೆ ನೀರು ದೊರಕುವುದು ಎಂಬ ಸಂಗತಿ ಇಲ್ಲಿನ ರೈತರಾದಿಯಾಗಿ ಎಲ್ಲರಲ್ಲೂ ಸಂತಸ ಮೂಡಿಸಿತ್ತು. ಕಾಲುವೆಗೆ ನೀರು ಹರಿಸಲು ಆರಂಭಿಸಿದಾಗಲೇ ಇಲ್ಲಿ ಬೆಳೆಯಬೇಕಾದ ಬೆಳೆ ಪದ್ಧತಿ ರೂಪಿಸಲಾಯಿತು. ನಿಗದಿತ ಕ್ಷೇತ್ರದಲ್ಲಿ ನಿಗದಿತ ನೀರಿನ ಬಳಕೆಯಿಂದ ಗರಿಷ್ಠ ಉತ್ಪಾದನೆ ಪಡೆಯಲು ಮಣ್ಣಿನ ದೀರ್ಘ ಪರೀಕ್ಷೆ ಮಾಡಿ, ಅದಕ್ಕೆ ತಕ್ಕುದಾದ ಬೆಳೆ ಪದ್ಧತಿಯನ್ನು ನೀರಾವರಿ ಇಲಾಖೆ ಅಳವಡಿಸಿತು. ಆದರೆ ರೈತರ ಅತಿಯಾಸೆ ಮುಂದೆ ಕಾನೂನುಗಳೆಲ್ಲ ಗಾಳಿಗೆ ತೂರಿಹೋದವು. ಆಂಧ್ರ ಕಡೆಯಿಂದ ಬಂದ ರೈತರು ಇಲ್ಲಿ ಭೂಮಿ ಗುತ್ತಿಗೆ ಪಡೆದು ‘ಹೇಗಾದರೂ ಮಾಡಿ’ ಹೆಚ್ಚಿನ ಬೆಳೆಯನ್ನು ತೆಗೆಯುವ ಪ್ರಯತ್ನ ಮಾಡುತ್ತಿದ್ದರೆ, ನಮ್ಮ ರೈತ ಇದನ್ನೆಲ್ಲ ನೋಡುತ್ತ ಸುಮ್ಮನೇ ಕುಳಿತುಬಿಟ್ಟ.
ಎಡದಂಡೆ ಕಾಲುವೆಯ ನೀರು ಬಳಸಿಕೊಂಡು ಈ ಅಚ್ಚುಕಟ್ಟು ಪ್ರದೇಶದಲ್ಲಿ ಬೆಳೆಯುವ ಸೋನಾ ಮಸೂರಿ ಭತ್ತಕ್ಕೆ ಕೊಲ್ಲಿ ರಾಷ್ಟ್ರಗಳಲ್ಲಿ ಭಾರಿ ಬೇಡಿಕೆಯಿದೆ. ರಾಜ್ಯದ ಬೇಡಿಕೆಯ ಶೇ 60ರಷ್ಟು ಭತ್ತದ ಉತ್ಪಾದನೆ ಇಲ್ಲೇ ಆಗುತ್ತಿದ್ದು, ವಾರ್ಷಿಕ 500 ಕೋಟಿ ರೂಪಾಯಿ ವಹಿವಾಟು ಇಲ್ಲುಂಟು. ಇದನ್ನೇ ಬಂಡವಾಳವಾಗಿಸಿಕೊಂಡು ಹೆಚ್ಚಿನ ಉತ್ಪಾದನೆ ಮಾಡಲು ರೈತರು ಹೊರಟಿದ್ದಾರೆ. ಆದರೆ ಈ ಭರದಲ್ಲಿ ಅವರು ಭೂಮಿಯ ಮೇಲೆ ನಡೆಸಿರುವ ದೌರ್ಜನ್ಯ ಮಾತ್ರ ಅಸಹನೀಯ.
ಪ್ರತಿ ವರ್ಷ ಭತ್ತದ ಎರಡು ಬೆಳೆ ತೆಗೆಯುವ ಪೈಪೋಟಿಯಲ್ಲಿ ಅತಿಯಾದ ನೀರಿನ ಬಳಕೆಯಿಂದ ಇಡೀ ಪ್ರದೇಶದ ಸತ್ವವನ್ನೇ ಹಾಳು ಮಾಡಲಾಗಿದೆ. ಜತೆಗೆ ರಾಸಾಯನಿಕ ಕ್ರಿಮಿನಾಶಕ, ಗೊಬ್ಬರ ಬಳಕೆ ಮಿತಿಮೀರಿದ್ದರಿಂದ ನೆಲದ ಜೀವಸತ್ವವೇ ಕಣ್ಮರೆಯಾಗಿದೆ. ಇದೆಲ್ಲದರ ಪರಿಣಾಮವಾಗಿ ಇಳುವರಿ ಮೊದಲಿಗಿಂತ ಶೇಕಡಾ 40ರಷ್ಟು ಕುಸಿದಿದೆ. ಹಾಗೆಂದು ರೈತರು ಹತಾಶರಾಗದೇ ಹೆಚ್ಚೆಚ್ಚು ರಾಸಾಯನಿಕಗಳನ್ನು ಹೊಲಕ್ಕೆ ಸುರಿಯುತ್ತ ಇಳುವರಿ ಹೆಚ್ಚಿಸಲು ಯತ್ನಿಸುತ್ತಿದ್ದಾರೆ. ಇಡೀ ರಾಜ್ಯದಲ್ಲಿ ಬಳಕೆಯಾಗುವ ರಾಸಾಯನಿಕ ಕ್ರಿಮಿನಾಶಕ, ಗೊಬ್ಬರದಲ್ಲಿ ಶೇ 45ರಷ್ಟು ಪ್ರಮಾಣ ಇಲ್ಲಿಯೇ ಬಳಕೆಯಾಗುತ್ತಿದೆ…!
ಒಂದು ಅಂದಾಜಿನ ಪ್ರಕಾರ ಇಲ್ಲಿ ಪ್ರತಿ ಎಕರೆಗೆ 20ರಿಂದ 25 ಚೀಲ ರಸಗೊಬ್ಬರ ಸುರಿಯಲಾಗುತ್ತದೆ. ಭತ್ತಕ್ಕೆ ತಗಲುವ ಕೆಂಪು ಜಿಗಿಹುಳ, ಬೆಂಕಿ ರೋಗಕ್ಕೆ ಧಾರಾಳವಾಗಿ ಕ್ರಿಮಿನಾಶಕ ಬಳಸಲಾಗುತ್ತದೆ. ಇದರ ನೇರ ಪರಿಣಾಮ ಉತ್ಪನ್ನಗಳ ಮೇಲೆ ಆಗುತ್ತಿದ್ದು, ಅಕ್ಕಿಯಲ್ಲಿ ರಾಸಾಯನಿಕ ಅವಶೇಷಗಳ ಅಂಶ ವರ್ಷದಿಂದ ವರ್ಷಕ್ಕೆ ಹೆಚ್ಚಾಗತೊಡಗಿದೆ. ಕಳೆದ ನಾಲ್ಕೈದು ವರ್ಷಗಳ ಹಿಂದೆ ಕೊಲ್ಲಿ ರಾಷ್ಟ್ರಗಳು ಇಲ್ಲಿನ ಅಕ್ಕಿಯನ್ನು ತಿರಸ್ಕರಿಸಿದ್ದವು. ಕಾರಣ ಸ್ಪಷ್ಟ: ಅಕ್ಕಿಯಲ್ಲಿ ರಾಸಾಯನಿಕ ಅಂಶ ಹೆಚ್ಚಾಗಿತ್ತು. ತುಂಗಭದ್ರಾ ಅಚ್ಚುಕಟ್ಟು ಪ್ರದೇಶದ 6.5 ಲಕ್ಷ ಎಕರೆ ನೀರಾವರಿ ಪ್ರದೇಶದಲ್ಲಿ 1.75 ಲಕ್ಷ ಎಕರೆ ಈಗಾಗಲೇ ಬಂಜರಾಗಿ ಪರಿವರ್ತನೆಗೊಂಡಿದೆ. ಅಲ್ಲೀಗ ಹುಲ್ಲುಕಡ್ಡಿ ಕೂಡ ಬೆಳೆಯದು.
ಇದಕ್ಕೆಲ್ಲ ಪರಿಹಾರ ಇಲ್ಲವೇ?
‘ಇದೆ. ಅದು ಸಾವಯವ ಕೃಷಿಯಿಂದ ಮಾತ್ರ ಸಾಧ್ಯ’ ಎನ್ನುತ್ತಾರೆ, ಗಂಗಾವತಿ ತಾಲ್ಲೂಕಿನ ತಿರುಮಲಾಪುರದ ಹನುಮಂತಯ್ಯ. ನೆದರ್‌ಲ್ಯಾಂಡಿನ ಎ‌ಎಂಇ ಸಂಸ್ಥೆ ಮಾರ್ಗದರ್ಶನದಲ್ಲಿ ಈ ಭಾಗದಲ್ಲಿ ಸಾವಯವ ಕೃಷಿ ಅನುಸರಿಸಿ ಸಫಲತೆ ಕಂಡವರು ಅವರು. ’ಮೊದಲೆಲ್ಲ ನಾನೂ ಇತರರಂತೆ ಸಾವಿರಾರು ರೂಪಾಯಿ ರಾಸಾಯನಿಕ ಸುರಿಯುತ್ತಿದ್ದೆ. ಆದರೆ ಈಗ ಅದನ್ನೆಲ್ಲ ನಿಲ್ಲಿಸಿದ್ದೇನೆ. ಸಾವಯವ ಕೃಷಿಯಿಂದ ನನಗೆ ಸಾಕಷ್ಟು ಲಾಭವಾಗಿದೆ; ಜತೆಗೆ ಭೂಮಿಗೂ’ ಎನ್ನುತ್ತಾರೆ ಅವರು. ಭತ್ತಕ್ಕೆ ಬರುವ ವಿವಿಧ ರೋಗಗಳಿಗೆ ಸಸ್ಯಜನ್ಯ ಔಷಧಿ ಬಳಸಿ ರೋಗ ಹತೋಟಿ ಮಾಡುವಲ್ಲಿ ಅವರು ಯಶಸ್ವಿಯಾಗಿದ್ದಾರೆ. ಸಾವಯವ ಕೃಷಿಗೆ ಮಾರುಹೋದ ಇಲ್ಲಿನ ಸುಮಾರು 40 ರೈತರು ‘ಸಸ್ಯ ಶ್ಯಾಮಲೆ’ ಎಂಬ ಗುಂಪನ್ನು ರಚಿಸಿಕೊಂಡಿದ್ದಾರೆ.
ಅಣೆಟ್ಟೆಯಲ್ಲಿ ಸಂಗ್ರಹವಾಗುವ ನೀರನ್ನು ಕಾನೂನುಬದ್ಧವಾಗಿ ನೀಡುವ ಉದ್ದೇಶದಿಂದ ಸ್ಥಾಪಿಸಲಾದ ತುಂಗಭದ್ರಾ ಅಚ್ಚುಕಟ್ಟು ಪ್ರದೇಶಾಭಿವೃದ್ಧಿ ಪ್ರಾಧಿಕಾರ (ಕಾಡಾ) ಮಾತ್ರ ಈ ವಿಷಯದ ಕುರಿತು ದಿವ್ಯ ನಿರ್ಲಕ್ಷ್ಯ ತೋರಿರುವುದು ಸೋಜಿಗ. ಜವಳು ಭೂಮಿಯನ್ನು ಕೃಷಿಯೋಗ್ಯವಾಗಿ ಪರಿವರ್ತಿಸುವ ಉದ್ದೇಶಕ್ಕಾಗಿ ಪ್ರಾಧಿಕಾರಕ್ಕೆ ಲಕ್ಷಗಟ್ಟಲೇ ಹಣ ಮಂಜೂರಾದರೂ ಅದರ ಸಮರ್ಪಕ ಬಳಕೆಯಾಗಿಲ್ಲ. ಹಾಗಿದ್ದರೆ ಕಾಡಾದ ಉದ್ದೇಶವಾದರೂ ಏನು?
ಈಗಾಗಲೇ ಅಕ್ಷರಶಃ ಬಂಜರಾಗಿರುವ ಇಲ್ಲಿಯ ಜಮೀನನ್ನು ಮರಳಿ ಕೃಷಿಯೋಗ್ಯವಾಗಿ ಪರಿವರ್ತಿಸುವ ಯೋಜನೆ ಹಲವಾರು ಕಾರಣಗಳಿಂದಾಗಿ ವಿಫಲಗೊಂಡಿದೆ. ಇದ್ದುದರಲ್ಲೇ ಕೆಲವು ಪ್ರಜ್ಞಾವಂತ ರೈತರು ಎಚ್ಚರಗೊಂಡು ರಾಸಾಯನಿಕಗಳ ಬಳಕೆ ತ್ಯಜಿಸಿದ್ದಾರೆ. ಅದು ಸಾಮೂಹಿಕ ಚಳವಳಿ ಆಗಬೇಕಾಗಿರುವುದು ಇಂದಿನ ಅಗತ್ಯ ಹಾಗೂ ಅನಿವಾರ್ಯತೆ ಕೂಡ. ನೆಲಕ್ಕೆ ವಿಷ ಉಣ್ಣಿಸುವ ಕಾರ್ಯ ಮುಂದುವರಿದಲ್ಲಿ ಇಡೀ ಅಚ್ಚುಕಟ್ಟು ಪ್ರದೇಶ ಸಂಪೂರ್ಣ ಬರಡಾಗುವುದು ಖಚಿತ. ಇದಕ್ಕೆ ಈಗಲೇ ಕಡಿವಾಣ ಹಾಕದಿದ್ದರೆ, ಸಮೃದ್ಧ ಅಕ್ಕಿ ಬೆಳೆಯುವ ಈ ನೆಲ ಕೆಲವೇ ವರ್ಷಗಳಲ್ಲಿ ಖಾಲಿಯಾಗಿ ಭಣಗುಟ್ಟೀತು..
ಭತ್ತದ ಕಣಜ ಬರಿದಾದೀತು…!
ಲೇಖಕರು : ಆನಂದತೀರ್ಥ ಪ್ಯಾಟಿ : ಶತಶೃಂಗದ ಸಾಲಿನಲ್ಲಿ… ಕೃಷಿ ಬರಹಗಳ ಸಂಕಲನ : 9.ಸಾವಯವ ರೈತನಿಗೆ ನಿರಂತರ ಜಾಕ್‌ಪಾಟ್!
ಗ್ರಾಮೀಣ ಪ್ರದೇಶದಲ್ಲಿ ಒಂದು ಹೆಕ್ಟೇರ್ ಜಮೀನಿನ ವಾರ್ಷಿಕ ಉತ್ಪಾದನೆ ಲಕ್ಷ ದಾಟಲಾರದು. ಆದರೆ ಅದರಿಂದಲೇ ವಾರ್ಷಿಕ ಹತ್ತು ಲಕ್ಷ ರೂಪಾಯಿ ಆದಾಯ ಪಡೆಯುತ್ತಿರುವ ಕೃಷಿಕನ ಯಶೋಗಾಥೆಯನ್ನು ‘ಡೌನ್ ಟು ಅರ್ಥ್’ ಪ್ರಕಟಿಸಿದ್ದು, ಅದರ ಸಾರಾಂಶ ಇಲ್ಲಿದೆ.
ಒಂದು ಹೆಕ್ಟೇರ್ ಜಮೀನು ಇದ್ದರೆ, ಅದರಿಂದ ನೀವೇನು ಪಡೆಯಬಲ್ಲಿರಿ?
ಒಂದಷ್ಟು ಸಾವಿರ ರೂಪಾಯಿ ಆದಾಯ. ಸ್ವಲ್ಪ ಅನುಕೂಲಸ್ಥರಾಗ್ದಿದರೆ ಕೋಳಿ ಸಾಕಣೆ, ಡೇರಿ; ಇತರ ಬೇರೆ-ಬೇರೆ ಉಪಕಸುಬುಗಳಿಂದ ಅಂದಾಜು ಒಂದರ್ಧ ಲಕ್ಷ, ಇಷ್ಟೇ.
ಆದರೆ ಹರಿಯಾಣದ ಸೋನಿಪತ್ ಜಿಲ್ಲೆಯ ಅಕ್ಬರ್‌ಪುರ ಬರೋಟಾ ಗ್ರಾಮದ ರಮೇಶಚಂದರ್ ಅವರ ಮಾತನ್ನು ಕೇಳಿ…
‘ನಾನೊಬ್ಬ ಸಾಮಾನ್ಯ ರೈತ. ಓದ್ದಿದು ಹತ್ತನೇ ತರಗತಿ. ಸಣ್ಣ ರೈತರಿಗೆ ಲಾಭವೆಂಬುದು ಮರೀಚಿಕೆ ಎಂಬ ಮಾತನ್ನು ಕೇಳಿ-ಕೇಳಿ ರೋಸಿಹೋಗಿತ್ತು. ಅದನ್ನು ಸುಳ್ಳು ಮಾಡಲೆಂದೇ ನಾಲ್ಕು ವರ್ಷಗಳ ಹಿಂದೆ ಒಂದು ಹೆಕ್ಟೇರ್ ಭೂಮಿಯನ್ನು ಮೀಸಲಿಟ್ಟು ಪ್ರಯೋಗ ಆರಂಭಿಸಿದೆ. ಬೇರೆಯವರಿಗೆ ಕೆಲವು ಸಾವಿರ ರೂಪಾಯಿ ಆದಾಯ ತರಬಹುದಾದ ಈ ಪ್ರಮಾಣದ ಜಮೀನು, ನನಗೆಷ್ಟು ಹಣ ನೀಡುತ್ತಿದೆ ಗೊತ್ತೇ?
…ವರ್ಷಕ್ಕೆ ಹತ್ತು ಲಕ್ಷ ರೂಪಾಯಿ’
ಚಂದರ್ ಈ ಮಾತನ್ನು ಹೇಳುವಾಗ ಯಾವುದೇ ಉತ್ಪ್ರೇಕ್ಷೆ ಕಾಣದು. ಬದಲಾಗಿ ಈ ಸಾಧಕನ ಬಗ್ಗೆ ಬೆರಗು ಮೂಡುತ್ತದೆ.
ಈ ಫಲಿತಾಂಶದ ಹಿಂದೆ ಪವಾಡವೇನೂ ಇಲ್ಲ. ಪ್ರಯಾಸದ ಕೊಂಚ ಕೆಲಸವಷ್ಟೇ ಇದೆ. ‘ನಿಸರ್ಗವನ್ನು ಅರ್ಥ ಮಾಡಿಕೊಂಡ ಯಾವುದೇ ರೈತ ಇಷ್ಟೇ ನೆಲದಲ್ಲಿ ಇಷ್ಟೇ ಆದಾಯ ತೆಗೆಯಬಲ್ಲ’ ಎಂಬುದು ಅವರ ಖಚಿತ ನಿಲುವು.
ದೇಶದ ಕೃಷಿ ವ್ಯವಸ್ಥೆಗೆ ಮಾರ್ಗದರ್ಶಕವಾಗಬಹುದಾದ ಈ ವಿಧಾನದ ಹೆಸರು ‘ಸಮಗ್ರ ಜೈವಿಕ(ಸಾವಯವ) ಕೃಷಿ’. 1971ರಲ್ಲಿ 1.6 ಹೆಕ್ಟೇರ್ ಜಮೀನಿನ ಒಡೆಯನಾಗಿದ್ದ ಚಂದರ್ ಈಗ 44 ಹೆಕ್ಟೇರ್ ಭೂಮಿಯ ಮಾಲೀಕ. ಎಲ್ಲದಕ್ಕೂ ಸಾವಯವ ಕೃಷಿಯ ಅಳವಡಿಕೆ. ‘ಸ್ವಲ್ಪ ಕಠಿಣ ಕೆಲಸ, ಅದರ ಜತೆ ಪ್ರಕೃತಿಯನ್ನು ಅರ್ಥ ಮಾಡಿಕೊಂಡರೆ ವಾರ್ಷಿಕ ಹತ್ತು ಲಕ್ಷ ರೂಪಾಯಿ ಗಳಿಸಲು ಸಾಧ್ಯ’ ಎನ್ನುತ್ತಾರೆ ಅವರು.
 
ಲಾಭ ತಂದ ಲ್ಯಾಬ್..!
ತಮ್ಮ ತೋಟದಲ್ಲೇ ಪ್ರಯೋಗಾಲಯಕ್ಕೆ ಚಂದರ್ ಒಂದು ಹೆಕ್ಟೇರ್‌ನಷ್ಟು ನೆಲ ಮೀಸಟ್ಟಿದ್ದಾರೆ. ‘ಇದರ ಮೂಲಕ, ಜೈವಿಕ ಕೃಷಿ ಹೇಗೆ ಅತ್ಯಧಿಕ ಲಾಭ ತರಬಲ್ಲದು ಎಂಬುದನ್ನು ತೋರಿಸುತ್ತಿದ್ದೇನೆೆ’ ಎನ್ನುವ ಚಂದರ್ ಮಾರುಕಟ್ಟೆ ಬೇಡಿಕೆ, ಸ್ಥಳೀಯ ಸಂಪನ್ಮೂಲಗಳ  ಲಭ್ಯತೆ ಮತ್ತು ಉತ್ಪನ್ನಗಳ ಗುಣಮಟ್ಟ- ಈ ಮೂರೂ ಅಂಶಗಳೇ ತಮ್ಮ ಯಶಸ್ಸಿನ ಗುಟ್ಟು ಎನ್ನುತ್ತಾರೆ.
ಈ ಪ್ರಯೋಗಾಲಯದಲ್ಲಿ ಯಾವುದೂ ರಹಸ್ಯವಲ್ಲ; ಎಲ್ಲವೂ ನಿಮ್ಮ ಕಣ್ಣಿಗೆ ಕಾಣುತ್ತದೆ. ಎರೆಗೊಬ್ಬರ ಉತ್ಪಾದನೆ ಒಂದೆಡೆ ನಡೆಯುತ್ತಿದ್ದರೆ, ಇನ್ನೊಂದೆಡೆ ಪುಷ್ಪ ಕೃಷಿ. ಕೃಷಿ ಹೊಂಡ- ಅದರಲ್ಲಿ ಮೀನು ಉತ್ಪಾದನೆ ಹಾಗೂ ಜೈವಿಕ ಅನಿಲ ಘಟಕ ಮತ್ತೊಂದೆಡೆ. ಇವೆಲ್ಲಕ್ಕೂ ಅಂತರ್ ಸಂಬಂಧವಿದ್ದು ಒಟ್ಟು ಆದಾಯ ಹತ್ತು ಲಕ್ಷಕ್ಕೂ ಹೆಚ್ಚು. ಜತೆಗೆ ಇಡೀ ತೋಟಕ್ಕೆ ಸೌರಶಕ್ತಿಯ ಬಳಕೆ.
‘ಭತ್ತದ ಹುಲ್ಲನ್ನು ಬಹುತೇಕ ರೈತರು ಸುಟ್ಟುಹಾಕುತ್ತಾರೆ. ಆದರೆ, ಎರೆಹುಳುಗಳಿಗೆ ಅದು ಉತ್ತಮ ಆಹಾರ. ಅದೋ… ಅದನ್ನೇ ಬಳಸಿ ನಾನು ಮುನ್ನೂರು ಟನ್ ಎರೆಗೊಬ್ಬರ ಉತ್ಪಾದಿಸುತ್ತೇನೆ’ ಎಂದು ವಿವರಿಸುವ ಚಂದರ್, ಸ್ವಲ್ಪ ಭಾಗವನ್ನು ತೋಟಕ್ಕೆ ಬಳಸಿ, ಉಳಿದಿದ್ದನ್ನು ಕೆಜಿಗೆ ಮೂರು ರೂಪಾಯಿಗಳಂತೆ ಮಾರುವುದಾಗಿ ಹೇಳುತ್ತಾರೆ.
ನೀರಿನ ಅಗತ್ಯ ಶೇಕಡ 25ರಷ್ಟು ಕಡಿಮೆಯಾಗುವುದು ಮತ್ತು ನೆಲದ ಫಲವತ್ತತೆ ಹೆಚ್ಚುವುದು ಎರೆಗೊಬ್ಬರದ ವೈಶಿಷ್ಟ್ಯ. ಹುಲ್ಲನ್ನು ಅಣಬೆ ಕೃಷಿಗೂ ಬಳಸುವ ಅವರು, ಅದರಿಂದ ಮೂರು ಲಕ್ಷ ರೂಪಾಯಿ ಆದಾಯ ಪಡೆಯುತ್ತಾರೆ. ಇಲ್ಲಿರುವ ಸುಮಾರು 50 ಎಮ್ಮೆಗಳ ಸೆಗಣಿಯನ್ನು ಜೈವಿಕ ಅನಿಲ ಘಟಕಕ್ಕೆ ಹಾಕಿ, ಅದರಿಂದ ದೊರೆಯುವ ಇಂಧನವನ್ನು ಅಡುಗೆ ಮತ್ತಿತರ ಯಂತ್ರಕ್ಕೆ ಬಳಸುತ್ತಾರೆ. ಘಟಕದಿಂದ ಹೊರಬರುವ ತ್ಯಾಜ್ಯ ಎರೆಗೊಬ್ಬರದ ಗುಂಡಿಗೆ ರವಾನೆ.
ಕೃಷಿಹೊಂಡದ ಲಾಭಗಳೇ ಮತ್ತೊಂದು ಬಗೆ. ಮಳೆ ನೀರನ್ನು ಸಂಗ್ರಹಿಸಿ ಅದರಲ್ಲಿ ಮೀನು ಉತ್ಪಾದಿಸಲಾಗುತ್ತದೆ. ಪ್ರತಿ ವರ್ಷ ಇದು ಮೂವತ್ತು ಸಾವಿರ ರೂಪಾಯಿ ಆದಾಯ ತರುತ್ತದೆ. ‘ನನ್ನ ಜಮೀನಿಗೆ ಕೇವಲ ಮಳೆನೀರು ಮರುಪೂರಣ ಮಾಡುತ್ತಿಲ್ಲ. ಬದಲಾಗಿ ಅದರಿಂದಲೂ ಲಾಭ ಪಡೆಯುತ್ತಿದ್ದೇನೆ’ ಎನ್ನುತ್ತಾರೆ ಈ ಜಾಣ ರೈತ!
ಎಲ್ಲಕ್ಕಿಂತ ಮಹತ್ವದ ಭಾಗ- ಜೇನು ಸಾಕಣೆ. ಇಡೀ ತೋಟದಲ್ಲಿ 150 ಜೇನುಪೆಟ್ಟಿಗೆ ಇಟ್ಟು, ಪ್ರತಿಯೊಂದರಲ್ಲಿ 35-40 ಕೆಜಿ ಜೇನುತುಪ್ಪ ತೆಗೆಯುತ್ತಾರೆ. ಇದರಿಂದ ವಾರ್ಷಿಕ ನಾಲ್ಕು ಲಕ್ಷ  ಆದಾಯ. ಜೇನುಗಳು ನಡೆಸುವ ಪರಾಗಸ್ಪರ್ಶದಿಂದ ಬೆಳೆಯಲ್ಲೂ ಶೇಕಡ 30ರಷ್ಟು ಹೆಚ್ಚು ಇಳುವರಿ ಕಂಡುಬಂದಿದೆ. ಐನೂರು ಚದರ ಮೀಟರ್ ಪ್ರದೇಶದಲ್ಲಿ ಹಸಿರುಮನೆ ನಿರ್ಮಿಸಿರುವ ಚಂದರ್, ವೆಚ್ಚದಾಯಕ ಬೆಳೆಯನ್ನು ಇಲ್ಲಿ ಬೆಳೆಯುತ್ತಾರೆ. ಇದು ತರುವ ಆದಾಯ, ರೂ 1 ಲಕ್ಷ.
ತಮ್ಮ ಪ್ರಯೋಗದಲ್ಲಿ ಅಭೂತಪೂರ್ವ ಯಶಸ್ಸು ಕಂಡ ಬಳಿಕ, ಸಾವಯವ ಕೃಷಿಯನ್ನು ಪ್ರಚುರಪಡಿಸುವತ್ತ ಚಂದರ್ ಹೆಜ್ಜೆ ಹಾಕಿದ್ದಾರೆ. ಇದಕ್ಕೆಂದೇ ‘ಹರಿಯಾಣ ಕಿಸಾನ್ ವೆಲ್‌ಫೇರ್ ಕ್ಲಬ್’ ಸ್ಥಾಪಿಸಿದ್ದು ಐದು ಸಾವಿರ ರೈತರು ಇದರ ಸದಸ್ಯರಾಗಿದ್ದಾರೆ. ಈ ಕ್ಲಬ್‌ನ ಮೂಲಕ ಪ್ರತಿ ಗ್ರಾಮದ ಪ್ರತಿ ರೈತನಿಗೂ ಜೈವಿಕ ಕೃಷಿಯ ಮಹತ್ವ ತಿಳಿಸಬೇಕು ಎನ್ನುವುದು ಚಂದರ್ ಅವರ ಮಹತ್ವಾಕಾಂಕ್ಷೆ.
ನಿಧಾನವಾಗಿ ರಾಜ್ಯದೆಲ್ಲೆಡೆ ಈ ಚಳವಳಿ ತೀವ್ರಗೊಳ್ಳುತ್ತಿದೆಯಾದರೂ, ಸರ್ಕಾರ ಮಾತ್ರ ಇನ್ನೂ ಇದರತ್ತ ಗಮನಹರಿಸಿಲ್ಲ. ‘ಜೋ ಸರಕ್ ಸರಕ್ ಕರ್ ಚಲೇ, ವೋ ಸರ್ಕಾರ್’(ನಿಧಾನವಾಗಿ ತೆವಳುವುದರ ಹೆಸರೇ ಸರ್ಕಾರ!) ಎಂದು ಪ್ರತಿಕ್ರಿಯಿಸುವ ಚಂದರ್‌ಗೆ ಅದರ ಮೇಲೆ ನಂಬಿಕೆಯೂ ಇದ್ದಂತಿಲ್ಲ.
‘ಸಣ್ಣ, ಅತಿ ಸಣ್ಣ ರೈತರು ಹೇಗೆ ಉತ್ತಮ ಆದಾಯ ಪಡೆಯಬಹುದು ಎಂಬುದನ್ನು ನಾನು ಎಲ್ಲರಿಗೂ ತೋರಿಸಿದ್ದೇನೆ. ಅದು ಅಸಾಧ್ಯವೇನೂ ಅಲ್ಲ’ ಎನ್ನುವ ಚಂದರ್, ‘ಹೀಗಿದ್ದರೂ ಗ್ರಾಮಗಳ ಯುವಕರು, ರೈತರು ಕೆಲಸ ಹುಡುಕಿಕೊಂಡು ನಗರದತ್ತ ಏಕೆ ದೌಡಾಯಿಸುತ್ತಾರೋ ನನಗೆ ಅರ್ಥವಾಗುತ್ತಿಲ್ಲ’ ಎಂದು ವಿಷಾದದಿಂದ ನುಡಿಯುತ್ತಾರೆ.
(ಕೃಷಿರಂಗ- ಜೂನ್ 30, 2004)
ಲೇಖಕರು : ಆನಂದತೀರ್ಥ ಪ್ಯಾಟಿ : ಶತಶೃಂಗದ ಸಾಲಿನಲ್ಲಿ… ಕೃಷಿ ಬರಹಗಳ ಸಂಕಲನ : 10.ನೆಮ್ಮದಿಯ ಬದುಕಿಗೆ ಒಂಚೂರು ಗಾಂಧಿತತ್ವ…
‘ಮಾನವನಿಗೆ ಅತ್ಯಗತ್ಯವಾದುದು ಅನ್ನ ಮತ್ತು ವಸ್ತ್ರ. ಇದನ್ನು ಸ್ವಯಂ ಉತ್ಪಾದಿಸಿದಾಗಲೇ ಆತ ಸ್ವಾವಲಂಬಿಯಾಗಲು ಸಾಧ್ಯ’ ಎಂದು ಗಾಂಧೀಜಿ ಸದಾ ಸಾರುತ್ತಿದ್ದರು. ಅವರ ಮಾತುಗಳೇ ಚೇರ್ಕಾಡಿ ರಾಮಚಂದ್ರರಾಯರ ಜೀವನವಿಧಾನವನ್ನು ಬದಲಿಸಿದವು.
50ಕ್ಕೂ ಹೆಚ್ಚು ವರ್ಷಗಳ ಕಾಲ ಕೃಷಿ ಮಾಡಿದರೂ, ರಾಯರು ಎಂದಿಗೂ ಗಾಂಧೀವಾದ ಬಿಟ್ಟುಕೊಟ್ಟಿಲ್ಲ. ಗಾಂಧಿ ತತ್ವಗಳೊಂದಿಗೆ ನೆಮ್ಮದಿಯ ಜೀವನ ನಡೆಸುತ್ತಿರುವ ಇವರು ಈಗಲೂ ಚಟುವಟಿಕೆಯಿಂದ ಇದ್ದಾರೆ…
ಬರೀ ಚೇರ್ಕಾಡಿ ರಾಮಚಂದ್ರರಾಯರು ಅಂದ್ರೆ ಬಹಳ ಜನಕ್ಕೆ ತಿಳಿಯೋಲ್ಲ. ಅದಕ್ಕೆ ನೀವು ಕೇಳಬೇಕಾದ್ದು, ಸರ್ವೋದಯ ಕೃಷಿಯ ರಾಮಚಂದ್ರರಾಯರು ಅಂತ’ ಎಂದು ಕುಂದಾಪುರದ ‘ನಮ್ಮ ಭೂಮಿ’ಯ ಮಿತ್ರರು ಹೇಳಿದ್ದರು. ಬ್ರಹ್ಮಾವರದ ಬಸ್ಸಿನಲ್ಲಿ ಹಾಗೆಂದು ಕೇಳಿದರೂ ಯಾರೊಬ್ಬರಿಂದ ಸೂಕ್ತ ಉತ್ತರ ದೊರೆಯಲಿಲ್ಲ. ಕೊನೆಗೆ ಚೇರ್ಕಾಡಿಯಲ್ಲಿ ಇಳಿದು, ಅಲ್ಲೇ ವಿಚಾರಿಸುವುದು ಎಂದು ತೀರ್ಮಾನಿಸಿದೆವು.
ಹಾಗೆ ಚೇರ್ಕಾಡಿಯಲ್ಲಿ ಇಳಿದು ಅಲ್ಲಿದ್ದ ಅಂಗಡಿಯೊಂದರಲ್ಲಿ ಕೇಳಿದಾಗ ತಕ್ಕ ಮಟ್ಟಿಗೆ ರಾಯರ ತಾಣದ ಬಗ್ಗೆ ಮಾಹಿತಿ ಸಿಕ್ಕಿತು. ಆ ಎಳೆಯನ್ನೇ ಹಿಡಿದುಕೊಂಡು ರಾಮಚಂದ್ರರಾಯರ ‘ಖಾದಿಗ್ರಾಮ’ ಪ್ರವೇಶಿಸಿದಾಗ ಅಲ್ಲೇ ಪಂಚೆಯಲ್ಲಿ ಸ್ವಾಗತಿಸಿದ್ದು ರಾಯರು.
‘ರಾಯರಿಗೆ ಆಗಲೇ 90ರ ಹತ್ರ ವಯಸ್ಸಾಯ್ತಲ್ವ? ಸ್ವಲ್ಪ ನಿತ್ರಾಣ ಇರ್ತು’ ಎಂದೊಬ್ಬರು ಹೇಳಿದ್ದು ನೆನಪಾಯಿತು. ಆದರೆ ಅಲ್ಲಿ ರಾಯರ ಉತ್ಸಾಹ ಕಂಡು ಎಂಥವರಿಗೂ ಅಚ್ಚರಿಯಾದೀತು!
‘ನೋಡಿ ಈ ಭಾಷಣ, ಉಪನ್ಯಾಸದಿಂದ ಏನು ಪ್ರಯೋಜನವಿಲ್ಲ. ನಾನ್ ಹೇಳ್ತಾನೇ ಇದೀನಿ. ಈ ದೇಶದಲ್ಲಿ ಎಲ್ಲರಿಗೂ ಅನ್ನ ಕೊಡೋವಷ್ಟು ಭೂಮಿ ಇದೆ. ಆದರೆ ಉಪವಾಸದಿಂದ ಸಾಯುವವರ ಸಂಖ್ಯೆ ಹೆಚ್ತಾನೇ ಇದೆ. ಗಾಂಧೀಜಿ ಹೇಳಿದ್ದ ಸ್ವಾವಲಂಬನೆ ವಿಧಾನ ಅನುಸರಿಸಿದರೆ, ದೇಶದಲ್ಲಿ ಸಮಸ್ಯೆಯೇ ಇರೋಲ್ಲ’- ರಾಯರು ತಾವು ಅದನ್ನು ಸಾಧಿಸಿದ ಬಗೆಯನ್ನು ವಿವರಿಸಲು ಆರಂಭಿಸಿದರು.
ಚಿಕ್ಕಂದಿನಲ್ಲೇ ತಾಯಿ-ತಂದೆಯನ್ನು ಕಳೆದುಕೊಂಡು ಅನಾಥರಾದ ರಾಯರಿಗೆ ಗಾಂಧೀಜಿಯ ಮಾತುಗಳು ಜೀವನವನ್ನು ಬದಲಿಸಿದವು. ಪ್ರಾಥಮಿಕ ಶಾಲೆಯಲ್ಲಿ ಅಭ್ಯಾಸ ಮಾಡುತ್ತಿದ್ದಾಗ, ರಾಮಚಂದ್ರ ಪಾಟೀಲ ಎಂಬ ಶಿಕ್ಷಕರೊಬ್ಬರು ಗಾಂಧಿ ತತ್ವಗಳನ್ನು ಕಟ್ಟುನಿಟ್ಟಾಗಿ ಪಾಲಿಸುತ್ತಿದ್ದರು. ಅದು ರಾಯರ ಮೇಲೆ ಅಪೂರ್ವ ಪ್ರಭಾವ ಬೀರಿತು. ಅನ್ನ ಮತ್ತು ವಸ್ತ್ರ ಸ್ವತಃ ಉತ್ಪಾದಿಸಿಕೊಳ್ಳುವ ವ್ಯಕ್ತಿ ಸ್ವಾವಲಂಬನೆ ಸಾಧಿಸಲು ಸಾಧ್ಯ ಎಂಬ ಗಾಂಧಿಯವರ ಮಾತಿಗೆ ಅವರು ಮಾರುಹೋದರು. ಅಂದಿನಿಂದಲೇ ಅವರ ಅನ್ವೇಷಣೆ ಆರಂಭವಾಯಿತು.
ಮೊದಲು ಚರಕ ಖರೀದಿಸಿ ನೂಲು ನೇಯುವ ಕೆಲಸದಲ್ಲಿ ಕೌಶಲ. ಅದೇ ಅವರನ್ನು ಬಡತನದ ಬೇಗೆಯಿಂದ ಕೊಂಚ ದೂರ ಮಾಡಿತು,. ಆದರೆ ಮಹಾಯುದ್ಧದ ಬಳಲಿಕೆಯಿಂದಾಗಿ 1945-46ರಲ್ಲಿ ನೇಯ್ಗೆ ಕಸುಬಿಗೆ ಭಾರಿ ಪೆಟ್ಟು ಬಿತ್ತು. ಮತ್ತೆ ಬಡತನ. ಈಗ ಮರಳಿ ಗಾಂಧಿ ತತ್ವಕ್ಕೆ ರಾಯರು ಶರಣು. ‘ಅನ್ನ-ವಸ್ತ್ರಗಳ ಉತ್ಪಾದನೆಯಲ್ಲಿ ಇದುವರೆಗೆ ಕೇವಲ ವಸ್ತ್ರದ ಬಗ್ಗೆ ಗಮನ ಹರಿದಿತ್ತು. ಅನ್ನದ ಉತ್ಪಾದನೆ (ಕೃಷಿ) ನಾನು ಮಾಡುತ್ತಿಲ್ಲ ಎಂಬುದೇ ನನ್ನ ದುಸ್ಥಿತಿಗೆ ಕಾರಣ ಎಂದು ತಿಳಿದುಬಂತು. ಹೀಗೆ ನಾನು ಕೃಷಿಯತ್ತ ಹೊರಳಿದ್ದು’- ರಾಯರು ಮೆಲುಕು ಹಾಕುತ್ತಾರೆ.
ರಾಯರ ಪ್ರಕಾರ ಕೃಷಿ ಎಂದರೆ ಅದೊಂದು ದೊಡ್ಡ ಸಮಸ್ಯೆಯೇ ಅಲ್ಲ. ಮುಖ್ಯವಾಗಿ ಸಾಧಿಸುವ ಛಲ ಮತ್ತು ಅದಕ್ಕೆ ಮಾರ್ಗದರ್ಶಿಯಾಗಿ ಗಾಂಧಿ ತತ್ವಗಳು ಬೇಕು. 1951ರಲ್ಲಿ ತಮ್ಮ ಭಾವನಿಂದ ಮೂಲಗೇಣಿಗೆ ಪಡೆದ ಎರಡು ಎಕರೆಯಲ್ಲಿ ‘ಅನ್ನ’ ಬೆಳೆಯುವ ಪ್ರಯತ್ನ ಆರಂಭಿಸಿದರು. ಮೊದಲೇ ಅದು ಬರಡು ನೆಲ. ಸಾಲದ್ದಕ್ಕೆ ಅನುಭವವೇ ಇಲ್ಲ. ‘ಅವ ಮರ್ಲ’ ಎಂಬ ಜನರ ಅಪಹಾಸ್ಯ ಬೇರೆ.
ಆದರೆ ರಾಯರು ಧೃತಿಗೆಡದೇ ತಮ್ಮದೇ ಆದ ಮಾರ್ಗದಲ್ಲಿ ಸಾಗಿದರು. ಈ ನಿಟ್ಟಿನಲ್ಲಿ ಅವರು ಕೈಗೊಂಡ ವಿನೂತನ ಪ್ರಯೋಗಗಳನ್ನು ಇಲ್ಲಿ ವಿವರಿಸುವುದು ಅನಗತ್ಯ. ಕಡಿಮೆ ಶ್ರಮ ಬೇಡುವ ಸರ್ವೋದಯ ರಾಟೆ, ಸಣ್ಣ ಹಿಡುವಳಿದಾರರಿಗೆ ಉಪಯುಕ್ತವಾದ ಚೇರ್ಕಾಡಿ ಪದ್ಧತಿ, ಎಂಥ ಬರಗಾಲದಲ್ಲೂ ಆದಾಯ ನೀಡುವ ಕೃಷಿ ಅರಣ್ಯ ಇವುಗಳಲ್ಲಿ ಕೆಲವಷ್ಟೇ. ಈ ಎಲ್ಲ ಸಾಧನೆಗಳ ಹಿಂದೆ ಅವರ ಪತ್ನಿ ಲಕ್ಷ್ಮೀ ನೀಡಿದ ಬೆಂಬಲ ಅಪಾರ.
‘ಮೋಸ ಮಾಡುವುದು ಗಿಡಗಳಿಗೆ ಗೊತ್ತೇ ಇಲ್ಲ. ಮಾನವನಿಂದಲೇ ಅವು ಮೋಸ ಹೋಗುವುದುಂಟು’ ಎಂದು ರಾಯರು ಹೇಳುತ್ತಾರೆ. ‘ಈಗ ಈ ತೋಟದ ಯಾವುದೇ ಮೂಲೆಯಲ್ಲಿ ಹೋಗಿ ಕೆದಕಿದರೂ ಒಂದಲ್ಲ ಒಂದು ಸೊತ್ತು ಸಿಗುತ್ತದೆ. ಭೂಮಿ ಎಂದರೆ ಕಾಮಧೇನು. ಕೇಳಿದ್ದೆಲ್ಲ ದೊರಕುತ್ತದೆ. ಆದರೆ ಸಮಯ ಬೇಕಷ್ಟೇ. ಬೆಳಿಗ್ಗೆ ಕೃಷಿ ಮಾಡಿ, ಸಂಜೆ ದುಡ್ಡು ಬೇಕು ಎಂಬುವವನಿಗೆ ಕೃಷಿ ಸಲ್ಲ’ ಎಂದು ನುಡಿಯುತ್ತಾರೆ ಅವರು.
ಗಾಂಧಿ ತತ್ವಗಳನ್ನು ದೂರ ತಳ್ಳಿದ ಇಂದಿನ ಶಿಕ್ಷಣ, ಕೈಗಾರಿಕೆ, ತರಬೇತಿ ವ್ಯವಸ್ಥೆ ಬಗ್ಗೆ ರಾಯರು ತಮಾಷೆಯಾಗಿ ‘ನಾನು ಎರಡನೇ ಕ್ಲಾಸಿಗೆ ಓದು ಬಿಟ್ಟಿದ್ದು ಒಳ್ಳೇದಾಯ್ತು ಅನಿಸ್ತಿದೆ. ಮುಂದೆ ಓದಿದ್ದರೆ ಯಾವುದೋ ಕಚೇರೀಲಿ ಟೇಬಲ್ ಮುಂದಿನ ಕುರ್ಚಿಯಲ್ಲಿ ಗುಮಾಸ್ತನಾಗಿರ್ತಿದ್ದೆ. ಆಗ ನೀವಂತೂ ನನ್ನ ನೋಡೋ ಪ್ರಸಂಗಾನೇ ಬರ್ತಿರ್ಲಿಲ್ಲ. ಅಲ್ವಾ?’ ಎನ್ನುತ್ತಲೇ ಕೈಗಾರಿಕೆ ಮತ್ತು ಕೃಷಿ ಪೂರಕವಾಗಿ ಸಾಗಬೇಕು ಎಂದು ಪ್ರತಿಪಾದಿಸುತ್ತಾರೆ.
‘ಕೈಗಾರಿಕೆ ತರಬೇತಿ ಪಡೆದವನಿಗೆ ಕೇವಲ ಸರ್ಟಿಫೀಕೇಟ್ ಮಾತ್ರ ಕೊಟ್ಟರೆ ಸಾಲದು. ಜತೆಗೆ ಒಂದು ಎಕರೆ ಭೂಮಿ ಕೊಡಬೇಕು. ಎರಡರಲ್ಲೂ ಆತ ಅನುಭವ ಪಡೆದರೆ ಬದುಕು ಹೇಗೆ ತಾನೇ ಭಾರವಾಗುತ್ತೆ?’ ಎಂದು ಪ್ರಶ್ನಿಸುತ್ತಾರೆ.
‘ನಾನು ಯಾವ ದೇವಸ್ಥಾನಕ್ಕೂ ಹೋಗಿ ಕೈಮುಗಿದು ಬೇಡಲಿಲ್ಲ. ದೇವರು ಇಲ್ಲೇ ನನ್ನ ಬಳಿಯಲ್ಲಿ ಇದ್ದ. ಹಣ್ಣು-ಹಾಲು ಸವಿಯುವಾಗ ಪ್ರಕೃತಿ ಪರಮಾತ್ಮನ ಮೇಲೆ ತುಂಬು ಭಕ್ತಿಯಿಂದ ಪುಳಕಿತನಾಗುತ್ತೇನೆ. ಮುಖ್ಯವಾಗಿ ಮನುಷ್ಯ ಪ್ರಕೃತಿಯನ್ನು ಅರ್ಥ ಮಾಡಿಕೊಳ್ಳಬೇಕಷ್ಟೇ’ ಎನ್ನುವ ರಾಮಚಂದ್ರರಾಯರು ಪ್ರಕೃತಿ ನಮ್ಮೆಲ್ಲ ಆಸೆ ಪೂರೈಸುತ್ತದೆ; ದುರಾಸೆಗಳನ್ನಲ್ಲ ಎಂಬ ಗಾಂಧಿ ಮಾತನ್ನು ಕಂಡುಕೊಂಡಿದ್ದಾಗಿ ಹೇಳುತ್ತಾರೆ. ‘ಒಂದು ಹೊಟ್ಟೆಗೆ ದೇವರು ಎರಡು ಕೈ ಕೊಟ್ದಿದ್ದಾನೆ. ಮತ್ತೇನು ಬೇಕು?’ ಎಂಬುದು ಅವರ ಪ್ರಶ್ನೆ!
ಸರ್ಕಾರಿ ನೌಕರರೊಬ್ಬರು ರಾಯರನ್ನು ಕೇಳಿದ್ದರು: ‘ನಾವು ನಿವೃತ್ತರಾದಾಗ ಲಕ್ಷಗಟ್ಟಲೇ ಹಣ ಬರುತ್ತದೆ. ನಿಮಗೆ?’
ಅದಕ್ಕೆ ರಾಯರ ಉತ್ತರ: ‘ನಾನು ನನ್ನ ಮಕ್ಕಳು, ಮೊಮ್ಮಕ್ಕಳಿಗೂ ಈಗಲೇ ನೌಕರಿ ಕಾದಿರಿಸಿದ್ದೇನೆ. ಅವರು ನೌಕರಿಗಾಗಿ ಕಷ್ಟಪಡುವ ಪ್ರಯತ್ನವೇ ಬಾರದು. ನೌಕರಿ ಅಪಾಯ; ಭೂಮಿ ಬದುಕಿನ ತಳಪಾಯ.’
ರಾಯರ ತೋಟವೆಂದರೆ ಅದೊಂದು ಸಸ್ಯಕಾಶಿ. ಅಲ್ಲಿ ತೆಂಗು, ಮಾವಿನಿಂದ ಹಿಡಿದು ತರಹೇವಾರಿ ತರಕಾರಿ ಸೊಪ್ಪು, ವಿವಿಧ ಹಣ್ಣು-ಹಂಪಲು, ಗೆಡ್ಡೆ, ಗೆಣಸು,… ಹೀಗೆ ನಿತ್ಯ ಜೀವನಕ್ಕೆ ಬೇಕಾದ ಎಲ್ಲ ಪದಾರ್ಥಗಳು ಲಭ್ಯ.
ರಾಯರ ವಯಸ್ಸು ಈಗ 89 ವರ್ಷ. ಹಾಗಿದ್ದರೂ ಅವರ ಕೆಲಸ, ವಿಚಾರಗಳ ಪ್ರಖರತೆ ಕುಂದಿಲ್ಲ. ರಾಜ್ಯದ (ಅಷ್ಟೇಕೆ ವಿದೇಶಗಳಿಂದಲೂ) ವಿವಿಧ ಕಡೆಯಿಂದ ರೈತರು ಇಲ್ಲಿಗೆ ಬರುತ್ತಾರೆ. ರಾಯರು ಉತ್ಸಾಹದಿಂದ ಅವರೊಂದಿಗೆ ಸುತ್ತುತ್ತ ತಮ್ಮ ಸಾಧನೆಗಳನ್ನು ವಿವರಿಸುತ್ತಾರೆ. ಗಾಂಧಿ ತತ್ವಗಳು ಜಗತ್ತಿನ ಎಲ್ಲರಿಗೂ ನೆಮ್ಮದಿ ನೀಡುವಂಥವು. ಅವುಗಳನ್ನು ಅಳವಡಿಸಿಕೊಂಡರೆ ಕೃಷಿ ಹೊರೆಯಾಗಲಾರದು ಎಂಬುದನ್ನು ಮನದಟ್ಟು ಮಾಡಿಸುತ್ತಾರೆ. ಕೃಷಿ ಕಾರ್ಯದ ಬಹುಪಾಲನ್ನು ಈಗ ಅವರ ಪುತ್ರ ಆನಂದರಾವ ಮಾಡುತ್ತಾರೆ. ಹಾಗೆಂದು ರಾಯರೇನೂ ಸುಮ್ಮನೇ ಕೂಡುವುದಿಲ್ಲ. ಒಂದಿಲ್ಲೊಂದು ಗಿಡಕ್ಕೆ ಗೊಬ್ಬರ, ನೀರು ಕೊಡುತ್ತ ಮರಗಳ ಯೋಗಕ್ಷೇಮ ವಿಚಾರಿಸುತ್ತ ಓಡಾಡುತ್ತಾರೆ.
ಗಾಂಧೀಜಿ ಈಗ ಬಹುತೇಕ ದಂತಕಥೆಯಾಗಿಬಿಟ್ಟ್ದಿದಾರೆ. ಅವರ ಉಪದೇಶಗಳು ಕೇವಲ ಭಾಷಣಕ್ಕಷ್ಟೇ ಸೀಮಿತವಾಗಿವೆ. ಅನುಷ್ಠಾನ ಮಾಡುವವರೆಲ್ಲಿ…?
‘.. ನೋಡಿ, ನಾನು ಸರ್ಕಾರಕ್ಕೆ, ದೇಶಕ್ಕೆ ಭಾರ ಅಲ್ಲ. ನನಗೆ ಸಾಲ ಕೊಡಿ, ಸಬ್ಸಿಡಿ ಕೊಡಿ ಅಂತ ಕೇಳೋದಿಲ್ಲ. ನಾನು ಪರಿಪೂರ್ಣ ಸ್ವಾವಲಂಬಿ ಭಾರತೀಯ. ಕಾರ್ ತೊಗೊಳ್ಳೋಷ್ಟು ಹಣ ಇದೆ. ಆದರೆ ಅದು ನಂಗೆ ಅಗತ್ಯವಿಲ್ಲ. ಅನಗತ್ಯ ಖರ್ಚಿಗೆ ಕಡಿವಾಣ, ಪ್ರಕೃತಿಯ ಜತೆ ಸಹಕಾರ- ಕೃಷಿ ಹಾಗೂ ಗಾಂಧಿತತ್ವಕ್ಕೆ ಇರುವ ನೇರ ಸಂಬಂಧವೇ ಇದು’ ಎಂದು ಪ್ರತಿಪಾದಿಸುವ ರಾಯರನ್ನು ಅರ್ಥ ಮಾಡಿಕೊಂಡರೆ ನಿರುದ್ಯೋಗ, ಆತ್ಮಹತ್ಯೆ ಮತ್ತು ಹತಾಶೆಗಳಾವುವೂ ಇರುವುದಿಲ್ಲ.
ಆದರೆ, ಇಂಥ ಸರಳ ಸಂಗತಿಗಳನ್ನು ನಾವು ಅರ್ಥ ಮಾಡಿಕೊಳ್ಳುವುದು ಯಾವಾಗ?
(ಕರ್ನಾಟಕ ದರ್ಶನ- ಸೆಪ್ಟಂಬರ್ 30, 2004)]
ಲೇಖಕರು : ಆನಂದತೀರ್ಥ ಪ್ಯಾಟಿ : ಶತಶೃಂಗದ ಸಾಲಿನಲ್ಲಿ… ಕೃಷಿ ಬರಹಗಳ ಸಂಕಲನ : 11. ಅನುಭವಗಳ ಬೊಕ್ಕಸ ಶಿವನಾಪುರ ರಮೇಶ
‘ಯಾವುದೇ ಕೈಗಾರಿಕೆ ಸ್ಥಾಪಿಸಬೇಕಾದರೂ ಅದಕ್ಕೆ ಬಂಡವಾಳ ಹಾಕಬೇಕು. ಬಂಡವಾಳ ಹಾಕ್ದೇನೆ ಮಾಡೋ ಕೆಲಸ ಅಂದ್ರೆ ದರೋಡೆ ಮಾತ್ರ! ಹಾಗಾಗಿ ಕೃಷಿಯಲ್ಲೂ ಮೊದಲು ಕೈಯಿಂದ ಸ್ವಲ್ಪ ವೆಚ್ಚ ಮಾಡಿದರೆ ಅದರಿಂದ ಬರೋ ಲಾಭ ಏನೂಂತ ನನಗೆ ಚೆನ್ನಾಗಿ ಗೊತ್ತಾಗಿದೆ…’
ಕಾಂಕ್ರೀಟ್ ಕಾಡು ಬೆಂಗಳೂರಿನಿಂದ ಕೇವಲ 30 ಕಿಲೋಮೀಟರ್ ದೂರ ದಲ್ಲಿರುವ ದೇವನಹಳ್ಳಿಯ ಕೃಷಿಕ ಶಿವನಾಪುರ ರಮೇಶ, ತಮ್ಮ ನಿಜವಾದ ಕಾಡನ್ನು ಸುತ್ತಿಸುತ್ತ ಕೃಷಿಲೋಕದ ಇನ್ನೊಂದು ಮಗ್ಗಲನ್ನು ತೆರೆದಿಡುತ್ತ ಹೋದರೆ, ಸಮಯ ಸರಿದಿದ್ದೇ ಗೊತ್ತಾಗದು. ಹಾಗಂತ ಅವರ ತೋಟ ಹತ್ತಾರು ಎಕರೆ ಇಲ್ಲ. ಇರುವುದು ಕೇವಲ ಎರಡೂವರೆ ಎಕರೆ. ಈ ತೋಟದಲ್ಲೇ ಅವರು ಮಾಡಿದ್ದು ಅಚ್ಚರಿ ಎನಿಸುವಷ್ಟು ಸಾಧನೆ.
ಹಸಿರುಕ್ರಾಂತಿಯ ಅಬ್ಬರಕ್ಕೆ ಮಾರುಹೋಗಿ ಸಂಕಷ್ಟಕ್ಕೆ ಸಿಲುಕುವ ಮುನ್ನವೇ ಈ ಬಗ್ಗೆ ಎಚ್ಚರಗೊಂಡವರ ಪೈಕಿ ರಮೇಶ ಒಬ್ಬರು. ಕೆರೆಗೋಡು, ತಿಪ್ಪೆಗೊಬ್ಬರವನ್ನು ಹೊಲಕ್ಕೆ ಹಾಕಿ ಬೆಳೆ ತೆಗೆಯುತ್ತಿದ್ದ ತಂದೆಯ ಕೃಷಿ ವಿಧಾನ ನೆನಪಿನಲ್ಲಿತ್ತು. ಅದರಲ್ಲೇ ವಿವಿಧ ಪ್ರಯೋಗಗಳನ್ನು ಮಾಡುತ್ತ ಹೊಸ-ಹೊಸ ವಿಧಾನ ಅಳವಡಿಸುತ್ತ ಬಂದ ರಮೇಶ ಅನುಭವಗಳ ಖಜಾನೆ.
ಕೃಷಿಕ ಸ್ವತಃ ಹಣ ಖರ್ಚು ಮಾಡಿದರೆ ದೊರೆಯುವ ಆದಾಯದಲ್ಲಿ ಕೊಂಚ ಪಾಲು ಕಡಿಮೆಯಾಗುತ್ತದೆ. ಹಾಗಾಗಿ ಪ್ರಕೃತಿಯ ಕೊಡುಗೆ ಬಳಸಿಕೊಂಡು ಜಾಣ್ಮೆಯಿಂದ ವೆಚ್ಚ ಕಡಿಮೆ ಮಾಡಬೇಕು ಎಂಬ ನೀತಿ ಪಾಲಿಸುತ್ತಾರೆ ರಮೇಶ. ಇದನ್ನು ಸಾಕಾರಗೊಳಿಸಿದ್ದು ಹೀಗೆ:
ತೋಟದ ಸುತ್ತ ಉತ್ತಮ ಇಳುವರಿ ಕೊಡುವ ಮಾವು, ತೆಂಗು ಇವೆ. ಒಂದು ಹಂತದ ಬಳಿಕ ಇವುಗಳಿಗೆ ಮಾಡಬೇಕಾದ ವೆಚ್ಚ ಶೂನ್ಯ. ಈಗ ಪ್ರತಿವರ್ಷ ಈ ಮರಗಳಿಂದ ಸಿಗುವ ಹಣವನ್ನು ಹಿಪ್ಪುನೇರಳೆ ಬೆಳೆಗೆ ವೆಚ್ಚ ಮಾಡುತ್ತಾರೆ. ಇಲ್ಲಿ ದೊರೆಯುವ ಆದಾಯವನ್ನು ದ್ರಾಕ್ಷಿಗೆ ಹಾಕುತ್ತಾರೆ. ‘ದ್ರಾಕ್ಷಿಯಿಂದ ಬರುವ ಆದಾಯವೆಲ್ಲ ಪೂರ್ತಿ ಲಾಭಾನೇ’ ಎಂದು ನಗುತ್ತ ಗುಟ್ಟು ರಟ್ಟು ಮಾಡುತ್ತಾರೆ. ಇದರ ಮಧ್ಯೆ ಬೆಳೆದಿರುವ ವಿವಿಧ ಹಣ್ಣಿನ ಗಿಡಗಳಿಂದ ಬರುವ ಹಣವೆಲ್ಲ ಬೋನಸ್!
ರೇಷ್ಮೆ-ದ್ರಾಕ್ಷಿ
ಒಂದು ಎಕರೆಯಲ್ಲಿ ಹಿಪ್ಪುನೇರಳೆ ಕೃಷಿ. ವರ್ಷದಲ್ಲಿ ಒಂದೆರಡು  ಬಾರಿ ಎರೆಗೊಬ್ಬರ, ಬೇವು, ಹೊಂಗೆ ಹಿಂಡಿ ಸೇರಿದಂತೆ ಉತ್ಕೃಷ್ಟ ಗೊಬ್ಬರ ನೀಡುವುದರಿಂದ ಬೆಳೆದ ಬೆಳೆಯ ಅಬ್ಬರವನ್ನು ನೋಡಿಯೇ ತಿಳಿಯಬೇಕು. ಇವರ ತೋಟದ ಎಲೆ ಸೇವಿಸುವ ರೇಷ್ಮೆ ಹುಳುಗಳು ಚೆನ್ನಾಗಿ ಲಾಭ ನೀಡುವುದರಿಂದ ಸಹಜವಾಗಿಯೇ ರಮೇಶ ತೋಟದ ಬೆಳೆಗೆ ಬೇಡಿಕೆ ಅಧಿಕಗೊಂಡಿದೆ. ವರ್ಷಕ್ಕೆ ಐದಾರು ಬಾರಿ ರೇಷ್ಮೆ ಕಟಾವು ಮಾಡಿ ಪ್ರತಿ ಬಾರಿ 18ರಿಂದ 20 ಸಾವಿರ ರೂಪಾಯಿ ಪಡೆಯುತ್ತಿದ್ದಾರೆ.
‘ಈ ದ್ರಾಕ್ಷಿ ಗೊಂಚಲು ನೋಡಿ. ಈ ಬಾರಿ ಸಿಗೋ ಇಳುವರಿ ದಾಖಲೆ ಆಗಬಹುದು’ ಎಂದು ರಮೇಶ ನಮ್ಮೆದುರು ವಿಶ್ವಾಸ ವ್ಯಕ್ತಪಡಿಸಿದ್ದರು. ಅದು ನಿಜವೂ ಆಗಿತ್ತು. ಕೇವಲ ಮುಕ್ಕಾಲು ಎಕರೆಯಲ್ಲಿ ಬೆಳೆದ ‘ಬೆಂಗಳೂರು ಬ್ಲೂ’ ದ್ರಾಕ್ಷಿಯ ಇಳುವರಿ 19 ಟನ್! ಖುದ್ದಾಗಿ ನೋಡದೇ ಬಹುಶಃ ಯಾರೂ ಇದನ್ನು ನಂಬಲಾರರು. ವರ್ಷಕ್ಕೆ ಎರಡು ಬಾರಿ ಸರಾಸರಿ 10 ಟನ್‌ಗಳಂತೆ ಒಟ್ಟು 20 ಟನ್ ದ್ರಾಕ್ಷಿ ಇಳುವರಿ ಪಡೆಯುತ್ತಾರೆ. ಎಕರೆಗೆ ಏಳೆಂಟು ಟನ್ ಪಡೆಯಬಹುದು ಎಂದು ಕೃಷಿತಜ್ಞರು ಹೇಳುತ್ತಾದರೂ, ಮುಕ್ಕಾಲು ಎಕರೆಯಲ್ಲಿ ಅದಕ್ಕಿಂತ ಜಾಸ್ತಿ ಆದಾಯ ಪಡೆದಿದ್ದು ರಮೇಶ ವೈಶಿಷ್ಟ್ಯ. ‘ದರ ಒಮ್ಮೊಮ್ಮೆ ತೀರಾ ಕುಸಿದು ಬಿಡುತ್ತದೆ. ಆದರೆ ನಾನು ಕೈಯಿಂದ ಖರ್ಚು ಮಾಡಿರುವುದೇ ಕಡಿಮೆ ಎಂದಾದಾಗ, ಕಡಿಮೆ ಆದಾಯ ಬಂದರೂ ಲಾಭವೇ’ ಎನ್ನುತ್ತಾರೆ.
ಸಸ್ಯವೈವಿಧ್ಯ
30-40 ಅಡಿಗೆ ಒಂದರಂತೆ ಹಣ್ಣಿನ ಗಿಡಗಳು. ಮಧ್ಯೆ ರೇಷ್ಮೆ. ಇಡೀ ತೋಟದಲ್ಲಿರುವ ಹಣ್ಣಿನ ಗಿಡ ಲೆಕ್ಕ ಹಾಕಿದರೆ ಅಬ್ಬಾ! ಎನಿಸುತ್ತದೆ. ಒಟ್ಟು 35 ವಿಧದ ಹಣ್ಣು ಇವರಿಗೆ ಲಭ್ಯ.
‘ಆರು ತಳಿಯ ಮಾವು, ಸಪೋಟಾ, ಬಾಳೆ, ದ್ರಾಕ್ಷಿ ಇವನ್ನೆಲ್ಲ ವಾಣಿಜ್ಯ ರೂಪದಲ್ಲಿ ಬೆಳೆದರೆ, ಉಳಿದಿದ್ದೆಲ್ಲ ಮನೆಗೆಂದೇ ಬೆಳೆಸಿದ್ದು’ ಎನ್ನುವ ರಮೇಶ, ಪ್ರತಿ ಬಾರಿ ತೋಟಕ್ಕೆ ಹೋದಾಗಲೂ ಒಂದಲ್ಲ ಒಂದು ಹಣ್ಣನ್ನು ನೀವು ಸವಿಯಲೇಬೇಕು ಎಂದು ಹೇಳುತ್ತಾರೆ. ಹಾಗಿದ್ದರೆ ಯಾವ್ಯಾವ ಹಣ್ಣುಗಳಿವೆ?
ಕಿತ್ತಲೆ, ಮೂಸಂಬಿ-8 ತಳಿ, ಪಪ್ಪಾಯಿ-4 ತಳಿ, ರಾಮಫಲ, ಹನುಮನಫಲ, ಸೀತಾಫಲ, ಲಿಚಿ, ಬ್ರೆಡ್‌ಫ್ರೂಟ್, ಬಟರ್‌ಫ್ರೂಟ್, ಅಂಜೂರ, ಪನ್ನೇರಳೆ, ದಾಳಿಂಬೆ, ಹಲಸು-ಮೂರು ವಿಧ, ಸೀಬೆ- ಎರಡು ವಿಧ. ಇವುಗಳಲ್ಲಿ ಅಗ್ರಸ್ಥಾನ ಚಕ್ಕೋತಾಕ್ಕೆ. ‘ದೇವನಹಳ್ಳಿ ಚಕ್ಕೋತ’ ತಳಿಯ ಮೂಲಗುಣ ಉಳಿಸಿಕೊಂಡ ಗಿಡಗಳಲ್ಲಿ ಈಗ ಉಳಿದಿರುವುದು ಒಟ್ಟು ಏಳೆಂಟು ಮಾತ್ರ. ಅದರಲ್ಲಿ ಐದು ಇವರಲ್ಲಿವೆ. ವೈದ್ಯಕೀಯ ಗಿಡಮೂಲಿಕೆಗೂ ಪ್ರಾಶಸ್ತ್ಯ ನೀಡಿರುವ ಇವರು, ಚಿಕ್ಕ ಜಾಗದಲ್ಲಿ ಮಧುನಾಶಿಸಿ, ಅಮೃತಬಳ್ಳಿ, ಕರ್ಪೂರ ತುಳಸಿ, ರಣಮೂಲ ಬೆಳೆಸಿದ್ದಾರೆ. ಇವುಗಳ ಪೈಕಿ ಮಧುನಾಶಿನಿಯನ್ನು ಸಸಿ ಮಾಡಿ ಸುಮಾರು 2,000 ಮಂದಿಗೆ ಉಚಿತವಾಗಿ ವಿತರಿಸಿದ್ದಾರೆ.
ಬಾಳೆಗೆ ಖರ್ಚು ಜಾಸ್ತಿ; ರೋಗ ಜಾಸ್ತಿ ಎಂಬುದು ರೈತರ ದೂರು. ಅದರಿಂದ ಹೇಗೆ ಲಾಭ ಪಡೆಯಬಹುದು ಎಂಬುದನ್ನು ಸಾಧಿಸಿ ತೋರಿಸಲು ನಾಲ್ಕು ಗುಂಟೆಯಲ್ಲಿ ಪ್ರಯೋಗಕ್ಕೆ ರಮೇಶ ಮುಂದಾದರು. ನೆಲದ ಫಲವತ್ತತೆ ಅಧಿಕಗೊಳಿಸುವ ಮೂಲಕ ಅತ್ಯುತ್ತಮ ಎಂಬುವಷ್ಟು ಇಳುವರಿ ತೆಗೆದು ಅದನ್ನು ಸಾಧಿಸಿ ತೋರಿಸಿದ್ದಾರೆ. ಸುತ್ತಲಿನ ಬಾಳೆ ಬೆಳೆಗಾರರಿಗೆ ಈಗ ರಮೇಶ ವಿಧಾನವೇ ಮಾರ್ಗದರ್ಶಕ.
ದಾಖಲೆಗಳ ಸರದಾರ
ಹೈನುಗಾರಿಕೆ ಹಾಗೂ ಕೃಷಿಯಲ್ಲಿ ಅಪಾರ ಅನುಭವ ಪಡೆದ ರಮೇಶ, ದಾಖಲೆಗಳ ಸರದಾರ. ಬೆಂಗಳೂರಿನ ಲಾಲ್‌ಬಾಗ್‌ನಲ್ಲಿ ಪ್ರತಿವರ್ಷ ಏರ್ಪಡಿಸುವ ಫಲಪುಷ್ಟ ಪ್ರದರ್ಶನದಲ್ಲಿ ಆರು ಬಾರಿ ಪ್ರಶಸ್ತಿ ಪದಿದ್ದಾರೆ. ದೇವನಹಳ್ಳಿಯ ಹಾಲು ಉತ್ಪಾದಕರ ಒಕ್ಕೂಟವನ್ನು ಲಾಭದಲ್ಲಿ ನಡೆಸಿದ್ದ ರಮೇಶ, ಅಲ್ಲೂ ರಾಜ್ಯಮಟ್ಟದ ಹಲವು ದಾಖಲೆ ನಿರ್ಮಿಸಿದ್ದಾರೆ. ಪುಟ್ಟ ಜಾಗದಲ್ಲೇ ಇಷ್ಟೊಂದು ಸಾಧನೆ ತೋರಿದ ಇವರಿಗೆ ಕಳೆದ ಸಾಲಿನ ಪ್ರತಿಷ್ಠಿತ ಡಾ† ಎಂ.ಎಚ್.ಮರೀಗೌಡ ರಾಜ್ಯಮಟ್ಟದ ತೋಟಗಾರಿಕೆ ಪ್ರಶಸ್ತಿ ನೀಡಿ ಗೌರವಿಸಲಾಗಿದೆ.
ಮಾರ್ಗದರ್ಶನ, ಸಲಹ ಕೇಳಿಕೊಂಡು ದಿನವೂ ಇವರಲ್ಲಿಗೆ ಕೃಷಿಕರು ಬರುತ್ತಾರೆ. ‘ಸ್ಪಷ್ಟ ಮಾಹಿತಿ ಗೊತ್ತಿದ್ರೆ ಮಾತ್ರ ಹೇಳ್ಬೇಕು. ಇಲ್ಲದೇ ಹೋದ್ರೆ ಏನೇನೋ ಹೇಳಿ ರೈತರ ದಾರಿ ತಪ್ಪಿಸೋದು ಮಹಾಪಾಪ. ಅದಕ್ಕಿಂತ ದೊಡ್ಡ ಅಪರಾಧ ಯಾವ್ದೆ ಇಲ್ಲ’ ಎಂದು ನುಡಿಯುತ್ತಾರೆ ರಮೇಶ. ಮಣ್ಣಿನ ಗುಣಧರ್ಮ, ಅದಕ್ಕೆ ನೀಡಬೇಕಾದ ಗೊಬ್ಬರ, ಪೋಷಕಾಂಶದ ಪ್ರಮಾಣದ ಕುರಿತು ಪರಿಣತಿ ಸಾಧಿಸಿರುವ ರಮೇಶ ಅವರ ಬತ್ತಳಿಕೆಯಲ್ಲಿ ಯಶಸ್ವಿ ಕೃಷಿಗೆ ಹಲವು ಅಸ್ತ್ರಗಳಿವೆ.
‘ಸಹಜ ಸಮೃದ್ಧ’ ಸಾವಯವ ಕೃಷಿಕರ ಬಳಗವು ತನ್ನ ಕಾರ್ಯಾಗಾರದಲ್ಲಿ ರಮೇಶ ಅವರನ್ನು ಸಂಪನ್ಮೂಲ ವ್ಯಕ್ತಿಗಳನ್ನಾಗಿ ಪರಿಚಯಿಸುತ್ತಿದೆ. ರಮೇಶ ನೀಡುವ ಸಲಹೆ ಪಕ್ಕಾ ಪ್ರಾಯೋಗಿಕ. ಅಲ್ಲಿ ಉಪನ್ಯಾಸ, ಭಾಷಣ ಇರೋಲ್ಲ. ರೈತನಿಗೆ ಏನು ಬೇಕೋ ಅದು ಸಿಗುತ್ತೆ ಎಂಬುದು ರೈತರ ಅಭಿಮತ.
ನೆಲದ ಅನುಭವವೇ ಇಲ್ಲದೆ ಹವಾನಿಯಂತ್ರಿತ ಕೊಠಡಿಯಲ್ಲಿ ಒಂದಡಿ ಜಾಗದಲ್ಲಿ ಪ್ರಯೋಗ ನಡೆಸುವ ವಿಜ್ಞಾನಿಗಳು, ಅಧಿಕಾರಿಗಳು ಅದನ್ನು ಹತ್ತಾರು ಎಕರೆಗೆ ಅನ್ವಯಿಸಿ ಸಲಹೆ ಮಾರ್ಗದರ್ಶನ ನೀಡುತ್ತಾರೆ. ಇದನ್ನು ರಮೇಶ ತಳ್ಳಿಹಾಕುತ್ತಾರೆ. ‘ನೆಲ ಮುಟ್ಟಿ ಅನುಭವಿಸದ ಹೊರತೂ ಅದನ್ನು ಅರಿಯಲು ಸಾಧ್ಯವೇ ಇಲ್ಲ’ ಎಂಬ ಪ್ರತಿಪಾದನೆ ರಮೇಶ ಅವರದು.
ಮಣ್ಣಿಗೆ ಒಳ್ಳೆಯ ಆಹಾರ ಕೊಟ್ಟರೆ ಸಾಕು; ಉಳಿದಿದ್ದನ್ನು ಅದೇ ನೋಡಿಕೊಳ್ಳುತ್ತದೆ ಎಂದು ಹೇಳುವ ರಮೇಶ, ತೋಟದಲ್ಲಿ ಹೆಚ್ಚು ಸಮಯ ಕಳೆಯುತ್ತಾರೆ. ಬೆಳಿಗ್ಗೆ ಐದು ಗಂಟೆಗೆ ಹೋದರೆ ರಾತ್ರಿ ಎಂಟಕ್ಕೆ ಮನೆಗೆ ವಾಪಸು. ಕೆಲಸವೂ ಸ್ವಲ್ಪ. ಉಳಿದ ಸಮಯದಲ್ಲಿ ಅವರು ಪುಸ್ತಕ ಓದುತ್ತಾರೆ. ತೋಟದಲ್ಲಿ ನಿರ್ಮಿಸಿರುವ ಕೊಠಡಿಯಲ್ಲಿ ಪೂರ್ಣಚಂದ್ರ ತೇಜಸ್ವಿ, ಎಸ್.ಎಲ್. ಭೈರಪ್ಪ ಸೇರಿದಂತೆ ಖ್ಯಾತ ಸಾಹಿತಿಗಳ ಕೃತಿಗಳು, ಕೃಷಿ ಪುಸ್ತಕಗಳನ್ನು ಸಂಗ್ರಹಿಸಿ ಇಟ್ದಿದ್ದಾರೆ.
ಮರದ ನೆರಳಲ್ಲಿ ಕಲ್ಲುಬೆಂಚಿನಲ್ಲಿ ಪ್ರಶಾಂತ ವಾತಾವರಣದ ಮಧ್ಯೆ ಓದುತ್ತಿರುವ ರಮೇಶರನ್ನು ನೋಡಿದವರಿಗೆ ಕೃಷಿ ಬದುಕಿನ ನಿಜವಾದ ಖುಷಿ ಅರ್ಥವಾಗುತ್ತದೆ. ನಗರದ ಒತ್ತಡದಲ್ಲಿ ಬದುಕುತ್ತಿರುವ ಕೆಲವರು ಹಾಗಂತ ಅವರ ಮುಂದೆ ಹೇಳಿ, ಕೃಷಿಯತ್ತ ಒಲವು ತೋರಿದ್ದಾರೆ. ಅವರಿಗೆಲ್ಲ ರಮೇಶ ಹೇಳುವ ಮಾತು ಒಂದೇ: ‘ಕೃಷಿಯಲ್ಲಿ ಶ್ರೀಮಂತಿಕೆ, ಕೋಟ್ಯಂತರ ದುಡ್ಡು ಸಿಗೋದಿಲ್ಲ. ಆದರೆ ನೆಮ್ಮದಿ, ಸುಖ, ಸಂತೋಷ ಖಂಡಿತವಾಗಿ ಸಿಗುತ್ತದೆ.’
ಇವರಲ್ಲಿದೆ ದೇವನಹಳ್ಳಿ ಚಕ್ಕೋತ…
ನಂಜನಗೂಡಿನ ರಸಬಾಳೆ
ತಂದಿಹೆ ಕೊಡಗಿನ ಕಿತ್ತಿಲೆ
ಬಾದಾಮಿಯ ಸವಿ ಸಪೋಟ
ದೇವನಹಳ್ಳಿ ಚಕ್ಕೋತ…
ಪ್ರಾಥಮಿಕ ಶಾಲೆಯ ಪುಸ್ತಕದಲ್ಲಿದ್ದ ಈ ಪದ್ಯ ನೆನಪಿದೆಯೇ? ಬಾಳೆ, ಕಿತ್ತಿಲೆ, ಸಪೋಟ ಜತೆಗೆ ಮಾವು, ದಾಳಿಂಬೆ, ದ್ರಾಕ್ಷಿ, ದಾಳಿಂಬೆಗೆ ವಾಣಿಜ್ಯಿಕ ರೂಪ ಬಂದಿದೆ. ಈ ಸಾಲಿಗೆ ಚಕ್ಕೋತ ಸಹ ಸೇರಬೇಕಿತ್ತು. ಆದರೆ ಯಾಕೋ- ತೋಟಗಾರಿಕೆ ಇಲಾಖೆಯು ಈಗಷ್ಟೇ ಈ ಕಡೆ ಗಮನಹರಿಸಿದೆ.
ಚಕ್ಕೋತ ಹಣ್ಣಿನದೇ ಒಂದು ವಿಶಿಷ್ಟ ರುಚಿ. ಬ್ರಿಟಿಷರು 19ನೇ ಶತಮಾನದ ಆರಂಭದಲ್ಲಿ ಇದನ್ನು ಯೂರೋಪ್‌ನಿಂದ ತರಿಸಿ ಲಾಲ್‌ಬಾಗ್‌ನಲ್ಲಿ ನೆಟ್ಟರು. ಅಲ್ಲಿಂದ ಇದು ರಾಜ್ಯದೆಲ್ಲೆಡೆ ಹರಡಿತು. ಈ ಪೈಕಿ ‘ದೇವನಹಳ್ಳಿ ಚಕ್ಕೋತ’ ಎಂಬ ವಿಶೇಷ ತಳಿಯೊಂದು ರೂಪುಗೊಂಡಿತು.
ಈಗ್ಗೆ 50 ವರ್ಷಗಳ ಹಿಂದೆ ಪ್ರಾಕೃತಿಕ ಸಮಸ್ಯೆ ತಲೆದೋರಿ, ಮೂಲತಳಿಯ ಗುಣದೊಂದಿಗೆ ಇನ್ನಿತರ ಗುಣಗಳೂ ಮಿಲನಗೊಂಡವು. ಈ ಬೆರಕೆ ತಳಿ ಹರಡಿತು. ಹಾಗ್ದಿದರೂ ಮೂಲತಳಿ ಗುಣ ಉಳಿಸಿಕೊಂಡ ಏಳೆಂಟು ಮರಗಳು ದೇವನಹಳ್ಳಿ ಸುತ್ತಮುತ್ತ ಉಳಿದುಕೊಂಡಿವೆ. ಅವುಗಳ ಪೈಕಿ ರಮೇಶ ಬಳಿಯಲ್ಲಿ ಐದು ಮರಗಳಿವೆ.
ಮಹಾತ್ಮಾ ಗಾಂಧೀಜಿ ನಂದಿಬೆಟ್ಟಕ್ಕೆ ವಿಶ್ರಾಂತಿಗೆಂದು ಆಗಮಿಸ್ದಿದ ಸಮಯದಲ್ಲಿ, ರಮೇಶ ಅವರ ತಂದೆ ಚನ್ನಪ್ಪ ಅವರು ಗಾಂಧೀಜಿಗೆ ಎರಡು ಚಕ್ಕೋತ ಹಣ್ಣನ್ನು ಒಯ್ದು ನೀಡಿದ್ದರಂತೆ.
ತೋಟಗಾರಿಕೆ ಇಲಾಖೆಯ ಅಪರ ನಿರ್ದೇಶಕ ಡಾ† ಎಸ್.ವಿ.ಹಿತ್ತಲಮನಿ ಅವರು ದೇವನಹಳ್ಳಿ ಚಕ್ಕೋತದ ಮೂಲತಳಿಗೆ ಹುಡುಕಾಟ ನಡೆಸಿ, ಕೊನೆಗೆ ರಮೇಶ ತೋಟದಲ್ದ್‌ದ ಮರವನ್ನು ಆಯ್ಕೆ ಮಾಡಿದರು. ‘ಕಸಿ ಮಾಡುವ’ ಹಾಗೂ ‘ಕಣ್ಣು ಹಾಕುವ’ ಬಗ್ಗೆ ಆಸಕ್ತರಿಗೆ ರೈತರಿಗೆ ಇಲ್ಲೇ ತರಬೇತಿ ನೀಡಿದರು.
ಅಂದ ಹಾಗೆ ಇವರ ಮರ ಪ್ರತಿ ವರ್ಷಕ್ಕೆ ಸುಮಾರು 500ರಿಂದ 800 ಹಣ್ಣು ನೀಡುತ್ತದೆ. ಬೆರಕೆ ತಳಿ ಮಾದರಿಯ ಚಕ್ಕೋತ ಹಣ್ಣಿಗೆ ನಾಲ್ಕರಿಂದ ಐದು ರೂಪಾಯಿ ಬೆಲೆ. ಆದರೆ ಮೂಲ ತಳಿಯ ಹಣ್ಣಿನ ಬೆಲೆ- 50ರಿಂದ 100 ರೂ!
 
ಭರ್ಜರಿ ಬಾಳೆ
ಬಾಳೆ ಕೃಷಿ ಪ್ರಯೋಗಕ್ಕೆ ರಮೇಶ ನಾಲ್ಕು ಗುಂಟೆ ಜಾಗ ಆರಿಸಿದರು. ಅಲ್ಲಿ ಬೆಳೆಸಿದ್ದು 160 ಗಿಡ. ಚಿಕ್ಕ ಕಾಲುವೆ ಮಾಡಿ, ಅದರಲ್ಲಿ ತಿಪ್ಪೆಗೊಬ್ಬರ, ತೆಂಗಿನಗರಿ, ಬೇವು-ಹೊಂಗೆ ಹಿಂಡಿ ಹಾಕಿದರು. ಬಳಿಕ ಸ್ವಲ್ಪ ನೀರು ನೀಡಿದರು. ಎರಡು ವಾರಗಳ ಕಾಲ ಕೊಳೆತ ನಂತರ ಅದರಲ್ಲಿ ಬಾಳೆ ಕಂದು ನೆಟ್ಟರು.
ಬಾಳೆ ಅಧಿಕ ನೀರನ್ನು ಬೇಡುತ್ತದೆ. ಅದನ್ನು ತಪ್ಪಿಸಲು ಹೊದಿಕೆ ತಂತ್ರ ಅನುಸರಿಸಿದರು. ಹತ್ತು ದಿನಗಳಿಗೊಮ್ಮೆ ನೀರು ಹರಿಸಿದರು. ಬಿರುಬಿಸಿಲಿ್ದರೂ ಯಾವುದೇ ಗಿಡ ಒಣಗಲಿಲ್ಲ. ಅಕ್ಕಪಕ್ಕದಲ್ಲಿನ ತೋಟಗಳಲ್ಲಿ ಸತತ ನಿಗಾ ವಹಿಸುವ ಬಾಳೆ ಗಿಡಗಳಿಗೆ ಏನೇನೋ ರೋಗ; ಇಲ್ಲಿ ಮಾತ್ರ ಯಾವ ರೋಗವೂ ದಾಳಿ ಮಾಡಲಿಲ್ಲ.
ಐದಾರು ಅಡಿ ಉ್ದದದ ಗೊನೆ ಬಂದಾಗ ಅವರಿಗೇ ಅಚ್ಚರಿ. ದೊರೆತ ಆದಾಯ ಸುಮಾರು 28 ಸಾವಿರ ರೂಪಾಯಿ. ನೀಡಿದ ಗೊಬ್ಬರ ತೀರಾ ಕಡಿಮೆ. ಹಾಗಾಗಿ ಅಲ್ಪ ವೆಚ್ಚದಲ್ಲೇ ಹೆಚ್ಚು ಆದಾಯ ಪಡೆದರು.
 
ಗೊಬ್ಬರಕ್ಕಾಗಿ ಗುಹೆಗಳ ಅನ್ವೇಷಣೆ!
ಚಾರಣ- ರಮೇಶ ಅವರ ಹವ್ಯಾಸ. ಒಮ್ಮೆ ಬೆಟ್ಟಕ್ಕೆ ಹೋದಾಗ ಗುಹೆಯ ಒಳಗೆ ಬಿದ್ದಿದ್ದ ಬಾವಲಿ ಹಿಕ್ಕೆ ರಾಶಿ ಕಂಡಿತು. ಕುತೂಹಲಕ್ಕೆಂದು ಬೊಗಸೆ ತುಂಬ ತಂದು ಹುರುಳಿಯ ಗಿಡವೊಂದಕ್ಕೆ ಹಾಕಿದರು. ಅದು ಸತತ ಮೂರು ತಿಂಗಳ ಕಾಲ ಕಾಯಿ ನೀಡಿತು. ಆಗಲೇ ಅವರಿಗೆ ಬಾವಲಿ ಹಿಕ್ಕೆಯ ಮಹತ್ವ ಗೊತ್ತಾಗಿದ್ದು.
ದೇವನಹಳ್ಳಿ ಸುತ್ತಲೂ ಇರುವ ನಂದಿಬೆಟ್ಟ ಮತ್ತಿತರ ಗುಡ್ಡಗಳಲ್ಲಿ ತಿರುಗಾಡುವ ರಮೇಶ, ಗುಹೆ ಹುಡುಕುತ್ತಾರೆ. ಇನ್ನೊಮ್ಮೆ ಹೋಗಿ ಹಿಕ್ಕೆಯನ್ನು ಚೀಲದಲ್ಲಿ ತುಂಬಿ ತರುತ್ತಾರೆ. ಇದರಲ್ಲಿ ಏನಿದೆ? ಎಂಬ ಕುತೂಹಲದಿಂದ ಹಿಕ್ಕೆಯ ಮಾದರಿಯನ್ನು ಕೃಷಿ ಇಲಾಖೆಗೆ ಪರೀಕ್ಷೆಗೆ ಕಳಿಸಿದರು. ‘ಮಣ್ಣಿಗೆ ಸತ್ವ ನೀಡುವ 13 ತರಹದ ಪೋಷಕಾಂಶ ಇದರಲ್ಲಿವೆ’ ಎಂದು ವರದಿ ತಿಳಿಸಿತು.
ಹಿಕ್ಕೆಯ ರಾಶಿಯನ್ನು ಮಣ್ಣಿನೊಂದಿಗೆ ಬೆರೆಸುವುದರಿಂದ, ನೆಲದ ಫಲವತ್ತತೆ ಅಧಿಕಗೊಂಡಿದೆ. ಗುಹೆ ಹುಡುಕುವುದು, ಹೆಜ್ಜೇನು- ವಿಷಜಂತುಗಳಿಂದ ತಪ್ಪಿಸಿಕೊಂಡು ಗೊಬ್ಬರ ತರುವುದು ಸಾಹಸದ ಕೆಲಸ; ಅಪಾಯಕಾರಿ ಸಹ. ‘ಆದರೆ ಇದರಲ್ಲಿಯೇ ನಾನು ಖುಷಿ ಕಾಣೋದು’- ರಮೇಶ ನುಡಿ.
(ಕೃಷಿರಂಗ- ಸೆಪ್ಟಂಬರ್ 1, 2004)
ಸಾವಯವ ಕೃಷಿಯತ್ತ ಹೆಜ್ಜೆ ಹಾಕಬಯಸುವ ಕೃಷಿಕರಿಗೆ ಮಾರ್ಗದರ್ಶನ ನೀಡಲು ರಮೇಶ ಸದಾ ಸಿದ್ಧ. ಅವರ ದೂರವಾಣಿ ಸಂಖ್ಯೆ: 98455 29324.
ಲೇಖಕರು : ಆನಂದತೀರ್ಥ ಪ್ಯಾಟಿ : ಶತಶೃಂಗದ ಸಾಲಿನಲ್ಲಿ… ಕೃಷಿ ಬರಹಗಳ ಸಂಕಲನ : 12. ಬೈಲುಕುಪ್ಪೆಯಲ್ಲೊಬ್ಬ ಕೃಷಿ ಋಷಿಯ ಶಿಷ್ಯ
ಕೃಷಿ‌ಋಷಿ ಫುಕುವೊಕಾಗೆ ನಮ್ಮ ಬೈಲುಕುಪ್ಪೆಯಲ್ಲಿ ಒಬ್ಬ ಶಿಷ್ಯನಿದ್ದಾನೆ. ದೋರ್ಜಿ ಟೇಸ್‌ತೇನ್. ಕೃಷಿ ವಿಜ್ಞಾನದಲ್ಲಿ ಎಂಎಸ್‌ಸಿ ಓದಿ, ಕಲಿತ ವಿದ್ಯೆಗೆ ತಿಲಾಂಜಲಿ ಕೊಟ್ಟು ಏಕಲವ್ಯನಂತೆ ಫುಕುವೊಕಾ ಪದ್ಧತಿಯನ್ನು ಅನುಸರಿಸಿದ ಇವರ ನೆಲವನ್ನೊಮ್ಮೆ ನೀವು ನೋಡಬೇಕು. ರಾಸಾಯನಿಕ ‘ಅಸ್ತ್ರ’ಗಳಿಂದ ಬಿಡುಗಡೆ ಪಡೆಯಲೆಂದು ಇವರು ರೂಪಿಸುವ ಬೀಜಗೋಲಿಗಳನ್ನು ನೋಡಬೇಕು…
ಬೈಲುಕುಪ್ಪೆಯಲ್ಲಿನ ಲಾಮಾ ಕ್ಯಾಂಪಿಗೆ ಹೋಗುವ ದಾರಿ ಮಧ್ಯದಲ್ಲಿ ಒಂದು ಅಪರೂಪದ ಪ್ರಯೋಗಾಲಯ ಕಾಣುತ್ತದೆ. ಹಾಗೆಂದು ಅಲ್ಲಿ ಹವಾನಿಯಂತ್ರಿತ ಕಟ್ಟಡ, ಗಾಜಿನ ಕೊಳವೆ, ಟೇಬಲ್ ಮೇಲೆ ಆಮ್ಲ-ಪ್ರತ್ಯಾಮ್ಲಗಳ ಬಾಟಲಿ ಕಾಣುವುದಿಲ್ಲ. ಅದೊಂದು ತೆರೆದ ಪ್ರಯೋಗಾಲಯ! ಕೃಷಿ‌ಋಷಿ ಫುಕುವೊಕಾ ಅವರ ಹೆಜ್ಜೆಯ ಹಾದಿಯನ್ನು ಅನುಕರಿಸುತ್ತ, ಅದನ್ನು ವಿಶ್ಲೇಷಣೆ ಮಾಡುತ್ತ, ದಾಖಲಿಸುತ್ತಿರುವ ದೋರ್ಜಿ ಟೇಸ್‌ತೇನ್ ಎಂಬ ರೈತನ ವಿಶಿಷ್ಟ ರೀತಿಯ ಆಲಯ ಅದು.
‘ಕೃಷಿಯಲ್ಲಿ ಇದನ್ನೇಕೆ ಮಾಡಬೇಕು? ಮಾಡದಿದ್ದರೆ ಹೇಗೆ?’ ಎಂದು ಹೊಸ ಹಾದಿಯಲ್ಲಿ ಪಯಣಿಸಿದ ಫುಕುವೊಕಾ ಎಂಬ ಕೃಷಿ‌ಋಷಿ, ಇಡೀ ಒಂದು ಪೀಳಿಗೆಯನ್ನೇ ಬೆರಗುಗೊಳಿಸಿದ. ಇನ್ನೊಬ್ಬರನ್ನು ಬದುಕಿಸಿ, ತನ್ನ ಜೀವನವನ್ನು ತುಸು-ತುಸುವೇ ಕಳೆದುಕೊಳ್ಳುವ ಕೃಷಿಕನಿಗಿಂತ ಈತನ ಹಾದಿ ಬಲು ವಿಭಿನ್ನ. ಯಾವುದನ್ನು ಬಿತ್ತಬೇಕು? ಎಷ್ಟು ಇಳುವರಿ ಬಂದೀತು? ಇಂಥ ಪ್ರಶ್ನೆಗಳ ಬದಲು, ಈ ಬಾರಿ ಉಳುಮೆ ಮಾಡದೇ ಬಿತ್ತಿದರೆ ಹೇಗೆ? ಗೊಬ್ಬರ ಹಾಕದೇ ಬಿಟ್ಟರೆ ಹೇಗೆ? ಕಳೆ ತೆಗೆಯದೇ ಇದ್ದರೆ ಹೇಗೆ? ಇಂಥ ಪ್ರಶ್ನೆಗಳನ್ನು ಕೇಳುತ್ತ ‘ಶೂನ್ಯ ಕೃಷಿ’ (ಡೂ ನಥಿಂಗ್ ಫಾರ್ಮ್) ಎಂಬ ಹೆಸರಿನ ಹೊಸ ಕೃಷಿ ಪದ್ಧತಿಯನ್ನು ಜಾರಿಗೆ ತಂದ. ಈಗ ಇದು ಜಗತ್ತಿನೆಲ್ಲೆಡೆ ಬಹು ಜನಪ್ರಿಯ. ಹಾಗೆಂದು ಸೋಮಾರಿತನಕ್ಕೆ ಇಲ್ಲಿ ಅವಕಾಶವಿಲ್ಲ. ಕನಿಷ್ಠ ಕೆಲಸ ಮಾಡಿ ಉಳಿದ್ದಿದನ್ನು ಪ್ರಕೃತಿಯ ವಿವೇಚನೆಗೆ ಬಿಟ್ಟುಬಿಡುವುದು. ‘ಈತನ ಹಾದಿಯಲ್ಲಿ ಹೊರಟಿರುವ ನನಗೆ ಈಗ ಹೊಸ ಸತ್ಯಗಳು ಗೋಚರಿಸುತ್ತಿವೆ’ ಎಂದು ಬೈಲುಕುಪ್ಪೆಯ ಬೆಟಿಯನ್ ಫಾರ್ಮ್ ಪ್ರಾಜೆಕ್ಟ್’ನ ದೋರ್ಜಿ ಟೇಸ್‌ತೇನ್ ಹೇಳುತ್ತಾರೆ.
ಟಿಬೆಟ್‌ನ ನಿರಾಶ್ರಿತರಿಗಾಗಿ ದೇಶದಲ್ಲಿ ಇರುವ 12 ಕೇಂದ್ರಗಳಲ್ಲಿ ಬೈಲುಕುಪ್ಪೆಯೂ ಒಂದು. ಇಲ್ಲಿರುವ ‘ಟಿಬೆಟಿಯನ್ ಫಾರ್ಮ್ ಪ್ರಾಜೆಕ್ಟ್’ ಕೃಷಿಗೆ ಸಂಬಂಧಿಸಿದ ಚಟುವಟಿಕೆಗಳ ತಾಣ.
ಎಂಎಸ್‌ಸಿ (ಕೃಷಿ) ಪದವಿ ಪಡೆದ ದೋರ್ಜಿ 1992ರಲ್ಲಿ ಈ ಕೇಂದ್ರಕ್ಕೆ ಬಂದರು. ಆರಂಭದಲ್ಲಿ ಅವರೂ ಆಧುನಿಕ ಕೃಷಿ ಮಾಡುತ್ತಿದ್ದರು. ಆಗ ಇಲ್ಲಿ ಬೆಳೆಯುತ್ತಿದ್ದುದು ಕೇವಲ ಮೆಕ್ಕೆಜೋಳ. ರಾಸಾಯನಿಕ ಸುರಿದು-ಸುರಿದೂ ನೆಲದ ಸತ್ವವೇ ಕಣ್ಮರೆಯಾಗಿತ್ತು. ಎಲ್ಲೋ ಏನೋ ತಪ್ಪಿದೆ ಎಂದು ದೋರ್ಜಿಗೆ ಅನಿಸಿತ್ತಾದರೂ ‘ಅದೇನು?’ ಎಂಬುದು ಗೊತ್ತಾಗಲೇ ಇಲ್ಲ.
ಒಮ್ಮೆ ಫುಕುವೊಕಾ ಅವರ ‘ಒಂದು ಹುಲ್ಲಿನ ಕ್ರಾಂತಿ’ ಪುಸ್ತಕ ಆಕಸ್ಮಿಕವಾಗಿ ಕಣ್ಣಿಗೆ ಬಿತ್ತು. ‘ಅದನ್ನು ಓದುತ್ತಲೇ ನನಗೆ ಎಲ್ಲ ಸಮಸ್ಯೆಗೆ ಪರಿಹಾರ ದೊರಕಿದಂತಾಯಿತು. ತಡ ಮಾಡಲಿಲ್ಲ. ಅವರ ಸಹಜ ಕೃಷಿ ಪದ್ಧತಿಯತ್ತ ಒಂದೊಂದೇ ಹೆಜ್ಜೆ ಹಾಕತೊಡಗಿದೆ. ಅತ್ಯಧಿಕ ಲಾಭ ಕಂಡಿಲ್ಲವಾದರೂ ಅದರಿಂದ ನನಗೆ ಕೃಷಿಯ ಅನೇಕ ಹೊಳಹುಗಳು ದೊರಕಿವೆ’ ಎನ್ನುತ್ತಾರೆ ದೋರ್ಜಿ.
ಕಳೆದ ಎರಡು-ಮೂರು ವರ್ಷದಿಂದ ಅವರು ರಾಸಾಯನಿಕಗಳ ಬಳಕೆಯನ್ನು ಸಂಪೂರ್ಣ ತ್ಯಜಿಸಿದ್ದು, ಯಾವುದೇ ಸಮಸ್ಯೆಯನ್ನು ನಿಸರ್ಗದ ವಿವೇಚನೆಗೇ ಬಿಡುವುದನ್ನು ರೂಢಿಸಿಕೊಂಡಿದ್ದಾರೆ. ‘ಸಹಜ ಕೃಷಿ ಅಳವಡಿಸಿರುವ ಎರಡು ಎಕರೆ ಕಾಡಿನಲ್ಲಿ ತೆಂಗಿನ ಮರಕ್ಕೆ ಕಳೆದ ವರ್ಷ ಕರಿಕಂಬಳಿ ಹುಳು ಹಾವಳಿ ಶುರುವಾಯಿತು. ಏನಾಗುತ್ತೋ ನೋಡೋಣ ಎಂದು ಸುಮ್ಮನೇ ಇದ್ದುಬಿಟ್ಟೆ. ನಾಲ್ಕಾರು ದಿನಗಳಲ್ಲೇ ದಾಳಿ ಇಟ್ಟವಲ್ಲ, ಕಾಗೆ ಮತ್ತಿತರ ಪಕ್ಷಿಗಳು! ಎಲ್ಲ ಹುಳುಗಳು ನಾಶ!! ನಿಸರ್ಗದ ಚಮತ್ಕಾರ ಇದೇ’ ದೋರ್ಜಿ ವಿಸ್ಮಯದಿಂದ ನುಡಿಯುತ್ತಾರೆ.
ಸುಮ್ಮನೇ ಭತ್ತದ ಬೀಜ ಎರಚಿ ಮೇಲೊಂದಿಷ್ಟು ಹುಲ್ಲು ಹೊದಿಸಿದರೆ, ಮುಗಿಯಿತು. ಕೊಯ್ಲು ಮಾಡುವುದಷ್ಟೇ ಉಳಿದ ಕೆಲಸ. ಇದು ಫುಕುವೊಕನ ಪದ್ಧತಿ. ಆದರೆ ಬೀಜ ಎರಚಿ ಹೋದ ಕೆಲ ಹೊತ್ತಿನಲ್ಲೇ ಪಕ್ಷಿಗಳು ಬಂದು ಎಲ್ಲ ತಿಂದುಹೋಗುತ್ತಿದ್ದವು. ಇದನ್ನು ತಪ್ಪಿಸಲು ಅವರು ರೂಪಿಸಿದ ವಿಧಾನವೇ ‘ಬೀಜಗೋಲಿ’ ರಚನೆ(ಬಾಕ್ಸ್ ನೋಡಿ).
ಮಳೆ ಬೀಳುವ ಒಂದು ವಾರಕ್ಕೂ ಮುನ್ನ ಇವುಗಳನ್ನು ಜಮೀನಿನಲ್ಲಿ ಎಸೆದು, ಮೇಲೆ ಹುಲ್ಲು ಹಾಸಿದರೆ ಮುಗಿಯಿತು. ಮಳೆ ಬಿದ್ದ ಒಂದೆರಡು ದಿನಗಳಲ್ಲೇ ಗೋಲಿಯ ಮೇಲ್ಭಾಗದಲ್ಲಿ ಮೊಳಕೆ ತಲೆಯೆತ್ತುತ್ತದೆ. ಈ ವಿಧಾನದಲ್ಲಿ ಶೇ 99ರಷ್ಟು ಫಲಿತಾಂಶ ನಿಶ್ಚಿತ ಎಂದು ದೋರ್ಜಿ ಭರವಸೆ ನೀಡುತ್ತಾರೆ. ಕಳೆದ ವರ್ಷ ಈ ಪದ್ಧತಿ ಅನುಸರಿಸಿ 5 ಗುಂಟೆ ಜಾಗದಲ್ಲಿ ಪ್ರಾಯೋಗಿಕವಾಗಿ ಭತ್ತ ಬೆಳೆದ ದೋರ್ಜಿಗೆ ಅಚ್ಚರಿ ಕಾದಿತ್ತು. ಮಳೆ ಅತ್ಯಂತ ಕಡಿಮೆ ಇದ್ದರೂ ಅಷ್ಟೇ ಸಣ್ಣ ಜಾಗದಲ್ಲಿ 120 ಕೆಜಿ ಭತ್ತ ಕೈಗೆ ಬಂದಿತ್ತು. ಇನ್ನೊಮ್ಮೆ ಮಳೆಯಾಗಿದ್ದರೆ 250 ಕೆಜಿಗೂ ಹೆಚ್ಚು ಇಳುವರಿ ಖಂಡಿತ ಬರುತ್ತಿತ್ತು ಎಂದು ಅವರು ಹೇಳುತ್ತಾರೆ.
‘ಇನ್ನೊಂದು ವಿಶೇಷವೆಂದರೆ ಸುತ್ತಮುತ್ತಲಿನ ಗದ್ದೆಗಳಲ್ಲಿ ಕಾಣುವ ರೋ,. ಕೀಟಬಾಧೆ ಇಲ್ಲಿಗೆ ಕಾಲಿಡಲೇ ಇಲ್ಲ. ಈ ಜಾಗದಲ್ಲಿ ನನ್ನೊಬ್ಬನ ಹೊರತಾಗಿ ಯಾರಿಗೂ ಪ್ರವೇಶವಿದ್ದಿಲ್ಲ. ಬೆಳೆದ ಅಲ್ಪ ಕಳೆಯನ್ನು ತೆಗದು ಅಲ್ಲಿಯೇ ಹಾಕಿದೆ. ಅದೇ ಉತ್ತಮ ಗೊಬ್ಬರವಾಯಿತು’ ಎಂದು ಅವರು ವಿವರಿಸುತ್ತಾರೆ.
ಬೈಲುಕುಪ್ಪೆಯ ನಿಸರ್ಗಕ್ಕೆ ಹೊಂದಿಕೆಯಾಗುವ ಬೆಳೆ ಯಾವುದು? ಎಂಬ ಬಗ್ಗೆ ಇವರು ನಡೆಸಿದ ಪ್ರಯೋಗವೂ ಕುತೂಹಲಕರ. 12 ವಿಧದ ಬೀಜಗಳನ್ನು ಬೆರೆಸಿ, ಬೀಜಗೋಲಿ ರಚಿಸಿ ಎರಚಿದಾಗ ಉತ್ತಮವಾಗಿ ಬೆಳೆಯುವ ಬೆಳೆಯನ್ನು ಪ್ರಕೃತಿಯೇ ತೋರಿಸಿದೆ. ಒಂದು ಎಕರೆ ಪ್ರದೇಶದಲ್ಲಿ ರಾಗಿ, ಜೋಳ, ಸೂರ್ಯಕಾಂತಿ, ಹರಿವೆ ಸೊಪ್ಪು ಸೇರಿದಂತೆ ಡಜನ್ ತರಹದ ವಿವಿಧ ಬೀಜಗಳನ್ನು ಈ ರೀತಿ ಬೆಳೆಸಿ ಉತ್ತಮ ಫಲಿತಾಂಶ ದಾಖಲಿಸಲಾಗಿದೆ.
‘ಆಧುನಿಕ ಕೃಷಿಯ ವಿಷವರ್ತುಲಕ್ಕೆ ಸಿಲುಕಿರುವ ರೈತರಿಗೆ ಸಹಜ ಕೃಷಿಯಿಂದ ಲಾಭವಾಗಬಹುದೇ?’ ಎಂದು ಪ್ರಶ್ನಿಸಿದಾಗ, ದೋರ್ಜಿ ಮೌನವಾದರು. ಒಂದೆರಡು ಕ್ಷಣದ ನಂತರ ನಿಧಾನವಾಗಿ ಹೇಳಿದರು: ‘ನೋಡಿ, ಈ ಪದ್ಧತಿಯಲ್ಲಿ ಲಾಭ, ನಷ್ಟದ ಪ್ರಶ್ನೆಯೇ ಇಲ್ಲ. ಪ್ರಕೃತಿ ನೀಡಿದ್ದನ್ನು ಮಾತ್ರ ನಾವು ನಮೃತೆಯಿಂದ ಸ್ವೀಕರಿಸಬೇಕು. ನಮ್ಮ ಮತ್ತು ನಿಸರ್ಗದ ನಡುವೆ ಆತ್ಮೀಯ ಸಂಬಂಧ ಏರ್ಪಟ್ಟಾಗ ಒಬ್ಬರಿಗೊಬ್ಬರ ಮೋಸ ಮಾಡಲು ಹೇಗೆ ಸಾಧ್ಯ? ನಾನು ನೆಲಕ್ಕೆ ಹಾನಿ ಮಾಡುವುದಿಲ್ಲ. ಅದೂ ನನಗೆ ನಷ್ಟ ಮಾಡುವುದಿಲ್ಲ. ಒಂದು ಕಾಳು ಭತ್ತ ಬಿತ್ತಿದರೆ, ಅದು ನೂರಾರು ಕಾಳು ಕೊಡುತ್ತದೆ. ಅಂದರೆ ಇಲ್ಲಿ ನಷ್ಟವಾದರೂ ಎಲ್ಲಿದೆ?’
ವಿಭಿನ್ನವಾದ ಹಾದಿಯಲ್ಲಿ ಹೊರಟಿರುವ ದೋರ್ಜಿ ಅವರ ಕೇಂದ್ರಕ್ಕೆ ಹೆಚ್ಚಿಗೆ ವಿದೇಶಿಯರು ಭೇಟಿ ನೀಡಿದ್ದಾರೆ. ಇವರ ಪ್ರಯೋಗದಿಂದ ಪ್ರಭಾವಿತರಾಗಿ ತಮ್ಮ ದೇಶದಲ್ಲೂ ಅಳವಡಿಸಿಕೊಂಡಿದ್ದಾರೆ. ಇದು ದೋರ್ಜಿಗೆ ಹೆಮ್ಮೆ ತಂದಿದೆ.
ಭಾರತದಲ್ಲಿ ಕೃಷಿ ವಾಣಿಜ್ಯೀಕರಣಗೊಂಡಿದೆ. ಈ ಬಲೆಯಲ್ಲಿ ಸಿಲುಕಿರುವ ರೈತ ಅದರಿಂದ ಹೊರಬರಲಾಗದೇ ಚಡಪಡಿಸುತ್ತಿದ್ದಾನೆ ಎಂದು ವಿಷಾದಿಸುವ ದೋರ್ಜಿ, ಇದಕ್ಕೆಲ್ಲ ಸಹಜ ಕೃಷಿಯೊಂದೇ ಪರಿಹಾರ ಎಂದು ಪ್ರತಿಪಾದಿಸುತ್ತಾರೆ.
‘ಕೃಷಿಯ ಮುಖ್ಯ ಉದ್ದೇಶ ಕೇವಲ ಇಳುವರಿ ತೆಗೆಯುವುದಷ್ಟೇ ಅಲ್ಲ; ಮಾನವತೆಯನ್ನು ಬೆಳೆಸುವುದು ಮತ್ತು ಉತ್ತಮಪಡಿಸಿಕೊಳ್ಳುವುದೇ ಆಗಿದೆ’ ಎಂಬ ಫುಕುವೊಕಾನ ಮಾತು ಉಲ್ಲೇಖನಾರ್ಹ. ಆದರೆ ಆಧುನಿಕ ಕೃಷಿಯೆಂಬ ಹುಲಿ ಸವಾರಿ ಮಾಡುತ್ತಿರುವ ಕೃಷಿಕ ತನ್ನ ಗಮನ ಇತ್ತ ಹರಿಸುವುದಾದರೂ ಎಂದು?
(ಕೃಷಿರಂಗ- ಎಪ್ರಿಲ್ 14, 2004)
ಬೀಜಗೋಲಿ ತಯಾರಿಕೆ ಹೇಗೆ?
ಇವುಗಳ ತಯಾರಿ ಅತಿಸುಲಭ; ಪ್ರಯೋಜನ ಮಾತ್ರ ಅಪಾರ
ಎಂಟರಿಂದ ಹತ್ತು ಪ್ರಮಾಣ ಜೇಡಿ ಮಣ್ಣನ್ನು ಒಂದು ಪ್ರಮಾಣದಷ್ಟು ಬೀಜದ ಜತೆ ಬೆರೆಸಬೇಕು.
ಇದಕ್ಕೆ ಬೇಕಿದರೆ ಮೂರು ಪ್ರಮಾಣದಷ್ಟು ಎರೆಗೊಬ್ಬರ ಮಿಶ್ರ ಮಾಡಿ.
ಸ್ವಲ್ಪ ನೀರನ್ನು ಹಾಕಿ ಚೆನ್ನಾಗಿ ಕಲಕಿ. ಚಿಕ್ಕ-ಚಿಕ್ಕ ಗೋಲಿಯಾಕಾರ ಮಾಡಿ ಒಣಗಿಸಿ.
ಚಿಕ್ಕ ಬೀಜಗಳಾಗಿದ್ದರೆ ಒಂದೇ ಗೋಲಿಯಲ್ಲಿ ಅನೇಕ ಬೀಜ ಬರಲಿಕ್ಕೂ ಸಾಧ್ಯ; ಬಂದರೆ ಚಿಂತೆಯಿಲ್ಲ.
ಇವುಗಳನ್ನು ಎಷ್ಟು ವರ್ಷ ಬೇಕಾದರೂ ಸಂಗ್ರಹಿಸಿ ಇಡಬಹುದು.
ಲೇಖಕರು : ಆನಂದತೀರ್ಥ ಪ್ಯಾಟಿ : ಶತಶೃಂಗದ ಸಾಲಿನಲ್ಲಿ… ಕೃಷಿ ಬರಹಗಳ ಸಂಕಲನ : 13. ಬರಡು ನೆಲದಲ್ಲಿ ಹಸಿರಿನ ‘ಜಯ’ಭೇರಿ
ಬೆಂಗಳೂರು ಸಮೀಪದ ನೆಲಮಂಗಲ ಬಳಿಯ ಮರಸರಹಳ್ಳಿಯಲ್ಲಿನ ಜಯರಾಮ ಅವರ ತೋಟ ಒಂದು ವಿಶ್ವವಿದ್ಯಾಲಯ ಇದ್ದಂತೆ. ಸುಸ್ಥಿರ ಕೃಷಿಗೆ ಬೇಕಾದ ಎಲ್ಲ ಮಾಹಿತಿ ಇಲ್ಲಿ ಲಭ್ಯ. ಒಣಭೂಮಿಯನ್ನು ಇವರು ಕೇವಲ ನಾಲ್ಕು ವರ್ಷಗಳಲ್ಲಿ ಹಸಿರು ಸಿರಿಯನ್ನಾಗಿ ರೂಪಿಸಿದ ಪರಿ ಅನನ್ಯ.
‘ಕೇವಲ ನಾಲ್ಕು ವರ್ಷಗಳ ಹಿಂದೆ ಇಲ್ಲಿ ಬಂದು ನೋಡಿದರೆ ಭಣಭಣ ಒಣಭೂಮಿ. ಆದರೆ ಅದೇ ಇಂದು ನಂದನವನದಂತೆ ಸಮೃದ್ಧವಾಗಿ ಬೆಳೆದಿದೆ. ಇದರ ಹಿಂದೆ ಇರುವ ಶ್ರಮ ಅಪಾರ ವಾದರೂ ಸಾಮಾನ್ಯ ರೈತನೂ ಇದನ್ನು ಮಾಡಬಹುದು. ಅದನ್ನು ನಿರೂಪಿಸಲೆಂದೇ ನಾನು ಹಠ ಹಿಡಿದು ಈ ತೋಟ ಕಟ್ಟಿದೆ…’
– ಎಚ್.ಆರ್. ಜಯರಾಮ್ ಈ ಮಾತನ್ನು ಹೇಳುತ್ತಿದ್ದರೆ ಅವರ ಬಗ್ಗೆ ಬಹುತೇಕರಿಗೆ ನಂಬಿಕೆ ಕೂಡ ಬರುವುದಿಲ್ಲ; ಆದರೆ ಅದಕ್ಕೆ ತಕ್ಕಂತೆ ಎಲ್ಲ ದಾಖಲೆಗಳನ್ನು ಇಟ್ಟಿದ್ದಾರೆ. ಅದು ಅವರಿಗೆ ರೂಢಿ. ಏಕೆಂದರೆ ಜಯರಾಮ ವೃತ್ತಿಯಿಂದ ವಕೀಲರು!
ನೆಲಮಂಗಲ ಬಳಿಯ ಮರಸರಹಳ್ಳಿಯಲ್ಲಿನ ಅವರ 20 ಎಕರೆಯ ತೋಟ ಒಂದು ವಿಶ್ವವಿದ್ಯಾಲಯವಿದ್ದಂತೆ. ಸುಸ್ಥಿರ ಕೃಷಿಯಿಂದ ಹಿಡಿದು ಜಲಮರುಪೂರಣ, ಗೊಬ್ಬರ ತಯಾರಿಕೆ ಸೇರಿದಂತೆ ಎಲ್ಲವೂ ಇಲ್ಲಿದೆ.
ಮೂಲತಃ ಕೃಷಿ ಕುಟುಂಬದಿಂದ ಬಂದ ಜಯರಾಮ್ ಅವರಿಗೆ ಮಾದರಿ ತೋಟ ಮಾಡುವ ಕನಸಿತ್ತು. ರಾಜ್ಯದ ವಿವಿಧ ಸಾವಯವ ತೋಟಗಳಿಗೆ ಭೇಟಿ ಕೊಟ್ಟು, ಮಾಹಿತಿ ಸಂಗ್ರಹಿಸಿ ವ್ಯವಸ್ಥಿತ ಯೋಜನೆಯಂತೆ 1999ರಲ್ಲಿ ಈ ಜಮೀನು ಖರೀದಿಸಿದರು. ಆಗ ಕೆಲವು ನೀಲಗಿರಿ ಮರಗಳನ್ನು ಬಿಟ್ಟರೆ ಬೇರೆ ಗಿಡಗಳೇ ಇಲ್ಲಿ ಇರಲಿಲ್ಲ. ಕೃಷಿಗೆ ಯೋಗ್ಯವಾಗುವಂಥ ಅನೇಕ ಕೆಲಸಗಳನ್ನು ಆರಂಭಿಸಿದ ಅವರು ಮೊದಲು ಆದ್ಯತೆ ಕೊಟ್ಟಿದ್ದು ನೀರಿಗೆ.
‘ಬಿದ್ದ ಮಳೆಯ ಹನಿ ನೀರು ಕೂಡ ಜಮೀನಿನ ಆಚೆ ಹೋಗಬಾರದು’ ಇದು ಜಯರಾಮ್ ಅವರ ಧ್ಯೇಯ. ಇದಕ್ಕಾಗಿ ನೀರು ಸಂಗ್ರಹಣೆ ಕ್ರಮಗಳ ಅನುಷ್ಠಾನ. ನೀರಿನ ಸೌಲಭ್ಯಕ್ಕೆಂದೇ ಕೊರೆಸಿದ ನಾಲ್ಕು ಕೊಳವೆಬಾವಿಗಳಲ್ಲಿ ಉತ್ತಮ ಪ್ರಮಾಣದಲ್ಲಿ ನೀರು ದೊರಕಿತ್ತು. ಆದರೆ, ಅಂತರ್ಜಲ ಬ್ಯಾಂಕಿನಲ್ಲಿನ ಹಣದಂತೆ ಎಂದೇ ಭಾವಿಸುವ ಅವರು, ಮಳೆನೀರನ್ನು ಸಂಗ್ರಹಿಸಲು ವ್ಯಾಪಕ  ಯೋಜನೆಯನ್ನೇ ಕೈಗೊಂಡರು.
ಗಿಡ-ಮರಗಳನ್ನೇ ಹೆಚ್ಚಾಗಿ ಬೆಳೆಸಿ, ಇದನ್ನೊಂದು ‘ಕಾಡು’ ಎಂಬಂತೆ ರೂಪಿಸಲು ಇಚ್ಛಿಸಿದ್ದರಿಂದ ಪ್ರತಿ ಸಸಿಗಳ ಸಾಲಿನಲ್ಲೂ ಅಕ್ಕ-ಪಕ್ಕ ಬದು-ಗುಂಡಿಗಳನ್ನು ನಿರ್ಮಿಸಿದ್ದಾರೆ. ಓಡುವ ಮಳೆನೀರನ್ನು ತಡೆದು, ಹೆಚ್ಚಾಗಿ ಹರಿಯುವ ನೀರು ಸೇರುವುದು- ಜಮೀನಿನ ಕೊನೆಯಲ್ಲಿರುವ ಚೆಕ್ ಡ್ಯಾಂ ಬಳಿಗೆ. ಸುತ್ತಮುತ್ತಲ ಪ್ರದೇಶದ ನೀರು ಇಲ್ಲಿಗೆ ಬರುವುದರಿಂದ ವಿಶಾಲ ಕೆರೆಯೇ ರೂಪುಗೊಂಡಿದೆ.
ಬಹುಮಹಡಿ ಕೃಷಿ ಪದ್ಧತಿ
ಇಡೀ ಜಮೀನನ್ನು ಹಲವು ವಿಭಾಗಗಳಾಗಿ ವಿಂಗಡಿಸಲಾಗಿದ್ದು, ತಗ್ಗು ಪ್ರದೇಶದಲ್ಲಿ ಅಡಿಕೆ, ತೆಂಗು, ಬಾಳೆ, ಬೇವು, ಹಲಸು, ಸಪೋಟ, ಕೋಕಾ, ಸೈಪ್ರಸ್, ಮೆಣಸು, ತೇಗ, ಬೀಟೆ ಹೀಗೆ ವಿವಿಧ ಜಾತಿಯ ಗಿಡ ಬೆಳೆಸಲಾಗಿದೆ. ಅಂತರಬೆಳೆಯಾಗಿ ವೆನಿಲ್ಲಾ ಇದೆ.
ಎತ್ತರದ ಭಾಗದಲ್ಲಿ ಬಹುಮಹಡಿ ಕೃಷಿ ಪದ್ಧತಿಯಲ್ಲಿ ಮಾವು, ಹೊಂಗೆ, ನಿಂಬೆ, ನೆಲ್ಲಿ, ಸಾಫನ್, ದಾಲ್ಚಿನ್ನಿ, ನುಗ್ಗೆ ಗಿಡಗಳಿವೆ. ಒಂದೆರಡು ವರ್ಷ ಇವುಗಳಿಗೆ ನೀರು ನೀಡಿದರೆ ಮುಂದೆ ಅದರ ಸಮಸ್ಯೆಯೇ ಇಲ್ಲ ಎನ್ನುವುದು ಇವುಗಳ ‘ಪ್ಲಸ್ ಪಾಯಿಂಟ್’.
ಮಳೆಗಾಲದಲ್ಲಿ ಕೆರೆಯಲ್ಲಿ ಸಂಗ್ರಹವಾಗುವ ನೀರು ಡಿಸೆಂಬರ್‌ವರೆಗೆ ಸಾಕಾಗುವುದರಿಂದ ಕೊಳವೆಬಾವಿ ಬಳಕೆಯೂ ಅತ್ಯಲ್ಪ.
‘ಈ ಮಣ್ಣು ನೋಡಿ. ಎಷ್ಟು ತೇವವಿದೆ!’ ಎನ್ನುತ್ತ ಜಯರಾಮ್ ಒಂದು ಹಿಡಿ ಮಣ್ಣು ಕೊಟ್ಟು ಹೇಳಿದರು: ‘ಇದಕ್ಕೆ ನೀರು ಹರಿಸಿ ನಾಲ್ಕೈದು ದಿನವಾಯಿತು’. ಅಚ್ಚರಿ ಎಂದರೆ, ಆಗ ತಾನೇ ನೀರು ಹರಿಸಿದಂತಿತ್ತು! ‘ಇದಕ್ಕೆ ಕಾರಣ ಮಲ್ಚಿಂಗ್(ಮುಚ್ಚಿಗೆ)’ ಎಂದು ಅವರು ಹೇಳುತ್ತಾರೆ. ಕಳೆ ಎಂದರೇನೇ ನಮ್ಮ ರೈತರು ದೂರ್ವಾಸ ಮುನಿಗಳಾಗುತ್ತಾರೆ. ‘ಆದರೆ ಕಳೆ ನನ್ನ ಆತ್ಮೀಯ ಮಿತ್ರ. ನೀರು ಹಿಡಿದಿಡುವುದು, ಮಣ್ಣು ಸವಕಳಿ ತಡೆಗಟ್ಟಿ ಫಲವತ್ತತೆ ಹೆಚ್ಚಿಸುವುದು ಈ ಮಿತ್ರನ ಕೆಲಸ’ ಎಂದು ವಿವರಿಸುತ್ತಾರೆ. ಪ್ರತಿ ಗಿಡದ ಬುಡದಲ್ಲಿನ ಪಾತಿಗಳಲ್ಲಿ ಕಳೆಯ ಹೊದಿಕೆ ಹಾಕಲಾಗುತ್ತದೆ; ಮುಂದಿನ ವರ್ಷಕ್ಕೆ ಅದು ಕಳಿತು ಫಲವತ್ತಾದ ಗೊಬ್ಬರವಾಗುತ್ತದೆ.
ಇನ್ನು ಅಗತ್ಯವೆನಿಸಿದ ಗೊಬ್ಬರವನ್ನು ತೋಟದಲ್ಲೇ ತಯಾರಿಸಲಾಗುತ್ತದೆ. ತರಗೆಲೆ, ಸೊಪ್ಪು, ಹುಲ್ಲು, ಕಳೆಗಿಡ ಸೇರಿದಂತೆ ತೋಟದ ತ್ಯಾಜ್ಯ ಬಳಸಿ, ಸುಮಾರು ಹತ್ತು ಗುಂಡಿಗಳಲ್ಲಿ ಹಾಕಿ, ಎರೆಗೊಬ್ಬರ ತಯಾರು ಮಾಡುತ್ತಾರೆ. ಇದರಿಂದ ಪ್ರತಿ ತಿಂಗಳೂ ಸರಾಸರಿ ಆರೇಳು ಕ್ವಿಂಟಲ್ ಎರೆಗೊಬ್ಬರ ಲಭ್ಯವಾಗುತ್ತಿದೆ. ಗೊಬ್ಬರ ಗುಂಡಿಗಳಿಂದ ಹೊರಬರುವ ದ್ರಾವಣವನ್ನು ಬೆಳವಣಿಗೆ ಪ್ರಚೋದಕಕ್ಕೆ ಬಳಸುತ್ತಾರೆ.
ಪುಷ್ಪಕೃಷಿ ಅಚ್ಚರಿ!
‘ಪುಷ್ಪಕೃಷಿ ಎಂದರೆ ಅತಿ ವೆಚ್ಚದಾಯಕ’ ಎಂದೇ ಎಲ್ಲರ ಭಾವನೆ. ಆದರೆ ಅದನ್ನು ಸಂಪೂರ್ಣ ಸುಳ್ಳಾಗಿಸಿದ್ದು ಜಯರಾಮ ಅವರ ಸಾಧನೆ. ಪಾಲಿಹೌಸ್‌ನಲ್ಲಿ ವೈವಿಧ್ಯಮಯ, ಅಲಂಕಾರಿಕ ಗಿಡ ಬೆಳೆದು ಆದಾಯ ಪಡೆಯುತ್ತಿರುವ ಅವರು, ಈ ಕೃಷಿಯಲ್ಲಿ ರಾಸಾಯನಿಕ ಬಳಸುತ್ತಿಲ್ಲ. ಇಲ್ಲಿ ಬೆಳೆಯುತ್ತಿರುವ ಬ್ಲಾಕ್ ಕಾರ್ಡಿನೆಲ್, ಕಾರ್ನೇಶನ್, ಲಿಯಾಟ್ರಸ್, ಮಯೂರಿ, ಗ್ಲಾಡಿಯೋಲಸ್, ಬರ್ಡ್ ಆಫ್ ಪ್ಯಾರಡೈಸ್, ಡಚ್ ಪ್ಲಾಂಟ್ಸ್‌ನ ಹೂಗಳಿಗೆ ಹೊರರಾಜ್ಯಗಳಲ್ಲಿ ಭಾರಿ ಬೇಡಿಕೆ. ‘ಇಲ್ಲಿ ಕೇವಲ ಬೇವಿನ ಎಣ್ಣೆ- ಅದೂ ಅಲ್ಪ ಪ್ರಮಾಣದಲ್ಲಿ ನೀಡುತ್ತೇನೆ. ಬೇರೆಡೆ ತಿಂಗಳಿಗೆ ಕನಿಷ್ಠ ಆರೇಳು ಸಾವಿರ ರೂಪಾಯಿ ರಾಸಾಯನಿಕಗಳಿಗೆಂದೇ ವೆಚ್ಚ ಮಾಡುತ್ತಾರೆ. ಇಲ್ಲಿ ನನಗೆ ಅದಿಷ್ಟೂ ಉಳಿತಾಯ’ ಎನ್ನುತ್ತಾರೆ ಅವರು. ಸದ್ಯ ತೋಟದ ವೆಚ್ಚವನ್ನು ಇದರಿಂದಲೇ ಭರಿಸಲಾಗುತ್ತಿದೆ. ಉಳಿದಂತೆ ತೆಂಗು, ಬಾಳೆ, ಸಪೋಟಾ ಗಿಡಗಳೂ ಮುಂದಿನ ವರ್ಷದಿಂದ ಫಲ ನೀಡಲಿವೆ. ಹೆಚ್ಚು ಖರ್ಚೇ ಇಲ್ಲದರಿಂದ, ಬರುವ ಆದಾಯದ ಬಹುಪಾಲು ಲಾಭವೇ!
‘ಶೂನ್ಯ ಕೃಷಿ’ ಉದ್ದೇಶ
ಇಡೀ ಜಮೀನನ್ನು ಶೂನ್ಯ ಕೃಷಿಗೆ ಅಳವಡಿಸುವುದು ಜಯರಾಮ ಅವರ ಉದ್ದೇಶ. ಒಂದು ತುಂಡು ಜಾಗವನ್ನೂ ವ್ಯರ್ಥ ಮಾಡದೇ ಮಲೆನಾಡನ್ನು ಸೃಷ್ಟಿಸಿದ ಅವರು ಹೇಳುತ್ತಾರೆ: ‘ಇದೇನೂ ಯಾರೂ ಮಾಡದ ಸಾಧನೆಯಲ್ಲ. ರೈತ ಕುಟುಂಬ ಒಟ್ಟಾಗಿ ದೃಢ ಮನಸ್ಸು ಮಾಡಿದರೆ, ಎಲ್ಲವೂ ಸಾಧ್ಯ. ನೀರು ಸಂಗ್ರಹಣೆಯ ಬದು-ಗುಂಡಿ ನಿರ್ಮಾಣ, ಕೃಷಿ ಅರಣ್ಯ ಇವೆಲ್ಲ ಇದ್ದರೆ, ಬರದ ಭೀಕರತೆ ತಟ್ಟುವುದಿಲ್ಲ. ಜತೆಗೆ ಪ್ರಕೃತಿ ನೀಡಿದ್ದನ್ನು ಮರಳಿ ನೀಡಿದರೆ ನೆಲ ಶ್ರೀಮಂತವಾಗುತ್ತದೆ ಇದೇ ಸುಸ್ಥಿರ, ಸಾವಯವ ಕೃಷಿಯ ಗುಟ್ಟು’.
ಈ ತೋಟಕ್ಕೆ ದೂರದೂರಿನ ರೈತರು, ಕೃಷಿ ಅಧಿಕಾರಿಗಳು, ವಿದೇಶಿ ರೈತರು ಭೇಟಿ ನೀಡುತ್ತಿದ್ದಾರೆ. ಸುಂದರ ಸಸ್ಯರಾಶಿಯ ಮಧ್ಯೆ ಕೃಷಿ ಶಿಬಿರಗಳೂ ನಡೆದಿದ್ದು, ಇದಕ್ಕಾಗಿ ಶಾಶ್ವತ ವೇದಿಕೆ ಇದೆ. ಎಲ್ಲ ಜೀವಿಗಳಿಗೂ ಬದುಕುವ ಹಕ್ಕಿದೆ. ಇದಕ್ಕಾಗಿ ನಿಸರ್ಗದ ಸಮತೋಲನ ಅಗತ್ಯ ಎನ್ನುವ ನೀತಿ ಇಲ್ಲಿ ಸಾಕಾರಗೊಂಡಿದೆ.
‘ಇದನ್ನೆಲ್ಲ ನೊಡಿದ ಮೇಲೆ ನನಗೆ ಕೃಷಿ ಮಾಡುವ ಬಗ್ಗೆ ವಿಶ್ವಾಸ ಬಂದಿದೆ ಎಂದು ಅನೇಕ ರೈತರು ಹೇಳಿದ್ದಾರೆ. ಆ ದಾರಿಯತ್ತ ನಡೆಯಲೂ ಆರಂಭಿಸಿದ್ದಾರೆ. ಇದಕ್ಕಿಂತ ನನಗೆ ಇನ್ನೇನು ತಾನೇ ಬೇಕು?’ ಎಂದು ಜಯರಾಮ್ ಪ್ರಶ್ನಿಸುತ್ತಾರೆ.
(ಕೃಷಿರಂಗ- ಫೆಬ್ರವರಿ 4, 2004)
* ಪಾಲಿಹೌಸ್‌ನಲ್ಲಿ ಈಗ ಜಯರಾಮ್ ಸ್ಟ್ರಾಬೆರಿ ಬೆಯುತ್ತಿದ್ದಾರೆ. ಸುಸ್ಥಿರ ಕೃಷಿಯತ್ತ ಜನರು ಆಸಕ್ತಿ ತೋರುತ್ತಿರುವುದರಿಂದ, ನೆಲ-ಜಲ ಸಂರಕ್ಷಣೆಯ ಹಲವು ತರಬೇತಿ ಕಾರ್ಯಕ್ರಮಗಳನ್ನು ತಮ್ಮ ತೋಟದಲ್ಲಿ ನಡೆಸುತ್ತಿದ್ದಾರೆ. ಕುಮುದ್ವತಿ ನದಿ ಪುನಶ್ಚೇತನ ಆಂದೋಲನಕ್ಕೆ ಚಾಲನೆ ನೀಡಿರುವ ಜಯರಾಮ ಅವರದು- ಜನತೆಯ ಸಹಭಾಗಿತ್ವದಲ್ಲಿ ನದಿಗೆ ಮತ್ತೆ ಜೀವ ನೀಡುವ ಕನಸು.
ವಿಳಾಸ: ‘ಸುಕೃಷಿ’, ಮರಸರಹಳ್ಳಿ, ಯಂಟಗಾನಹಳ್ಳಿ ಅಂಚೆ, ನೆಲಮಂಗಲ ತಾ., ಬೆಂಗಳೂರು ಗ್ರಾಮಾಂತರ ಜಿಲ್ಲೆ, ದೂರವಾಣಿ: 080-7738077 ಮೊ: 98440 34777
ಲೇಖಕರು : ಆನಂದತೀರ್ಥ ಪ್ಯಾಟಿ : ಶತಶೃಂಗದ ಸಾಲಿನಲ್ಲಿ… ಕೃಷಿ ಬರಹಗಳ ಸಂಕಲನ : 14. ಬೊಮ್ಮನಹಳ್ಳಿಯ ಕೃಷಿ ಕಿಂದರಜೋಗಿ
ಕಂದಾಯ ಇಲಾಖೆ ಹುದ್ದೆಯನ್ನು ಬಿಟ್ಟು ಕೃಷಿರಂಗಕ್ಕೆ ಕಾಲಿಟ್ಟ ಬಿ.ಟಿ. ರಂಗಪ್ಪ ಗೌಡರಿಗೆ ಇದೀಗ ‘ಮರಿಗೌಡ ತೋಟಗಾರಿಕೆ ಪ್ರಶಸ್ತಿ’ ಲಭಿಸಿದೆ. ತೀರ್ಥಹಳ್ಳಿಯ ಬಳಿಯ ಇವರ 45 ಎಕರೆ ತೋಟ ಎಂಬುದು ಒಂದು ಪ್ರದರ್ಶನ ರಂಗ, ಒಂದು ಕೃಷಿ ಕಾಲೇಜು.  ಹೊಸ ಹೊಸ ಕೃಷಿತಂತ್ರಗಳು ಇವರನ್ನು ಹುಡುಕಿಕೊಂಡು ಬರುತ್ತವೆ. ಕೃಷಿಪ್ರೇಮಿಗಳು, ಕೃಷಿಸಾಧಕರು ಕೂಡ ಬರುತ್ತಾರೆ.
ಯಾವುದೋ ಉತ್ತಮ ಪ್ರವಾಸೀ ಕ್ಷೇತ್ರಕ್ಕೆ ಬಂದಂತಿತ್ತು ಅಲ್ಲಿನ ನೋಟ.  ಎಲ್ಲ ಕಡೆ ಅಷ್ಟು ಶಿಸ್ತು, ಶ್ರದ್ಧೆ ಎದ್ದು ಕಾಣುತ್ತಿತ್ತು.  ಒಳಗೆ ಹೋದಂತೆಲ್ಲ ಕೃಷಿಯ ವಿವಿಧ ಮಜಲುಗಳು ಒಂದೊಂದಾಗಿ ಅನಾವರಣಗೊಳ್ಳುತ್ತವೆ. ಇಲ್ಲಿ ಮಿಶ್ರಬೆಳೆಯಿಂದ ಹಿಡಿದು, ಜೈವಿಕ ಬೇಲಿಯ ತನಕ ನೂರಾರು ಬಗೆಯ ಗಿಡಗಳಿವೆ. ಮಣ್ಣಿನ ಆರೋಗ್ಯದಿಂದ ಹಿಡಿದು ಜೈವಿಕ ಪೀಡೆನಾಶಕ ತಯಾರಿಕೆ ಪ್ರಾತ್ಯಕ್ಷಿಕೆ ಇದೆ. ಇನ್ನು ತೋಟಗಾರಿಕೆ ಬೆಳೆಗಳದ್ದೇ ಒಂದು ಸಾಮ್ರಾಜ್ಯ. ಯಥೇಚ್ಛ ನೀರಿದ್ದರೂ, ಅದರ ಮಿತಬಳಕೆ ಹೇಗೆ ಎಂಬುದರ ಪಾಠ ಇಲ್ಲಿದೆ.
ಹೀಗಿರುವಾಗ, ಶಿವಮೊಗ್ಗ ಜಿಲ್ಲೆಯ ಬೊಮ್ಮನಹಳ್ಳಿಯ ಬಿ.ಟಿ.ರಂಗಪ್ಪಗೌಡರು ‘ಯಶಸ್ವಿ ಕೃಷಿಕ’ರ ಸಾಲಿಗೆ ಸೇರುವುದು ಸಹಜ. ಅವರ ಅಪಾರ ಆಸಕ್ತ್ತಿ ಹಾಗೂ ಪರಿಶ್ರಮ ಇಲ್ಲಿ ಮೂರ್ತರೂಪವಾಗಿದೆ.
ಹೈಸ್ಕೂಲ್ ಶಿಕ್ಷಕನಾಗಿ, ಕಂದಾಯ ಇಲಾಖೆ ಅಧಿಕಾರಿಯಾಗಿ ಕೆಲಸ ಮಾಡಿದ ರಂಗಪ್ಪಗೌಡರು ವ್ಯವಸಾಯದತ್ತ ಹೊರಳಿದ್ದೇ ಆಕಸ್ಮಿಕ. ‘ಸ್ವತಃ ದುಡಿದು, ಸ್ವಾವಲಂಬಿ ಜೀವನ ಸಾಗಿಸಬೇಕು’ ಎಂಬ ಯೋಚನೆ ಬಂದ ದಿನವೇ ಸರ್ಕಾರಿ ಕೆಲಸಕ್ಕೆ ರಾಜೀನಾಮೆ ನೀಡಿ ಕೃಷಿಗೆ ಏರಿದರು (ಇಳಿದರು ಅಲ್ಲ!). ಕೃಷಿ ಕುಟುಂಬದಿಂದ ಬಂದಿದ್ದರೂ ಅವರಿಗೆ ಅನುಭವ ಇರಲಿಲ್ಲ. ಅವರಿವರು ಹೇಳಿದ್ದನ್ನು ಪರೀಕ್ಷಿಸಿ, ತಮ್ಮದೇ ವಿಧಾನ ಅಳವಡಿಸಿ ಕೆಲಕಾಲದಲ್ಲೇ ಉಳಿದ ರೈತರಿಗಿಂತ ‘ಜಾಣ’ ಎನಿಸಿಕೊಂಡರು.
ಒಟ್ಟು 45 ಎಕರೆ ಜಮೀನಿನಲ್ಲಿ ತೋಟಗಾರಿಕೆಗೆ ಮೊದಲ ಪ್ರಾಶಸ್ತ್ಯ. ಇಲ್ಲಿ 28 ಎಕರೆಗಳ ಪೈಕಿ ಅಡಿಕೆ ಪ್ರಮುಖ ಬೆಳೆ. ಉಳಿದಂತೆ ಕಾಫಿ, ಕರಿಮೆಣಸು, ಲವಂಗ, ಏಲಕ್ಕಿ, ಶ್ರೀಗಂಧ, ವೆನಿಲ್ಲಾ, ಸುವರ್ಣಗಡ್ಡೆ ಇತ್ಯಾದಿ, ಇತ್ಯಾದಿ. ಇವಕ್ಕೆಲ್ಲ ಗೊಬ್ಬರ ಹೊರಗಿನದಲ್ಲ. ಸ್ಥಳದಲ್ಲೇ ಲಭ್ಯವಾಗುವ ತರಗೆಲೆ, ಸೊಪ್ಪು, ತೆಂಗಿನ ಗರಿ, ಕಳೆಗಿಡ ಇನ್ನಿತರ ತ್ಯಾಜ್ಯ ಬಳಸಿ ಕಾಂಪೋಸ್ಟ್ ತಯಾರಿಸುತ್ತಾರೆ. ಇವರ ಇನ್ನೊಂದು ಜಾಣ್ಮೆಯ ಕೆಲಸವೆಂದರೆ,  ಅಡಿಕೆಯನ್ನು ತೋಟದಲ್ಲೇ ಸುಲಿಸುತ್ತಾರೆ. (ಈ ಭಾಗದ ಅನೇಕರು ಫಸಲನ್ನು ಟ್ರ್ಯಾಕ್ಟರ್ ಮೂಲಕ ಮನೆ ಅಂಗಳಕ್ಕೆ ತರಿಸಿ ಸುಲಿಸಿ, ಸಿಪ್ಪೆಯನ್ನು ಅಲ್ಲೇ ಎಲ್ಲೋ ಬಿಸಾಕುತ್ತಾರೆ. ಇಲ್ಲವೆ ನೇರವಾಗಿ ಪೇಟೆಗೆ ಇಡೀ ಗೊನೆಗಳನ್ನು ಸಾಗಿಸುತ್ತಾರೆ). ರಂಗಪ್ಪ ಗೌಡರು ಅಡಿಕೆ ಸಿಪ್ಪೆಯನ್ನು ಮರದ ಬಳಿಯೇ ಗೊಬ್ಬರ ಮಾಡಿ ಸಾಗಾಟ, ಸಮಯ, ಖರ್ಚು ಎಲ್ಲದರಲ್ಲೂ ಉಳಿತಾಯ ಸಾಧಿಸುತ್ತಾರೆ.
ತಿಪಟೂರಿನ ಕಡೆ ತೆಂಗಿನಮರಗಳ ಮಧ್ಯೆ ಸ್ಥಳ ಖಾಲಿ ಇರುವುದನ್ನು ನೋಡಿದ್ದೇವೆ. ರಂಗಪ್ಪ ಇಲ್ಲಿ ಒಂದಿಂಚು ಜಾಗ ವ್ಯರ್ಥವಾಗದಂತೆ ಸಾಗವಾನಿ, ಪೇರಲ, ಹಲಸು, ಕಾಫಿ, ಸಪೋಟ, ವೆನಿಲ್ಲಾ ಬೆಳೆಸಿ ‘ಕಾಡು’ ನಿರ್ಮಿಸಿದ್ದಾರೆ.  ಅಡಿಕೆಯ ಬೆಲೆ ಮುಂದೆ ಕುಸಿದಾಗ ಕಷ್ಟದ ದಿನಗಳು ಬರಬಾರದೆಂದು ಈಗಲೇ ಪ್ರತಿ ಗಿಡದ ಪಕ್ಕ ಒಂದೊಂದು ಶ್ರೀಗಂಧ ಬೆಳೆಸುತ್ತಿದ್ದಾರೆ. ಒಳ್ಳೆಯ ಬೆಳವಣಿಗೆ ಕೂಡ ಕಾಣುತ್ತಿದೆ.
ಯಾವುದೇ ಉತ್ತಮ ತಳಿ ಸಿಕ್ಕರೂ ತಂದು ಬೆಳೆಸುವ ಹವ್ಯಾಸ ಗೌಡರದು. ಈ ಆಸಕ್ತಿಯ ಪರಿಣಾಮವಾಗಿ, ಉಪ್ಪಿನ ಕಾಯಿಗೆ ಬಳಸುವ 26 ಮಾವಿನ ತಳಿಗಳು ಇಲ್ಲಿವೆ ಹಾಗೂ ಸ್ವಾದಕ್ಕೆ  ಹೆಸರಾದ 24 ತಳಿಗಳು ಇವರ ‘ಸಂಗ್ರಹ’ದಲ್ಲಿವೆ. ತೋಟಕ್ಕೆ ಜೀವಂತ ಬೇಲಿಯಾಗಿ ಕಿತ್ತಳೆ, ಮೂಸಂಬಿ, ನಿಂಬೆ ಎಲ್ಲವೂ ನಮ್ಮನ್ನು  ಸೆಳೆಯುತ್ತವೆ.
ಆರು ಎಕರೆಯಲ್ಲಿ ಸಾಗವಾನಿ ಅದ್ಭುತವಾಗಿ ಬೆಳೆದಿದೆ. ರಂಗಪ್ಪಗೌಡರ ಜಾಣ್ಮೆ ಇಲ್ಲಿಯೂ ಕೆಲಸ ಮಾಡಿದೆ. ಸಸ್ಯಗಳ ಆರಂಭದ ಹಂತದಲ್ಲಿ ಸ್ಥಳಾವಕಾಶ ಇರುವುದರಿಂದ ಇಲ್ಲಿ ಮಿಶ್ರಬೆಳೆಯಾಗಿ ಶುಂಠಿಯ ಪ್ರಯೋಗ- ಎಕರೆಗೆ 100 ಕ್ವಿಂಟಲ್ ಇಳುವರಿ ಪಡೆದಿದ್ದು ಕಡಿಮೆ ಸಾಧನೆಯೇ?
ನಲವತ್ತು ವರ್ಷಗಳಿಂದ ಕೃಷಿ ಕ್ಷೇತ್ರದ ನಿರಂತರ ಬದಲಾವಣೆಗೆ ಸಾಕ್ಷಿಯಾದ ರಂಗಪ್ಪಗೌಡರು, ಅನುಭವಗಳ ದೊಡ್ಡ ಮೂಟೆಯನ್ನು ತೆರೆದಿಡುತ್ತಾರೆ. ಇವರು ಜಮೀನಿಗೆ ಇಳಿದ ಸಮಯ ಹಸಿರು ಕ್ರಾಂತಿಯ ಭರಾಟೆ ಆರಂಭವಾಗಿತ್ತು. ರಾಸಾಯನಿಕ ದ್ರವ್ಯಗಳ ಪ್ರಚಾರ ಅಬ್ಬರ ಮುಗಿಲು ಮುಟ್ಟಿತ್ತು.
‘ಅಗತ್ಯವೆನಿಸುವಷ್ಟು ರಾಸಾಯನಿಕ ಬಳಸುವುದು ತಪ್ಪೇನೂ ಅಲ್ಲ. ದುರಂತವೆಂದರೆ ಈ ಬಗ್ಗೆ ಯಾವ ವಿಜ್ಞಾನಿ ಅಥವಾ ತಜ್ಞರೂ ಕೃಷಿಕರಿಗೆ ಸರಿಯಾದ ಮಾರ್ಗದರ್ಶನ ನೀಡಲಿಲ್ಲ’ ಎಂಬ ವಿಷಾದ ಅವರದು. ಬೆಳೆ ಬೇಗ ಕೈಗೆ ಬರಬೇಕು; ಹೆಚ್ಚೆಚ್ಚು ಸಿಗಬೇಕು ಎಂಬ ಆಸೆಯಲ್ಲಿ ರೈತ ಹೆಚ್ಚೆಚ್ಚು ಒಳಸುರಿ  ಸುರಿಯುತ್ತಲೇ ಹೋದ. ‘ಕೈಗೆ ಸಿಕ್ಕಿದ್ದು ಮಾತ್ರ ಖಾಲಿ ತಟ್ಟೆ’ ಎನ್ನುವ ಅವರು, ‘ಇದರಿಂದಾಗಿಯೇ ರೈತರ ಮಕ್ಕಳು ನಗರಕ್ಕೆ ವಲಸೆ ಹೋದರು; ದಡ್ಡ ಎನಿಸಿಕೊಂಡಾತ ಹೊಲದಲ್ಲೇ ಉಳಿದ’ ಎನ್ನುತ್ತಾರೆ.
ಇವರ ವೆನಿಲ್ಲಾ ಬಳ್ಳಿಗಳ ಸೊಬಗನ್ನು ನೋಡಿ. ಇತರ ಬೆಳೆಗಾರರಿಗೆ ವೆನಿಲ್ಲಾ ‘ಮಾಯಾಜಿಂಕೆ’ ಆದಾಗ (ಬೆಲೆ ಕೆಜಿಗೆ ರೂ 3,700ರಿಂದ 500ಕ್ಕೆ ಇಳಿದಾಗ) ಗೌಡರು ಧೃತಿಗೆಡಲಿಲ್ಲ. ಅವರು ಅನುಸರಿಸಿದ ಕೆಲ ಪದ್ಧತಿಯಿಂದ ಆಗಲೂ ಅವರಿಗೆ ವೆನಿಲ್ಲಾ ಲಾಭ ಕೊಟ್ಟಿತು.
ಸಾಕಷ್ಟು ಮಳೆ ಮಾತ್ರವಲ್ಲ, ಕೆರೆ ಸೌಲಭ್ಯ ಇದ್ದರೂ ನೀರಿನ ಮಿತಬಳಕೆಗೆ ಗೌಡರ ಆದ್ಯತೆ. ಇದಕ್ಕಾಗಿ ಹೊಂಡದಲ್ಲಿ ಮಳೆನೀರು ಸಂಗ್ರಹಿಸಿ ಮೀನುಸಾಕಣೆ ಮಾಡಿದ್ದಾರೆ. ಜೈವಿಕ ಘಟಕದಿಂದ ಬರುವ ಬಗ್ಗಡವನ್ನು ಹೊಂಡಕ್ಕೆ ಬಿಟ್ಟಾಗ, ಮೀನಿಗೆ ಸಮೃದ್ಧ ಆಹಾರ ಸಿಗುತ್ತದೆ. ನಂತರ ಈ ಪೋಷಕಾಂಶಭರಿತ ನೀರನ್ನು ಬೆಳೆಗಳಿಗೆ ತುಂತುರು ನೀರಾವರಿ ಮೂಲಕ ಸಿಂಪಡಿಸುತ್ತಾರೆ. ಮೂರು ಲಾಭ!
67 ವರ್ಷ ಪ್ರಾಯದ ಗೌಡರಿಗೆ ತೋಟದ ಒಂದು ಚಿಕ್ಕ ಭಾಗದಲ್ಲಿರುವ ವೆನಿಲ್ಲಾ ಕ್ಷೇತ್ರವೇ ಜಾಗಿಂಗ್ ಸ್ಥಳ. ಇಲ್ಲಿಯ ಎಲ್ಲ ಕೆಲಸ ಇವರದೇ. ಬೇರೆ ಕೆಲಸಗಾರರಿಗೆ ಇಲ್ಲಿ ಪ್ರವೇಶವಿಲ್ಲ! ಹಾಗೆಯೇ ಗೃಹಿಣಿಯರಿಗೂ ಒಂದು ಹಣ್ಣಿನ ತೋಟ ಮೀಸಲು. ಅಡುಗೆ ಮನೆಯ ವೆಚ್ಚವನ್ನೆಲ್ಲ ಇದೇ ಸರಿ ತೂಗಿಸುತ್ತದೆ. ಮನೆಯ ಹೆಣ್ಣು ಮಕ್ಕಳೇ ಇದನ್ನು ನಿರ್ವಹಿಸುವುದು!
ನಶಿಸುತ್ತಿರುವ ಔಷಧಿ ಸಸ್ಯಗಳ ಸಂರಕ್ಷಣೆಗೆ ಆದ್ಯತೆ ನೀಡಿರುವ ಗೌಡರು ಪಚೋಲಿ, ಹಿಪ್ಪಲಿ, ನೆಲ್ಲಿ, ಮುರುಗ, ವಾಟೇಹುಳಿ, ಕತ್ತಾಳೆ, ಚಕ್ರಮುನಿ ಇತ್ಯಾದಿಗಳನ್ನು ಒಂದೆಡೆ ಬೆಳೆಸುತ್ತಿದ್ದಾರೆ. ಪುತ್ರರಾದ ವಿಷ್ಣು ಮತ್ತು ಕೃಷ್ಣ ವಿದ್ಯಾಭ್ಯಾಸದ ಬಳಿಕ ತಂದೆಯೊಂದಿಗೆ ಕೃಷಿ ಕೈಗೊಂಡಿದ್ದಾರೆ. ‘ಇನ್ನಷ್ಟು ಓದಿ ನೌಕರಿ ಸೇರುವುದಕ್ಕಿಂತ ನನಗೆ ಇದೇ ನೆಮ್ಮದಿ ನೀಡಿದೆ’ ಎನ್ನುತ್ತಾರೆ ಕೃಷ್ಣ.
2004ರ ಸಾಲಿನ ಪ್ರತಿಷ್ಠಿತ ಡಾ|| ಎಂ.ಎಚ್.ಮರೀಗೌಡ ರಾಜ್ಯಮಟ್ಟದ ‘ಅತ್ಯುತ್ತಮ ತೋಟಗಾರಿಕೆ ಪ್ರಶಸ್ತಿ’ ರಂಗಪ್ಪಗೌಡರಿಗೆ ಸಂದಿದೆ. 1993ರಿಂದ ಕೃಷಿವಲಯದ ಎಂಟು ಪ್ರಶಸ್ತಿಗಳನ್ನು ಪಡೆದ ಅವರ ಸಾಧನೆಗಳ ಬುಟ್ಟಿಗೆ ಇದು ಮತ್ತೊಂದು ಕದಿರು.
ಪ್ರಕೃತಿಯನ್ನು ದೋಚುವ ಬದಲು ಅದರ ಸಂಪತ್ತಿಗೆ ನಮ್ಮ ಪರಿಶ್ರಮವನ್ನೂ ಸೇರಿಸುತ್ತ ಹೋದರೆ ಇಂಥ ಪ್ರಶಸ್ತಿ ತಾನಾಗಿ ಬರುತ್ತದೆ ಎಂದು ಗೌಡರು ಹೇಳುತ್ತಾರೆ. ಶಿವಮೊಗ್ಗದಿಂದ ತೀರ್ಥಹಳ್ಳಿ ರಸ್ತೆಯಲ್ಲಿ 15ನೇ ಮೈಲಿಕಲ್ (ಸರಿಯಾಗಿ 25ನೇ ಕಿಮೀ) ಎಂಬ ಸ್ಟಾಪ್‌ನಿಂದ ಬಲಕ್ಕೆ ತಿರುಗಿ ಐದು ಕಿಮೀ ಸಾಗಿದರೆ ಬೊಮ್ಮನಹಳ್ಳಿ ಬರುತ್ತದೆ. (ಗೌಡರ ಫೋನ್ 08181- 275059)
(ಕೃಷಿರಂಗ- ಮಾರ್ಚ್ 30, 2004)
ಲೇಖಕರು : ಆನಂದತೀರ್ಥ ಪ್ಯಾಟಿ : ಶತಶೃಂಗದ ಸಾಲಿನಲ್ಲಿ… ಕೃಷಿ ಬರಹಗಳ ಸಂಕಲನ : 16. ಕಲ್ಪತರು ನಾಡಿನಲ್ಲಿ ಮಲೆನಾಡಿನ ತುಣುಕು
ಆಧುನಿಕ ಕೃಷಿಯ ಮಧ್ಯೆ ಸಾಂಪ್ರದಾಯಿಕ ಕೃಷಿಯನ್ನು ಹಲವರು ಇನ್ನೂ ಕೈಬಿಟ್ಟಿಲ್ಲ. ಆದರೆ ಸಹಜ ಕೃಷಿ ಮಾಡುತ್ತಿರುವವರು ಅತಿ ವಿರಳ. ಮಾರುಗೊಂಡನಹಳ್ಳಿಯ ಸದಾಶಿವಪ್ಪ ಅವರಲ್ಲಿ ಒಬ್ಬರು.
ಒಂದೊಮ್ಮೆ ಬೆಳೆಗೆ ರಾಸಾಯನಿಕಗಳ ಅಭಿಷೇಕ ಮಾಡುತ್ತ್ದಿದ ಇವರು ಈಗ ಅದಕ್ಕೆಲ್ಲ ತಿಲಾಂಜಲಿ ನೀಡ್ದಿದಾರೆ.
‘ಸುಮ್ಮನೇ ಇರು’ ಎಂಬ ಕೃಷಿ‌ಋಷಿ ಮಸನೊಬು ಫುಕುವೊಕ ಅವರ ತತ್ವ ಇಲ್ಲಿ ಸಾಕಾರಗೊಂಡಿದೆ.
 
ಬಯಲುಸೀಮೆಯ ಬಿಸಿಲಿನ ಮಧ್ಯೆ ಇದೊಂದು ಮಲೆನಾಡಿನ ತುಣುಕು. ಕಟ್ಟಿಗೆಯ ದ್ವಾರ ಪಕ್ಕಕ್ಕಿಟ್ಟು ಒಳಗೆ ಹೋದರೆ ನೂರೆಂಟು ಬಗೆಯ ಗಿಡ-ಮರ-ಬಳ್ಳಿ-ಪೊದೆಗಳ ಮಧ್ಯೆ ತಾಂಬೂಲ ಜಗಿಯುತ್ತ ತಿರುಗಾಡುತ್ತಿರುವ ಸದಾಶಿವಪ್ಪ ಕಾಣುತ್ತಾರೆ. ಇವರ ತೋಟದ ಆಚೆ ನೋಡಿದರೆ ಒಣಗಿ ನಿಂತ ತೆಂಗಿನ ಮರ; ಏನೂ ಬೆಳೆದಿರದ ನೆಲ. ಹತ್ತಾರು ಅಡಿ ದೂರದಲ್ಲೇ ಈ ವ್ಯತ್ಯಾಸ ಸ್ಪಷ್ಟವಾಗಿ ಗೋಚರಿಸುತ್ತದೆ. ‘ಇದಕ್ಕೆಲ್ಲ ಕಾರಣ ಶೂನ್ಯ ಕೃಷಿ’ ಎನ್ನುತ್ತಾರೆ ಅವರು. ಜಪಾನಿನ ಫುಕುವೊಕ ಕಳೆದ ಐದು ದಶಕದಿಂದ ಅನುಸರಿಸುತ್ತಿರುವ ಅದ್ವಿತೀಯ ಪದ್ಧತಿಯನ್ನೇ ಇಲ್ಲಿನ ಬರಡು ಜಮೀನಿಗೆ ಅಳವಡಿಸಿ ಯಶಸ್ಸು ಕಂಡವರು. ರಾಜ್ಯದಲ್ಲಿ ಹುಡುಕಿದರೆ ಈ ವಿಧಾನ ಅನುಸರಿಸುವ ಕೇವಲ ಬೆರಳೆಣಿಕೆಯಷ್ಟು ರೈತರು ಸಿಗಬಹುದಷ್ಟೇ.
ಇವರಿಗೆ ದೊರೆತ ಬಿರುದು ‘ತರಕಾರಿ ಸದಾಶಿವಯ್ಯ’ ಅಂತ. ತರಕಾರಿ ಬೆಳೆದು, ತುಮಕೂರು ಜಿಲ್ಲೆಯ ಮೂರು ತಾಲ್ಲೂಕಿಗೆ ಸರಬರಾಜು ಮಾಡುತ್ತಿದ್ದರು. ಈ ಪ್ರದೇಶಕ್ಕೆ ವಿವಿಧ ತರಕಾರಿ ಪರಿಚಯಿಸಿದ್ದು ಇವರೇ. ಅಷ್ಟೆಲ್ಲ ಬೆಳೆಯಲು ಕಷ್ಟಪಟ್ಟ ಸದಾಶಿವಯ್ಯ ಈಗ ಸಹಜ ಕೃಷಿಯ ಪ್ರತಿಪಾದಕ. ಈ ಪರಿವರ್ತನೆ ಹೇಗೆ?
‘‘ನನ್ನ ಕೈಬೆರಳು ನೋಡಿ…’’ ಎಂದು ತೋರಿಸುತ್ತಾರೆ ಅವರು. ತರಕಾರಿ ಬೆಳೆಯಲ್ಲಿ ಬೀಜಬಿತ್ತನೆಯಿಂದ ಹಿಡಿದು, ಸಂಗ್ರಹಿಸಿ, ರವಾನಿಸುವ ತನಕ ರಾಸಾಯನಿಕಗಳ ಬಳಕೆ. ವಿವಿಧ ಕ್ರಿಮಿನಾಶಕ ಸಿಂಪಡಿಸುವಾಗ ಸ್ಪ್ರೇಯರ್‌ನಿಂದ ಕೀಟನಾಶಕ ಸೋರಿ ಬೆರಳುಸಂದಿಯೆಲ್ಲ ಬೆಳ್ಳಗಾಗಿವೆ; ಸುಟ್ಟುಹೋಗಿವೆ. ನಾಳೆ ದೇಹಕ್ಕೆ ಹೀಗಾದರೆ ಹೇಗೆ? ಎಂಬ ಆತಂಕದಿಂದ ಹುಡುಕಿದಾಗ ಸಿಕ್ಕಿದ್ದು ಸಾವಯವ ಕೃಷಿ.
1992ರಲ್ಲಿ ಈ ಪದ್ಧತಿಯತ್ತ ಹೊರಳಿದ ಸದಾಶಿವಯ್ಯ, ನಾಲ್ಕು ವರ್ಷಗಳ ಬಳಿಕ ಸಹಜ ಕೃಷಿ ಅನುಸರಿಸಲು ಮುಂದಾದರು. ತಿಪಟೂರು ತಾಲ್ಲೂಕಿನ ಮಾರುಗೊಂಡನಹಳ್ಳಿ ಎಂಬ ಪುಟ್ಟ ಗ್ರಾಮದಲ್ಲಿರುವ ಈ ಕೃಷಿಕನ ಸಾಧನೆ ನೋಡಲು ರಾಜ್ಯದ ವಿವಿಧೆಡೆಯಿಂದ ಜನರು ಬರುತ್ತಾರೆ. ಕೇವಲ ತೆಂಗನ್ನೇ ಗಟ್ಟಿಯಾಗಿ ಹಿಡಿದ ಪ್ರದೇಶದಲ್ಲಿ, ಇವರ ತೋಟ ಎಲ್ಲಕ್ಕಿಂತ ಭಿನ್ನ. ‘ಯಾವುದೇ ಬೆಳೆ ಬೆಳೆದರೂ ಅದನ್ನು ಅಲ್ಲೇ ಬಿಡಬೇಕು. ಅದೇ ಸತ್ತು ಒಳ್ಳೇ ಗೊಬ್ಬರವಾಗುತ್ತದೆ. ಅದೂ ಬಿಟ್ಟು ಎಲ್ಲರೂ ಮಾಡ್ತಾರೆ ಅಂತ ಕಳೆ ತೆಗೆಯೋದು, ಸುಡೋದು, ಉಳುಮೆ ಮಾಡೋದು, ಎಲ್ಲಿಂದಲೋ ತಂದು ಗೊಬ್ಬರ ಹಾಕೋದು..’ ಎಂದು ಸದಾಶಿವಪ್ಪ ಕೋಪಗೊಳ್ಳುತ್ತಾರೆ.
ಬಹುಮಹಡಿ ಪದ್ಧತಿ
ಸದಾಶಿವಪ್ಪ ಅವರ ಗೆಲುವು ಕಾಣುವುದು ಅವರ ಹೊಸ-ಹೊಸ ಸಂಶೋಧನೆಯಲ್ಲಿ. ಅಡಿಕೆ, ತೆಂಗು, ವೆನಿಲ್ಲಾ, ಕಾಫಿ, ಬಾಳೆ, ಮೆಣಸು, ಶುಂಠಿ, ಅರಿಷಿಣ, ಏಲಕ್ಕಿ, ಕೋಕೊ, ವೀಳ್ಯದೆಲೆ- ಇದೆಲ್ಲ ಇರುವುದು ಕೇವಲ ಎರಡೂಕಾಲು ಎಕರೆಯಲ್ಲಿ. ‘ಐದೆಕೆರೆಯಲ್ಲಿ ಬೆಳೆಯೋದನ್ನು ಒಂದೆಕೆರೆಯಲ್ಲಿ ಬೆಳೆಯಬೇಕು’ ಎಂಬ ಪ್ರಯತ್ನದೊಂದಿಗೆ ಹೊರಟಾಗ ಕಂಡಿದ್ದು ಈ ಬಹುಮಹಡಿ ಪದ್ಧತಿ.
ಇನ್ನೊಂದೆಡೆ ಇರುವ ಒಂದು ಎಕರೆ ಜಮೀನನ್ನು ಬಂಜರುಗುಡ್ಡ ಎನ್ನುತ್ತಿದ್ದರು. ಇಲ್ಲೀಗ ಬೆಳೆದು ನಿಂತ ಗಿಡ-ಮರ ನೋಡಿದರೆ ಈ ಮಾತು ನಂಬಲಿಕ್ಕೇ ಆಗದು. ‘‘ಸುಮ್ನೆ ಒಂದು ಗಿಡ ಹಾಕಿದ್ರೆ ಅದು ಬೇಸಾಯ ಅನ್ಸಲ್ಲ’’ ಎಂದು ಆಕ್ಷೇಪಿಸುತ್ತ ಅವರು ಇಲ್ಲಿರುವ ವೈವಿಧ್ಯಮಯ ಗಿಡಗಳ ಪಟ್ಟಿ ಮಾಡುತ್ತಾರೆ. ನಾಲ್ಕು ತೆಂಗಿನ ಮಧ್ಯೆ ಒಂದು ಹಣ್ಣಿನ ಮರ. ಎರಡು ಸಾಲುಗಳ ಮಧ್ಯೆ ನಿಂಬೆ, ಸಪೋಟ, ಮೂಸಂಬಿ, ಹಲಸು. ಬೇಲಿಯ ಅಂಚಿನಲ್ಲಿ ಹುಣಸೆ, ಬೇವು, ಮಾವು, ನೇರಳೆ, ಸಂಪಿಗೆ. ಒಂದೊಂದು ತೆಂಗಿನಕಾಯಿ ಗಾತ್ರ ಅಚ್ಚರಿ ಮೂಡಿಸುವಂತಿವೆ. ‘ತೆಂಗಿಗೆ ನುಸಿಪೀಡೆ ಬಂದಾಗ ಏನು ಮಾಡಿದಿರಿ?’ ಎಂದು ಪ್ರಶ್ನಿಸಿದರೆ, ‘‘ಅದು ನಿಸರ್ಗದಿಂದ ಬಂದಿದ್ದು, ಮರಗಳ ಪ್ರತಿರೋಧಕ ಶಕ್ತಿಯಿಂದಲೇ ಹೋಗಬೇಕು. ಅದೆಲ್ಲ ಮರೆತು ನಮ್ಮ ವಿಜ್ಞಾನಿ, ಅಧಿಕಾರಿಗಳು ಚಿಕ್ಕ ಹುಳದ ಮುಂದೆ ತಲೆಕೆಳಗಾಗಿ ಸರ್ಕಸ್ ಮಾಡಿದ್ರು! ಆದರೇನು, ಅದು ಕಡಿಮೆಯಾಯ್ತೇ?’’ ಎಂದು ಮರುಪ್ರಶ್ನಿಸುತ್ತಾರೆ.
ಇನ್ನು ನಿಂಬೆಯ ಗಿಡಗಳದ್ದೂ ಒಂದು ಲೋಕ. ಸುಹಾಸಿನಿ, ಮೂಗುನಿಂಬೆ, ಗಜನಿಂಬೆ ಸೇರಿದಂತೆ ಅಪರೂಪದ ಹತ್ತು ತಳಿಗಳ 125 ಗಿಡಗಳು ಇವರ ‘ಸಂಗ್ರಹ’ದಲ್ಲಿವೆ. ‘‘ಎಲ್ಲ ಕಣ್ಮರೆಯಾಗ್ತಿದ್ವೋ ಏನೋ? ರೈತರನ್ನು ಕಾಡಿಬೇಡಿ ತಂದು ಇಲ್ಲಿ ಬೆಳಿಸಿದ್ದೇನೆ’’ ಎನ್ನುತ್ತ ತೆಂಗಿನ ಗಾತ್ರದ ಹಣ್ಣು ಕಿತ್ತು  ಕೈಯಲ್ಲಿಟ್ಟು, ‘ಇದು ಕುಂಬಳ ನಿಂಬೆ’ ಎಂದು ಮತ್ತೊಮ್ಮೆ ಅಚ್ಚರಿ ಮೂಡಿಸುತ್ತಾರೆ.
‘ಬೇಸಾಯದ ಖರ್ಚು ಹೆಚ್ಚಿರಬಾರದು. ಎಷ್ಟೇ ವೆಚ್ಚವಾದರೂ ಅದು ಹೊಲದ ಆದಾಯದಿಂದಲೇ ಆಗಬೇಕು’ ಎನ್ನುವ ಸದಾಶಿವಯ್ಯ, ಮೇವಿಗಾಗಿ ವಿವಿಧ ಬಗೆಯ ಹುಲ್ಲು, ಗ್ಲಿರಿಸೀಡಿಯಾ, ಸೀಮೆತಂಗಡಿ ಬೆಳೆಸಿದ್ದಾರೆ. ತಮ್ಮ ಕೆಲಸಗಳ ಮಧ್ಯೆಯೇ ಇಳುವರಿ, ಲಾಭ-ನಷ್ಟ ಎಲ್ಲವನ್ನೂ ವ್ಯವಸ್ಥಿತವಾಗಿ ದಾಖಲಿಸುವುದು ಇವರ ಹವ್ಯಾಸ. ‘‘ಇದರಿಂದ ಮುಂದಿನ ಕೃಷಿಕೆಲಸಕ್ಕೆ ಸಹಾಯವಾಗುತ್ತದೆ ಹಾಗೂ ನನ್ನ ವಿಧಾನದ ಬಗ್ಗೆ ಇದರಿಂದ ಇತರ ರೈತರಲ್ಲಿ ನಂಬಿಕೆಯನ್ನೂ ಮೂಡಿಸಬಹುದು’’ ಎಂದು ನುಡಿಯುತ್ತಾರೆ.
ಸಾವಯವ ಕೃಷಿಯಲ್ಲಿ ಯಶಸ್ಸು ಕಂಡವರು ಸಾಕಷ್ಟು ಮಂದಿ. ಆದರೆ ಸಹಜ ಕೃಷಿಯತ್ತ ಹೊರಳುವ ಸಾಹಸ ಮಾಡಿದವರು ತೀರಾ ಕಡಿಮೆ. ‘ಇಲ್ಲೇ ಸಿಗುವ ವಸ್ತು ಬಳಸಬೇಕು. ಆದರೆ ಹಾಗೆಂದು ನಿಸರ್ಗಕ್ಕೆ ಕನ್ನ ಹಾಕಬಾರದು. ನಾವು ಅದಕ್ಕೆ ಸಹಕಾರ ಮಾಡಿದರೆ, ಅದು ನಮಗೆ ಹತ್ತರಷ್ಟು ಲಾಭ ಕೊಡುತ್ತದೆ’ ಎಂದು ಸದಾಶಿವಯ್ಯ ಪುನರುಚ್ಚರಿಸುತ್ತಾರೆ.
ಹತ್ತು ವರ್ಷಗಳ ಕಾಲ ಕಟ್ಟುನಿಟ್ಟಾಗಿ ಅಳವಡಿಸಿಕೊಂಡು ಬಂದ ಅವರ ಅನುಭವದ ಮಾತು ಅದು.
(ಕೃಷಿರಂಗ- ಜುಲೈ 27, 2005)
ಲೇಖಕರು : ಆನಂದತೀರ್ಥ ಪ್ಯಾಟಿ : ಶತಶೃಂಗದ ಸಾಲಿನಲ್ಲಿ… ಕೃಷಿ ಬರಹಗಳ ಸಂಕಲನ : 17. ‘ನೆಲದ ಜತೆ ಸಂಭಾಷಣೆ; ಸಸ್ಯದ ಜತೆ ಸಂವಾದ…’
ಕೃಷಿ ಕ್ಷೇತ್ರ ಮತ್ತು ರೈತರ ಬೇಸಾಯ ಪದ್ಧತಿ ಬಗ್ಗೆ ಅಧ್ಯಯನ ಮಾಡುವ ಉದ್ದೇಶದಿಂದ ಭಾರತಕ್ಕೆ ಭೇಟಿ ನೀಡಿದ್ದ ‘ಫಿಲಿಪೈನ್ಸ್ ಡೆವಲಪ್‌ಮೆಂಟ್ ಅಸಿಸ್ಟೆನ್ಸ್ ಪ್ರೋಗ್ರಾಮ್’(ಪಿಡಿ‌ಎಪಿ)ನ ಕಾರ್ಯಕಾರಿ ನಿರ್ದೇಶಕ ರೋಯಲ್ ಆರ್. ರವನೇರ ಕರ್ನಾಟಕದ ವಿವಿಧೆಡೆ ಪ್ರವಾಸ ಕೈಗೊಂಡರು. ಏಷ್ಯಾ ಸ್ವಯಂಸೇವಾ ಸಂಸ್ಥೆಗಳ ಒಕ್ಕೂಟದ ಪ್ರತಿನಿಧಿ ಮತ್ತು ಸ್ವತಃ ಸಾವಯವ ಕೃಷಿಕ ರೋಯಲ್, ಕರ್ನಾಟಕದಲ್ಲಿ ಸುಸ್ಥಿರ ಕೃಷಿಯ ಬಗ್ಗೆ ಜಾಗೃತಿ ಮೂಡಿಸುವ ಕಾರ್ಯ ಹೆಚ್ಚಾಗಬೇಕಿದೆ ಎನ್ನುತ್ತಾರೆ. ಬೆಂಗಳೂರಿನಲ್ಲಿ ನಡೆದ ‘ಸಾವಯವ ಸಂಭ್ರಮ’ ಕಮ್ಮಟದಲ್ಲಿ ಪಾಲ್ಗೊಂಡ    ರೋಯಲ್ ಜತೆ ಒಂದು ಸಂವಾದ ಇಲ್ಲಿದೆ.
* ಭಾರತಕ್ಕೆ ‘ಹಸಿರು ಕ್ರಾಂತಿ’ ಅನಿವಾರ್ಯವಾಗಿತ್ತೇ?
ಈ ಪ್ರಶ್ನೆಗೆ ಉತ್ತರಿಸುವ ಮುನ್ನ 50ರ ದಶಕದ ಸ್ಥಿತಿ ಗಮನಿಸೋಣ. ಆಗ ಆಹಾರಕ್ಕೆ ಎಲ್ಲೆಲ್ಲೂ ಅಭಾವ. ಅಧಿಕ ಉತ್ಪಾದನೆ ಉದ್ದೇಶದಿಂದ ಸರ್ಕಾರ ‘ಹಸಿರು ಕ್ರಾಂತಿ’ಗೆ ಚಾಲನೆ ನೀಡಿತು. ಅದೇ ಹೆಸರಿನಲ್ಲಿ ವಿವಿಧ ಉಗ್ರ ರಾಸಾಯನಿಕಗಳು ಇಲ್ಲಿಗೆ ಕಾಲಿಟ್ಟವು. ಹೌದು, ಅದೆಲ್ಲದರಿಂದ ಉತ್ಪಾದನೆ ಹೆಚ್ಚಾಯಿತು. ಇವತ್ತು ಆರ್ಥಿಕ ಮತ್ತು ಆಹಾರ ಉತ್ಪಾದನಾ ಮಟ್ಟ ಸ್ತಿಮಿತಕ್ಕೆ ಬಂದಿದೆ. ಅಂದಿನ ಪರಿಸ್ಥಿತಿ ಗಮನಿಸಿದಾಗ ಕೆಲವರು ‘ಹಸಿರು ಕ್ರಾಂತಿ ಅನಿವಾರ್ಯವಾಗಿತ್ತು’ ಎನ್ನಬಹುದಾದರೂ, ರೈತ ಶೋಷಣೆಗೆ ಈಡಾಗಲು ಪ್ರಾರಂಭವಾಗಿದ್ದು ಅದೇ ಕ್ರಾಂತಿಯ ಪ್ರತಿಫಲ ಎಂಬುದನ್ನು ಗಮನಿಸಬೇಕಷ್ಟೇ.
* ಆದರೆ ಅದರಿಂದ ಆಹಾರ ಉತ್ಪಾದನೆ ಅಧಿಕವಾಯಿತಲ್ಲ?
– ಹಾಗೆ ಪಡೆದ ಲಾಭವನ್ನು ವೈದ್ಯರಿಗೆ ಸುರಿಯುತ್ತಿದ್ದೇವಲ್ಲ?! ಅಪಾರ ಪ್ರಮಾಣದ ಆಹಾರ ಉತ್ಪಾದಿಸಿದರೂ ಅದರಲ್ಲಿರುವ ಅಪಾಯಕಾರಿ ವಿಷಗಳ ಮಟ್ಟ ಗಮನಿಸಿದಾಗ ಭಯವಾಗುತ್ತದೆ. ಇದು ನಿಲ್ಲಲೇಬೇಕು. ರಾಸಾಯನಿಕಗಳ ಬದಲಾಗಿ ಬೇರೆ  ವಿಧಾನದಿಂದ ಅಷ್ಟೇ ಪ್ರಮಾಣದ ಆರೋಗ್ಯಯುತ ಆಹಾರವನ್ನು ಉತ್ಪಾದಿಸಬೇಕು. ಅದು ಸಾವಯವ ಕೃಷಿಯಿಂದ ಖಂಡಿತ ಸಾಧ್ಯ.
* ಈ ಪದ್ಧತಿ ಬಗ್ಗೆ ನಿಮ್ಮ ಅನುಭವವೇನು?
– ಸಾವಯವ ಕೃಷಿ ಸುಲಭ ಅಥವಾ ಅಲ್ಪ ಕೆಲಸವೆಂದೇ ಬಹುತೇಕ ಜನರು ತಿಳಿದ್ದಿದಾರೆ. ಕೇವಲ ನೀರು-ಗೊಬ್ಬರ ಹಾಕಿಬಿಟ್ಟರೆ ಅದು ಸಾವಯವ ಕೃಷಿ ಅಲ್ಲ. ಅದಕ್ಕಾಗಿ ದಿನದ 24 ತಾಸೂ ಶ್ರಮಿಸಬೇಕು. ಇಲ್ಲಿ ನೆಲದ ಜತೆ ಸಂಭಾಷಿಸಬೇಕು; ಪ್ರತಿ ಸಸ್ಯದ ಜತೆ ಸಂವಾದಿಸಬೇಕು.
* ಕರ್ನಾಟಕದಲ್ಲಿ ವಿವಿಧೆಡೆ ಪ್ರವಾಸ ಕೈಗೊಂಡ್ದಿದೀರಿ. ನಿಮ್ಮ ಅನಿಸಿಕೆ?
– ಇಲ್ಲಿ ಸಾಕಷ್ಟು ಜನರು ಬಡತನ ರೇಖೆಗಿಂತ ಕೆಳಗಿದ್ದಾರೆ. ಅವರಲ್ಲಿ ಸಾಕಷ್ಟು ಜನರಿಗೆ ಕೃಷಿಭೂಮಿಯೂ ಇದೆ. ಸಮಸ್ಯೆ ಎಂದರೆ ಅವರ ಕೃಷಿ ಪದ್ಧತಿ. ರೈತ ತನ್ನ ಕುಟುಂಬಕ್ಕೆ ಅಗತ್ಯವಾದ ಆಹಾರವನ್ನು ತಾನೇ ಬೆಳೆದುಕೊಳ್ಳಬೇಕು. ಒಂದೇ ಬೆಳೆ(ಮೊನೊ ಕ್ರಾಪಿಂಗ್)ಯಿಂದ ಆತನ ಸಮಸ್ಯೆ ಜಾಸ್ತಿಯೇ ಹೊರತೂ ಅಭಿವೃದ್ಧಿ ಅಸಾಧ್ಯ.
* ಕೃಷಿಕನನ್ನು ಆಕರ್ಷಿಸುವ ಹೊಸ-ಹೊಸ ಯೋಜನೆ, ಬೆಳೆ ಮಾರುಕಟ್ಟೆಗೆ ಬರುತ್ತಲೇ ಇವೆ. ಆತನ ನಿರ್ಧಾರ ಹೇಗಿರಬೇಕು?
– ಕರ್ನಾಟಕದ ಮಟ್ಟಿಗೆ ಹೇಳಬೇಕೆಂದರೆ- ವೆನಿಲ್ಲಾ ತೆಗೆದುಕೊಳ್ಳಿ. ಕಾಫಿ, ತೆಂಗು, ಅಡಿಕೆ… ಹೀಗೆ ತೋಟದಲ್ಲಿ ಇದ್ದ ಏನೇನೋ ಬೆಳೆಗಳನ್ನು ಕಡೆಗಣಿಸಿ ವೆನಿಲ್ಲಾ ನೆಟ್ಟರು. ಮೂರು ವರ್ಷಗಳ ಪೋಷಣೆ, ಪರಾಗ ಸ್ಪರ್ಶ, ಸಂಸ್ಕರಣೆ ಮತ್ತಿತರ ಸಂಕೀರ್ಣ ವಿಧಾನಗಳಿಂದ ವೆನಿಲ್ಲಾ ಬೀನ್ಸ್ ಸಿಕ್ಕಾಗ ದರ ಸಾವಿರಾರು ರೂಪಾಯಿಗಳಿಂದ 350ಕ್ಕೆ ಇಳಿದಿರುತ್ತದೆ. ಆಗ ಆತನ ಪಾಡು…?
ಯಾವುದೇ ಹೊಸಬೆಳೆ ಕಾಲಿಟ್ಟಾಗ ಮೊದಲಿಗೆ ಅದರ ಪೂರ್ವಾಪರ, ಲಾಭ-ನಷ್ಟ, ಪರಿಣಾಮ ಗಮನಿಸಿ. ಸೂಕ್ತವೆನಿಸಿದರೆ ಮಾತ್ರ ಬೆಳೆಯಲು ಮುಂದಾಗಿ.
* ಗ್ರಾಮೀಣ ಪ್ರದೇಶದಲ್ಲಿನ ಸಾಂಪ್ರದಾಯಿಕ ಜ್ಞಾನವನ್ನು ‘ಹೈಜಾಕ್’ ಮಾಡಲಾಗುತ್ತಿದೆ. ಅಥವಾ ಅದನ್ನು ವಿದೇಶಿ ಕಂಪೆನಿಗಳು ತಮ್ಮದಾಗಿಸಿಕೊಳ್ಳುತ್ತಿವೆ. ಇದಕ್ಕೆ ತಡೆ ಹೇಗೆ?
– ಇದೂ ಕೊಂಚ ಸಂಕೀರ್ಣ ವಿಷಯವೇ. ನನ್ನ ಹಿತ್ತಲಲ್ಲಿ ಬೆಳೆದ ಸಸ್ಯವನ್ನು ನಾನು ಪೇಟೆಂಟ್ ಮಾಡಿಸಿಕೊಳ್ಳುವ ಮುನ್ನವೇ, ಬಹುರಾಷ್ಟ್ರೀಯ ಕಂಪೆನಿಯೊಂದು ಹಣಬಲದಿಂದ  ಪೇಟೆಂಟ್ ಮಾಡಿಕೊಂಡುಬಿಡುತ್ತದೆ. ಇದು ತಪ್ಪಬೇಕು. ಬಾಸುಮತಿ ಅಕ್ಕಿಯನ್ನು ಇಲ್ಲಿನ ಹಿರಿಯರು ಬಾಲ್ಯದಲ್ಲಿ ಸವಿದವರು. ಈಗ ಅಮೆರಿಕ ಅದರ ಪೇಟೆಂಟ್ ಪಡೆದಿದೆ. ಅದನ್ನು ಬಿತ್ತಲು ಬೀಜ ಬೇಕೆಂದರೂ ಅಮೆರಿಕವನ್ನೇ ಕೇಳಿ ತರಬೇಕು. ಎಂಥ ದುರಂತ!
* ಸಾವಯವ ಕೃಷಿಗೆ ಉತ್ತೇಜನ ನೀಡುವ ಬಗೆ ಹೇಗೆ?
– ನಮ್ಮ ದೇಶದಲ್ಲಿ (ಫಿಲಿಪೈನ್ಸ್) ಸರ್ಕಾರ ಈ ಪದ್ಧತಿಗೆ ಸಾಕಷ್ಟು ಪ್ರೋತ್ಸಾಹ ನೀಡುತ್ತಿದೆ. ಕರ್ನಾಟಕ ಸರ್ಕಾರವೂ ಈಗ ನೀತಿಯೊಂದನ್ನು ಜಾರಿಗೆ ತಂದಿರುವುದು ಶ್ಲಾಘನೀಯ. ಇದೆಲ್ಲಕ್ಕಿಂತ ಮುಖ್ಯವಾಗಿ ಜೀವವೈವಿಧ್ಯದ ಮಹತ್ವವನ್ನು ರೈತರಿಗೆ ತಿಳಿಸಿಕೊಟ್ಟರೆ ಸಾಕು.
ಇಲ್ಲಿ ಮರಗಳಿಂದ ಜೀವದ್ರವ್ಯ- ಜೀವದ್ರವ್ಯದಿಂದ ಗೊಬ್ಬರ- ಗೊಬ್ಬರ ಬಳಕೆಯಿಂದ ನೀರಿನ ಮಿತವ್ಯಯ ಮತ್ತು ಸಂರಕ್ಷಣೆ ಹೀಗೆ ಸರಣಿ ಸಾಗುತ್ತದೆ. ಇದೇ ಸುಸ್ಥಿರ ಕೃಷಿ ಪದ್ಧತಿ. ಆಧುನಿಕ ಕೃಷಿಯ ಹೆಸರಿನಲ್ಲಿ ಈವರೆಗೆ ನಾವೆಲ್ಲರೂ ತಪ್ಪು ಮಾಡ್ದಿದೇವೆ. ಅದಕ್ಕೆ ಪ್ರಾಯಶ್ಚಿತ್ತವೆಂದರೆ ಮಣ್ಣು ಮತ್ತು ನೀರಿನ ಸಂರಕ್ಷಣೆ. ಇದರ ಜತೆಗೆ ಸಾವಯವ ಕೃಷಿಯಿಂದ ಆಗುವ ಲಾಭಗಳ ಬಗ್ಗೆ ರೈತ ಸಂಘಟನೆಗಳು ಸಾಮಾನ್ಯ ಕೃಷಿಕನಿಗೆ ಮಾಹಿತಿ ನೀಡಬೇಕು.
* ರಾಸಾಯನಿಕಮುಕ್ತ ಆಹಾರ ಪದಾರ್ಥಗಳ ಮಾರುಕಟ್ಟೆ ಹೇಗೆ?
– ಇತ್ತೀಚೆಗೆ ದೊಡ್ಡ ಕಂಪೆನಿಗಳೇ ಈ ರಂಗಕ್ಕೆ ಇಳಿಯುವುದರಿಂದ ರೈತರಿಗೆ ತೊಂದರೆಯಾಗುತ್ತಿದೆ. ಇದಕ್ಕಾಗಿ ಒಂದು ಪ್ರದೇಶದ ಕೆಲವು ರೈತರು ಸೇರಿಕೊಂಡು ತಮ್ಮದೇ ಆದ ಪ್ರಾಂತೀಯ ಮಾರುಕಟ್ಟೆ ರೂಪಿಸಿಕೊಳ್ಳಬೇಕು. ತನ್ನ ಉತ್ಪನ್ನದ ಬೆಲೆಯನ್ನು ರೈತ ತಾನೇ ನಿಗದಿ ಮಾಡಬೇಕು. ಗ್ರಾಹಕ ಅಲ್ಲಿಗೇ ಬಂದು ಖರೀದಿಸುವಂತಿರಬೇಕು.
ನಾನು ಗಮನಿಸಿದ ಹಾಗೆ, ಇಲ್ಲಿನ ‘ಸಹಜ ಸಮೃದ್ಧ’ ಸಾವಯವ ಕೃಷಿಕರ ಬಳಗವು ಈ ನಿಟ್ಟಿನಲ್ಲಿ ಸಾಕಷ್ಟು ಯಶಸ್ವಿಯಾಗಿದೆ. ಸುಸ್ಥಿರ ಕೃಷಿಗೆ ಉತ್ತೇಜನ ನೀಡುವ ಜತೆಗೆ, ತನ್ನದೇ ಆದ ‘ಸಾವಯವ ಸಿರಿ’ ಎಂಬ ಪ್ರತ್ಯೇಕ ಮಾರುಕಟ್ಟೆ ರೂಪಿಸಿಕೊಂಡಿರುವುದು ದೊಡ್ಡ ಸಾಧನೆ.
* ಭಾರತದಲ್ಲಿನ ಕೃಷಿಕನ ಒಟ್ಟಾರೆ ಸ್ಥಿತಿ-ಗತಿ?
– ತಾನು ಬೆಳೆದ ಉತ್ಪನ್ನವನ್ನು ರೈತ ಇನ್ನೊಬ್ಬರು ಹೇಳಿದ ಬೆಲೆಗೆ ಮಾರುತ್ತಾನೆ. ನಂತರ ತನಗೆ ಬೇಕಾದ ಉತ್ಪನ್ನಗಳನ್ನು ಅವರು ಹೇಳಿದ ಬೆಲೆಗೇ ಖರೀದಿಸುತ್ತಾನೆ. ಎಂಥ ವಿಪರ್ಯಾಸದ ಸಂಗತಿ ಅಲ್ಲವೇ? ಇದನ್ನು ತಪ್ಪಿಸಲು ಬಹುಬೆಳೆ ಪದ್ಧತಿ ಅನುಸರಿಸಿ, ತನ್ನ ಕುಟುಂಬದ ಅಗತ್ಯ ತಾನೇ ಪೂರೈಸಿಕೊಳ್ಳಬೇಕು. ಹೊರಗಿನಿಂದ ಪದಾರ್ಥ ತರುವ ಸಂದರ್ಭ ತೀರಾ ಕಡಿಮೆಯಾಗಬೇಕು. ಸದ್ಯ ದಿಕ್ಕುಗೆಟ್ಟಿರುವ ಆತನಿಗೆ ಸಾವಯವ ಕೃಷಿ ಮಾತ್ರ ದಾರಿ ತೋರಬಲ್ಲದು.
(ಕೃಷಿರಂಗ- ಫೆಬ್ರವರಿ 2, 2005)
ಲೇಖಕರು : ಆನಂದತೀರ್ಥ ಪ್ಯಾಟಿ : ಶತಶೃಂಗದ ಸಾಲಿನಲ್ಲಿ… ಕೃಷಿ ಬರಹಗಳ ಸಂಕಲನ : 18. ಮರಳಿ ಪ್ರಕೃತಿಯ ಕಡೆಗೆ…
ಸಾವಯವ ಕೃಷಿ, ನಿಸರ್ಗಕ್ಕೆ ಹಿಂತಿರುಗುವ ಒಂದು ಆಂದೋಲನ.
– ಮಾಕಚಿ ಬಕಡಾ
ಜಪಾನಿನ ತತ್ತ್ವಜ್ಞಾನಿ
 
‘ಹಸಿರು ಕ್ರಾಂತಿ’ಯ ಚಕ್ರ ಇಷ್ಟು ಬೇಗ ದಣಿದೀತು ಎಂದು ಯಾರೂ ಎಣಿಸಿರಲಿಲ್ಲ. 1970-80ರ ದಶಕದಲ್ಲಿ ಭರ್ಜರಿ ವೇಗದಲ್ಲಿ ತಿರುಗಲು ಆರಂಭಿಸಿದ ಈ ಚಕ್ರ, ಕೇವಲ ಭ್ರಮೆಗಳನ್ನೇ ಪೋಣಿಸುತ್ತ, ರೈತನ ಮಡಿಲಿಗೆ ಕನಸುಗಳ ಮೂಟೆಯನ್ನು ಕೊಟ್ಟಿತೇ ಹೊರತೂ ಸಂತಸ-ನೆಮ್ಮದಿಯ ಬಾಳನ್ನಲ್ಲ. ‘ಅತ್ಯಧಿಕ ಇಳುವರಿ- ರೈತನಿಗೆ ಲಾಭ’ ಎಂಬ ತುತ್ತೂರಿ ಜತೆಗೆ ವಿಜ್ಞಾನಿಗಳ ಬೃಹತ್ ದಂಡು ಕೃಷಿ ಕ್ಷೇತ್ರ ಪ್ರವೇಶಿಸಿತ್ತು. ಆದರೆ ಇಂದು ವಿಜ್ಞಾನಿಗಳ ಹತಾಶೆ ಮಾತು ಕೇಳಿಯೇ ಸ್ಪಷ್ಟವಾಗುತ್ತಿದೆ; ಹಸಿರು ಕ್ರಾಂತಿ ಕುಸಿದುಬ್ದಿದಿದೆ…!
ನಮ್ಮ ದೇಶಕ್ಕೆ ಇದು ಬೇಕಿತ್ತೇ? ಸ್ವಾತಂತ್ರ್ಯ ಪಡೆದ ಒಂದೆರಡು ದಶಕಗಳಲ್ಲಿ ದೇಶವು ಆಹಾರದ ಕೊರತೆಗೆ ಈಡಾಯಿತು. ಲಕ್ಷಾಂತರ ಹೆಕ್ಟೇರ್ ಭೂಮಿಯನ್ನು ಆಪೋಶನ ತೆಗೆದುಕೊಂಡು ಅಣೆಕಟ್ಟುಗಳು ತಲೆಯೆತ್ತಿ ನಿಂತವು. ನೀರಾವರಿ ಸೌಲಭ್ಯ ಸಿಕ್ಕಿತು. ಅರೆ…! ಆಹಾರದ ಉತ್ಪಾದನೆ ಏರುತ್ತಲೇ ಇಲ್ಲವಲ್ಲ? ಎಂಬ ಚಿಂತೆ ಆಡಳಿತಗಾರರನ್ನು ಕಾಡಿತು. ಅವರು ಕೃಷಿ ತಜ್ಞರತ್ತ ನೋಡಿದರು. ಕೃಷಿತಜ್ಞರು ರಾಸಾಯನಿಕ ಉತ್ಪನ್ನಗಳ ತಯಾರಕರತ್ತ ನೋಡಿದರು… ಮತ್ತು ಈ ತಯಾರಕರು ರೈತರತ್ತ ದೃಷ್ಟಿ ಬೀರಿದರು.
ನಮ್ಮ ದೇಶದಲ್ಲಿ ಸಾವಿರಾರು ವರ್ಷಗಳಿಂದ ನಡೆದುಕೊಂಡು ಬರುತ್ತಿದ್ದ ‘ಕೃಷಿ’ ಎಂಬ ಪರಂಪರಾಗತ ವ್ಯವಸ್ಥೆ ಹಾಳಾಗಲು ಸಮಯ ಕೂಡಿಬಂದಿತ್ತು…
ನಿಮ್ಮ ನೆನಪನ್ನು ಮೂರ್ನಾಲ್ಕು ದಶಕಗಳಷ್ಟು ಹಿಂದಕ್ಕೆ ಓಡಿಸಿ. ಕೃಷಿಯು ಆಗ ಕೇವಲ ನೌಕರಿಯಂತೆ ಜೀವನೋಪಾಯ ಆಗಿರಲಿಲ್ಲ. ಬಿತ್ತನೆಯಿಂದ ಹಿಡಿದು ಕೊಯಿಲಿನವರೆಗೆ ನೇಗಿಲು, ಹೊಲದ ಪೂಜೆ, ರಾಶಿ ಪೂಜೆ, ನವಧಾನ್ಯ ಪೂಜೆ, ಚರಗ ಏನೆಲ್ಲ ಸಂಭ್ರಮ! ಇವೆಲ್ಲವೂ ಬೇಸಾಯ ನಂಬಿ ಬದುಕುತ್ತ್ದಿದ ಭೂತಾಯಿಯ ಮಕ್ಕಳ ಬದುಕಿನ ಒಂದು ಭಾಗವಾಗಿತ್ತು. ನಿಸರ್ಗದೊಂದಿಗೆ ಹೊಂದಿಕೊಂಡು ಮಾಡುತ್ತಿದ್ದ ‘ಸಾವಯವ ಕೃಷಿ’ ಕೇವಲ ಬೇಸಾಯವಲ್ಲ; ಅದೊಂದು ಜೀವನ ಪದ್ಧತಿ. ಇಲ್ಲಿ ಭೂಮಿಗೆ ಹಾನಿ ಮಾಡುವ ಪ್ರಶ್ನೆಯೇ ಇಲ್ಲ. ಶತಮಾನಗಳಿಂದ ನಡೆದುಬರುತ್ತಿದ್ದ ಈ ಅದ್ಭುತ ಸಂಬಂಧ ಒಮ್ಮೆಲೇ ಬದಲಾಗಿದ್ದು ಹೇಗೆ?
ಮತ್ತದೇ ‘ಅಧಿಕ ಇಳುವರಿ’ ಆಸೆಯಿಂದ.
ಈಗ ನಡೆಯುತ್ತಿರುವ ಆಧುನಿಕ ಅಥವಾ ವೈಜ್ಞಾನಿಕ ಅಥವಾ ರಾಸಾಯನಿಕ ಕೃಷಿಗೆ ನಾಂದಿ ಹಾಡಿದ್ದು ಬ್ಯಾರನ್ ಜಸ್ಟಸ್ ವ್ಯಾನ್ ಲೀಬಿಗ್ ಎಂಬ ಸಂಶೋಧಕ. ಈತ ತನ್ನ ಸಂಶೋಧನೆಗೆ ವಿಲಕ್ಷಣ ವಿಧಾನ ಬಳಸಿದ. ಒಂದು ಗಿಡವನ್ನು ಜೀವಂತವಾಗಿರುವಾಗಲೇ ಸುಟ್ಟು, ಅದರ ಬೂದಿಯನ್ನು ಅಭ್ಯಸಿಸಿದ. ಇದರ ಆಧಾರದ ಮೇಲೆ ಪ್ರಬಂಧವೊಂದನ್ನು ಬರೆದು, ‘ಜೀವಂತ ಸಸ್ಯಗಳಿಗೆ ಬೇಕಾದ ಎಲ್ಲ ಖನಿಜಲವಣಗಳೂ ಆ ಗಿಡಗಳ ಬೂದಿಯಲ್ಲಿವೆ’ ಎಂದು ಪ್ರತಿಪಾದಿಸಿದ. ಈ ಲವಣಗಳನ್ನು ಮಣ್ಣಿಗೆ ಸೇರಿಸುವುದರಿಂದ, ಸಸ್ಯಗಳು ಹುಲುಸಾಗಿ ಬೆಳೆಯುತ್ತವೆ ಎಂದು ಪ್ರಕಟಿಸಿದ.
ಅತ್ಯಂತ ಅಸಂಗತ, ಅಪ್ರಬುದ್ಧವಾದ ಈ ಸಂಶೋಧನೆಯು ಸಾವಿರಾರು ವರ್ಷಗಳ ಸುಸ್ಥಿರ ಕೃಷಿಗೆ ಕೊಡಲಿಯೇಟು ಹಾಕಿತು. ಮಣ್ಣು ಎಂದರೆ ಸಸ್ಯಗಳನ್ನು ಬೀಳದಂತೆ ತಡೆಯುವ ಕೇವಲ ಜಡವಸ್ತು ಎಂದು ತೀರ್ಮಾನಿಸಲಾಯಿತು. ‘ರಾಸಾಯನಿಕ ಕೃಷಿ ನಿಂತಿರುವುದೇ ಸತ್ತ ಗಿಡದ ಬೂದಿಯ ಮೇಲೆ’ ಎಂಬುದನ್ನು ಎಷ್ಟು ಜನ ಅರ್ಥೈಸಿಕೊಂಡಾರು? ತಕ್ಷಣವೇ ರಾಸಾಯನಿಕ ಕಂಪೆನಿಗಳು ಹುಟ್ಟಿಕೊಂಡವು. ಅನೂಚಾನವಾಗಿ ನಡೆದುಬಂದ ಕೃಷಿ ಪದ್ಧತಿಯೊಂದು ಅವನತಿಯತ್ತ ಸಾಗಿತು.
ನಮ್ಮ ದೇಶದಲ್ಲಿ 60ರ ದಶಕದಲ್ಲಿ ಬಂದ ‘ಹಸಿರುಕ್ರಾಂತಿ’ ಉದ್ದೇಶವೇ- ಅಧಿಕ ಆಹಾರ ಉತ್ಪಾದನೆ. ಆದರೆ ಆ ನೆಪದಲ್ಲಿ ರೈತನ ಶೋಷಣೆ ಎಷ್ಟೊಂದು ದೊಡ್ಡ ಪ್ರಮಾಣದಲ್ಲಿ ನಡೆಯಿತು ಎಂಬುದು ಯಾರ ಅಧ್ಯಯನಕ್ಕೂ ಸಿಗದ ಸಂಗತಿ. ಮೊದಲೆಲ್ಲ ರೈತ ಹೊಲದಲ್ಲಿ ಬೆಳೆದು ತನ್ನ ಕುಟುಂಬದವರನ್ನು ಸಾಕುತ್ತಿದ್ದ. ಈಗ? ಬೀಜ ಕಂಪೆನಿಗಳು, ರಾಸಾಯನಿಕ ಗೊಬ್ಬರ, ಕೀಟನಾಶಕ ತಯಾರಕರನ್ನು ಆತ ಸಾಕಬೇಕಿದೆ; ಜತೆಗೆ ಟ್ರಾಕ್ಟರ್, ಟಿಲ್ಲರ್, ಹೈಟೆಕ್ ಉಪಕರಣಗಳ ನಿರ್ಮಾತೃರನ್ನೂ! ಏಕೆಂದರೆ, ಒಂದೊಮ್ಮೆ ರೈತ ಏನನ್ನು ಖರೀದಿಸದಿದ್ದರೆ ಇವರೆಲ್ಲ ದಿವಾಳಿಯಾಗಿ ಬಿಡುತ್ತಾರೆ. ಎಷ್ಟೊಂದು ಹೊರೆ ನಮ್ಮ ಅನ್ನದಾತನ ಮೇಲೆ!
ಆದರೆ ನಮ್ಮ ಅದೃಷ್ಟ ಚೆನ್ನಾಗಿದೆ. ಈ ರಾಸಾಯನಿಕ ರಕ್ಕಸನ ಅಟ್ಟಹಾಸದ ಮಧ್ಯೆಯೂ ಸಾವಯವ ಕೃಷಿ ಪ್ರೀತಿಯ ರೈತರು ನಮ್ಮ ನಡುವೆ ಇ್ದದಾರೆ. ಕೆಲವರು ರಾಸಾಯನಿಕಕ್ಕೆ ಮರುಳಾದರೂ, ಅದರ ಹಾನಿಯನ್ನು ತಕ್ಷಣವೇ ಅರಿತು ಸಾವಯವಕ್ಕೆ ಮರಳ್ದಿದಾರೆ.
ಸಾವಯವ ಕೃಷಿಯ ಮೂಲತತ್ತ್ವ- ಸ್ವಾವಲಂಬನೆ. ಇಲ್ಲಿ ರೈತ ಹೊರಗಿನಿಂದ ಕೃತಕವಾದ ಏನನ್ನೂ ತರುವ ಹಾಗಿಲ್ಲ. ತಿಪ್ಪೆಗೊಬ್ಬರ, ಹಸಿರೆಲೆ, ತ್ಯಾಜ್ಯಗಳನ್ನು ಭೂಮಿಗೆ ಸೇರಿಸುವುದರಿಂದ ನೆಲ ಫಲವತ್ತಾಗುತ್ತದೆ. ಕೀಟ, ರೋಗ ಬಾಧೆ ಉಂಟಾದರೆ ಹೊಲದಲ್ಲಿನ ಔಷಧೀಯ ಗುಣದ ಮೂಲಿಕೆಗಳಿಂದ ಕೀಟನಾಶಕ ತಯಾರಿಸಿ ಸಿಂಪಡಿಸುತ್ತಾನೆ. ಒಂದೇ ಬೆಳೆಗೆ ಶರಣಾಗದೇ, ಬೆಳೆವೈವಿಧ್ಯ ಅನುಸರಿಸುವುದರಿಂದ ಮನೆಗೆ ಬೇಕಾದ ಎಲ್ಲ ಆಹಾರವನ್ನು ರಾಸಾಯನಿಕ ಮುಕ್ತ ವಿಧಾನದಲ್ಲಿ ಪಡೆಯುತ್ತಾನೆ.
ಪ್ರಕೃತಿಗೆ ಇರುವ ಅದ್ಭುತ ಶಕ್ತಿ- ಸಮತೋಲನ. ಕೀಟಗಳ ಹಾವಳಿ ಹೆಚ್ಚಾದರೆ ತಕ್ಷಣವೇ ಕಾಗೆ-ಕಪ್ಪೆ ಕಾಲಿಡುತ್ತವೆ. ಇಲಿ ಕಾಟ ಹೆಚ್ಚಾದರೆ ಭಕ್ಷಿಸಲು ಹಾವುಗಳು ಬರುತ್ತವೆ. ಒಂದು ಕೀಟ ತಿನ್ನಲು ಇನ್ನೊಂದು ಕೀಟ ಬರುತ್ತದೆ. ನಿಮ್ಮ ಬೆಳೆಗೆ ಬರುವ ಕೀಟ ನಿಮಗೆ ವೈರಿ; ಆದರೆ ನಿಸರ್ಗಕ್ಕೆ ನೀವು ಹೇಗೆಯೋ, ಆ ಕೀಟವೂ ಹಾಗೆಯೇ! ಈ ಮಿತ್ರತ್ವದ ಅನುಪಮ ಭಾವನೆಯು ಸಾವಯವ ಕೃಷಿ ಜತೆ ನಂಟು ಹೊಂದಿದೆ.
ಮಲೆನಾಡು ಮತ್ತು ಮೈಸೂರು ಪ್ರಾಂತಗಳಲ್ಲಿ ಸಾವಯವ ಕೃಷಿಕರ ಸಂಖ್ಯೆ ಸಾಕಷ್ಟಿದೆ. ಅವರೇ ಕೂಡಿ ರಚಿಸಿಕೊಂಡ ಬಳಗಗಳೂ ಇವೆ. ಬೆಂಗಳೂರು ಗ್ರಾಮಾಂತರ ಜಿಲ್ಲೆಯ ‘ಸಹಜ ಸಮೃದ್ಧ’, ಹಾಸನದ ‘ಪರಿಸರ ಪ್ರಿಯ ಕೃಷಿಕರ ಕೂಟ’, ತುಮಕೂರಿನ ‘ಸಿರಿ ಸಮೃದ್ಧಿ’, ಕೋಲಾರದ ‘ಜೈಮಿನಿ’ ಬಳಗಗಳು ಸಾವಯವ ಕೃಷಿ ಅನುಸರಿಸಲು ಉತ್ತೇಜನ ನೀಡುತ್ತಿವೆ. ರೈತರ ತೋಟಗಳಲ್ಲಿ ನಡೆಯುವ ಸಭೆಗಳಲ್ಲಿ ರೈತರು ಸಮಸ್ಯೆ ಹೇಳಿಕೊಂಡರೆ, ಇನ್ನೊಬ್ಬ ರೈತ ಪರಿಹಾರ ನೀಡುತ್ತಾನೆ. ಇತ್ತ ಉತ್ತರ ಕರ್ನಾಟಕದಲ್ಲಿ ರೈತರು ಬರನಿರೋಧಕ ಕ್ರಮ ಅನುಸರಿಸುತ್ತಿದ್ದಾರೆ. ಇದೂ ಸಾವಯವ ಕೃಷಿಯ ಒಂದು ಭಾಗ. ಕೊಪ್ಪಳ ಜಿಲ್ಲೆಯ ಯಲಬುರ್ಗಾ ತಾಲ್ಲೂಕಿನ ಕೆಲವೆಡೆ ಹೊಲಕ್ಕೆ ಉಸುಕು ಸೇರಿಸುತ್ತಾರೆ. ಇದರಿಂದ ನೀರು ಇಂಗಿ, ಬರದಲ್ಲೂ ಬೆಳೆ ತೆಗೆಯಲು ಸಾಧ್ಯವಿದೆ. ಹುನಗುಂದದ ನಾಗರಾಳ ಕುಟುಂಬವು ಮೂರು ತಲೆಮಾರುಗಳಿಂದ ಹೊಲಕ್ಕೆ ಒಡ್ಡು ಹಾಕುತ್ತ ಅತ್ಯುತ್ತಮ ಇಳುವರಿ ತೆಗೆದಿದ್ದಾರೆ. ಎಲ್ಲೆಡೆ ‘ಬರ… ಬರ’ ಎಂದು ರೈತರು ಒದ್ದಾಡುತ್ತಿದ್ದರೆ, ಈ ಎಲ್ಲ ಕೃಷಿಕರು ಸಾವಯವ ವಿಧಾನಕ್ಕೆ ಮೆರುಗು ನೀಡಿದ್ದಾರೆ. ನಕಲಿ ಬೀಜ, ಗೊಬ್ಬರ ಅಭಾವ ಇವರನ್ನು ಎಳ್ಳಷ್ಟೂ ಬಾಧಿಸಿಲ್ಲ.
ಅಧಿಕ ಇಳುವರಿ ನೀಡುವ ಹೈಬ್ರಿಡ್ ಬೀಜಗಳನ್ನು ತರುವ ರೈತ, ಅವುಗಳೊಡನೆ ರೋಗದ ಅಂಶಗಳನ್ನೂ ಅರಿವಿಲ್ಲದೆ ತಂದಿರುತ್ತಾನೆ. ರೋಗ ನಿಯಂತ್ರಿಸಲು ಗೊಬ್ಬರ, ಕೀಟನಾಶಕಕ್ಕೆ ಇನ್ನಷ್ಟು ಹಣ ಸುರಿಯಬೇಕು. ಆದರೆ ಸಾವಯವ ಕೃಷಿಯಲ್ಲಿ ಇದಕ್ಕೆಲ್ಲ ಆಸ್ಪದವಿಲ್ಲ. ರೋಗನಿರೋಧಕ ಶಕ್ತಿ ಹೊಂದಿರುವ ನಾಟಿ(ಜವಾರಿ) ಬೀಜಗಳೇ ಇಲ್ಲಿ ಜೀವಾಳ. ಎರೆಹುಳು ವಿಸರ್ಜನೆಯೇ ಗೊಬ್ಬರ. ಸೆಗಣಿ, ಗಂಜಲು ಪೋಷಕಾಂಶದ ನಿಧಿ. ಆರೋಗ್ಯಕರ ಪರಿಸರದಲ್ಲಿ ಬೆಳೆದ ಆಹಾರ ಸೇವಿಸಿದರೆ ಮನುಷ್ಯನನ್ನು ಅದ್ಯಾವ ರೋಗ ಕಾಡೀತು?
ಪ್ರತಿಯೊಂದನ್ನು ವೈಜ್ಞಾನಿಕ ದೃಷ್ಟಿಕೋನದಿಂದ ನೋಡುವ ಪದ್ಧತಿಯಿಂದ ‘ಹಸಿರು ಕ್ರಾಂತಿ’ ಎಂಬ ಅನಾಹುತ ಸೃಷ್ಟಿಯಾಯಿತು ಎಂದು ಜಪಾನಿನ ಕೃಷಿ‌ಋಷಿ ಮಸನೊಬು ಫುಕುವೊಕ ಟೀಕಿಸುತ್ತಾರೆ. ‘ಒಬ್ಬ ವಿಜ್ಞಾನಿ ಒಂದು ಬೆಳೆಯ ಎಲೆಗೆ ಬರುವ ಕೀಟದ ಬಗ್ಗೆ ಮಾತ್ರ ಸಂಶೋಧನೆ ನಡೆಸುತ್ತಾನೆ. ಅದೇ ಗಿಡದ ಬೇರಿಗೆ ಬಾಧಿಸುವ ಹುಳದ ಬಗ್ಗೆ ಆತನಿಗೆ ಏನೂ ಗೊತ್ತಿರುವುದಿಲ್ಲ. ಆದರೆ ಪ್ರಕೃತಿ ಎಲ್ಲವನ್ನೂ ಸಮನಾಗಿ ನೋಡುತ್ತದೆ. ಅಖಂಡ ದೃಷ್ಟಿ ನಮ್ಮದಾದರೆ, ಕೃಷಿ ನೆಮ್ಮದಿ ತಂದೀತು’ ಎನ್ನುತ್ತಾರೆ ಫುಕುವೊಕ.
ರಾಸಾಯನಿಕ ಬಳಸಿದ ಆಹಾರದಿಂದ ದೇಹವು ರೋಗಗಳ ಗೂಡಾಗುತ್ತದೆ ಎಂಬ ಅಂಶ ಈಗ ಜಗಜ್ಜಾಹೀರಾಗಿದೆ. ಅದಕ್ಕೆಂದು ಸಾವಯವ ಕೃಷಿ ಉತ್ಪನ್ನಗಳಿಗೆ ಬೇಡಿಕೆ ಹೆಚ್ಚುತ್ತಿದೆ. ರೈತ ಪರ ವಿಜ್ಞಾನಿಗಳ ನೆರವಿನಿಂದ ಪಾಶ್ಚಿಮಾತ್ಯ ರಾಷ್ಟ್ರಗಳಲ್ಲಿ ಲಕ್ಷಗಟ್ಟಲೇ ಹೆಕ್ಟೇರ್ ಭೂಮಿಯನ್ನು ಸಾವಯವಕ್ಕೆ ಪರಿವರ್ತಿಸಲಾಗಿದೆ. ಉಗ್ರ ವಿಷಗಳನ್ನು ಖಡ್ಗ- ಗುರಾಣಿಯಂತೆ ಬಳಸಿ, ನಿಸರ್ಗದ ವಿರುದ್ಧ ಯುದ್ಧ ಮಾಡುವುದು ವ್ಯರ್ಥ ಕಸರತ್ತು ಎಂಬ ವಾಸ್ತವ ಅರಿತ ಆ ದೇಶಗಳು, ನಮ್ಮ ದೇಶದ ಸರಳ, ಸುಂದರ ಕೃಷಿ ಪದ್ಧತಿಗೆ ಮಾರು ಹೋಗಿದ್ದರೆ, ನಾವಿನ್ನೂ ಅವರ ವಿಧಾನಕ್ಕೆ ಜೋತುಬ್ದಿದ್ದಿದೇವೆ. ಇದಕ್ಕೆ ಪೂರಕವೆಂಬಂತೆ ಬಹುತೇಕ ವಿಜ್ಞಾನಿಗಳು ಉಗ್ರ ರಾಸಾಯನಿಕಗಳನ್ನು ಶಿಫಾರಸು ಮಾಡುತ್ತಲೇ ಇದ್ದಾರೆ. ಇದರಿಂದ ಭೀಕರ ಅಪಾಯವಿದೆ ಎಂಬುದು ಎಲ್ಲರಿಗೂ ಗೊತ್ತು. ಆದರೂ ಏಕೆ ಈ ಆಷಾಢಭೂತಿ ವರ್ತನೆ?
ವಿಜ್ಞಾನದಿಂದ ಜ್ಞಾನ ವಿಕಾಸವಾಗಬೇಕು. ನಿಜ. ಆದರೆ ಅದೇ ಭಸ್ಮಾಸುರನ ಹಸ್ತವಾಗಬಾರದು. ಈಗ ಕೃಷಿ ಕ್ಷೇತ್ರದಲ್ಲಿ ಕೋಟ್ಯಂತರ ವೆಚ್ಚದಲ್ಲಿ ನಡೆಯುವ ಸಂಶೋಧನೆಗಳು ಕಂಪೆನಿಗಳಿಗೆ ವರದಾನವಾಗಿವೆಯೇ ಹೊರತೂ, ರೈತನಿಗಲ್ಲ. ಹಗಲೂ-ರಾತ್ರಿ ದುಡಿದರೂ ಉತ್ಪನ್ನಕ್ಕೆ ಬೆಲೆ ಸಿಗದೇ ನೇಣಿಗೆ ಕೊರಳೊಡ್ಡುವ ಸ್ಥಿತಿ ಆತನದು. ವಿಜ್ಞಾನ ತಂದಿಟ್ಟ ಕೊಡುಗೆ ಇದೇಯೇನು? ‘ಮಾನವ ಚಂದ್ರನಲ್ಲಿಗೆ ಹೋಗಿ ಕಲ್ಲು-ಮಣ್ಣು ತಂದನೇ ಹೊರತೂ ಹಿಡಿ ಬೆಳದಿಂಗಳನ್ನಲ್ಲ’ ಎಂಬ ಫುಕವೊಕ ಅವರ ಮಾತು ಇದೇ ಕಾರಣಕ್ಕಾಗಿ ಮತ್ತೆ ಮತ್ತೆ ನೆನಪಾಗುತ್ತದೆ.
ಮಣ್ಣು ಕೃಷಿಕನ ಜೀವನವಾಗಬೇಕು. ಮಣ್ಣಿಗೆ ಘೋರ ವಿಷ ಸುರಿದು, ವಿಷಯುಕ್ತ ಆಹಾರ ತಯಾರಿಸಿ, ಇನ್ನೊಬ್ಬರಿಗೆ ರೋಗ ನೀಡಿ, ಮಣ್ಣನ್ನು ಸಾಯಿಸುವ ಬದಲು ರೈತ ಸಾವಯವ ಪ್ರೀತಿ ತಳೆಯಲಿ. ಎರೆಹುಳು ಆತನ ಹೊಲದಲ್ಲಿ ಮೆಲ್ಲಗೆ ಹರಿದಾಡಲಿ. ಜೇನುಗಳ ಝೇಂಕಾರ, ಬಣ್ಣದ ಪತಂಗಗಳ ಹಾರಾಟ, ಹಕ್ಕಿ-ಪಕ್ಷಿಗಳ ಕಲರವ ಎಲ್ಲವೂ ಮತ್ತೆ ಕಾಣಸಿಗಲಿ. ತನ್ನ ಅಹಂ ತೊರೆದು ‘ನಿಸರ್ಗದ ಮುಂದೆ ನಾನೆಷ್ಟು ಸಮರ್ಥ!’ ಎಂದು ವಿನೀತನಾಗಿ ಪ್ರಕೃತಿಗೆ ಶರಣಾಗಲಿ; ಭೂಮಿಯತ್ತ ವಾತ್ಸಲ್ಯದ ದೃಷ್ಟಿ ಹರಿಯಲಿ…
ಈ ಪ್ರೀತಿಯೇ ಆತನಿಗೆ ಹೊನ್ನಿನ ಧಾರೆ ಹರಿಸಲಿ…
ಲೇಖಕರು : ಆನಂದತೀರ್ಥ ಪ್ಯಾಟಿ : ಶತಶೃಂಗದ ಸಾಲಿನಲ್ಲಿ… ಕೃಷಿ ಬರಹಗಳ ಸಂಕಲನ : 19. ಜಲಾಶಯದಿಂದಾಗಿ ಜಲಕ್ಷಾಮ
ಈ ಹಳ್ಳಿಗಳ ಜನರು ‘ಹಳ್ಳ ಸದಾ ಹರಿಯುತ್ತಲೇ ಇರುತ್ತದೆ’ ಎಂಬ ಭ್ರಮೆಯಲ್ಲಿ ಇದ್ದರು; ಹಳ್ಳಕ್ಕೇ ಸಾಕಷ್ಟು ಕಡೆ ಕನ್ನ ಕೊರೆದರು. ಆದರೆ ಹಿರೇಹಳ್ಳ ಅಣೆಕಟ್ಟು ನಿರ್ಮಾಣ ಆದದ್ದೇ ತಡ! ಇವರ ಆಸೆಯ ತೊರೆ ಬತ್ತಿ ಹೋಯಿತು. ಕೊಪ್ಪಳ ತಾಲ್ಲೂಕಿನ ಸುಮಾರು 40 ಹಳ್ಳಿಗಳಲ್ಲಿ ಈಗ ನೀರಿಗೆ ತತ್ವಾರ. ಇದು ಜಲಾಶಯ ತಂದ ಜಲಕ್ಷಾಮ
ದೂರದಿಂದ ನೋಡಿದರೆ ಈಗದು ಪಕ್ಕಾ ಮರುಭೂಮಿ. ದಶಕಗಳ ಕಾಲ ಸತತ ಹರಿದು ಹತ್ತಾರು ಹಳ್ಳಿಗಳ ದಾಹ ತಣಿಸಿದ ಹಳ್ಳ ಅದು ಎಂದು ಹೇಳಲು ಕುರುಹುಗಳೇ ಉಳಿದಿಲ್ಲ. ‘ಅಣೆಕಟ್ಟು ನಿರ್ಮಾಣದಿಂದ ನೀರಾವರಿ ಸೌಲಭ್ಯ’ ಎಂಬ ಮಾತು ಎಷ್ಟರ ಮಟ್ಟಿಗೆ ನಿಜ ಎಂಬುದನ್ನು ಅರಿಯಲು ಹಿರೇಹಳ್ಳ ಅಣೆಕಟ್ಟೆಗೆ ಒಮ್ಮೆ ಬನ್ನಿ.
ತುಂಗಭದ್ರಾ ನದಿಗೆ ಹೂಳು ತುಂಬುವುದನ್ನು ತಡೆಯಲು ಹಾಗೂ ಕೊಪ್ಪಳದ ಒಣಭೂಮಿಗೆ ನೀರೊದಗಿಸಲು ರೂಪುಗೊಂಡ ಹಿರೇಹಳ್ಳ ಅಣೆಕಟ್ಟೆಯು ಪರೋಕ್ಷವಾಗಿ ಸಾವಿರಾರು ಎಕರೆ ನೆಲ ನೀರಿಲ್ಲದೇ ಒಣಗುವಂತೆ ಮಾಡಿದೆ ಎಂಬುದು ಮೇಲ್ನೋಟಕ್ಕೇ ಕಂಡುಬರುವಂಥದು. ಪೂರ್ಣಗೊಳ್ಳಲು 25 ವರ್ಷಗಳಷ್ಟು ದೀರ್ಘ ಕಾಲ ಹಾಗೂ ನೂರೈವತ್ತು ಕೋಟಿ ವೆಚ್ಚದ ನಂತರ ಅಣೆಕಟ್ಟೆಯ ಎರಡೂ ಕಾಲುವೆಗಳಿಂದ 20 ಸಾವಿರ ಎಕರೆ ಭೂಮಿಗೆ ನೀರಾವರಿ ಸೌಲಭ್ಯ ದೊರಕುವುದೆಂದು ಹೇಳಲಾಗಿತ್ತು. ಈಗ ಯೋಜನೆ ಪೂರ್ಣಗೊಂಡಿದೆ. ‘ನಿಜವಾಗಿ ಎರಡು ಸಾವಿರ ಎಕರೆಗೆ ನೀರು ದೊರಕುತ್ತದೆ’ ಎನ್ನುತ್ತಾರೆ ರೈತರು.
ಇಷ್ಟೇ ಆಗಿದ್ದರೆ ಇದು ಮತ್ತೊಂದು ‘ನೀರಾವರಿ ದುರಂತ’ ಎಂದು ವ್ಯಥಿಸಿಕೊಳ್ಳಬಹುದಿತ್ತು. ಆದರೆ ಹಿರೇಹಳ್ಳ ಅಣೆಕಟ್ಟೆಯಿಂದ ಹದಿನೈದು ಕಿಲೋ ಮೀಟರ್ ದೂರದ ಕಾತರಕಿ ಗ್ರಾಮದ ಬಳಿ ತುಂಗಭದ್ರಾ ಅಣೆಕಟ್ಟೆಯ ಹಿನ್ನೀರು ಸೇರುವವರೆಗಿನ 40 ಹಳ್ಳಿಗಳ ಬದುಕನ್ನೇ ಇದು ದಿಕ್ಕುತಪ್ಪಿಸಿದೆ.
ಹಿರೇಹಳ್ಳದ ಹೊಸ ಅಣೆಕಟ್ಟು ಕಟ್ಟುವ ಮುಂಚೆ ಕೆಳಭಾಗದ ಹಳ್ಳಿಗಳ ರೈತರು ಕುಡಿಯಲು ಹಾಗೂ ಕೃಷಿಗೆ ಹಳ್ಳದ ನೀರನ್ನೇ ಬಳಸುತ್ತಿದ್ದರು. ಬೇಸಿಗೆಯಲ್ಲಿ ಕೂಡ ನೀರಿಗೆ ಬರ ಇರುತ್ತಿದ್ದಿಲ್ಲ. ಹಳ್ಳದ ನಟ್ಟನಡುವೆ ಬೋರ್ ಕೊರೆಸಿ, ದಂಡೆಗುಂಟ ಹಾಯ್ದು ಹೋಗಿರುವ ವಿದ್ಯುತ್ ತಂತಿಗಳಿಗೆ ‘ಕೊಕ್ಕೆ’ ಹಾಕಿ ಪುಕ್ಕಟೆ ಕರೆಂಟ್ ಹರಿಸಿಕೊಂಡರೆ ಮುಗಿಯಿತು; ಈ ರೀತಿ ಪ್ರತಿಯೊಂದು ಹಳ್ಳಿಯಲ್ಲಿಯೂ ಐನೂರರಿಂದ ಸಾವಿರ ಎಕರೆ ಭೂಮಿಗೆ ನೀರುಣಿಸುತ್ತಿದ್ದರು.
‘ಇಲ್ಲಿ ಹತ್ರಿಂದ ಹದಿನೈದ್ ಅಡಿ ಬೋರ್ ಹಾಕ್ಸಿದ್ರ ಸಾಕು; ಎಷ್ಟ ಕೆಪಾಸಿಟಿ ಮೋಟರ್ ಬೇಕಾದ್ರೂ ತಂದ್ ಹಚ್ಬಹುದಿತ್ತು. ಆ ನೀರಾದ್ರೂ ಬ್ಯಾಸಿಗಿಗೂ ಅಷ್ಟ ಬರ್ತಿದ್ವು, ಉಳಿದಾಗೂ ಅಷ್ಟ..’ ಎಂದು ನೆನಪಿಸಿಕೊಳ್ಳುತ್ತಾನೆ, ರೈತ ಶಂಕರಪ್ಪ. ಆಗಾಗ ನೀರು ಕಡಿಮೆಯಾದಾಗಲೆಲ್ಲ ರೈತರೂ ಹೊಸ-ಹೊಸ ಐಡಿಯಾ ಮಾಡಿ ನೀರು ತೆಗೆಯುತ್ತಿದ್ದರು.
ಆದರೆ ಅಣೆಕಟ್ಟು ಕಟಿದ್ದರಿಂದ ಅಲ್ಲಿಂದ ಕೆಳಗೆ ಹರಿಯುತ್ತಿದ್ದ ನೀರಿನ ಧಾರೆ ಸ್ಥಗಿತಗೊಂಡಿದೆ. ಕೃಷಿಗೆ ಬಳಸುವುದಿರಲಿ, ಕುಡಿಯಲು ಕೂಡ ಹಳ್ಳದಲ್ಲಿ ನೀರಿಲ್ಲ. ಕೊಳವೆಬಾವಿ ಆಳ ಹೆಚ್ಚುತ್ತ ಹೋದಂತೆ ನೀರೂ ಕೆಳಗಿಳಿಯುತ್ತ ‘ಮಾಯ’ವಾಗುತ್ತಿದೆ. ಹೀಗಾಗಿ ಹಿರೇಹಳ್ಳ ಅಣೆಕಟ್ಟೆ ಕೆಳಭಾಗದ ನಲವತ್ತು ಗ್ರಾಮಗಳ ಸಾವಿರಾರ ರೈತರು ದಿಕ್ಕೆಟ್ಟು ಕೂತಿದ್ದಾರೆ.
‘ಮೊದಲೆಲ್ಲ ನೀರ್ಗೆ ಕಷ್ಟಾನಾ ಇದ್ದಿಲ್ಲ. ಈಗ ನೋಡ್ರಿ ಏನೇನಾ ಮಾಡ್ಬುಕು’ ಎನ್ನುತ್ತಲೇ ಹಳ್ಳದ ಮಧ್ಯದಲ್ಲಿದ್ದ ತನ್ನ ಕೊಳವೆಬಾವಿಯ ಆಳ ಹೆಚ್ಚು ಮಾಡಿದ್ದನ್ನು ವಿವರಿಸಿದ ಸಿಂದೋಗಿ ಗ್ರಾಮದ ಭೀಮಪ್ಪ.
ಪ್ರತಿ ಹಳ್ಳಿಗೆ ಐನೂರು ಎಕರೆ ಎಂದರೂ, ಸುಮಾರು 40 ಹಳ್ಳಿಗಳ 20 ಸಾವಿರ ಎಕರೆ ಭೂಮಿಗೆ ನೀರುಣಿಸುತ್ತಿದ್ದ ಹಳ್ಳ ಈಗ ಭಣಭಣ. 150 ಕೋಟಿ ವೆಚ್ಚ ಮಾಡಿ ಅದಕ್ಕೆ ತಡೆಯೊಡ್ಡಿ, ಆ ನೀರು ದೊರೆಯುವುದು ಸದ್ಯ ಎರಡು ಸಾವಿರ ಎಕರೆಗೆ ಮಾತ್ರ! ಲಾಭ ಯಾರಿಗೆ?
ಈ ಸಮಸ್ಯೆಯಲ್ಲಿ ಈತನಕ ನೀರು ಪಡೆದ ಫಲಾನುಭವಿ ಗ್ರಾಮಸ್ಥರದೂ ಒಂದು ಪಾಲಿದೆ. ‘ಹಳ್ಳ ಸದಾ ಹರಿಯುತ್ತಲೇ ಇರುತ್ತದೆ’ ಎಂಬ ಭ್ರಮೆಯೊಂದಿಗೆ ಇದ್ದವರು, ಬೇರೆ ವಿಧಾನಗಳ ಬಗ್ಗೆ ಚಿಂತಿಸಲಿಲ್ಲ. ಅಣೆಕಟ್ಟು ಕಟ್ಟಿದಾಗಲೇ ಇವರು ಚೆಕ್‌ಡ್ಯಾಂಗಳನ್ನು ಹಳ್ಳದುದ್ದಕ್ಕೂ ಕಟ್ಟಿಕೊಂಡಿದ್ದರೆ ಈ ಸಮಸ್ಯೆ ಬರುತ್ತಿರಲಿಲ್ಲ. ಈಗ ಜಲಕೊರತೆ ಬಾಯಿಗೇ ಬಂದು ಕೂತಿದೆ. ಭೀಕರ ಭವಿಷ್ಯ ಹೆದರಿಸತೊಡಗಿದೆ.
ಈಗ ಈ ಹಳ್ಳಿಗಳ ಜನರು ತಾವೇ ಮುಂದಾಗಿ ಮಾಡಬೇಕಾದ ಕೆಲಸಗಳು ಸಾಕಷ್ಟಿವೆ.
ಎಲ್ಲೆಲ್ಲಿ ಒಣಹಳ್ಳಗಳಿವೆ ಎಂದು ನೋಡಿ ಅಲ್ಲೆಲ್ಲ ಚಿಕ್ಕ-ದೊಡ್ಡ ಅಡ್ಡಗಟ್ಟೆ ಕಟ್ಟಬೇಕು. ಅದು ತೀರಾ ಅಧಿಕ ವೆಚ್ಚದ ಕಾಂಕ್ರೀಟ್ ಕಟ್ಟೆಯೇ ಆಗಬೇಕೆಂದಿಲ್ಲ. ಮಣ್ಣಿನ ಕಟ್ಟೆಗಳಾದರೂ ಸರಿ. ತೀರಾ ದೊಡ್ಡದೇ ಇರಬೇಕೆಂದೇನೂ ಇಲ್ಲ. ರಾಜಸ್ತಾನದಲ್ಲಿ ರಾಜೇಂದ್ರಸಿಂಗ್ ನೇತೃತ್ವದಲ್ಲಿ ಅತಿ ಪುಟ್ಟ ಹಳ್ಳಗಳಿಗೂ ಕೆಲವೆಡೆ ಕೇವಲ ಎರಡು ಅಡಿ ಎತ್ತರದ ಅಡ್ಡಗಟ್ಟೆ ಕಟ್ಟಿಯೂ ಮಳೆನೀರನ್ನು ಅಲ್ಲೇ ಇಂಗಿಸಿದ್ದಾರೆ.
ಇದು ಸಾರ್ವಜನಿಕ ಸ್ಥಳದಲ್ಲಿ ಎಲ್ಲರೂ ಒಟ್ಟಾಗಿ ಮಾಡಬೇಕಾದ ಕೆಲಸ. ಇನ್ನು ತಂತಮ್ಮ ಖಾಸಗಿ ಜಮೀನಿನಲ್ಲಿ ಮಳೆರೂಪದಲ್ಲಿ ಬೀಳುವ ಪ್ರತಿಯೊಂದು ನೀರಹನಿಯೂ ತಮ್ಮ ನೆಲದ ಆಚೀಚೆ ಹೋಗದಂತೆ ವ್ಯವಸ್ಥೆ ಮಾಡಬೇಕು. ಎಲ್ಲೇ ತುಸು ತಗ್ಗು ಇದ್ದರೂ ಸುತ್ತಲಿನ ನೀರು ಅಲ್ಲಿ ತಾತ್ಕಾಲಿಕವಾದರೂ ಶೇಖರ ಆಗುವಂತೆ, ಅಲ್ಲೇ ಇಂಗುವಂತೆ ಮಾಡಿಕೊಳ್ಳಬೇಕು. ಅಲ್ಪ ನೀರಿನಲ್ಲಿ ಬೆಳೆಯಬಹುದಾದ ಫಸಲನ್ನು ಬಿತ್ತನೆ ಮಾಡಬೇಕು. ಮಣ್ಣಿನ ತೇವಾಂಶ ಆರದಂತೆ ನೋಡಿಕೊಳ್ಳಬೇಕು.
ಇಷ್ಟು ಮಾಡಿಕೊಳ್ಳದಿದ್ದರೆ ಎರಡು ಅಣೆಕಟ್ಟುಗಳ ನಡುವಿನ ಈ ಸುಂದರ ಪ್ರದೇಶ ನಿಜಕ್ಕೂ ಮರುಭೂಮಿಯಾಗಿಬಿಡುತ್ತದೆ.
(ಕರ್ನಾಟಕ ದರ್ಶನ- ಜುಲೈ 10, 2003)

